
ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐱᖓᑦᓯᖅ, ᒪᐃ 30, 2018 
 

 

ᖁᑉᐱᕐᓂᓖᑦ 238ᒥᒃ 298ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔫ ᐃᓄᒃ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-

ᑎᑭᕋᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᓯᕗᓕᖅᑎ ᐹᓪ ᖁᐊᓴ 

(ᐊᒡᒍ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᕐᓂᒃ; ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒪᐃ 30, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ 

ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒦᓚ ᖃᒥᓐᖑᐊᖅ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 

ᒪᐃᓐ, ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐸᑎᖅ 

ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, ᓯᕗᓕᖅᑎ ᐹᓪ 

ᖁᐊᓴ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᔫ ᓴᕕᑲᑖᖅ, 

ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:34ᒧᐊᖅᑎᓪᓗᒍ  

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑐ ᖁᐊᓴ, 

ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ.  

 

>>ᑐᒃᓯᐊᕐᓂᖅ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑐ ᖁᐊᓴ. ᓯᕗᓕᖅᑏ, 

ᑲᑎᒪᔩᓪᓗ ᐅᓐᓄᓴᒃᑯᑦ. ᓄᓇᕗᒻᒥᐅᑦ, ᓈᓚᐅᑎᒃᑯᑦ 

ᑐᓵᔪᑦ, ᑕᓚᕖᓴᒃᑯᓪᓗ ᑕᐅᑐᒃᑐᑦ ᑲᑎᒪᕕᖁᑎᔅᓯᓐᓄᑦ 

ᑐᓐᖓᓱᒋᑦᑎ ᐊᒻᒪᓗ ᐱᓗᐊᖅᑐᒥᑦ ᓄᓇᕗᒻᒥᑦ 

ᐃᓐᓇᖁᑎᕗᑦ ᐱᒃᑯᒋᕙᑦᑎᒋᑦ, ᑐᓐᖓᓱᒃᑎᑉᐸᑦᑎᒋᑦ.  

 

ᒫᓐᓇ ᑲᑎᒪᔾᔪᑎᒃᓴᓄᑦ ᑲᔪᓯᓂᐊᕋᑦᑕ. 

ᑲᑎᒪᔾᔪᑎᒃᓴᖅ, ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ 

ᖁᐊᓴ. 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 020 - 5(2): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ: ᐄ, ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲ 

ᖃᐅᔨᒪᖁᒋᕙᒃᑲ ᑖᓐᓇ ᐊᖓᔪᖅᑳᖅ ᐃᓕᓴᐱ 

ᓯᐅᑎᐊᐱᒃ ᑕᒫᓃᔾᔮᓐᖏᒥᖕᒪᑦ ᐃᒡᓗᕐᔪᐊᑦᑎᓐᓂᑦ.  

 

ᑕᐃᒪ ᑕᒫᓃᔾᔮᓐᖏᓐᓂᖓ ᐱᔾᔪᑎᒋᓪᓗᒍ 

ᐊᐱᖅᑯᑎᒃᓴᖅᑕᖃᕐᓂᖅᐸᑦ ᒥᓂᔅᑕ ᓴᕕᑲᑖᖅ ᑕᐃᒪ 

ᒥᓂᔅᑕ ᐃᓚᒌᒃᑐᓕᕆᓂᕐᒧᑦ ᒥᒃᓵᓄᑦ 

ᐊᐱᖅᑯᑎᑕᖃᕐᓂᖅᐸᑦ ᑭᐅᔪᓐᓇᕐᓂᐊᖅᑐᖅ. ᐊᒻᒪᓗ 

ᑖᓐᓇ ᐃᓇᖏᖅᓯᒪᓚᐅᐱᓪᓚᖕᓂᐊᖅᑕᕋ 

ᓯᕗᒃᑲᖅᑕᖅᑎᒋᓚᐅᑲᖕᓂᐊᖅᑕᖓ ᒐᕙᒪᒃᑯᓐᓄᑦ 

ᓯᕗᓕᖅᑎᐅᓂᕋᓗ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓯᕗᓕᖅᑎ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 021 - 5(2): ᐃᓄᒃᑐᑦ 

ᐅᖃᐅᓯᖓᓄᑦ ᑮᓇᐅᔭᐃᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᓚᔭᐅᓂᖏᑦ 

(ᖁᐊᓴ) 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃᑲᓐᓂᖅ, 

ᐅᖃᖅᑎᑦᑎᔩ. ᐃᒃᑯᐊ ᓄᓇᖅᑲᑎᒃᑲᓗ 

ᓄᓇᕗᒻᒥᐅᑕᓪᓗ ᑖᒃᑯᐊ 

ᐅᓪᓗᖃᑦᑎᐊᖁᑐᐃᓐᓇᕆᕙᒃᑲ, 

ᒪᓕᒐᓕᐅᖅᑎᐅᖃᑎᒃᑲᓗ.  

 

ᐅᖃᖅᑎᑦᑎᔩ, ᑕᐃᒪᐃᓛᒃ ᒐᕙᒪᐅᑎᓪᓗᑕ ᑖᒃᑯᐊ 

ᐱᒋᐊᕈᒪᓯᒪᔭᕗᑦ, ᓯᕗᓪᓕᐅᑎᓯᒪᔭᕗᑦ ᑕᕝᕙᓂ 

ᑎᑎᕋᖅᓯᒪᔪᐃᑦ ᑐᕌᖅᑕᕗᑦ. ᑕᐃᒪ ᑕᒪᓐᓇ 

ᐅᖃᐅᓯᖃᕐᒥᖕᒪᑦ ᐃᓄᐃᑦ ᐅᖃᐅᓯᖓᑦ ᑕᕝᕙᓂ 

ᒐᕙᒪᐅᑎᓪᓗᑕ ᖃᐅᑕᒫᖅᓯᐅᑎᒧᑦ 

ᐊᑐᖅᑕᐅᖃᑦᑕᕆᐊᖃᕐᓂᖓᓂᒃ ᑕᕝᕙᓂ 

ᐅᖃᖅᓯᒪᒐᑦᑕ ᓴᓇᔨᓕᒫᑦᑎᓐᓄᑦ.  

 

ᐊᒻᒪᓗ ᑕᐃᒪᓐᓇᐃᑎᓪᓗᒍ ᖁᕕᐊᓱᑦᑎᐊᖅᐳᖓᐃᓛᒃ 

ᑕᕝᕙᓂ ᑮᓇᐅᔭᓂᒃ ᐊᑐᕈᒪᓂᐊᖅᑕᑦᑎᓐᓂᑦ ᐃᓄᐃᑦ 

ᐅᖃᐅᓯᖓᑦ ᐱᔾᔪᑎᒋᓪᓗᒍ ᐃᓕᓐᓂᐊᕈᑎᒃᓴᓂᒃ 

ᑕᒪᒃᑯᓄᖓ ᒐᕙᒪᒃᑯᓐᓂᑦ ᓴᓇᔪᓕᒫᓄᑦ, ᑕᐃᒪ 

ᐱᑕᖃᕐᓂᖅᓴᐅᓂᐊᓕᕐᒥᖕᒪᑦ. ᓲᕐᓗ ᒪᕐᕈᐃᖅᖠᕐᓗᒍ 

ᐊᑐᓚᐅᖅᓯᒪᔭᑦᑎᓐᓂᑦ ᒫᓐᓇᒧᑦ ᐊᑐᕐᓂᐊᖅᑕᕗᑦ 

2018-19-ᒥᑦ. ᑖᒃᑯᐊ ᐊᒡᓚᒡᕕᖁᑎᒃᑲ ᐊᐅᓚᑦᑎᔩᑦ 

ᐊᒻᒪᓗ ᒐᕙᒪᐅᖃᑎᒌᒃᑐᓕᕆᓃᑦ (EIA) ᑕᐃᒪ 

ᑮᓇᐅᔭᓂᒃ ᐊᑐᐃᓐᓇᖃᖅᑎᑕᐅᔪᐊᐃᓐᓅᖕᒪᑕ 

ᑕᕝᕘᓇ ᐅᖃᐅᓯᕗᑦ ᐱᔾᔪᑎᒋᓪᓗᒍ ᑖᒃᑯᓇᓐᖓᑦ 

ᐃᓕᖅᑯᓯᓕᕆᔨᒃᑯᓐᓂᓪᓗ ᐊᒻᒪᓗ 

ᐱᖅᑯᓯᓕᕆᔨᒃᑯᓐᓃᓐᖔᖅᓯᒪᔪᓂᒃ.  

 

ᐅᖃᖅᑎᑦᑎᔩ, ᑖᒃᑯᐊ ᐊᒡᓚᒡᕕᖁᑎᒃᑲ 

ᐊᑐᕐᓂᐊᖅᑐᐃᑦ ᐃᓚᖓ [ᓂᕈᐊᕐᓂᖅ]-4-

ᖑᓂᕋᖅᑕᑦᑎᓐᓂᒃ ᑮᓇᐅᔭᓂᒃ ᐃᓄᒃᑎᑐᑦ 

ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᑦ ᐊᒻᒪᓗ ᒐᕙᒪᒃᑯᓐᓄᑦ 

ᓴᓇᔪᓕᒫᓄᑦ ᓇᓂᓕᒫᖅ ᓄᓇᕗᒻᒥᑦ. ᐊᒻᒪᓗ 

ᑕᐃᑲᓂ 2017-18-ᖑᑎᓪᓗᒍ ᑕᐃᔅᓱᒪᓂ 21-

ᖑᔪᓂᒃ ᐃᓄᒃᑎᑐᑦ ᐃᓕᓐᓂᐊᕈᓯᕐᒥᒃ 

ᓴᖅᑭᑦᑎᓚᐅᖅᐳᒍᑦ. ᑖᒃᑯᓄᖓ 159-ᖑᔪᓄᑦ 

ᐃᓚᐅᓪᓗᑎᒃ ᐅᕙᓐᖔᖅᑐᓂᒃ ᐃᖃᓗᖕᓂ, ᐊᕐᕕᐊᓂ, 

ᐃᖃᓗᒃᑑᑦᑎᐊᕐᒥ, ᐅᖅᓱᖅᑑᖅ, ᐃᒡᓗᓕᒃ, 

ᐸᖕᓂᖅᑑᒥᑦ ᐊᒻᒪᓗ ᑲᖏᖅᖠᓂᕐᒥᑦ. 
 

ᐃᓕᓐᓂᐊᕐᓂᖅ ᑕᐃᒪ ᐱᖓᓲᓕᓯᒪᖃᑦᑕᕐᒪᑦ ᑖᒃᑯᐊ 

ᐊᔾᔨᒌᓐᖏᖦᖢᑎᒃ ᓲᕐᓗ ᐃᓄᒃᑎᑐᑦ ᐅᖃᐅᓯᓪᓚᕆᐊ 

ᖃᓄᐃᓕᖓᓂᖓᓂᑦ ᐃᓐᓇᕐᓂᒃ ᐃᓕᓴᐃᔨᖃᖅᖢᑕ. 

ᐃᓄᒃᑎᑐᑦ ᖃᕋᓴᐅᔭᓕᕆᓂᕐᒥᒃ ᐊᒻᒪᓗ ᑕᒪᒃᑯᐊ 

ᐃᓄᒃᑎᑐᑦ ᐃᓕᓐᓂᐊᓕᓵᖅᑐᓄᓪᓗ ᐊᒻᒪᓗ 

ᐃᓄᒃᑎᑐᑦ ᐅᖃᕈᓐᓇᖅᑑᒐᓗᐊᓂᒃ ᐊᒻᒪᓗ 

ᐃᓄᐃᓐᓇᖅᑐᑦ ᑕᒪᓐᓇᑦᑕᐅᖅ 

ᐃᓕᓐᓂᐊᕈᑎᒋᖃᑦᑕᕐᒥᔭᕗᑦ. ᑕᒫᓂ 2018-19-ᒥ, 

ᑖᒃᑯᐊ ᐊᒡᓚᒡᕕᖁᑎᒃᑲ ᑕᐃᒪ ᐃᓄᒃᑎᑐᑦ 

ᐃᓕᓐᓂᐊᕈᓯᕐᒥᒃ ᓴᖅᑭᔮᖅᑎᑦᑎᓂᐊᖅᑐᐃᑦ 

ᑕᒪᒃᑯᓄᖓ ᐱᒋᐊᓕᓵᖅᑐᓄᓪᓗ ᐊᒻᒪᓗ ᐃᓄᒃᑎᑐᑦ 

ᐅᖃᕈᓐᓇᖅᑐᓅᒐᓗᐊᖅ ᐱᒋᐊᒃᑲᓐᓂᕈᒪᔪᓂᒃ. 
 

ᐅᖃᖅᑎᑦᑎᔩ, ᑕᐃᒪ ᑕᒪᓐᓇ ᑲᔪᓰᓐᓇᕐᓂᐊᕐᒪᑦ 

ᐃᓄᒃᑎᑐᑦ ᐅᖃᐅᓯᖅ ᐃᓕᓐᓂᐊᕈᓯᖅ ᐊᒻᒪᓗ 

ᓱᖃᐃᒻᒪ ᑖᒃᑯᐊ ᓄᓇᕗᑦᒥᐅᑕᐃᑦ ᐃᓄᒃᑎᑐᑦ 

ᐅᖃᖅᑐᐃᑦ ᐊᒥᓲᓂᖅᓴᓪᓚᕆᐅᖕᒪᑕ. ᒐᕙᒪᒋᔭᕗᑦ 

ᑕᒪᑐᒥᖓ ᐱᔾᔪᑎᖃᒻᒪᕆᒃᑐᑦ ᐃᓄᒃᑎᑐᑦ 

ᐅᖃᐅᓯᕐᓄᑦ ᐅᖃᐅᓯᖃᕐᓂᖅ ᐃᓕᓐᓂᐊᕈᓯᐅᔪᒥᒃ 

ᒐᕙᒪᓄᑦ ᓴᓇᔪᓕᒫᓄᑦ. ᑖᓐᓇ ᒪᓕᑦᑎᐊᕈᒪᒧᑦ 

ᐃᓄᐃᑦ ᐅᖃᐅᓯᖏᓐᓂᒃ ᓴᐳᒻᒥᔭᐅᓂᖓᓄᑦ ᒪᓕᒐᖅ, 

ᑖᓐᓇ ᓴᓐᖏᔾᔪᑎᒋᓂᐊᖅᑕᕗᑦ ᐊᒻᒪᓗ ᓄᓇᕗᒻᒥ 

ᐅᖃᐅᓯᕐᒥᒃ ᐃᓕᓴᕆᔭᐅᔾᔪᑎᕗᑦ ᒪᓕᒐᐅᔪᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ 

ᓴᕕᑲᑖᖅ. 
 

ᐊᖓᔪᖅᑳᑉ ᐅᖃᐅᓯᖓ 022 - 5(2): 

ᕿᑎᕐᒥᐅᓂ ᒪᒃᑯᒃᑐᓄᑦ ᓇᒻᒥᓂᖃᕋᓱᓐᓂᕐᒥᒃ 

ᐃᑲᔫᑎᒃ (ᓴᕕᑲᑖᖅ) 
 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒃᑐᖓ ᑐᓴᖅᑎᑦᑎᔭᕆᐊᒃᓴᖅ 

ᐱᓕᕆᕕᖓ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᐅᐸᓗᖓᐃᔭᐅᑎᖏᑦ 

ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᖃᑎᖃᖅᖢᑎᒃ 

ᐱᓕᕆᕕᖓᓂ ᐃᓄᓕᕆᔨᒃᑯᑦ. ᒫᓐᓇᕋᑖᖑᓚᐅᖅᑐᖅ 

ᑮᓇᐅᔭᖃᖅᑎᑦᑎᓚᐅᖅᑐᑦ ᑕᖅᑭᓄᑦ  

ᐱᖓᓲᔪᖅᑐᓄᑦ 

ᓴᓇᔾᔪᑕᐅᓂᐊᕐᒪᑦ ᒪᒃᑯᒃᑐᑦ ᑕᒪᒃᑯᐊ 

ᐱᔅᓇᓯᖃᓕᒻᒪᒃᓴᖁᓪᓗᒋᑦ.  

 

ᑕᐃᒪᓕ ᓯᕗᒧᑦᑎᐊᓚᐅᖅᑎᓪᓗᒋᑦ ᐱᓕᕆᔭᐅᔪᑦ  

ᕿᑭᖅᑖᓗᖕᒥ, ᑭᕙᓪᓕᖕᒥᓪᓗ ᑕᒪᑐᒧᖓ ᐱᓕᕆᔾᔪᑎ 

ᐊᑐᓕᖅᑎᑕᐅᓚᐅᖅᑐᖅ ᖁᕐᓗᖅᑑᕐᒥ 

ᐃᖃᓗᒃᑑᑦᑎᐊᕐᒥᓗ, ᐊᒃᑑᕙ 1, 2017 ᐊᒃᑑᕙ 31 

ᐊᑯᓐᓂᐊᓂ. 22-ᖑᔪᑦ ᒪᒃᑯᒃᑐᑦ 

ᐃᓕᓐᓂᐊᖃᑕᐅᓚᐅᖅᑐᑦ ᑖᒃᑯᓇᓂ ᓄᓇᓕᖕᓂ. 

ᑖᒃᑯᐊ 22-ᖑᔪᑦ ᐃᓚᐅᓚᐅᖅᑐᑦ. ᐅᖃᖅᑏ, 

ᐊᓕᐊᓇᐃᒍᓱᒃᑐᖓ ᐅᖃᕆᐊᒃᓴᖅ 11-ᐸᐅᔪᑦ ᑖᒃᑯᐊ 

ᒫᓐᓇ ᓇᖕᒥᓂᖅ ᐱᔅᓇᓯᖃᓕᖅᑐᑦ ᖄᒃᑲᓐᓂᐊᒍᓪᓗ 

7-ᖑᔪᑦ ᐃᖅᑲᓇᐃᔭᖅᑖᖅᖢᑎᒃ ᐊᑐᕈᓐᓇᖅᑕᖏᓐᓄᑦ 

ᐊᔪᕈᓐᓃᖅᑕᖏᓐᓂᒃ ᐊᑐᖅᖢᑎᒃ. 

 

ᐅᖃᖅᑏ, ᐊᓕᐊᓇᐃᒍᓱᑦᑎᐊᖅᑐᖓ 

ᑐᓴᖅᑎᑦᑎᔭᕆᐊᒃᓴᖅ ᑖᒃᑯᐊ ᑮᓇᐅᔭᐃᑦ ᒪᒃᑯᒃᑐᓄᑦ 

ᐊᑐᖅᑕᐅᓚᐅᖅᑐᑦ ᐊᒃᓱᐊᓗᒃ ᓄᑲᖅᖠᓄᑦ ᑖᒃᑯᓄᖓ 

ᓴᓇᕐᕈᑎᑖᖅᑎᑦᑎᖕᒪᑕ ᐊᑑᑎᖃᑦᑎᐊᖅᑐᓄᑦ. 

ᐃᓚᒋᔭᐅᓕᕈᓐᓇᕐᓂᐊᕐᒪᑕ ᑮᓇᐅᔭᓕᐅᕋᓱᐊᕐᓂᕐᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᖅᑯᓯᓕᕆᓂᕐᒧᑦ ᐱᖅᑯᓯᓕᕆᓂᕐᒧᑦ, ᒥᓂᔅᑐ 

ᔪᐊᓇᓯ 

 

ᐊᖓᔪᖅᑳᑉ ᐅᖃᐅᓯᖓ 023 - 5(2): 

ᐃᖅᑲᐅᒪᔭᐅᓂᖓ ᓗᐃ ᖃᒧᒃᑲᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᐄ, ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᐅᓐᓄᓴᒃᑯᑦ ᒪᓕᒐᓕᐅᖅᑏᑦ ᐊᒻᒪᓗ 

ᓄᓇᕗᒻᒥᐅᑦ.  

 

ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᓘᐃ ᖃᒧᒃᑳᖅ 

ᐃᖅᑲᐅᒪᓚᐅᑲᒍᒪᕙᕋ. ᒫᔾᔨᐅᕋᑖᓚᐅᖅᑐᒥ 

ᐃᓅᔪᓐᓃᓚᐅᕐᒪᑦ. 

 

ᐅᖃᖅᑏ, ᑖᓐᓇ ᓘᐃ ᖃᒧᒃᑳᖅ ᑕᓪᓗᔾᔪᐊᑉ 

ᖃᓂᒋᔭᖓᓂ ᐃᓅᓕᓚᐅᖅᓯᒪᕗᖅ 1959-ᖑᑎᓪᓗᒍ. 

ᖃᒧᒃᑳᕐᓗ ᐃᓅᓯᕐᒥᒃ 

ᐃᓕᓐᓂᐊᖅᑎᑦᑎᖃᑦᑕᓚᐅᖅᓯᒪᕗᖅ ᒪᒃᑯᒃᑐᓂᒃ  

ᐅᖅᓱᖅᑑᒻᒥ. 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᓂᕆᔭᒥᓂᒃ ᐅᓂᒃᑳᖅᐸᓚᐅᖅᐳᖅ ᕗᕌᓐᑭᓕᓐ 

ᐅᒥᐊᕐᔪᐊᕕᓂᐊᓂᒃ ᐊᒻᒪᑦᑕᐅᖅ ᐃᑦᑕᕐᓂᓴᐃᑦ 

ᒥᒃᓵᓄᑦ. 

 

ᐅᖃᖅᑏ, ᓘᐃ ᖃᒧᒃᑳᖅ ᑲᓇᑕᐅᑉ ᒐᕙᒪᖓᓂ 

ᐅᔭᒥᒃᑕᐅᓚᐅᖅᐳᖅ ᐊᒻᒪᑦᑕᐅᖅ ᐃᓄᐃᑦ 

ᐃᑦᑕᕐᓂᓴᓕᕆᔨᒃᑯᑦ ᐃᓕᓴᕆᔭᐅᔾᔪᓯᐊᕐᓂᒻᒥ 

ᑐᓂᔭᐅᓪᓗᓂ ᐊᕐᕌᒎᓚᐅᖅᑐᒥ. ᐊᒻᒪᓗ ᓱᓕ ᑕᒪᕐᒥᒃ 

ᓄᓇᕗᒻᒥ ᐊᒻᒪᑦᑕᐅᖅ ᑲᓇᑕᒥ ᐃᓕᓴᕆᔭᐅᔾᔪᓯᐊᓂᒃ 

ᑐᓂᔭᐅᓚᐅᕆᓪᓗᓂ. 

 

ᐅᖃᖅᑏ, ᓘᐃ ᑖᓐᓇ ᕿᒪᐃᕗᖅ ᓄᓕᐊᒻᒥᓂᒃ 

ᑕᓪᓕᒪᓂᓪᓗ ᕿᑐᓐᖓᖏᓐᓂᒃ ᓱᓕᑦᑕᐅᖅ 7-

ᖑᔪᓂᒃ ᐃᕐᖑᑕᕆᔭᖏᓂᒃ. 

ᖃᐅᔨᒪᔪᕐᔪᐊᖑᓚᐅᖅᐳᖅ ᐅᑭᐅᖅᑕᖅᑐᒥ 

ᑕᐃᑦᓱᒪᑎᑕᓂ 

ᖃᓄᐃᓕᐅᕐᓂᕆᔭᐅᖃᑦᑕᓚᐅᖅᓯᒪᔪᓂᒃ.  

 

ᑖᓐᓇ ᐃᖅᑲᐅᒪᑦᑎᐊᕈᒪᕙᕗᑦ ᐊᒻᒪᓗ 

ᐅᖅᓱᖅᑑᒻᒥᐅᑦ ᐃᓚᒋᓗᒋᑦ ᐅᐱᒋᓇᖅᑐᒥᒃ 

ᐃᓅᓯᖃᓚᐅᒻᒪᑦ ᐃᖅᑲᐅᒪᑦᑎᐊᓪᓚᕗᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᑉ ᐅᖃᐅᓯᖓ 024 - 5(2): 

ᐃᓱᒪᓕᕆᓂᕐᒧᑦ ᐱᓇᓱᐊᕈᓯᖅ (ᐊᕐᓇᒃᑲᖅ) 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ, ᐃᓘᓐᓇᓯ.  

 

ᐅᖃᖅᑏ, ᖁᕕᐊᓲᑎᖃᓚᐅᕋᑦᑕ ᑲᓇᑕᓕᒫᒥᑦ 

ᐃᓱᒪᓕᕆᓂᕐᒧᑦ ᐱᓇᓱᐊᕈᓯᕆᔭᐅᑎᓪᓗᒍ 

ᑕᖅᑭᕆᕋᑖᖅᑕᑦᑎᓐᓂᑦ. ᓄᓇᕗᒻᒥ ᐃᓱᒪᓕᕆᓂᕐᒧᑦ 

ᐱᓕᕆᔨᕗᑦ ᑖᒃᑯᐊ ᐃᓚᐅᓚᐅᖅᑐᑦ ᑲᓇᑕᓕᒫᒥ 

“ᓂᓪᓕᐊᖁᔨᓪᓗᑎᒃ” ᓂᓪᓕᐊᔾᔪᑎᖃᖁᓪᓗᒋᑦ 

ᐃᓱᒪᖏᑎᒍᑦ ᐋᓐᓂᐊᕈᑎᖏᓐᓂᒃ. 

 

ᐃᓚᖓ ᒪᓕᒐᓕᐅᖅᑎ: ᐃᕼᐄ! 

 

>>ᐃᒡᓚᖅᑐᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᐃᓱᒪᓕᕆᓂᕐᒧᑦ 

ᐃᖅᑲᓇᐃᔭᖅᑏᑦ ᑎᓕᐅᕆᕗᑦ ᓄᓇᕗᒻᒥᐅᑦ 

ᐃᓱᒪᒋᔭᖏᓐᓂᒃ ᐊᒃᓱᕉᓴᐅᑎᒋᔭᑦᑎᓐᓂᒡᓗ 

ᓂᓪᓕᐊᖁᔨᓪᓗᑎᒃ ᐅᕙᑦᑎᓐᓄᑦ ᓲᕐᓗ ᐃᓐᓇᐃᑦ,  

ᐱᖃᓐᓇᕆᔭᕗᑦ, ᐃᓚᒌᕗᑦ, ᐃᓚᕗᓪᓗ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᒻᒪᕇᑦ ᐃᓱᒪᓕᕆᔨᐅᔪᑦ 

ᓄᓇᑦᑎᓐᓃᑦᑐᑦ ᓂᓪᓕᐊᕕᐅᖁᔭᐅᓪᓗᑎᒃ. 

 

ᐅᖃᖅᑏ, ᐃᓱᒪᓕᕆᓂᖅ ᑖᓐᓇ ᐅᖃᐅᓯᖃᕐᒪᑦ ᓲᕐᓗ 

ᕿᓂᕐᓂᕐᒥᒃ ᐃᑲᔪᖅᑎᐅᓂᐊᖅᑐᒥᒃ 

ᐊᒃᓱᕈᓕᖅᑎᓪᓗᒋᑦ ᑕᕝᕗᖓ ᐅᖓᑖᓅᖅᓯᒪᖕᒪᑦ. 

ᐱᒻᒪᕆᐅᖕᒪᑦ. ᐅᕙᑦᑎᓐᓂᒃ ᐃᖅᑲᐅᒪᑦᑎᐊᕈᑦᑕ 

ᐱᖃᓐᓇᕆᔭᕗᑦ ᐃᓚᒋᔭᕗᓪᓗ 

ᐃᑲᔪᖃᑦᑕᐅᑎᖃᑦᑕᕆᐊᖃᕐᒪᑕ ᖃᐅᑕᒫᑦᑎᐊᖅ.  

 

ᑲᓇᑕᒥ ᑖᒃᑯᐊ ᐱᓇᓱᐊᕈᓯᓕᒫᖅ 

ᓴᓂᕐᕙᐃᓯᒪᖃᑦᑕᖅᑐᑦ ᑲᔪᖏᖅᓴᐃᔾᔪᑕᐅᓂᐊᕐᒪᑕ 

ᐊᐅᓪᓗᔾᔨᓂᐊᕋᑦᑕ ᐃᓱᒪᒋᔭᑦᑎᓐᓂᒃ ᐊᒻᒪᓗ 

ᐊᐅᓚᔾᔭᒃᑕᐅᔭᕆᐊᖃᖅᑐᓂᒃ ᐃᓱᒪᓕᕆᓂᕐᒧᑦ 

ᖃᐅᔨᒪᔭᐅᔭᕆᐊᖃᖅᑐᑦ ᐱᓪᓗᒋᑦ.  

 

ᐅᖃᖅᑏ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓇᓱᐊᕈᓯᓕᒫᖅ, ᓲᕐᓗ ᖃᖓᓕᒫᖅ ᐃᓱᒪᓕᕆᓂᕐᒧᑦ 

ᐱᓇᓱᐊᕈᓯᐅᖕᒪᑦ ᓄᓇᓕᖕᓂᑦ ᑭᒡᒐᖅᑐᖅᑎ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᓈᓚᐅᑎᒃᑯᑦ 

ᐅᖃᓪᓚᖃᑦᑕᖅᑐᑦ ᐊᔪᕈᓐᓃᖅᓴᖁᓪᓗᒋᑦ ᐃᓚᒌᓪᓗ 

ᑲᑎᓐᖓᑦᑎᐊᖁᓪᓗᒋᑦ ᓂᕿᑦᑎᐊᕙᖕᓂᓪᓗ 

ᓂᕆᖃᑦᑕᕐᓗᑎᒃ, ᐊᐅᓪᓛᖃᑦᑕᕐᓗᑎᒡᓗ, 

ᓯᓂᑦᑎᐊᖃᑦᑕᕐᓗᑎᒡᓗ ᓄᓇᓕᖕᓂᓗ 

ᖃᓄᐃᓕᐅᖅᑐᖃᖅᑎᓪᓗᒍ ᐃᓚᐅᓗᑎᒃ, 

ᑐᑭᓯᐅᒪᑦᑎᐊᕐᓗᑎᒃ ᖃᓄᐃᓐᖏᒻᒪᑦ 

ᐅᖃᐅᓯᖃᕆᐊᒃᓴᖅ ᐃᕝᕕᑦ ᐃᒃᐱᒋᔭᕐᓂᒃ ᐊᒻᒪᓗ 

ᐊᐱᕆᔭᕆᐊᒃᓴᖅ ᐃᑲᔪᖅᑕᐅᔪᒪᓗᓂ. 

 

ᓄᓇᕗᒻᒥᐅᑦ ᑖᒃᑯᐊ ᐃᑲᔪᖅᑕᐅᔪᓐᓇᖅᑐᑦ 

ᐃᓱᒪᓕᕆᔨᐅᔪᓂᑦ ᐋᓐᓂᐊᕕᖕᓂ, ᑕᐃᒃᑯᐊ 

ᖃᐅᔨᔭᐅᔪᒪᓐᖏᑦᑐᑦ ᑭᓇᐅᖕᒪᖔᕐᒥᓂᒃ ᓄᓇᕗᒻᒥ 

ᑲᒪᑦᑎᐊᖅᑐᑦ ᐃᑲᔪᖅᑕᐅᕕᖓᓄᑦ ᐅᖄᓚᔪᓐᓇᖅᑐᑦ 

1-800-265-3333 ᐅᕝᕙᓘᓐᓃᑦ ᑎᑎᕋᕈᓐᓇᖅᑐᑦ 

ᖃᕋᓴᐅᔭᒃᑯᑦ ᐅᖄᓚᐅᑎᕋᓛᒃᑯᓪᓗ ᑐᐊᕕᕐᓇᖅᑐᓄᑦ 

ᐱᔨᑦᓯᖅᑏᑦ ᑲᓇᑕᒃᑯᓐᓄᑦ 1-823-456-4566-ᒧᑦ.  

 

ᐅᖃᖅᑏ, ᑖᒃᑯᐊ ᑲᓇᑕᒥ ᐃᓱᒪᓕᕆᓂᕐᒧᑦ 

ᐱᓇᓱᐊᕈᓯᖅ ᐱᖃᓯᐅᑎᓪᓗᒍ ᑎᓕᐅᖅᐸᒃᑲ 

ᓄᓇᕗᒻᒥᐅᓕᒫᑦ ᐃᓚᐅᖁᓪᓗᒋᑦ 

ᓂᓪᓕᐊᕙᓪᓕᐊᖁᓪᓗᒋᑦ, 

ᐅᖃᐅᓯᖃᖅᐸᓪᓕᐊᖁᓪᓗᒋᑦ ᐃᓱᒪᓕᕆᓂᕐᒧᑦ, 

ᓂᐱᖅᑯᖅᑐᓗᑎᒡᓗ. ᖁᔭᓐᓇᒦᒃ, ᐅᖃᖅᑏ.  

ᐃᓚᖓ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓖᑦ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᑉ ᐅᖃᐅᓯᖓ 025 - 5(2): 

ᐱᔭᕇᖅᑕᐅᓂᖏᑦ ᓄᑖᑦ ᐊᖅᑯᑎᐅᑉ 

ᑭᓪᓕᐊᒍᑦ ᖃᐅᒻᒪᖅᑯᑏᑦ ᐋᖅᑭᓱᖅᑕᐅᓂᖏᑦ 

ᑎᓴᒪᓂ ᓄᓇᓕᓐᓂ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑎᐊᖅᑐᖓ 

ᒪᓕᒐᓕᐅᕐᕕᖕᒥᑦ ᓂᑯᕕᑦᑕᕆᐊᒃᓴᖅ ᑐᓴᖅᑎᑦᑎᓗᖓ 

ᖁᓪᓕᒃᑯᑦ ᐱᔭᕇᖅᓯᕋᑖᕐᒪᑕ ᑕᐃᒃᑯᓂᖓ ᐊᖅᑯᑎᒥ 

ᐃᑯᒻᒪᖅᑯᑎᐅᖃᑦᑕᖅᑐᓂᒃ ᐊᓯᔾᔩᖕᒪᑕ ᑎᓴᒪᓂᒃ 

ᓄᓇᕗᒻᒥ ᓄᓇᓕᖏᓐᓂᑦ.  

 

ᑖᒃᑯᐊ ᐊᖅᑯᑏᑦ ᐃᑯᒻᒪᖅᑯᑎᖏᑦ ᐃᖃᓗᑦᑑᑦᑎᐊᖅ, 

ᑲᖏᖅᖠᓂᖅ, ᐃᖃᓗᐃᑦ, ᖁᕐᓗᖅᑐᕐᓗ ᑖᒃᑯᐊ 

ᐃᑯᒻᒪᖅᑯᑎᖏᑦ ᐊᓯᔾᔨᖅᑕᐅᓯᒪᓕᕐᒪᑕ 

ᐅᖅᓱᐊᓗᒃᑐᓗᐊᓐᖏᓐᓂᖅᓴᐅᔪᓂᒃ ᑖᒃᑯᓂᖓ 12-

ᕼᐋᓐᓇᓚᐅᔪᑦ ᑭᖑᕝᕕᖅᑕᐅᓪᓗᑎᒃ 

ᐅᖅᓱᐊᓗᒃᑐᓗᐊᓐᖏᓐᓂᖅᓴᐃᑦ ᐃᑯᒻᒪᖅᑯᑎᖏᑦ 

ᐊᖅᑯᑏᑦ. ᐊᖅᑯᑎᓂᒃ ᐃᑯᒻᒪᖅᑯᑎᖏᓐᓂᒃ 

ᐋᖅᑭᒃᓱᐃᕙᓪᓕᐊᓚᐅᖅᑐᑦ ᐃᑯᒻᒪᖅᑯᑎᑐᖃᕈᓗᖕᓂᒃ 

ᐊᓯᔾᔩᕙᓪᓕᐊᓪᓗᑎᒃ ᐃᖃᓗᖕᓂ ᑕᐃᒃᑯᓄᖓ 

ᐅᖅᓱᖅᑐᓗᐊᓐᖏᓐᓂᖅᓴᓂᒃ ᐊᑐᖅᖢᑎᒃ.  

 

ᑖᒃᑯᐊᓗ ᐃᑯᒻᒪᖅᑯᑏᑦ 

ᐊᑑᑎᖃᑦᑎᐊᕐᓂᖅᓴᐅᓂᐊᕐᒪᑕ 

ᐅᖅᓱᐊᓗᒃᑐᖏᓐᓂᖅᓴᐅᔪᑦ ᐊᒻᒪᓗᑦᑕᐅᖅ 

ᐃᓯᐊᕿᓐᖏᓐᓂᖅᓴᐅᔪᑦ. ᑕᐃᒪᓐᓇ ᓄᓇᕗᒻᒥ 

ᐅᖅᓱᐊᓗᒃᑐᖏᓐᓂᖅᓴᐅᓪᓗᑎᒃ ᐊᒻᒪᓗ 

ᐃᓯᐊᕿᓐᖏᓐᓂᖅᓴᐅᓕᕈᓐᓇᕐᓂᐊᕐᒪᑕ. 

ᑕᐃᒪᓐᓇᐃᑦᑐᓂᒃ ᐅᖅᓱᐊᓗᒃᑐᓐᖏᓐᓂᖅᓴᓂᒃ 

ᐃᑯᒻᒪᖅᑯᑎᖃᖅᑎᓪᓗᑕ.  

ᓄᑖᑦ ᑖᒃᑯᐊ ᐃᑯᒻᒪᖅᑯᑏᑦ ᐊᖅᑯᑎᓂᑦ ᑮᓇᐅᔭᓂᒃ 

ᐊᑐᓐᖏᓐᓂᖅᓴᐅᑎᑦᑎᔪᑦ 

ᓱᕋᒃᓴᕋᐃᖏᓐᓂᖅᓴᐅᓪᓗᑎᒡᓗ. ᑕᓪᓕᒪᐃᕋᖅᖢᒍ 

ᐊᑯᓂᐅᓂᖅᓴᖅ ᓄᖑᓴᕋᐃᓐᖏᓐᓂᖅᓴᐅᖕᒪᑕ 

ᐃᑯᒻᒪᖅᑯᑎᑐᖃᕐᓂᒃ.  

 

ᑖᒃᑯᐊ ᐊᕙᑎᓕᕆᓂᕐᒧᓪᓗ ᐊᒻᒪᓗ ᑮᓇᐅᔭᑎᒍᑦ 

ᐃᑲᔪᖅᑐᐃᓂᖃᕐᓂᐊᖅᑐᖅ ᑖᒃᑯᐊ ᐊᖅᑯᑎᒥ 

ᐃᑯᒻᒪᖅᑯᑎᐅᔪᑦ ᑕᖅᑲᒃᑯᓂᖓ  

ᐊᑦᑕᕐᓇᖏᓐᓂᖅᓴᐅᑎᑦᑎᓂᐊᕐᒪᑕ ᐊᒻᒪᓗᑦᑕᐅᖅ 

ᖃᐅᒪᑎᑦᑎᓂᖅᓴᐅᓗᑎᒃ ᐊᖅᑯᑎᖏᓐᓄᑦ. 

ᓄᓇᖃᖅᑐᑦ ᑖᒃᑯᐊ ᖃᕋᓴᐅᔭᒃᑯᑦ 

ᖁᔭᓐᓇᒦᖃᑦᑕᖅᑐᑦ ᐆᒻᒪᖅᑯᑎᓕᕆᔨᒃᑯᓐᓂᑦ 

ᐃᑯᒻᒪᖅᑯᑎᖏᑦ, ᐊᖅᑯᑎᖏᑦ ᖃᐅᒪᓂᖅᓴᐅᓕᕐᒪᑕ.  

 

ᐅᖃᖅᑏ, ᐃᓕᓴᕆᔪᒪᔭᒃᑲ 

ᓄᓇᖃᖅᑳᖅᓯᒪᔪᓕᕆᔨᒃᑯᑦ ᑲᓇᑕᒥ ᑮᓇᐅᔭᑎᒍᑦ 

ᐃᑲᔪᖅᑐᐃᓚᐅᕐᒪᑕ ᑕᒪᑐᒧᖓ. 

ᐃᑲᔪᖅᑐᐃᖏᓐᓇᕐᒪᑕᓗ ᖁᓪᓕᒃᑯᓐᓂᑦ ᑖᒃᑯᐊ 

ᐅᖅᓱᖅᑐᓗᐊᓐᖏᖏᓐᓂᖅᓴᓂᒃ 

ᐱᓕᕆᔾᔪᑎᖃᕋᓱᑦᑎᓪᓗᒋᑦ. ᖁᓪᓕᒃᑯᑦ 

ᕿᓃᓐᓇᕐᓂᐊᖅᑐᑦ 

ᑮᓇᐅᔭᖅᑖᕈᑎᐅᖃᑦᑕᕐᓂᐊᖅᑐᓂᒃ ᖄᒃᑲᓐᓂᐊᒍᑦ 

ᓄᓇᓖᑦ ᑕᒪᒃᑯᐊ ᐃᓕᐅᖅᑲᐃᕕᐅᔪᓐᓇᕐᓂᐊᕐᒪᑕ 

ᐅᖅᓱᐊᓗᒃᑐᓗᐊᓐᖏᓐᓂᖅᓴᓂᒃ ᐃᑯᒻᒪᖅᑯᑎᓂᒃ, 

ᐊᖅᑯᑏᑦ ᐃᑯᒻᒪᖅᑯᑎᖏᓐᓂᒃ 

ᐃᓯᐊᕿᓐᖏᓐᓂᖅᓴᐅᓂᐊᕐᒪᑕ ᓯᓚᑦᑎᓐᓄᑦ.  

 

ᐊᖏᖅᓯᒪᑦᑎᐊᖅᑐᒍᑦ ᓄᓇᕗᒻᒥᐅᑦ ᑕᒪᒃᑯᓂᖓ  

ᐅᖅᓱᐊᓗᒃᑐᖏᓐᓂᖅᓴᐅᔪᓂᒃ ᐊᑐᖃᑦᑕᖁᓪᓗᒋᑦ. 

ᐊᖅᑐᖅᑕᐅᒃᑲᓐᓂᕈᓇᖅᑐᓂᒃ ᐊᒻᒪ ᓄᓇᕗᒻᒥ 

ᓯᓚᑎᑦᑎᓐᓄᑦ 

ᐃᓯᐊᕿᓂᕐᓗᒃᑎᖏᓐᓂᖅᓴᐅᓂᐊᕋᑦᑎᒍᑦ. 

ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ ᔫ ᓴᕕᑲᑖᖅ.  

 

ᐊᖓᔪᖅᑳᑉ ᐅᖃᐅᓯᖓ 026 - 5(2): ᓄᓇᕗᒻᒥ 

ᓄᓇᓕᓐᓂ ᐃᒪᕐᒥᕐ ᖃᐅᔨᓴᐃᓂᖅ 

ᐱᔭᕇᑦᑕᐅᒥᖓ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᐅᑭᐅᖑᓚᐅᖅᑐᖅ 

ᐱᕙᓪᓕᐊᔪᓂᑦ ᓴᖅᑮᔪᒐᒪ ᐃᖃᓗᓕᕆᓂᕐᒧᑦ 

ᐱᕙᓪᓕᐊᑎᑦᑎᔪᖃᕐᓂᐊᕐᖓᒡᒎᖅ 

ᐱᓕᒻᒪᔅᓴᐃᓂᕐᒧᓪᓗ ᓄᓇᕗᒻᒥᐅᑕᕐᓄᑦ. ᑖᒃᑯᓐᓇᓐᖓ 

ᐱᓕᕆᕕᒻᒪ ᐃᖃᓗᓕᕆᓂᕐᒧᑦ ᓇᑦᑎᓕᕆᓂᕐᒧᓪᓗ 

ᐱᓕᕆᕕᒐᔭᑦᑎᓐᓂ. 

 

ᐅᖃᖅᑏ, ᓄᓇᕗᒻᒥ ᓄᓇᓕᓐᓂ ᐃᒪᕐᒥᐅᑕᓂᒃ 

ᕿᒥᕐᕈᖃᑦᑕᕐᓂᖅ ᑖᓐᓇ ᓄᓇᕗᒻᒥᐅᓂᒃ 

ᐱᕕᖃᖅᑎᑎᑦᑎᐊᖅᑐᐊᓗᒃ ᐱᖃᑕᐅᓪᓗᑎᒃ 

ᐸᐸᑦᑎᔨᐅᓂᐊᕐᖓᑕ ᐃᖃᓗᖁᑎᖏᓐᓂᒃ. 

ᑖᓐᓇ ᐊᔾᔨᐅᖏᒻᒪᕆᑦᑐᖅ ᓄᓇᓖᑦ ᓇᓗᓇᐃᖅᓯᓲᑦ 

ᖃᓄᖅ ᖃᐅᔨᓴᖅᑕᐅᖁᔨᒻᒪᖔᑦᑕ ᐊᒻᒪᓗ ᑭᒃᑯᑦ  

ᐱᖃᑕᐅᓂᐊᕐᒪᖔᑕ ᐱᓕᒻᒪᓴᖅᑎᑕᐅᓂᐊᖅᑐᑦ 

ᓄᐊᑦᑎᑎᑕᐅᓂᐊᖅᑐᓪᓗ ᖃᐅᔨᓴᕋᔅᓴᓂᒃ 

ᑮᓇᐅᔭᓕᐅᕋᓱᓪᓗᑎᒃ ᐃᖃᓗᓕᕆᓂᕐᒥ  

ᓴᖅᑮᔾᔪᑎᔅᓴᐅᔪᓂᒃ ᖃᐅᔨᒪᔾᔪᑎᔅᓴᐅᔪᓂᓪᓗ ᐃᒪᐅᑉ 

ᐃᖃᓗᐃᓪᓗ ᑎᒥᖏᓐᓂ ᖃᓄᐃᓐᖏᓐᓂᖏᓐᓂᒃ.  

 

ᐅᖃᖅᑏ, N-CAMP ᑖᒃᑯᐊ ᑲᔪᓯᓯᒪᓕᖅᑐᑦ 

ᐃᓪᓗᓕᒻᒥ, ᓴᓪᓕᕐᒥ, ᐃᖃᓗᓐᓂ, ᖁᕐᓗᖅᑑᒥ, 

ᐅᖅᓱᖅᑑᒥ ᐊᒻᒪᓗ ᒥᑦᑎᒪᑕᓕᒻᒥ. N-CAMP ᑖᓐᓇ 

ᐱᖃᑕᐅᕕᐅᓯᒪᔪᖅ ᐃᓐᓇᑐᖃᕐᓄᑦ, ᒪᒃᑯᑦᑐᓄᑦ, 

ᐃᓅᓱᑦᑐᓄᑦ, ᐊᖑᓇᓱᓪᓚᕆᖃᑦᑕᖅᑐᓄᑦ ᐊᒻᒪ 

ᖃᐅᔨᓴᖅᑎᓄᑦ. ᑲᑐᔾᔨᔪᐊᓘᓪᓗᑎᒃ ᑕᕝᕗᖓᓴᐃᓐᓇ 

ᑐᕌᖅᑐᑎᑦ. ᐅᐱᒍᓱᓪᓚᕆᑦᑐᒍᑦ ᐅᓂᑳᕆᐊᔅᓴᖅ 45-

ᒻᒪᕇᑦ ᐃᓄᐃᑦ ᐱᔭᕇᖅᓯᒪᒻᒪᑕ ᑖᓱᒥᖓ. ᐊᒥᓱᓪᓗ 

ᑖᒃᑯᐊ ᐃᖅᑲᓇᐃᔭᓕᖅᑐᑦ ᐃᖃᓗᓕᕆᓂᕐᒥ 

ᐅᕙᒡᓗᓐᓃᑦ ᑕᒪᐅᖓ ᐊᑦᑐᐊᓕᓂᒻᒥ 

ᐃᖅᑲᓇᐃᔭᖅᑐᑎᑦ. 

 

ᐅᖃᖅᑏ, ᑖᒃᑯᐊ ᖁᔭᓕᒍᒪᔭᒃᑲ ᒥᑦᑎᒪᑕᓕᒻᒥᐅᑕᐃᑦ  

ᐊᐅᓚᑎᑦᑎᐊᓪᓚᕆᔅᓯᒪᒻᒪᑕ ᐱᕙᓪᓕᐊᑎᑎᓗᑎᒃ 

ᖃᓕᕋᓚᓕᕆᓂᕐᒥ ᑖᒃᑯᐊ N-CAMP-ᖓᓂ 

ᐱᔭᕇᖅᓯᓚᐅᖅᓯᒪᒻᒪᑕ 2017-ᖑᑎᓪᓗᒍ. 

ᑕᐃᒪᖓᓂ ᖃᓕᕋᓕᓐᓂᐊᓪᓚᕆᖃᑕᖅᓯᒪᔪᑦ 

ᖃᓂᒋᔭᑯᓗᐊᓂ 15-ᒥᓂᑦᔅ ᒥᑦᑎᒪᑕᓕᒻᒥ 

ᐅᖓᓯᓐᓂᖃᖅᑐᒥ ᐊᒻᒪᓗ ᒫᓐᓇ ᐱᔪᓐᓇᖅᓯᓕᕐᒥᔪᑦ 

ᓄᑖᒥᒃ ᐃᖃᓗᓕᕆᕕᖃᓂᖓᑕ ᐃᖃᓗᑦᑕᒥᓂᕐᓂᒃ 

ᑲᒪᒍᓐᓇᖅᓯᒻᒥᔪᑦ. 

 

ᑖᓐᓇ ᐱᓕᓂᕆᕕᒐ ᐊᖏᓂᖅᓯᒪᓂᖃᔅᓯᐊᕐᖓᑦ 

ᓄᓇᓕᓐᓂ ᐱᔭᕇᖁᔨᓪᓗᑎᒃ ᑖᑯᓂᖓ N-CAMP-

ᖏᓐᓂ ᐃᖃᓗᓕᕆᓂᖓ ᑲᔪᓯᑦᑎᐊᖁᓪᓗᒍ 

ᐃᓱᒫᓗᒋᔭᖏᓪᓗ ᑭᐅᔭᐅᓯᒪᔾᓗᑎᑦ. ᐊᒥᓱᑲᓐᓃᑦ 

ᓄᓇᓖᑦ ᓱᓕ ᐊᐱᕆᖃᑦᑕᕐᒪᑕ ᑕᐃᒪᐃᑦᑐᓂ 

ᓴᖅᑮᔪᖃᒃᑲᓐᓃᕈᓐᓇᕐᒪᒑᖅ ᑮᓇᐅᔭᓂ ᑕᐃᒪ 

ᕿᓂᕈᑎᒋᒐᓱᒃᑲᓗᐊᖅᑲᕗᑦ ᑕᑯᑲᓐᓂᕈᒪᒐᑦᑎᒍ 

ᑕᒪᒃᑯᐊ ᑕᐃᒫ ᐃᓕᓐᓂᐊᖅᑐᑦ ᓄᓇᕘᒥ 

ᐅᒻᒪᕆᐊᖅᑎᑕᐅᒐᓱᑦᑎᓪᓗᒍ ᐃᖃᓗᓕᕆᓂᖅ ᑕᒫᓂ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 043 - 5(2): 

ᖃᓄᖅᑑᖁᔨᓂᖅ ᐃᓱᒪᓕᕆᓂᕐᒧᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᐱᓗᒃᑲᒪ ᐅᓪᓗᒥ.  

 

ᓯᕗᓪᓕᖅᐹᒥ ᐃᕐᓐᖑᑕᕋ ᓴᔅᓯᕈᕐᖓᑦ 

ᓇᓪᓕᐅᑎᑦᑎᐊᕐᓕ ᐅᓪᓗᒥ ᐱᖓᓲᔪᖅᑐᓂᒃ 

ᐊᕐᕌᒍᖃᕐᓂᐊᓕᕐᖓᑦ.  

 

>>ᐸᑦᑕᑐᖅᑐᑦ 

 

ᐊᖏᕐᕋᖅᓯᒪᓚᐅᖅᓯᒪᖏᑦᑐᖓ ᑕᐃᒪᖓᓂᑦ 

ᓇᓪᓕᐅᑎᖃᑦᑕᓕᓚᐅᖅᓯᒪᒻᒪᑦ ᓴᔅᓯᕈᒻᒪᕆᑦᑐᖅ. 

ᐊᖏᕐᕋᓯᒪᓚᐅᖅᓯᒪᓇᖓ ᓇᓪᓕᐅᑎᑎᓪᓗᒍ.  

ᐅᓄᓴᖃᑦᑎᐊᓂᐊᖅᑯᖅ ᐅᓐᓄᖃᑦᑎᐊᕐᓗᓂᓗ 

ᐊᒻᒪᓗ ᐱᑖᖅᑎᑕᕕᔾᔪᐊᕋᓘᓂᐊᖅᑯᖅᑑᖅ! 

ᖁᔭᓐᓇᒦᒃ, ᐅᖃᖅᑏ. 

 

ᐃᓚᖓ ᒪᓕᒐᓕᐅᖅᑎ (ᑐᓵᔨᑎᒍᑦ): ᐃᑦᑐᕈᖅᐳᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ ᐃᓲᒪᓗᓇᖅᑐᒥᒃ 

ᐊᑦᑐᐃᑐᐃᓐᓇᖃᑦᑕᖏᑦᑐᖅ ᐅᕙᖓ 

ᓄᓇᖅᑲᑎᖓᓐᓂᒻᒥᐅᑕᕐᓂᒃ ᐅᖅᓱᖅᑑᒥ. ᑭᓯᐊᓂᓕ 

ᐊᑐᐃᖃᑦᑕᖅᑐᖅ ᓄᓇᕗᒻᒥᐅᓕᒫᕋᓗᓐᓂᒃ 

ᐊᒻᒪᓗᑕᐅᖅ ᓄᓇᖃᖅᑳᖅᑐᒥᓂᓕᒫᕌᓗᓐᓂᒃ 

ᑲᓇᑕᒥ: ᑕᒪᓐᓇ ᐋᓐᓃᓂᕆᖃᑦᑕᑕᒃᑲ ᐃᓱᒪᒃᑯᑦ 

ᐋᓐᓂᐊᖃᕐᓂᐅᑉ.  

 

ᐅᖃᖅᑏ, ᑖᓐᓇ ᐃᓗᑐᐊᔪᐊᓗᒻᒥᒃ 

ᐊᑲᐅᓐᖏᓕᐅᕈᑎᖃᖅᑎᓪᓗᒍ ᑕᐅᓄᖔᓗᒃ 

ᓇᓂᒐᓱᒋᐊᓕᕗᑦ ᐅᓇ ᓇᑭᑦ ᐱᒋᐊᕐᕕᖃᕐᓂᕐᒪᖔᖅ.     

  

ᐅᖃᖅᑏ, ᒐᕙᒪᑐᖃᒃᑯᑦ ᐊᖏᖃᑏᒌᓐᓂᕐᒧᑦ 

ᐋᖅᑮᖃᑎᒌᓐᓂᒧᓪᓗ ᓱᓕᓂᕐᒧᑦ ᐊᖏᖃᑎᒌᓐᓂᒧᓪᓗ 

ᑲᑎᒪᔨᖏᑦ ᐋᖅᑮᑕᐅᓚᐅᖅᓯᒪᒻᒪᑦ 2008-ᖑᑎᓪᓗᒍ. 

ᑭᖑᓪᓕᖅᐹᒥ ᐅᓂᑳᓕᐊᖏᑦ ᓴᖅᑭᑕᐅᔪᑎᓗᒋᑦ 

2015-ᖑᑎᓪᓗᒍ.  

 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

243 

ᐊᔅᓱᐊᓗᒃ ᐱᓕᕆᐊᖑᓯᒪᔪᖅ ᐊᒻᒪ 

ᖁᕝᕕᐅᕐᕕᐅᓯᒪᓪᓗᓂ ᐃᓗᒻᒧᑦ ᖃᐅᔨᒐᓱᑦᑎᓪᓗᑕ 

ᐃᓗᑦᑎᓐᓂ ᐊᑐᖅᓯᒪᔭᑦᑎᓐᓂ. ᑕᒪᒃᑯᐊᓗ ᒐᕙᒪᒃᑯᑦ 

ᐊᑐᐊᒐᕆᖃᑦᑕᓚᐅᖅᓯᒪᔭᖏᓐᓂᒃ 

ᐋᓐᓃᓯᒪᔪᕐᔪᐊᕌᓗᓐᓂᒃ ᐃᓚᖃᖅᑐᓂᒃ 

ᐊᐅᓪᓚᖅᑐᑎᒃ 

ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᒥᓂᕐᓂᒃ. 

 

ᐅᖃᖅᑏ, ᑖᒃᑯᐊ ᑲᒥᓴᓐᖑᔪᑦ ᓱᒋᐊᖁᔨᓕᖅᓯᒪᒻᒪᑕ 

ᐊᒥᓱᑲᓪᓚᒻᒪᕆᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ 

ᐋᓐᓂᐊᖃᓐᓇᓐᖏᑦᑐᓕᕆᓂᖅ ᐱᓪᓗᒍ, 

ᒐᕙᒪᒃᑯᓐᓄᓪᓚᕆᒃ ᐅᖃᖃᑦᑕᖅᑐᑦ 

ᒐᕙᒪᑐᖃᒃᑯᓐᓄᓪᓗ ᓄᓇᕗᑦ ᒐᕙᒪᒃᑯᖏᓐᓄᓪᓗ 

ᖃᐅᔨᒪᒐᓱᒃᑐᑎᑦ ᖃᓄᐃᓕᖓᓕᕐᒪᖔᑕ 

ᓄᓇᖃᖅᑳᖅᑐᒥᓃᑦ ᐃᓱᒪᖏᓪᓗ ᐊᒻᒪᓗ 

ᑭᓱᑐᐃᓐᓇᐃᑦ ᐱᔭᕆᐊᓕᖏᑦ. 

 

ᐅᖃᖅᑏ, ᐅᖃᐅᓯᒃᓴᒃᑲ ᐱᔭᕇᕈᓐᓇᕈᒪᕋᓗᐊᒃᑲ 

ᐊᖏᖅᑕᐅᒍᓐᓇᕈᒪ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᔪᒪᓇᓱᒃᑲᓗᐊᕐᒪᑦ ᑖᒃᑯᐊ 

ᐅᖃᐅᓯᕆᔭᒥᓂᒃ ᐅᓪᓗᒥ 

ᐅᖃᐅᓯᕆᔭᕇᕈᓐᓇᕈᒪᓪᓗᓂᒋᑦ. ᐋᒡᒑᖅᑐᖃᖅᐸ?  

ᑐᓴᓐᖏᓐᓇᒪ ᑲᔪᓯᓚᐅᕆᑦ, ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᑖᔅᓱᐊ ᑲᒥᓴᓇᐅᔫᑉ ᓱᒋᐊᖁᔨᓂᖓ ᓇᒻᐸ 

21 ᒐᕙᒪᑐᖃᒃᑯᓐᓂᒃ ᑐᒃᓯᕋᖅᓯᒪᒻᒪᑦ 

“ᑲᔪᓰᓐᓇᕈᓐᓇᖅᑐᓂᒃ ᑮᓇᐅᔭᖃᖅᑎᑦᑎᓗᑎᑦ 

ᒪᒥᓴᕐᕕᐅᔪᓄᑦ ᑲᒪᒋᔭᖃᖃᑦᑕᕈᓐᓇᓂᐊᕐᒪᑕ 

ᑎᒥᖏᑎᒍᑦ ᐃᓱᒪᖏᑎᑦ ᐅᑉᐱᓂᐊᕐᓂᖏᑎᒍᑦ ᐊᒻᒪ 

ᐅᑉᐱᕋᓱᓐᓂᖏᑎᒍᑦ ᐋᓐᓂᖅᑕᐅᓯᒪᔪᓂᒃ 

ᓱᕈᓯᒃᑯᕕᓕᓐᓂᑦ ᐃᓕᓴᕕᓐᓄᑦ” ᐊᒻᒪᓗ 

“ᖃᐅᔨᒪᑦᑎᐊᕋᓱᓪᓗᑎᓪᓗ ᑮᓇᐅᔭᕆᔭᖏᑦ ᒪᒥᓴᕐᕖᑦ 

ᓄᓇᕗᒻᒥ ᓄᓇᑦᓯᐊᕐᒥᓗ 

ᓯᕗᓪᓕᐅᑎᑕᐅᓂᐊᕋᓗᐊᕐᒪᖔᑕ.” 

 

ᐅᖃᖅᑏ, ᕕᕝᕗᐊᕆ 2016-ᒥ ᑭᐅᔾᔪᑎᖏᓐᓂ 

ᓱᓕᔪᓂᒃ ᐋᖅᑮᖃᑎᒌᓐᓂᒧᓪᓗ ᑲᒥᓴᓇᒃᑯᑦ 

ᐅᓂᒃᑳᓕᐊᒥᓂᖏᓐᓂᒃ ᓄᓇᕗᑦ ᒐᕙᒪᒃᑯᖏᑦ 

“ᐅᖃᓚᐅᖅᓯᒪᔪᑦ ᐊᐅᓚᔾᔭᐃᒋᐊᕐᓂᐊᕋᒥᒎᖅ 

ᒐᕙᒪᑐᖃᒃᑯᓐᓂᒃ ᐊᑐᓕᖅᑎᑦᑎᓗᑎᒃ ᑖᔅᓱᒥᖓ 

ᐊᑐᓕᖁᔭᓕᐊᒥᓂᕐᒥᒃ.”  

 

ᐅᖃᖅᑏ, ᓱᓕ ᐅᑕᖅᑭᔭᕗᑦ ᑖᓐᓇ ᐃᓱᒪᓕᕆᓂᕐᒧᑦ 

ᐃᓱᒫᓗᓐᓇᖅᑐᐃᑦ ᑲᔪᓰᓐᓇᖅᑐᑦ ᑲᒪᒋᔭᐅᓐᖏᑦᑐᑦ.  

ᐅᖃᖅᑏ, ᐊᓈᓇᒃᑯᖏᑦ ᕿᑐᕐᖓᖏᓐᓄᑦ 

ᑎᒍᔭᐅᖏᓐᓇᖃᑦᑕᖅᑐᑦ ᐋᓐᓂᐊᔾᔪᑎᖏᑦ.  

 

ᖃᓄᐃᓐᖏᑦᑎᐊᕋᓱᒋᐊᖃᕋᑦᑕ ᕿᑐᕐᖓᕗᑦ 

ᖃᓄᐃᓐᖏᑦᑎᐊᕐᓂᐊᖅᑲᑕ. ᒐᕙᒪᒃᑯᓪᓕ ᑕᕝᕙ 

ᓱᒋᐊᖁᓪᓚᕆᖃᓪᓚᕆᓕᖅᑲᒃᑲ ᐃᓱᒪᓕᕆᓂᖅ 

ᐱᓪᓗᒍ ᐋᖅᑮᓗᑎᒃ ᒪᒥᓴᕐᕕᐅᒐᔭᖅᑐᒥᒃ 

ᐊᒻᒪᓗᑦᑕᐅᖅ ᑮᓇᐅᔭᖃᖅᑎᑕᐅᑦᑎᐊᕐᓗᓂ 

ᐃᓱᒪᓕᕆᔨᖃᖅᑎᑕᐅᑦᑎᐊᕐᓗᓂᓗ. ᐅᐊᑦᑎᐊᕈ 

ᐋᓐᓂᖅᓯᒪᓂᒥᓂᐊᓗᐃᑦ ᕿᒪᔾᔫᒥᒋᐊᖃᓕᕋᓗᐊᕋᑦᑎ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᑎᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 044 - 5(2): 

ᖁᔭᓕᔭᐅᓂᖏᑦ ᖃᒪᓂᑦᑐᐊᕐᒥ ᕿᓂᖅᑏᑦ 

ᐸᖅᓴᐃᔩᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐅᖃᓗᒋᐊᓚᐅᖅᑳᖅᑎᓐᓇᖓ ᕼᐃᕗᓪᓕᖅᐹᕐᒥᒃ 

ᖃᐃᓯᒪᓐᖏᓐᓇᒪ ᐃᕐᓂᓛᕋ ᐃᕐᖑᑕᕐᖓᐅᑎᒐ 

ᐊᒻᒪᓗ ᐃᓕᓐᓂᐊᖃᑎᑦᓈᖏᑦ ᑕᐃᑉᑯᐊ ᐅᕋᐃᑦᓱᓪ 

ᐊᕐᓇᒻᒪᒃᓲᑉ ᐃᓕᓐᓂᐊᕐᕕᐊᓂ ᐅᑉᓗᒥ 

ᖁᕕᐊᓲᑎᒋᔭᐅᒻᒪᑕ ᑕᐃᑲᓂ ᐃᓕᓐᓂᐊᕐᕕᖓᓂ. 

ᐃᓕᓐᓂᐊᒑᓂᒃᐸᓪᓕᐊᓂᐊᓕᕐᒪᑕ 

ᑕᑯᕋᓐᓈᖅᑎᑦᑎᓗᕿᒻᒫᕐᓗᑎᒃ ᑭᖑᓪᓕᕐᒥ 

ᐃᓕᓐᓂᐊᕆᐊᒃᑲᓐᓂᓕᕐᒥᒃᐸᑕ ᖁᑦᑎᓐᓂᖅᕼᐊᒧᑦ 

ᐃᓕᓐᓂᐊᕐᕕᖕᒧᑦ ᔫᓇ ᐊᒥ’ᓈᖅ ᐃᓕᓐᓂᐊᕐᕕᐊᓄᑦ 

ᐃᑎᕈᒫᓕᕐᒪᑕ. ᑕᐃᒃᑯᐊ ᐃᓚᒋᔭᐅᓗᒃᑖᑦ 

ᐊᖓᔪᖅᑳᕆᔭᐅᔪᑦ ᐊᓈᓇᑦᓯᐊᕆᔭᐅᔪᑦ 

ᐊᑖᑕᑦᓯᐊᕆᔭᐅᔪᑦ ᐅᑉᓗᖃᑦᓯᐊᖅᑐᐊᕐᓂᐊᖅᐳᓯ 

ᖁᕕᐊᕼᐅᖃᑎᒌᑦᓯᐊᕐᓂᐊᖅᐳᓯ. 

 

ᐅᖃᖅᑎᑦᓯᔩ, ᐅᑉᓗᒥ ᓇᖏᖅᓯᔾᔪᑎᖃᖅᑐᖓ 

ᐅᖃᐅᓯᒃᓴᒻᓂᒃ. ᓇᓗᓇᓐᖏᑦᑐᖅ ᕼᐃᕗᓪᓕᕐᒥ 

ᒪᓕᒐᓕᐅᕐᕕᒻᒥ ᑕᒡᕙᓂ ᐅᐱᕐᖔᖅᓯᐅᕈᑎᒥᒃ 

ᐊᑐᖅᐸᓪᓕᐊᓕᖅᑎᓪᓗᑕ ᑕᐃᒪ 

ᕿᓂᖅᑕᐅᔪᖃᓚᐅᕐᒪᑦ ᖃᒪᓂ’ᑐᐊᕐᒥ. 

ᐃᒃᐱᒋᓪᓚᕆᒃᐳᖓ ᕿᓂᖅᑎᓂᒃ 

ᐃᓚᐅᖃᑕᐅᖅᑕᖅᕼᐃᒪᑉᓗᖓ ᖃᒪᓂᑦᑐᐊᑉ 

ᕿᓂᖅᑏᑦ ᑲᑎᒪᔨᖏᓐᓂᒃ. ᑖᒃᑯᐊ ᖃᒪᓂᑦᑐᐊᑉ 

ᕿᓂᖅᑎᖏᑦ ᐊᒻᒪᓗ ᑕᒪᒃᑯᐊ ᐃᓚᐅᖃᑕᐅᖕᒥᔪᑦ 

ᒐᕙᒪᒋᔭᑉᑎᓐᓂ ᑐᐊᕕᕐᓇᖅᑐᓕᕆᔩᑦ ᐊᒻᒪᓗᑦᑕᐅᖅ 

ᐅᒃᐱᒃ ᖃᖓᑕᓲᓕᕆᔩᑦ ᐊᒻᒪᓗ 

ᐅᔭᖅᑕᕆᐊᖃᓕᕐᓗᑕ ᖃᒪᓂᑦᑐᐊᑦ ᐊᒡᒍᐊᓂ ᐊᒡᓂᑯ 

ᐄᒍᓪ ᐅᔭᕋᓐᓂᐊᕐᕖᑦ ᐊᒻᒪᓗ ᑕᐃᒃᑯᐊ 

ᖃᒪᓂᑦᑐᐊᕐᒥᐅᑕᓗᒃᑖᑦ ᐃᑲᔪᕈᐊᓚᐅᖅᑐᑦ 

ᐃᑲᔪᒻᒫᓚᐅᖅᑐᑦ ᑮᓇᐅᔭᓕᐅᕐᓂᖃᓐᖏᑦᓯᐊᖅᓱᑎᒃ. 
 

ᐅᖃᖅᑎᑦᓯᔩ, ᖁᕕᐊᕼᐅᓪᓚᕆᒃᑐᒍᑦ 

ᓇᓗᓇᓐᖏᑦᑐᖅ ᐅᕙᖓᐃᓛᒃ 

ᖁᕕᐊᕼᐅᓪᓚᕆᖃᑕᐅᓚᐅᕋᒪ, ᕿᓂᖅᑕᐅᔪᐃᑦ 

ᑕᐃᒻᓇ ᕿᓂᒐᐅᓚᐅᖅᑐᖅ ᖃᖏᐊᕆᔭᐅᔪᖅ 

ᒪᓕᒐᓕᐅᖅᑎᐅᖃᑎᒋᔭᒻᓂᒃ ᐊᐃᕕᓕᖕᒧᑦ, 

ᖃᓄᐃᖏᑦᑎᐊᖅᕼᐅᓂ ᓇᓂᔭᐅᓚᐅᕐᒪᑦ. 
 

>>ᐸᑦᑕᑐᖅᑐᑦ 
 

ᐅᖃᖅᑎᑦᓯᔩ, ᖃᒪᓂᑦᑐᐊᑉ ᕿᓂᖅᑎᖏᑦ 

ᕼᐃᕗᓪᓕᖅᐹᒥ ᑕᐃᒪ ᕼᐃᕙᓂᖅᑕᐅᕙᓪᓕᐊᓕᕋᒥᒃ 

ᕿᓂᒐᒃᓴᖅᑕᖃᕐᒪᑦ ᑎᑭᓐᖏᑦᑐᖃᖅᐸᓪᓕᐊᒻᒪᑦ 

ᐃᒃᐸᒃᕼᐋᓂᐅᓚᐅᖅᑐᖅ ᑐᒃᕼᐃᐊᓐᓂᖅ ᕼᐃᕗᓪᓕᕐᒥ. 

. . 
 

ᐅᖃᖅᑎᑦᓯᔩ, ᐊᐱᕆᕗᖓ ᐅᖃᐅᕼᐃᒃᕼᐊᕋ 

ᐱᔭᕇᓐᖏᒻᒪᑦ ᐱᐊᓂᒍᒪᒐᓗᐊᖅᖢᒍ, ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑖᒃᑯᓂᖓ 

ᐅᖃᐅᓯᕆᔭᒥᓂᒃ ᐅᓪᓗᒥ ᐅᖃᕇᕈᓐᓇᕈᒪᒐᓗᐊᕐᒪᑦ 

ᐊᖏᖅᑕᐅᔪᒪᓇᓱᒃᑲᓗᐊᕐᒪᑦ. ᐋᒡᒑᖅᑐᖃᖅᐸ? 

ᐱᑕᖃᖏᒻᒪᑦ. ᒥᔅᑐ ᒥᑭᓐᖑᐊᖅ, ᑲᔪᓯᓚᐅᕆᑦ. 
 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ, ᐊᒻᒪ 

ᒪ’ᓈᖅᖢᒋᑦ ᒪᓕᒐᓕᐅᖅᑎᐅᖃᑎᒋᔭᒃᑲ.  
 

ᑕᐃᒪ ᐅᖃᓗᓚᐅᒐᕋᒪ, ᐅᖃᖅᑎᑦᓯᔩ, ᖃᒪᓂᑦᑐᐊᑉ 

ᕿᓂᖅᑎᖏᑦ ᑕᐃᑉᓱᒪᓂ ᑕᒪᐅᖓ 

ᐊᐅᓪᓛᖅᐸᓪᓕᐊᓕᖅᑎᑉᓗᑕ ᑐᒃᕼᐃᐊᕐᓂᖅ 

ᕼᐃᕗᓪᓕᖓ ᕼᐃᕗᓪᓕᕐᒥᒃ ᐃᒃᐸᒃᕼᐋᓂᐅᓚᐅᖅᑐᖅ 

ᕼᐃᕙᓂᖅᑕᐅᓚᐅᖅᕼᐃᒪᖕᒪᑕ 

ᑎᑭᓐᖏᑦᑐᖃᖅᐸᓪᓕᐊᖕᒪᑦ. ᑭᕼᐃᐊᓂ, ᑕᐃᑉᓱᒪᓂ 

ᐅᓐᓄᖓᓂ ᑐᒃᕼᐃᐊᓂᐅᑉ ᕼᐃᕗᓪᓕᒻᒥ, ᕼᐃᑕᒪᓂᒃ 

ᐊᒡᓛᑦ ᕿᓂᒐᒃᓴᖅᑕᖃᓚᐅᕐᒪᑦ ᐅᓐᓄᐊᖓᓂ. 

ᕿᓂᖅᑏᑦ ᑐᕼᐊᐅᒪᓕᕋᒥᒃ ᕿᓂᒐᒃᓴᑦ ᑎᕼᐊᒪᐅᒻᒪᑕ 

ᑕᐃᒪᓐᖓᓂᒃ ᕼᐃᕙᓂᒐᐅᑐᐊᕋᒥᒃ ᑕᒪᒃᑯᐊ 

ᕿᓂᖅᑎᓂᒃ ᐃᓚᐅᔪᑦ ᒪᓪᕉᒃ 

ᕿᓂᕆᐊᖅᐸᓪᓕᐊᒋᐊᓚᒃᕼᐃᓐᓇᓕᓚᐅᖅᐳᑦ 

ᐃᑲᕐᕋᖅ ᓇᑉᐹ ᓈᓚᐅᖅᑳᖅᑎᓐᓇᒍ  

ᕼᐃᕙᓂᖅᑕᐅᑐᐊᕋᒥᒃ. ᑕᐅᑐᖕᓇᕈᓐᓃᖅᐸᑉᓕᐊᑉᓗᓂ 

ᐊᒻᒪᓗᑦᑕᐅ ᖃᐅᒻᒪᑦ ᐅᑉᓛᖓᓂ ᐃᓚᖏᑦ 

ᕼᐃᓂᒃᑎᓪᓗᒋ ᐊᒡᓛᑦ ᕼᐅᓕ ᑲᐃᕙᑦᑐᒧᐊᖅᑎᑉᓗᒍ 

ᐊᐅᓪᓚᖅᑎᒃᑲᓐᓂᓕᓚᐅᕐᒥᔪᑦ.  
 

ᐊᒻᒪᓗᑦᑕᐅᖅ ᑖᒃᑯᐊ ᐅᔭᕋᒃᑕᕆᐊᑦ ᐊᒡᓂᑯ ᐄᒍᓪ 

ᐅᔭᕋᓐᓂᐊᖅᑏᑦ ᑐᐊᕕᓐᓇᖅᑐᓕᕆᔨᖃᒻᒥᒻᒪᑕ, 

ᐃᑲᔪᓪᓚᕆᖃᑕᐅᓚᐅᒻᒪᑕ ᕿᓂᖅᑕᐅᔪᖃᖅᑎᑉᓗᒍ. 

ᐊᕙᑎᒋᔮᓂ ᐅᔭᕋᒃᑕᕆᐊᕝᕕᐅᔫᑉ ᐃᓕᒪᒋᔭᐅᔪᑦ 

ᐊᐅᓪᓛᕝᕕᐅᓚᐅᖅᑐᑦ, ᑕᐃᒃᑯᐊ 

ᒪᖃᐃᓗᕿᓚᐅᖅᑐᑦ. ᓇᐅᒃᑯᓪᓚᕆᒃ 

ᐊᐅᓪᓛᓐᓂᕐᒪᖔᑕ ᖃᐅᔨᒪᖏᒃᑲᓗᐊᖅᕼᐅᑎᒃ.  
 

ᐊᒻᒪᓗ ᑕᒪᒃᑯᐊ ᒐᕙᒪᒋᔭᖅᐳᑦ ᓄᓇᕗᑦᒥ 

ᑐᐊᕕᓐᓇᖅᑐᓕᕆᔨᒃᑯᑦ ᐃᑲᔪᓐᓂᖃᓕᓚᐅᕐᒥ’ᒪᑕ 

ᐊᖏᓚᐅᕐᒪᑕ ᐅᒃᐱᒃ ᖃᖓᑕᓲᓕᕆᔩᑦ ᑎᖕᒥᕼᐆᒃᑯᑦ 

ᕿᓂᖃᑕᐅᔫᑉᓗᐊᓕᓚᐅᕐᒥᖕᒪᑕ ᐊᒻᒪᓗᑦᑕᐅᖅ 

ᑖᒃᑯᐊ ᓇᖕᒥᓂᖃᖅᑎᐅᔪᑦ ᖃᒪᓂᑦᑐᐊᒻᒥ ᑭᐅᓴᓇ 

ᐃᑲᔪᓐᓂᖃᓚᐅᒻᒥᒻᒪᑕ ᕿᓂᖅᑕᐅᔪᖃᖅᑎᓪᓗᒍ 

ᖃᒪᓂ’ᑐᐊᕐᒥ. 
 

ᐅᖃᖅᑎᑦᓯᔩ, ᕼᐃᑕᒪᖓᓐᓂᒃ ᐃᑉᐸᒃᕼᐋᓂ 

ᑐᒃᕼᐃᐊᓐᓂᒻᒥ ᑭᖑᓪᓕᕐᒥ, ᐊᒥᕼᐆᓕᓚᐅᕐᒪᑕ 20 

ᐅᖓᑖᓂ ᐊᒻᒪᓗᑦᑕᐅᖅ ᖁᓕᓐᖏᓗᐊᖅᑐᐃᑦ 

ᑎᖕᒥᕼᐆᒃᑯᑦ ᐃᑲᔪᖃᑕᐅᑉᓗᑎᒃ. ᖃᐅᒻᒥᖕᒪᑦ 

ᐊᕕᓂᓕᒃᑲᓐᓃᑦ ᐅᑉᓛᖓᓂ 

ᐊᐅᓪᓚᖅᑎᓕᓚᐅᕐᒥᒻᒪᑕ.  
 

ᑖᒃᑯᐊ ᐊᕕᓂᓖᑦ ᐃᓕᑕᕆᔪᒪᑉᓗᒋᑦ 

ᓇᓂᕼᐃᓚᐅᖅᑐᑦ ᑖᑉᓱᒥᖓ ᑲᐃᐅᓪ. ᑖᒃᑯᐊᖑᕗᑦ 

ᖁᔭᓕᓪᓚᕆᒃᐸᒃᑲ: ᐱᓕᑉ ᐳᑐᒥᕋᖅᑐᖅ, ᔮᔅᑎᓐ 

ᑕᓄᔭᖅ, ᓵᓕ ᐅᕼᐅᐋᖅ, ᑕᒪᓂᒃ ᓇᐄᓴᐅᔭᐃᑦᑐᖅ,  

ᕼᐆᓯᐊ ᐃᒃᓯᕋᖅ ᐊᒻᒪᓗ, ᐳᕌᑦ ᒪᐃᓐ. 
 

ᐅᖃᖅᑎᑦᓯᔩ, ᑕᐃᑉᑯᐊᑦ ᐃᑲᔪᖅᑐᓕᒫᖑᓚᐅᖅᑐᑦ 

ᐃᓚᐅᓚᐅᖅᑐᑦ ᕿᓂᒐᒃᓴᖅᑕᖃᖅᑎᓪᓗᒍ 

ᖃᒪᓂ’ᑐᐊᒻᒥ ᑐᓂᕼᐃᒪᑉᓗᑎᒃ ᐃᑲᔪᖅᕼᐅᑎᒃ 

ᕿᓂᖅᑐᓂᒃ ᐊᒻᒪᓗ ᕿᓂᕆᐊᖅᑕᖅᑐᓂᒃ 

ᐃᑲᔪᓗᒃᑖᓚᐅᕐᒪᑕ ᖃᒪᓂᑦᑐᐊᕐᒥᐅᑕᐃᑦ ᐊᒻᒪᓗ 

ᑕᐃᒃᑯᐊ ᕿᓂᕆᐊᖅᑕᖅᑐᑦ 

ᐃᒐᑉᔪᑎᔭᐅᕼᐃᒪᒻᒫᖅᑕᓚᐅᕐᒪᑕ 

ᓂᕈᔫᓪᓗᐊᓐᓂᐊᒻᒪᑕ ᐊᐅᓪᓚᖅᑳᖅᑎᓐᓇᒋᑦ 

ᐅᕝᕙᓘᓐᓃᑦ ᐅᑎᕼᐋᖅᑎᑉᓗᒋᑦ. 
 

ᖁᕕᐊᕼᐅ’ᓚᕆᒃᐳᖓ ᑕᒪᓐᓇ ᕿᓂᖅᑕᓐᓂᐅᓄᖅ 

ᐃᑲᔪᖅᑎᒋᒃᑳᖓᑕ ᓄᓇᓕᐅᒻᒥᐅᑕᓗᒃᑖᑦ 

ᐃᑲᔪᖅᑎᒌᓗᑉᑖᕋᖓᑕ  

ᐃᓅᕼᐃᕐᒥᒃ ᐊᓐᓇᒡᕕᐅᔫᓪᓗᐊᕐᒪᑕ ᐊᒻᒪᓗ ᑖᒃᑯᐊ 

ᐃᓚᒌᖑᔪᑦ ᑲᑎᒃᑲᓐᓂᖅᑑᓪᓗᐊᕐᒪᑕ. ᑕ’ᕘᓇ 

ᖁᕕᐊᕼᐅᓪᓚᕆᒃᐳᖓ ᐊᒻᒪᓗ ᒪ’ᓈᒫᓪᓚᕆᒃᐳᖓ, 

ᖁᔭᓕᓪᓚᕆᒃᐳᖓ ᐃᑲᔪᓗᒃᑖᓚᐅᖅᑐᓂᒃ. 

ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ.  

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕋᕐᔪᐊᕐᒧᓪᓗ, ᒥᔅᑐ ᒪᐃᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 045 - 5(2): 

ᑎᑭᕋᕐᔪᐊᒥᐅᑉ ᐱᖃᑕᐅᔪᑦ 

ᐊᔪᓐᖏᑦᑐᓕᕆᓂᕐᒧᑦ ᓄᓇᕘᒥ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ, 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᑕᕐᕆᔭᐅᑎᒃᑯᑦ 

ᑕᐅᑐᒃᑐᑦ, ᐃᓄᑐᖅᑲᑦ, ᑎᑭᕋᕐᔪᐊᕐᒥ, ᐊᕐᕕᐊᓂ 

ᐃᖅᑲᐅᒪᑦᑕᕋᓗᐊᖅᐸᑉᓯ ᐊᒻᒪᓗ ᑕᒪᑦᑕᓗᒃᑖᖅ 

ᑕᐅᑐᒃᑐᑦ.  

 

ᑐᕼᐅᓐᓇᑯᓂ ᐊᓃᖅᑖᖅᑐᑦ. 

ᐃᑎᖅᓯᒪᓐᖑᓇᖅᑕᕋᓗᐊᑯᓂ ᑭᕼᐃᐊᓂ ᐱᓕᕆᒐᑉᑕ 

ᓈᒻᒪᒃᑐᑦ.  

 

ᐃᓕᕼᐊᖅᓯᒍᐊᖅᑐᖓ, ᐃᓛᒃ ᐅᐱᒍᕼᐅᕼᐅᐊᖅᑐᖓ 

ᐅᑉᓗᒥ ᓂᑯᕕᑦᑐᖓ ᐅᖃᖅᑎᑦᓯᔩ, ᑎᑭᕋᕐᔪᐊᕐᒥᐅᑦ 

ᑖᒃᑯᐊ ᒪᒃᑯᒃᑐᖁᑎᖏᑦ ᑕᒪᐅᖓ ᐃᖃᓗᖕᓄᑦ 

ᑲᑎᒪᒋᐊᓚᐅᕐᒪᑕ ᐊᔪᓐᖏᓐᓂᓖᑦ ᓄᓇᕗᑦ, 

ᐱᒡᒎᒋᐊᖅᑐᓚᐅᕐᒪᑕ. ᑎᑭᕋᕐᔪᐊᕐᒥᐅᑦ 

ᐃᓚᒋᔭᐅᓚᐅᖅᖢᑎᓪᓗ 

ᕼᐋᓚᒃᕼᐊᕋᔪᖅᑐᑦᑑᒻᒪᑕᐃᓛᒃ ᑎᑭᕋᕐᔪᐊᕐᒥᐅᑦ 

ᐱᒡᒎᒃᑐᓂᒃ ᐃᓚᐅᓕᕌᖓᒥᑦ ᑕᕝᕙ 

ᕼᐋᓚᒃᕼᐊᖅᓗᕿᖅᐸᓗᓚᐅᕆᕗᑦ.  

 

ᐅᕝᕙ ᐅᐱᒋᕙᒃᑲᐃ, ᐅᑯᐊᖑ’ᓗᑎᒃ: ᑭᐊᓕ ᑯᑉᓚᓐ, 

(ᑐᓵᔨᑎᒍᑦ) ᑕᓚᕖᓴ ᐊᒻᒪᓗ ᐊᐅᓚᔪᓂᑦ 

ᐊᔾᔨᓕᐅᕆᔨ, (ᑐᓵᔨᑎᒎᕈᓐᓃᖅᑐᖅ) ᑲᔪᕐᒥᒃ 

ᐃᓕᑕᕆᔭᐅᔾᔪᑎᑖᓚᐅᖅᑐᖅ. ᕼᐊᔨᑲᐃᔭ ᓴᒻᒧᖅᑐᖅ, 

ᑕᕐᕆᔭᐅᕼᐃᐅᕐᓂᕐᒧᑦᑕᐅᖅ ᕼᐅᓕ, ᑲᔪᕐᒥᒃ ᐊᒻᒪᓗ 

ᓴᕕᕋᔭᒃᑖᓚᐅᕐᒥᔪᖅ (ᑐᓵᔨᑎᒍᑦ) 

ᐃᖅᑲᓇᐃᔭᕈᓐᓇᕐᓂᕐᒧᑦ.  

 

(ᑐᓵᔨᑎᒎᕈᓐᓃᖅᑐᖅ) ᖃᑉᓗᓈᑑᓚᐅᕐᓚᖓᐃᑦ 

(ᑐᓵᔨᑎᒍᑦ) ᓯᑏᕙᓐ ᐸᓂᑲ ᓵᓚᒃᓴᓚᐅᖅᑐᖅ ᒎᓗᒥᒃ 

ᐊᔾᔨᓕᐅᕆᓂᕐᒧᑦ ᐱᓕᕆᑦᑎᐊᖅᑐᑦ,  

ᑭᓇᐃᔭ ᐸᐃᒃ ᓴᕕᕋᔭᑦᑖᓚᐅᖅᑐᖅ 

ᐃᖅᑲᓇᐃᔭᕐᕕᖕᒥᑦ ᐱᕐᕈᓗᐊᕿᑦᑕᐃᓕᓂᕐᒧᑦ.  

 

ᐅᖃᖅᑎ, ᑲᐃᑦᓚᓐ ᐅᖅᕼᐋᕋ ᓴᕕᕋᔭᑦᑖᓚᐅᖅᑐᖅ 

ᒥᖅᓱᕐᓂᕐᒧᑦ ᑖᓇ ᕕᐃᓯ ᒎᓗᑖᓚᐅᖅᑐᖅ 

ᕿᔪᓕᕆᓂᕐᒧᑦ. ᐊᒻᒪᓗ, ᐅᖃᖅᑏ, ᑖᒃᑯᐊ 

ᐃᖅᑲᓇᐃᔭᖅᑏᑦ, ᐃᓕᓴᐃᔩᑦ, ᐊᖓᔪᖅᑳᖓᓗ ᑲᓛᒃ 

ᐸᐃᒃ ᑎᑭᕋᕐᔪᐊᕐᒥ ᑖᒃᑯᐊ 

ᐱᓕᕆᑦᑎᐊᕐᓂᕆᓚᐅᖅᑐᓂᒃ ᐃᓕᓐᓂᐊᕐᕕᖕᒥᑦ 

ᑎᑭᕋᕐᔪᐊᕐᒥᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇᓪᓗᐊᕕᒃ. 

 

ᐊᔭᐅᖅᑐᒃᑲᓐᓂᕈᐊᖅᑐᒋᑦ ᐊᒃᕼᐅᒥᐊᖅ 

ᐃᓕᓐᓂᐊᑦᓯᐊᖅᑕᕆᑦᑎ ᑕᒪᒃᑯᓂᖓᓗ ᐊᔪᓐᖏᑦᑐᑦ 

ᓄᓇᕗᒃᑯᓐᓂ ᐃᓚᐅᑦᑕᖅᑐᐃᓐᓇᕆᑦᑎ. ᒪ’ᓇ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᐃᖃᓪᓗᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 046 - 5(2): 

ᓇᓪᓕᐅᑎᑦᑎᐊᖁᔨᓂᖅ ᔭᐃᒥᓯ ᐸᓂᐅᔭᕐᒥᒃ 

(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐅᓪᓗᒥ ᓇᖏᖅᓯᔾᔪᑎᖃᕐᓂᖅ ᑖᒃᑯᐊ 

ᓂᕈᐊᖅᑕᐅᒪᔪᓂᒃ ᓇᓪᓕᐅᓂᖅᓯᐅᑦᑎᐊᖁᓪᓗᒍ. 

ᑖᓐᓇ ᑕᖃᓱᐃᑦᑑᓪᓗᓂ ᐱᓕᕆᓲᖅ 

ᐃᑲᔪᖅᑐᐃᑦᑎᐊᖅᐸᒃᖢᓂ ᐃᓐᓇᕐᓂᒃ ᐃᓄᐃᓐᓇᖅᑐᑦ 

ᐅᖃᐅᓯᖏᓐᓂᒃ ᐊᑐᖅᖢᓂ. ᖁᕕᐊᓱᖁᑎᒋᔭᕋ 

ᐃᓄᐃᑦ, ᔭᐃᒻᔅ ᐸᓂᐅᔭᖅ ᓇᓪᓕᐅᑎᖕᒪᑦ. 

ᓇᓪᓕᐅᑎᑦᑎᐊᕆᑦ ᔭᐃᒻᔅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓇᓪᓕᐅᑎᑦᑎᐊᕆᑦ, ᔭᐃᒻᔅ.  

 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ.  

ᒪᓕᒐᓕᐅᖅᑎᐅᑉ ᐅᖃᐅᓯᖓ 047 - 5(2): 

ᐊᔭᐅᕆᒋᐊᒃᑲᓐᓂᕋᓱᓐᓂᖅ ᓄᓇᕘᑉ 

ᑮᓇᐅᔭᓕᐅᕐᓂᖓᓂᒃ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᓈᓚᒃᑐᓪᓗ 

ᑕᐅᑐᒃᑐᓪᓗ ᐅᓪᓗᒃᑰᖅᐸᒃᑲ. ᓄᓕᐊᑯᓗᒐᐃᓐᓇ 

ᑕᐅᑐᖕᒪᑦ (ᑐᓵᔨᑎᒍᑦ) ᐅᓐᓄᓴᒃᑯᑦ.  

 

>>ᐃᓪᓚᖅᑐᑦ 

 

(ᑐᓴᔨᑎᒎᕈᓐᓃᖅᑐᖅ) ᐅᖃᖅᑏ, ᓄᓇᕗᒻᒥᐅᑕᐅᑕᓄᑦ 

ᐱᓕᕆᒐᑦᑕ ᐊᒻᒪᓗ ᐅᖃᕆᐊᖃᖅᐸᒃᖢᑕ, ᐃᒻᒪᖃ 

ᐃᓱᐊᓐᖏᑦᑐᓂᒃ ᑕᐅᑐᒃᑕᑦᑎᓐᓂᒃ. ᓄᓇᕗᒻᒥᐅᑦ 

ᐱᔾᔪᑎᒋᒐᑦᑎᒍ ᐅᖃᖅᑏ, ᐊᑭᕋᖅᑐᖏᑦᑐᒍᑦ. 

ᐊᑭᕋᖅᑐᖏᑦᑐᒎᓚᓚᐅᕐᒪᓄᓇ ᒪᓕᒐᓕᐅᖅᑎᐅᖃᑎᒐ 

ᐊᕐᕕᐊᕐᒥᐅᑕᖅ, ᑎᑭᕋᕐᔪᐊᕐᒧᓪᓗ ᑭᒡᒐᖅᑐᐃᔪᖅ. 

ᐃᓄᖕᒥᒃ ᑎᒃᑯᐊᓐᖏᓐᓇᑦᑕ.  

 

ᑭᓯᐊᓂ ᒐᕙᒪᑦᑎᐊᕆᒍᒪᓪᓗᑕ ᐊᒃᓱᕈᖃᑦᑕᕋᑦᑕ 

ᐃᓄᐃᑦ ᐱᔾᔪᑎᒋᒐᑦᑎᒍᑦ. ᐃᓄᐃᑦ ᐱᔾᔪᑕᐅᓪᓗᑎᒃ 

ᓄᓇᕗᑦ ᓴᖅᑮᓚᐅᖅᓯᒪᖕᒪᑦ 

ᓂᐸᐃᔾᔪᑎᒋᔾᔮᓐᖏᓐᓇᑦᑎᒍᑦ ᑕᒪᓐᓇ. (ᑐᓵᔨᑎᒍᑦ) 

ᑖᓐᓇ ᓄᓇᕗᑦ ᓴᖅᑭᑕᐅᓚᐅᕐᒪᑦ ᐃᓄᖕᓄᑦ. 

ᒪᒥᐊᓐᖏᑦᑎᐊᖅᑐᖓᓗ ᐅᖃᖅᑏ ᑕᐃᒪ 

ᓄᓇᖃᖃᓂᑕᐅᓂᕐᒨᖓᖕᒪᑦ. 

 

ᐅᖃᖅᑏ, ᐅᓪᓗᒥ ᐅᖃᐅᓯᖃᕈᒪᔪᖓ ᑖᔅᓱᒥᖓ 

ᑮᓇᐅᔭᒥᒃ ᓴᖅᑭᑕᐅᓚᐅᖅᑎᓂᒃ ᒐᕙᒪᒃᑯᓐᓂ 

ᐃᑉᐸᒃᓴᖅ ᐅᖓᓕᐊᓂ ᓯᕗᓪᓕᖅᐹᒥ ᐅᐱᒋᔪᒪᓪᓗᒍ 

ᒥᓂᔅᑕ, ᓯᕗᓪᓕᖅᐹᒥᑦ ᑮᓇᐅᔭᓄᑦ ᐅᖃᖅᑏ, 

ᒥᓂᔅᑕᓕᖅᖢᓂ ᑮᓇᐅᔭᓕᓂᕐᒧᑦ.  

 

ᐅᓪᓗᒥ ᐅᖃᐅᓯᕆᔭᕋ, ᐅᖃᖅᑏ ᖃᓄᖅ ᒐᕙᒪᒃᑯᑦ  

ᑮᓇᐅᔭᓂᒃ ᐃᓯᖅᑎᑦᑎᓇᓱᒍᓐᓇᕐᓂᐊᕐᒪᖔᑕ 

ᓄᓇᕗᒻᒧᑦ ᖃᓄᕐᓗ ᑮᓇᐅᔭᓕᐅᕋᓱᖕᓂᖅ 

ᐱᕈᖅᐸᓪᓕᐊᑎᓪᓇᓱᒡᓗᒍ.  

 

ᐅᖃᖅᑏ, ᒥᓂᔅᑕ ᐅᖃᓚᐅᕐᒪᑦ ᒐᕙᒪᑐᖃᒃᑯᑦ 

ᑮᓇᐅᔭᖅᑖᖅᑖᖅᑎᑦᑎᓂᕆᖃᑦᑕᖅᑕᒥᖕᓂᒃ 

ᒥᒃᖠᒋᐊᕐᒪᑕ ᐊᒻᒪᓗ ᑐᓴᓚᐅᕐᒥᒐᒪ ᖃᓄᖅ 

ᒐᕙᒪᒃᑯᑦ ᐸᕐᓇᖕᒪᑕ ᖃᓄᐃᓕᐅᓪᓚᑖᕐᓂᐊᒫᖔᑕᓗ 

ᑕᒪᒃᑯᐊ ᐱᒋᐊᖅᑎᓇᓱᑦᑎᓪᓗᒋᑦ ᑖᔅᓱᒥᖓ ᒐᕙᒪᒃᑯᑦ 

ᐃᑲᔪᕋᔭᖅᑐᒥᒃ ᑮᓇᐅᔭᓕᐅᕋᓱᖕᓂᕐᒧᑦ ᑮᓇᐅᔭᓂᒃ 

ᐃᓯᖅᑎᑦᑎᓗᑎᒃ ᐃᑲᔪᖅᓱᐃᓗᑎᒃ ᒪᑯᓂᖓ 

ᐱᒋᐊᖅᑎᑕᒥᓂᒃ ᐃᖅᑲᓇᐃᔮᓂᒡᓗ ᓴᖅᑭᑎᓗᑎᒃ.   

 

ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᐱᒻᒪᕆᐊᓘᖕᒪᑕ 

ᐅᕙᑦᑎᓐᓂ ᐃᑲᔪᓪᓚᕆᖕᒪᑕ ᓄᓇᓕᕋᓛᑦ 

ᐱᓗᐊᖅᑐᐃᑦ. ᒐᕙᒪᒃᑯᓐᓄᑦ ᖁᔭᓈᖅᑕᐅᓯᒪᔪᐃᑦ. 

ᑖᒃᑯᐊ ᐅᕙᑦᑎᓐᓂ ᐃᑲᔪᓪᓚᕆᖃᑦᑕᕐᒪᑕ 

ᓴᓇᕝᕕᒃᓴᖃᕈᓐᓇᓐᖏᓐᓇᑦᑕ ᓄᓇᓕᕋᓛᖑᔪᒍᑦ. 

ᑕᐃᒃᑯᐊ ᐱᓪᓚᕆᐅᖕᒪᑕ. ᖁᔭᓐᓇᒦᖅᑕᕗᑦ ᑕᐃᒃᑯᐊ 

ᐅᔭᕋᒃᑕᕆᐊᑦ ᐱᓕᕆᕙᖕᒪᑕ ᐊᔪᕈᓐᓃᕈᑎᒃᓴᑦᑎᓐᓂ 

ᐅᕙᑉᑎᓐᓂᒃ ᐃᑲᔪᓪᓚᕆᖕᒪᑕ ᐅᖃᖅᑏ. 

 

(ᑐᓵᔨᑎᒍᑦ) ᐅᖃᖅᑏ, ᖃᐅᔨᒪᒐᑦᑕ 

ᐃᓱᓕᑦᑎᔭᕇᖅᐳᖓ. . . ᕿᓚᒻᒦᒃ.  

 

>>ᐃᒡᓚᖅᑐᑦ 

 

ᐊᖏᖅᑕᐅᔪᒪᕗᖓ ᑖᒃᑯᐊ ᐅᖃᐅᓯᒃᑲ 

ᐱᔭᕇᕈᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑎ ᕿᓄᔾᔪᑎᖃᕐᒪᑦ ᑖᒃᑯᐊ 

ᐅᓪᓗᒥ ᐅᖃᐅᓯᕆᔭᓂ ᐱᔭᕇᕈᓐᓇᕈᒪᓪᓗᓂᒋᑦ. 

ᐋᒡᒑᖅᑐᖃᖅᐹ? ᑐᓴᓐᖏᓐᓇᒪ. ᒥᔅᑐ ᓇᑦᓯᖅ, 

ᑲᔪᓯᓚᐅᕆᑦ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ ᐊᒻᒪ ᖁᔭᓐᓇᒦᒃ 

ᐋᒡᒑᖅᑕᐅᖏᓐᓇᒪ..  

 

ᐅᖃᖅᑏ ᖃᐅᔨᒪᔪᐃᓐᓇᐅᒐᑦᑕ ᐅᔭᕋᖕᓂᐊᕐᓂᖅ 

(ᑐᓵᔨᑎᒍᑦ) ᑖᓐᓇ ᐅᔭᕋᓐᓂᐊᓂᖅ ᐱᕈᖅᐸᓪᓕᐊᖕᒪᑦ 

ᐅᖃᖅᑏ ᐃᖅᑲᓇᐃᔮᓂᒡᓗ ᐅᓄᖅᑐᓂᒃ 

ᓴᖅᑭᑦᑎᓯᒪᓪᓗᓂ ᓇᖕᒥᓂᖅ ᓯᓚᑖᒍᓪᓗᓐᓃᑦ.  

 

ᑖᓐᓇ ᒪᒃᐱᒐᖅ 10 ᑕᕝᕙᓂ 

ᑮᓇᐅᔭᓕᕆᔾᔪᑎᖏᓐᓂ,  

“ᓄᓇᕗᑦ ᑮᓇᐅᔭᓕᐅᕋᓱᖕᓂᖓ ᐱᕈᖅᐸᓪᓕᐊᖕᒪᑦ  

ᑕᒪᐅᖓ ᐅᔭᕋᓐᓂᐊᓂᕐᒧᑦ ᓴᓐᖏᔪᒧᑦ. ᐅᑯᐊ 

ᐅᔭᕋᓐᓂᐊᓂᖅ ᐅᖅᓱᐊᓗᖕᓂᐊᕐᓂᓪᓗ 

ᒥᑭᓪᓕᕙᓪᓕᐊᓯᒪᖕᒪᑦ ᐊᕐᕌᒍᑦ ᑭᓯᐊᓂ 

ᐅᔭᕋᓐᓂᐊᑉᕕᓕᐅᕐᓂᖅ ᐅᔭᕋᓐᓂᐊᕐᓂᕐᓗ 

ᐊᖏᒡᓕᕚᓪᓕᕐᕕᖃᕈᓐᓇᒻᒪᕆᖕᒪᑦ ᓄᓇᕘᒻᒥ.” 

 

ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᐱᓕᕆᐊᖅ 

ᓴᒃᑯᑕᐅᓚᐅᕐᒪᑦ ᐊᐃᑖᖑᒐᓗᐊᖅ. 

ᐃᑲᔪᕈᒪᓂᕋᓚᐅᖅᓯᒪᓪᓗᓂ ᑖᓐᓇ ᓯᕗᓕᖅᑎᕗᑦ 

ᑖᑦᓱᒧᖓ ᐃᒃᓯᕙᐅᑕᕐᒥᓄᑦ  

ᐃᖏᓐᓇᓱᓕᕐᒪᑦ. ᐃᑲᔪᕈᒫᖅᑕᕋ ᑖᓐᓇ. ᑭᓯᐊᓂ 

ᒫᓐᓇᒧᑦ ᓴᒃᑯᑕᐅᓯᒪᓕᖅᑐᑦ ᑖᒃᑯᓄᖓ ᒐᕙᒪᒃᑯᓐᓄᑦ 

ᐊᐃᑖᖑᒐᓗᐊᖅ.  

 

(ᑐᓵᔨᑎᒍᑦ) ᑕᕝᕙᓂ ᑮᓇᐅᔭᖏᓐᓂ ᐅᖃᐅᓯᖏᓐᓂ 

ᑐᓴᓚᐅᓐᖏᓐᓇᒪ ᖃᓄᖅ ᒐᕙᒪᒃᑯᑦ 

ᐸᕐᓇᒃᓯᒪᖕᒪᖔᑕ ᐱᓕᒻᒪᒃᓴᐃᓂᕐᓂᕐᒧᑦ 

ᓄᓇᕗᒻᒥᐅᓂᒃ ᑕᕝᕙᓂ ᐊᑐᐃᓐᓇᐅᔪᒥ ᓄᓇᕗᑦ 

ᐱᓕᒻᒪᒃᓴᐃᓂᖅ ᒐᕙᒪᒃᑯᑦ  ᐃᖅᑲᓇᐃᔭᖅᑎᖏᓐᓄᑦ 

ᑭᓯᐊᓂ ᒐᕙᒪᒃᑯᑦ ᓇᖕᒥᓂᕆᔭᐅᓐᖏᒻᒪᑦᑕ 

ᑮᓇᐅᔭᓂᓪᓗ ᐱᕈᖅᑎᑦᑎᕙᒃᖢᑎᒃ. ᑕᐃᒪ 

ᓇᖕᒥᓂᖃᖅᑐᑎᒍᑦ ᑖᒃᓰᔭᐃᑎᑦᑎᓂᕐᒧᑦ ᐊᒻᒪᓗ 

ᒪᐱᒐᖅ 10-ᒥ $229.8-ᒥᓕᐊᓐᓂ ᓄᐊᑦᑎᓚᐅᕐᒪᑕ 

ᑖᒃᑯᐊ ᐊᒥᒐᕐᒪᑕ. 

 

ᐅᖃᖅᑏ, ᑐᓴᓚᐅᓐᖏᓐᓇᒪ ᒐᕙᒪᒃᑯᑦ ᖃᓄᖅ 

ᐱᕈᖅᑎᑦᑎᓇᓱᖕᓂᐊᕐᒪᖔᑕ 

ᑭᓇᐅᔭᓕᐅᒃᑲᓐᓂᕋᓱᖕᓂᕐᒥ ᓄᓇᕗᒻᒥᐅᓂᒃ 

ᐃᑲᔪᖅᑐᐃᓂᐊᖅᑐᒥᒃ ᑕᒪᒃᑯᐊ ᐃᓄᓕᕆᓂᕐᒧᑦ. 

ᑖᓐᓇ ᐃᓱᒪᒃᑯᑦ ᐃᓗᐊᓐᖏᓕᐅᕆᓂᖅ 

ᐊᖏᔪᒻᒪᕆᐅᖕᒪᑦ. ᑖᒃᑯᐊ ᐋᓐᓂᐊᕕᓕᐊᖅᑐᓄᑦ 

ᑮᓇᐅᔭᖅᑐᕈᑎᒋᖃᑦᑕᖅᑕᖓ ᐊᒥᒐᖅᓯᒐᑦᑕ.  

 

ᑮᓇᐅᔭᓂᒃ ᐸᕐᓇᐅᑎᓂᒃ ᑐᓴᓚᐅᓐᖏᓐᓇᒪ 

ᒐᕙᒪᒃᑯᓐᓂ ᑖᒃᑯᐊ ᓄᓇᕗᒻᒥᐅᑦ 

ᐱᓕᒻᒪᒃᓴᖅᓯᒪᔭᕆᐊᖃᕐᓂᖏᑦ ᐱᑕᖃᖁᓪᓗᒋᑦ 

ᐱᕙᓪᓕᐊᑎᑦᑎᓂᕐᒧᑦ ᒪᒃᑯᓄᖓ  

ᐅᔭᕋᓐᓂᐊᕕᕐᒥᒃ 

ᐃᖅᑲᓇᐃᔮᓄᑦ. 

 

>>ᐸᑦᑕᑐᖅᑐᑦ 

 

ᐱᑕᖃᓐᖏᑦᑐᖅ. ᑕᐃᓐᓇ ᖁᕐᓗᖅᑐᐊᕐᔪᒥ 

ᐱᓕᕆᐊᖓᔪᖅ ᐅᑎᕐᕕᒋᓗᒍ, $10 ᐱᓕᐊᓐᓂᒃ 

ᓄᓇᕗᑦᒧ ᐃᑲᔫᑎᖃᕋᔭᓚᐅᖅᐳᖅ.  

 

ᑐᓵᓚᐅᓐᖏᒻᒥᒐᒪ ᑖᒃᑯᐊ ᑮᓇᐅᔭᐃᑦ 

ᓴᓂᕐᕙᑦᑕᐅᔪᐃᑦ ᑕᒪᒃᑯᐊ ᐱᓕᕆᐊᑦ ᐱᔨᑦᑎᕋᕐᓃᓪᓗ 

ᑖᓐᓇ ᒐᕙᑐᖃᒃᑯᓐᓂ ᐃᓯᐊᕿᓂᕐᓗᒧᑦ 

ᐊᑭᓕᖅᓱᐃᓂᖅ $15 ᒥᓕᐊᓂᒡᒎᖅ 

ᑮᓇᐅᔭᐃᕈᑎᒋᓂᐊᖅᑕᕗᑦ. ᑖᓐᓇ 

ᐋᖅᑭᒍᑎᒋᔾᔮᓐᖏᑦᑐᖅ ᐅᖃᖅᑏ, 

ᓂᕿᖃᑦᑎᐊᕆᐊᖃᕐᓂᖅ ᐃᒡᓗᓕᐅᓂᖅ, 

ᐆᒻᒪᖁᓯᓕᕆᓂᖅ, ᐃᑯᒻᒪᖅᑯᓯᐅᕐᓂᖅ ᒐᕙᒪᒃᑯᓐᓂ 

ᑮᓇᐅᔭᐃᔭᕈᑕᐅᖃᑕᖅᑐᑦ ᐃᓯᐊᕿᓂᕐᓗᒧᑦ 

ᑖᒃᓰᔭᖅᑕᐅᑎᒋᓂᐊᖅᑕᕗᑦ, ᖃᓄᕐᓗ ᑖᒃᑯᐊ 

ᐱᒻᒪᕆᐅᔪᑦ ᖃᓄᖅ ᓇᑭᓐᖔᕐᓂᐊᕐᒪᖔᓪᓕ 

ᑮᓇᐅᔭᖅ. ᑖᒃᑯᐊ ᐱᓕᕆᐊᕆᓇᓱᒡᓗᒋᑦ ᑖᒃᑯᐊ 

ᐊᐅᓚᔾᔪᑎᖏᑦ ᐅᓄᖅᓯᒋᐊᖅᑎᓪᓗᒋᑦ ᑖᑯᐊ 

ᐊᑐᓗᐊᖅᓯᒪᔪᓂᒃ ᓴᖅᑭᑎᑦᑎᓪᓗᒋᑦ.  

 

ᐅᖃᖅᑏ, ᐅᒃᐱᕆᒐᒃᑯᑦ ᑖᓐᓇ ᒐᕙᒪᒃᑯᑦ 

ᐱᒃᑲᐅᓂᖅᐹᖑᔭᕆᐊᖃᕐᒪᑕ 

ᓯᕗᒧᐊᒃᑎᑦᑎᑦᑎᐊᕐᓗᑎᒃ ᑖᑯᓂᖓ ᓲᕐᓗ 

ᖁᕐᓗᖅᑐᐊᕐᔪᒥ ᐱᓕᕆᐊᖑᔪᒧᑦ. ᑕᐃᓐᓇ 

ᐃᑲᔪᕈᑎᒋᓂᐊᖅᑐᖅ ᒐᕙᒪᒃᑯᓐᓄᑦ ᑮᓇᐅᔭᓂᒃ 

ᐃᓯᖅᑎᑦᑎᕙᓪᓕᐊᑎᓪᓗᒋᑦ ᐃᖅᑲᓇᐃᔮᓂᒡᓗ 

ᓴᖅᑭᑎᑦᑎᓗᑎᒃ. ᒐᕙᒪᒃᑯᑦ 

ᑐᓗᖅᑕᕐᕕᐅᔭᕆᐊᖃᓐᖏᒃᑲᓗᐊᕐᒪᑕ ᐊᑐᐃᓐᓇᐅᔪᑦ 

ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᒋᐊᓐᖏᓐᓂᑦᑎᓐᓂ 

ᑕᒫᓂ ᐱᓇᓱᐊᕈᓯᕐᒥ ᑭᖑᓕᕆᓕᒃᑕᖓᓂᒃ 

ᐃᖅᑲᐃᑎᓚᐅᓪᓚᔅᓯ ᑖᒃᑯᓄᖓ ᑭᐅᔾᔪᑎᖃᕈᒪᒍᔅᓯ, 

ᐊᑐᕈᒫᕐᓂᐊᖅᑐᓄᑦ ᑮᓇᐅᔭᓄᑦ 

ᐅᖃᐅᓯᐅᓚᐅᖅᑐᓄᑦ, ᑲᓇᓂ ᑲᑎᒪᔾᔪᑎᒃᓴᒥᒃ 10-

ᖓᓂᒃ ᐱᕕᖃᑦᑎᐊᕋᔅᓯ ᐊᒻᒪᓗ 20 

ᒥᓂᒻᒪᕆᐊᐃᓐᓄᖕᒥᒃ ᐅᖃᓪᓚᒍᓐᓇᖅᖢᓯ 

ᐊᐱᕆᔭᕆᐊᖃᕐᓇᓯ 20-ᒥᓂᖑᓚᐅᖏᓐᓂᖓᓂᒃ. 

ᑭᐅᔾᔪᑎᖃᕐᓂᐊᕈᔅᓯ 

ᑕᑲᓐᓇ ᐊᑐᖅᑕᐅᓂᖅᓴᐅᖁᖦᖤᕋᓗᐊᖅᐸᕋ. 

ᐃᖅᑲᐃᑎᑦᑎᔾᔪᑎᑐᐃᓐᓇᕋ. ᖁᔭᓐᓇᒦᒃ.  

 

ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒪᓕᒐᓕᐅᖅᑎ 

ᑲᖏᖅᖠᓂᐅᑉ-ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᑦ, ᒥᔅ 

ᑕᐅᑐᓐᖏ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 048 - 5(2): 

ᐱᖅᑯᓯᑐᖃᕐᓂᑦ ᐃᓚᖃᓯᐅᔾᔨᓂᖅ 

ᐅᓪᓗᒥᓂᓴᕐᓄᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓯᕗᓪᓕᖅᐹᒥᒃ ᑲᖏᖅᓯᓂᕐᒥᐅᑕᐃᑦ ᐊᒻᒪ 

ᐃᒡᓗᓕᒑᕐᔪᒃ ᐅᑉᓗᒃᑰᖅᐸᒃᑲ ᐃᑉᐸᒃᓴᖅ 

ᐅᓐᓄᒃᑰᓚᐅᕋᒃᑭᑦ ᑕᒻᒪᕐᓂᖅᓱᖓ. ᐄᑯᓗᒃ. 

 

ᐅᓇ ᐱᕈᖅᓴᖅᓯᒪᒐᒪ ᐃᓐᓇᐃᑦ ᐅᖃᐅᓯᑐᖃᖏᑦ 

ᐊᑖᑕᒐᐃᓐᓇ ᓴᓪᓕᕐᒥ ᖃᑉᓗᓈᖅᑕᖃᓐᖏᑎᑉᓗᒍ 

ᐃᓅᓚᐅᖅᓯᒪᖕᒪᑦ, ᐊᓈᓇᒪ ᐅᖃᐅᑎᓯᒪᖕᒫᑎᒍᑦ 

ᐃᒪᓐᓇ, “ᐃᓱᖏᒡᒎᖅ ᑐᖁᑦᑎᓲᑦ ᐅᐱᕐᖔᖅ, 

ᐅᑭᐊᒃᓵᖅ” ᐊᑐᐃᓐᓇᐅᖁᔨᑉᓗᓂ.  

 

ᒫᓇᓕ ᑖᓐᓇ ᐋᓐᓂᐊᖅᑐᑦ ᐃᓱᒪᒥᖕᓄᑦ ᐊᒥᓲᓕᕐᒪᑕ 

ᓄᓇᕗᒻᒥ. ᑎᑎᖅᑲᖅᑖᖃᑦᑕᖅᓯᒪᒐᒪ 

ᐊᓈᓇᒋᔭᐅᔪᓂᒃ, ᐊᑖᑕᒋᔭᐅᔪᓂᒃ ᐊᔪᓕᖅᑐᑦ 

ᐃᕐᓂᕐᒥᖕᓂᒃ ᐅᕝᕙᓘᓐᓃᑦ ᐸᓂᖏᓐᓂᒃ ᓂᐱᓂᒃ 

ᑐᓵᔪᓂᒃ ᐊᒻᒪᓗ ᖃᐅᔨᖃᑦᑕᖅᓯᒪᓕᖅᓱᑕ 

ᓄᓇᖅᑲᑎᒌᑎᒍᑦ ᐅᓇ ᐃᓅᖃᑎᕗᑦ ᐃᓱᒪᖓ 

ᑕᕐᓂᖓ ᐋᓐᓂᐊᖅᑑᒐᓗᐊᖅ ᐃᑲᔪᕈᒪᒐᓗᐊᖅᓱᑎᒍᑦ 

ᓇᒧᑦ ᓵᕝᕕᖃᖏᑉᐱᑕ. ᓵᕝᕕᖃᖏᓐᓇᑦᑕ.  

 

ᑕᐃᒪ ᐃᓱᒪᖃᑦᑕᖅᓯᒪᒐᒪ ᑖᓐᓇ ᐅᖃᐅᓯᑐᖃᖓᑦ 

ᐃᓄᐃᑦ, ᐃᓱᖏᑦ ᑐᖂᑦᑎᓲᑦ. ᐃᒪᓐᓇᐃᑦᑐᖅ, 

ᐃᑦᑕᕐᓂᑕᕐᒥᒃ ᐃᓄᒃᑎᒍᑦ ᐱᖅᑯᓯᖃᖅᓱᑕ. 

ᓄᑖᕐᒧᑦ ᐱᖅᑯᓯᕐᒧᑦ ᐊᐴᑎᑳᓪᓚᒃᑲᑦᑕ ᑕᐃᓐᓇ 

ᐃᓱᒪᑦᑎᓐᓂ ᓴᖅᑯᒥᓇᔭᖅᑑᒐᓗᐊᖅ 

ᐊᑕᓂᐅᓇᔭᖅᑑᒐᓗᐊᖅ ᑐᓗᕈᑎᖃᖃᑦᑕᕐᒪᑦ. 

ᑎᑎᕋᕐᕕᐅᑉ ᐃᓗᐊᓃᑦᑐᓄᑦ 

ᐃᑲᔪᖅᑎᒋᒐᔭᖅᑕᑉᑎᓐᓄᑦ ᐃᓅᓯᑦᑎᓐᓄᑦ 

ᐃᓱᒪᑦᑎᓐᓄᑦ. 

 

ᐅᒃᑑᑎᒋᓗᖓ, ᒪᓕᒐᓕᐅᖅᑎᓐᖑᓵᖅᑎᓪᓗᖓ  

ᖃᐅᔨᒪᔭᐅᓇᓱᒋᒐᒪ ᓄᓇᕗᒻᒥ ᐊᒻᒪ 

ᓄᓇᖅᑲᑎᒃᑲᓄᑦ. ᑎᑎᕋᕐᕕᓐᓄᑦ ᒐᕙᒪᒃᑯᑦ 

ᑎᑎᕋᕝᕕᖏᓐᓄᑦ ᐃᑎᖃᑦᑕᐅᔭᓚᐅᕋᒪ. ᐊᓱᐃᓛᒃ 

ᐃᑎᕋᒪ, ᑖᓐᓇ ᐊᕐᓇᖅ ᑕᑯᓚᐅᖅᓯᒪᓐᖏᑕᕋ 

ᓇᕿᑦᑕᖅᑐᖅ, ᓇᕿᑦᑕᖅᑐᖅ ᑎᒎᑎᓪᓗᒍ, ᓱᓕᕆᕕᑦ, 

ᓱᓕᕆᔨᐅᕕᑦ? ᐊᐱᕆᓪᓗᒍ. ᑭᐅᕚᖓ ᐃᓱᒪᓄᑦ 

ᐋᓐᓂᐊᖅᑐᓕᕆᔨᓄᑦ ᐱᓕᕆᔨᐅᔪᖓ. :ᐊᓱ” 

ᐅᕙᓐᓄᑦ ᐊᐱᕆᓕᕆᕗᖅ, ᑭᓇᐅᕕᓪᓕ? “ᑳᑎ 

ᑕᐅᑐᓐᖏᐅᔪᖓ” ᒪᓕᒐᓕᐅᖅᑎᐅᔪᖓ. 

ᐃᒡᓚᓐᓇᓐᖏᑦᑑᒐᓗᐊᖅ.  

 

ᑭᓯᐊᓂ ᐅᕙᒍᑦ ᓄᓇᕗᑦ ᒐᕙᒪᒃᑯᑦ 

ᐃᑲᔪᖅᑐᑦᑎᐊᖅᑕᒃᑲ ᐋᓐᓂᐊᖅᑕᐃᓕᒪᑎᑦᑎᓂᖅ 

ᐊᔾᔨᒌᖏᑦᑐᒥᒃ ᖃᓕᕇᒥᒃ 

ᖃᓄᖅᑐᖅᑑᕈᑎᐅᓂᕋᖅᑕᐅᔪᒥᒃ 

ᓯᕗᒻᒧᐊᕈᑎᒋᔪᓐᓇᖅᑕᑦᑎᓐᓂᒃ ᐋᓐᓂᐊᖅᑐᓄᑦ 

ᐃᓱᒪᒧᑦ ᑎᒍᓯᔭᕆᐊᖃᖅᑐᒍᑦ. 

 

ᐅᖃᖅᑎ: ᒪᒥᐊᓇᖅ. ᒥᔅ ᑕᐅᑐᓐᖏ, ᑲᔪᓯᔪᒪᒍᕕᑦ 

ᐊᐱᕆᑲᐃᓐᓇᓚᐅᕆᑦ.  

 

ᑕᐅᑐᓐᖏ: ᑲᔪᓯᔪᒪᒐᓗᐊᖅᑐᖓ ᐊᖏᖅᑕᐅᔪᒪᔪᒪ 

ᐱᐊᓂᒃᓵᓕᓂᐊᖅᑐᖓ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᕿᓄᖕᒪᑦ 

ᐅᓪᓗᒥ ᑖᒃᑯᐊ ᐅᖃᐅᓯᕆᔭᓂ 

ᐱᔭᕇᕈᓐᓇᕈᒪᓪᓗᓂᒋᑦ. ᐋᒡᒑᖅᑐᖃᖅᐸ? 

ᑐᓴᖏᓐᓇᒪ. ᒥᔅ ᑕᐅᑐᓐᖏ, ᑲᔪᓯᓚᐅᕆᑦ. 

 

ᑕᐅᑐᓐᖏ: ᐊᒥᓱᓂᒃ ᐅᖃᓕᒫᓂᒃ 

ᐅᖃᓕᒫᖃᑦᑕᖅᓯᒪᒐᒪ ᖃᓄᖅ ᐅᕙᒍᑦ ᐃᑦᑕᕐᓂᑕᕐᒥᒃ 

ᐃᓕᖅᑯᓯᖃᖅᓱᑕ ᐃᑦᑕᕐᓂᑕᕐᒧᑦ ᓄᑖᕐᒧᑦ 

ᐴᖅᓯᒪᔪᒍᑦ, ᓯᕗᒡᒍᔾᔨᒍᓐᓇᕐᒪᖔᖏᑕ.  

 

ᑕᐃᒪᓕ ᒪᓕᒐᓕᐅᖅᑎᐅᖃᑎᒃᑲ ᐃᖅᑲᖅᓴᖁᕙᒃᑲ 

ᑕᒪᒃᑯᐊ ᐃᓅᖃᑎᕗᑦ ᒪᒃᑯᒃᑐᑦ ᐊᖑᑏᑦ, ᐊᕐᓇᐃᓪᓗ,  

ᐊᓈᓇᐃᓪᓗ, ᐊᑖᑕᐃᓪᓗ, ᐊᔾᔨᐅᖏᑦᑐᒥᒃ 

ᐊᔾᔨᒌᖏᑦᑐᒥᒃ ᐃᑲᔪᖅᑕᐅᖁᓪᓗᒋᑦ. ᐊᑕᐅᓯᖅ 

ᐋᖅᑭᒃᓱᖅᓯᒪᔪᖅ ᐊᔾᔨᒌᒃᐸᑦ ᐊᕗᖓᓗᒃᑖᖅ 

ᐃᑲᔪᔾᔮᓐᖏᒻᒪᑦ ᐅᖃᐅᓯᕆᒃᑲᓐᓂᕐᓂᐊᖅᑕᕋ ᑕᒪᓐᓇ 

ᑭᖑᓂᐊᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑐ ᐊᕿᐊᕈᖅ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 049 - 5(2): 

ᐃᖅᑲᒥ ᐱᕈᖅᑐᑦ ᐃᖃᓪᓕᐊᕐᕕᒻᒥ 

ᐊᐅᓱᐃᑦᑐᒥ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᕝᕙᓂ ᑕᖅᑭᐅᔪᒥᑦ ᒪᕐᕉᓐᓂᒃ 

ᓄᓇᓕᓐᓂᑦ ᑭᒡᒐᖅᑐᐃᕕᓐᓂᑦ 

ᐃᖃᓗᒐᓱᕐᔪᐊᓚᐅᕐᒪᑕ ᑕᑉᐱᑲᓂ ᐊᐅᓱᐃᑦᑐᒥᑦ. 

ᐃᖃᓪᓕᐊᕐᕕᖓ ᐅᖓᓯᓐᓂᑯᖓᓄᑦ 14-ᓂᒃ 

ᐃᑲᕐᕋᓂᑦ ᑎᑭᓐᓇᓱᓚᐅᕐᒪᑕ ᑕᐃᑯᖓ 

ᐃᖃᓪᓕᐊᕐᕕᒋᓂᐊᖅᑕᖏᓐᓄᑦ. ᑖᒃᑯᐊ ᐊᕐᕌᒍᓕᒫᖅ 

ᐸᕐᓇᒃᑕᐅᖃᑦᑕᕐᒪᑕ ᐱᓐᖑᐊᖅᑐᓕᕆᔨᒃᑯᑦ ᑕᐃᑲᓂ.  

 

ᖁᔭᒋᕙᒃᑲ ᐊᒻᒪᓗ ᑕᐃᓐᓇ 

ᐃᖅᑲᓇᐃᔭᖅᑎᒋᔭᐅᕐᔪᐊᖃᑦᑕᖅᑐᖅ ᕉᔅ ᑯᕆᔅᑕᓐᓴᓐ 

ᐊᒻᒪᓗ ᑖᒃᑯᐊ ᐅᑭᐅᖅᑕᖅᑐᒥ ᐃᖃᓗᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ, ᐊᒻᒪᓗ ᐊᐃᕕᒃᑯᑦ 

ᐆᒪᔪᕐᓂᐊᖅᑎᒃᑯᖏᑦ, ᕼᐋᒻᓚᒃᑯᓪᓗ 

ᑐᓂᓯᔪᓐᓇᖃᑦᑕᓚᐅᕐᒪᑕ ᑖᒃᑯᓂᖓ ᐱᑖᕆᔭᒃᓴᓂᒃ. 

 

ᐊᐃᑉᐸᖓᑦᑕᐅᖅ ᓄᓇᓕᖁᑎᒐ ᐃᒃᐱᐊᕐᔪᒻᒥᑦ 

ᐃᐱᐅᑕᒃᑯᑦ ᑲᑎᒪᔨᕋᓛᖏᑦ ᐊᕐᕌᒍᑕᒫᑦ 

ᐸᕐᓇᐃᓐᓇᖃᑦᑕᕐᒪᑕ ᑖᒃᑯᐊ 

ᑲᑎᒪᔨᒋᔭᐅᔅᓲᔭᖅᑐᑎᓪᓗ ᐅᐱᒋᔪᒪᓪᓗᒋᑦ ᕚᓗᕆ 

ᖃᐅᓐᓇᖅ, ᐋᑐᕆ ᖃᒪᓂᖅ, ᓗᕋᐃᓐ ᕿᓚᕝᕙᖅ, 

ᔫᓕᐊ ᐅᓛᔪᒃ, ᓵᒥᐅᓪ ᓲᔪᖅ.  

 

ᑕᐃᑲᓃᓛᒃ ᐊᔾᔨᒌᓐᖏᑦᑐᓂᒃ ᑕᓯᕐᒥᑦ 

ᐅᐸᒍᑎᓯᒪᖃᑦᑕᓚᐅᕐᒪᑕ, ᐃᖃᓗᒐᐃᒻᒪᑕ ᐃᓚᓐᓄᑦ 

ᓇᔅᓯᐅᔾᔨᕕᐅᔪᐊᓐᓅᖃᑦᑕᕋᒪ ᓂᕆᓂᐊᖅᑕᑦᑎᓐᓂᑦ 

ᑭᓯᐊᓂ ᐅᐱᒋᔪᒪᓪᓗᒍ ᑕᒫᓂ ᐊᒻᒪᓗ 

ᑕᑯᔅᓴᐅᑎᐊᕐᔪᑲᐃᓐᓇᕈᒪᖅᑲᐅᒐᒃᑯ ᑕᕝᕙᓂ 

ᐃᓪᓗᕐᔪᐊᒥᑦ ᓇᔭᑯᓗᒐ ᑲᓇᔪᕋᓱᑦᑐᓂ 

ᐱᐅᔪᒻᒪᕆᐊᓗᖕᒥᑦ ᓇᓂᓯᓚᐅᕐᒪᑦ, ᓂᔅᓯᔅᓯᓚᐅᕐᒪᑦ. 

ᓂᔅᓯᖃᑦᑕᓕᖅᓱᓂᒋᑦ ᑕᒪᒃᑯᐊ 

ᓂᕆᔭᔅᓴᐅᖏᑦᑑᒐᓗᐊᑦ ᑭᓯᐊᓂ ᐅᕙᑦᑎᓐᓂᑦ 

ᓴᖅᑭᔮᑦᑎᐊᕐᓂᐊᓕᕐᒥᒻᒪᑦ ᐅᐱᒋᔪᒪᓪᓗᒍ ᑖᓐᓇ 

ᐱᑖᓚᐅᓐᖏᑦᑑᒐᓗᐊᖅ ᑭᓯᐊᓂ ᐱᐅᔪᐊᓗᒻᒥᒃ 

ᓴᖅᑭᑦᑐᖃᓚᐅᕐᒪᑦ ᑖᒃᑯᓂᖓ ᐱᓕᕆᑎᓪᓗᒋᑦ.  

 

ᖁᔭᓐᓇᒦᕈᒪᕙᒃᑲ ᑕᐃᒃᑯᐊ ᐊᒃᓱᕈᐃᓐᓇᖃᑦᑕᖅᑐᐃᑦ 

ᐊᑭᓕᖅᓱᖅᑕᐅᓇᑎᒃ ᖁᕕᐊᓇᖅᑐᓂᒃ 

ᓴᖅᑭᔮᖅᑎᑦᑎᓇᓱᖃᑦᑕᖅᑎᓪᓗᒋᑦ ᓄᓇᓕᓐᓂᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 050 - 5(2): 

ᒪᑐᐃᖅᑕᐅᓂᖓ ᕿᓄᔾᔪᐊᖅ 

ᐃᓕᖅᑯᓯᑐᖃᓕᕆᕕᒃ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᓪᓗᒃᑰᖅᐸᒃᑲᓗ ᑭᓐᖓᕐᒥᐅᑦ, 

ᑭᒻᒥᕈᕐᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᐃᓘᓐᓇᖏᓐᓄᑦ 

ᐊᖏᖅᑕᐅᔭᕆᐊᖃᓚᐅᓐᖏᓐᓇᒪ, ᐃᓛᒃ ᐃᑉᐸᒃᓴᖅ. 

ᑕᐃᒪ ᑕᑭᔾᔫᒥᔪᒥᒃ ᐅᖃᐅᓯᖃᕐᓂᐊᕋᒪ ᐅᓪᓗᒥ 

ᐱᔾᔪᑎᒋᓪᓗᒍ ᑕᐃᓐᓇ ᕿᓐᓄᐊᔪᐊᖅ ᑕᑯᔭᒐᖃᕐᕕᒃ, 

ᑎᑎᕋᐅᔭᒐᖃᕐᕕᒡᓗ.  

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐊᒥᓲᓚᐅᖅᑐᐃᓂᓛᒃ, 

ᐃᓛᖏᓛᒃ ᐊᒥᓱᒻᒪᕆᐊᓗᓐᓄᑦ ᑖᓐᓇ 

ᐱᓕᕆᐊᕆᔭᐅᓯᒪᔪᖅ ᑭᓯᐊᓂ 

ᐃᑲᔪᖅᓱᖅᑕᐅᖃᑦᑕᓚᐅᕐᒪᑕ ᑮᓇᐅᔭᑎᒍᑦ 

ᑖᒃᑯᐊᑦᑕᐅᖅ ᐃᓕᓴᕆᒍᒪᒋᕙᒃᑲ ᐃᑉᐸᑦᓴᖅ 

ᐃᓕᓴᕆᓚᐅᓐᖏᒻᒥᒐᒃᑭᑦ ᑖᒃᑯᐊ ᓰᐊᐃ ᐲ-

ᓯᒃᑯᓃᓐᖔᖅᓯᒪᔪᑦ ᐊᒻᒪᓗ ᑎᐱ ᑲᓇᑕ ᑐᕋᔅᑦ, 

ᑭᓯᐊᓂᑦᑕᐅᖅ ᒐᕙᒪᑐᖃᒃᑯᓐᓂᑦᑕᐅᖅ 

ᐱᖁᑎᕐᔪᐊᓕᕆᔩᑦ ᑲᓇᑕᒃᑯᑦ ᐊᖏᔪᒻᒪᕆᐊᓗᒻᒥᑦ 

ᑮᓇᐅᔭᓂᑦ ᑐᓂᓯᓚᐅᕆᕗᑦ. ᑭᓯᐊᓂᑦᑕᐅᖅ 

ᑕᒫᓐᖓᑦ ᓄᓇᕗᒻᒥᑦ, ᓄᓇᕗᑦ ᒐᕙᒪᒃᑯᖏᑦᑕᐅᖅ 

ᑐᓂᓯᓚᐅᕐᒥᒻᒪᑕ ᐊᒻᒪᑦᑕᐅᖅ ᐃᓄᐃᑦ 

ᑲᑐᔾᔨᖃᑎᒌᖏᑦ, ᐱᓗᐊᖅᑐᒥᒃ ᓄᓇᕗᑦ 

ᑐᓐᖓᕕᒃᑯᑦ.  

 

ᐅᖃᖅᑎᑦᓯᔩ, ᑕᐃᓐᓇ ᑕᑯᔭᒐᔭᖃᕐᕕᒃ, ᐱᑐᖃᒃᑯᕕᒃ  

ᑎᑎᖅᑐᒐᕐᕕᐅᓪᓗᓂ ᑭᓐᖓᕐᓃᑦᑐᖅ ᐃᓯᕐᓗᒍ 

ᑭᓯᐊᓂᐅᖃᑦᑕᕐᓂᐊᓂᕐᒪᑦ ᑭᓇᑐᐃᓐᓇᖅ 

ᐳᓛᕆᐊᖅᑐᖅ ᑭᓐᖓᕐᓄᑦ ᐊᒻᒪᓗ ᓂᕆᐅᑉᐳᒍᑦ 

ᑖᓐᓇ ᐅᑭᐊᑦᓵᖑᓂᐊᖅᑐᖅ 

ᒪᑐᐃᖅᑕᐅᓂᖃᕕᔾᔪᐊᕐᓗᓂ ᐅᐸᑦᑕᐅᓂᐊᕐᒪᑦ 

ᐊᒥᓱᐊᓗᓐᓄᑦ ᑕᑯᔭᐅᔭᖅᑐᕐᓗᓂ. ᓯᑎᐱᕆᐅᓕᖅᐸᑦ 

ᐱᒋᐊᕈᓐᓇᕈᑎᒃ ᑕᐃᑯᖓ ᑭᓐᖓᕐᓃᓐᓂᕈᑦᓯ 

ᐊᖏᔪᐊᓗᒻᒥᑦ ᖁᕕᐊᓲᑎᒋᔭᐅᓂᐊᕐᒪᑦ ᑖᓐᓇ 

ᒪᑭᑕᓕᕐᓂᖓ ᐱᔾᔪᑎᒋᓗᒍ, ᐊᒥᓱᕐᔪᐊᓪᓗ 

ᑎᑭᓯᒪᓂᐊᖅᑐᐃᑦ 

ᐃᓕᓴᕆᔭᐅᒋᐊᓪᓚᒍᓐᓇᓛᕆᓪᓗᑎᒃ ᑮᓇᐅᔭᑎᒍᑦ 

ᑐᓂᓯᖃᑦᑕᖅᓯᒪᔪᑦ ᑕᒪᑦᓱᒨᓇ. ᖁᔭᒋᕙᕗᑦ ᑕᐃᒃᑯᐊ.  

 

ᐊᒻᒪᓗ ᑭᓐᖓᕐᒥᐅᑦᑕᐅᖅ ᐅᐱᒍᓲᑎᑦᓴᒥᓐᓂᒃ 

ᐃᓚᒋᐊᖅᓯᒻᒪᑕ, ᑖᓐᓇ ᓴᓇᓐᖑᐊᕐᓂᖅ 

ᑎᑎᖅᑐᒐᕐᓂᓪᓗ ᐱᒻᒪᕆᐊᓘᑎᓪᓗᒍ ᓄᓇᓕᐅᔪᒧᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᓪᓚᑦᑖᕋᒪ. 

 

>>ᐃᒡᓚᖅᑐᑦ 

 

ᑭᖑᓪᓕᖅᐸᐅᓚᐅᕐᓚᖓᐃᑦ. ᐱᕕᖃᕈᒪᓪᓗᖓ 

ᐸᓂᒐᐃᓐᓇ ᓈᓐᓯ ᐃᓄᒃ ᐆᑦᑐᕙᒃ ᐅᓪᓗᒥ 

ᓇᓪᓕᐅᑎᓯᒪᖕᒪᑦ. ᐸᓂᑯᓘᒃ ᓇᓪᓕᐅᑎᓯᒪᑦᑎᐊᕆᑦ  

ᓇᓪᓕᐅᑎᓯᒪᑦᑎᐊᖁᕙᑦᑎᒋᑦ ᐊᒻᒪᓗ ᑕᐃᒪᑐᖅ 

ᐃᕐᖑᑕᐃᓐᓄᖕᒪ ᐊᖑᑎᑐᐊᑐᐊᑉ ᐅᓪᓗᒥ 

ᐊᐅᓪᓚᔭᒃᑎᓐᓂᐊᖅᐹᑎᑦ. ᒪᒃᑯᔅᓲᔭᖁᒐᓗᐊᕋᒃᑭᑦ. 

ᓇᓪᓕᐅᑎᓯᒪᑦᑎᐊᕐᓂᐊᖅᐳᑎᑦ ᐸᓂᑯᓘᒃ. 

ᖁᔭᓐᓇᒦᒃ. 

 

ᑲᔪᓯᓚᐅᖅᑕ ᑲᑎᒪᔾᔪᑎᒃᓴᑦᑎᓐᓄᑦ. ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ 

ᓇᑦᓯᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑕᒫᓂ 

ᓄᑕᕋᖃᐅᕋᓐᓄ ᓄᓕᐊᑯᓗᒐᓗ ᖁᔭᓕᕙᒃᐳᒍᒃ 

ᐃᖃᓗᖕᒥᐅᑕᓄᑦ ᑐᓐᖓᓱᒃᑎᑕᐅᕙᖕᒪᑕ ᑕᒫᓂ 

ᓄᓇᖃᓕᖅᓱᑎᒡᓗ ᓄᑕᖅᑭᐅᖅᑐᑯᓘᓕᖅᓱᑎᒡᓗ. 

ᐃᓚᒋᔭᐅᓪᓚᕆᖕᒪᑕ ᓄᓇᓕᖕᓄᑦ ᑕᒡᕗᖓ 

ᐃᖃᓗᖕᓄᑦ. ᐃᖃᓗᖕᒥᐅᑕᓂᒃ 

ᖁᔭᓐᓇᒦᖃᑦᑕᕋᓗᐊᖅᑐᒍᒃ ᖁᔭᓐᓇᒦᕐᓂᖅ 

ᐱᑐᐊᕆᒐᑦᑎᒍᑦ. 

 

ᐅᑉᓗᒥ, ᐅᖃᖅᑏ, ᑐᓐᖓᓱᖁᓪᓗᒍ ᑖᒻᓇ ᐃᕐᓂᓛᕗᑦ 

ᑑᒻᒪ ᓇᑦᓯᖅ, ᑖᓐᓇ ᑭᒻᒥᕈᒻᒧᑦ 

ᓱᒃᑲᓴᐅᔾᔪᐊᖅᑎᓪᓗᒋᑦ ᑕᐃᑲᓂ ᑐᓂᖅ 

ᑕᐃᒻᖑᑎᓪᓗᒋᑦ ᓯᕗᓪᓕᖅᐹᖑᓚᐅᖅᑐᖅ ᐊᒻᒪᓗ 

ᑕᐃᓐᓇ ᐊᖓᔪᐊ 2014-ᖑᑎᓪᓗᒍ 

ᓱᑲᓛᖑᓚᐅᕆᓪᓗᓂ. ᑖᓐᓇ ᕿᑎᖅᖠᖅ ᐃᓛᒃ, 

ᐊᖓᔪᖓᑕᓗ ᐊᑯᓐᓂᖓᓃᑦᑐᖅ ᑕᐃᓐᓇ ᑖᔅᓱᒪᑉ 

ᐊᖓᔪᖓ ᓇᓗᓕᕈᑕᐅᕙᖕᒪᑕ ᑕᒫᓂ ᐃᖃᓗᖕᓂ. 

ᐃᖃᓗᖕᒥᐅᑕᓄᑦ ᐊᔾᔨᒌᒐᓱᒋᔭᐅᓪᓚᕆᖃᑦᑕᕐᒪᑕ 

ᐊᑕᐅᓯᐅᓇᓱᒋᔭᐅᓕᖅᐸᖕᒪᑎᒃ.  

 

ᑖᑉᓱᒪ ᑯᑉᓗᐊ ᓯᖁᒥᓚᐅᕐᓂᕐᒪᑦ 

ᓱᒃᑲᓴᐅᔾᔪᐊᖃᑕᐅᑉᓗᓂ. ᑕᐃᓐᓇ ᐊᖓᔪᐊᒎᖅ 

ᑕᑯᔭᐅᒑᖓᒥ ᐅᐱᒋᕙᒌᓚᔭᐅᒑᖓᒥ 

ᖁᔭᓐᓇᒦᓚᑐᐃᓐᓇᖅᐸᒃᓱᓂ.  

 

>>ᐃᒡᓚᖅᑐᑦ 

ᐊᒻᒪ ᖃᓄᕐᖑᓇ ᑯᑉᓗᐃᑦ ᐋᖅᑭᐊᓚᒃᑐᐊᓗᒃ? 

ᑭᐅᕙᒃᑕᖏᒡᒎᖅ ᐃᒻᒧᖕᒥᒃ ᐃᒥᒃᑳᓘᒐᒪ ᑯᑉᓗᒐ 

ᐋᖅᑭᒌᕐᒥᔪᖅ. ᑕᐃᓐᓇ ᑕᐸᑦᑕᕈᓘᖕᒪᑦ. 

ᐃᕐᓂᑲᓪᓚᕗᑦ ᑭᓯᐊᓂ ᑐᓐᖓᓱᖁᔭᕗᑦ ᑖᓐᓇ 

ᐃᕐᓂᓛᑯᓗᕗᑦ ᑕᕝᕗᖓ ᐃᒡᓗᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᑑᒪ ᑐᓐᖓᓱᒋᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᑲᔪᓯᓚᐅᖅᑕ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ, 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᕿᓐᖑᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 067 - 5(2): ᓄᓇᓕᓐᓂ 

ᐃᒡᓗᓕᕆᔨᖃᕐᓂᖅ ᓇᑦᑎᓕᒻᒥ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒥ 

ᐅᑉᓗᖃᑦᓯᐊᖅᑕ ᒪᓕᒐᓕᐅᖅᑎᐅᖃᑎᒃᑲ,  

ᓯᕗᓕᖅᑎᒋᔭᕗᑦ, ᑰᕋᕐᔪᒻᒥᐅᑕᐃᑦ ᑕᓗᕐᔪᐊᒻᒥᐅᑕᓪᓗ. 

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᑯᐊ 

ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᓄᓇᕗᒻᒥ 

ᐃᒡᓗᓕᕆᔾᔪᐊᒃᑯᑦ ᒥᓂᔅᑕᖓᓐᓄᑦ. 

 

ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ ᐃᓚᖏᑦ 

ᓄᓇᓕᖕᓂ ᐃᒡᓗᓕᕆᔨᐊᓛᑦ ᑲᑐᔾᔨᖃᑎᒌᖑᖕᒪᑕ 

ᐊᑐᖅᑕᐅᓪᓗᓂ ᓱᓴᐃᔭᑏᑦ ᐱᖁᔭᕐᔪᐊᖓᑦ ᐊᒻᒪ 

ᑲᑎᒪᔨᖏᑦ ᓂᕈᐊᖅᑕᐅᖃᑦᑕᖅᖢᑎᒃ ᑕᖅᑲᒃᑯᓄᖓ. 

ᐊᓯᖏᓐᓄᑦ ᐃᒡᓗᓕᕆᔨᐊᓛᑦ ᑲᑎᒪᔨᖃᖅᐳᑦ 

ᑎᒃᑯᐊᖅᑕᐅᓪᓗᑎᒃ ᒥᓂᔅᑕᒧᑦ ᓄᓇᕗᒻᒥ 

ᐃᒡᓗᓕᕆᔨᔾᔪᐊᒃᑯᓐᓄᑦ ᒥᓂᔅᑕᕆᔭᐅᔪᒧᑦ. 

 

ᑖᒃᑯᐊ ᑲᑎᒪᔩᑦ ᑎᒃᑯᐊᖅᑕᐅᔭᕌᖓᑕ 

ᑎᒃᑯᐊᑕᐅᔪᕕᓃᑦ ᑰᒐᕐᔪᒻᒥ ᐃᒡᓗᓕᕆᔨᒃᑯᓐᓄᑦ 

ᕕᕗᐊᕆ 2016-ᒥ ᓄᓇᕗᒻᒥ ᒐᕙᒪᒃᑯᑦ 

ᐱᕙᓪᓕᐊᔪᖁᑎᖏᑦᑕ ᐃᓗᐊᓄᑦ 

ᑎᑎᕋᖅᑕᐅᓚᐅᖅᓯᒪᔪᑦ ᐊᒻᒪᓗ ᑕᐃᒃᑯᐊ ᑕᑯᓪᓗᒋᑦ 

ᑎᒃᑯᐊᖅᑕᐅᓯᒪᕝᕕᖏᒡᒎᖅ ᐃᓱᓕᓐᓂᐊᖅᑐᑦ ᑎᓰᕝᕙ 

31, 2017-ᒥ. ᑕᖅᑮᑦ ᑕᓪᓕᒪᐅᓕᖅᑐᓐ, 

ᑕᐃᒪᐃᒃᑲᓗᐊᖅᑎᓪᓗᒍ ᓱᓕᓛᒃ, ᑕᑯᓚᐅᓐᖏᓚᖓ 

ᓇᓗᓇᐃᖅᓯᓯᒪᔪᓂᒃ ᓄᑖᓂᒃ ᑎᒃᑯᐊᓯᓂᓐᓂᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑰᒐᕐᔪᒻᒥ 

ᐃᒡᓗᓕᕆᔨᔾᔪᐊᒃᑯᓐᓄᑦ ᑲᑎᒪᔩᑦ 

ᑎᒃᑯᐊᖅᑕᐅᓂᐊᓐᓂᖏᑦ ᖃᓄᐃᓕᖓᓕᒻᒪᖔᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᒋᔭᖃᖅᖢᓂ 

ᓄᓇᕗᒻᒥ ᐃᒡᓗᓕᕆᔨᔾᔪᐊᒃᑯᓐᓄᑦ. ᒥᓂᔅᑕ ᑯᓱᒐᖅ  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ 

ᐊᐱᖅᑯᑕᐅᖕᒪᑦ. (ᑐᓵᔨᑎᒎᕈᓐᓃᖅᑐᖅ) ᐃᖅᑲᐅᒪᒍᒪ 

ᑎᑎᖅᑲᐃ ᑎᑎᕋᕐᕕᑦᑎᒎᓚᐅᕐᒪᑕ ᑕᒪᒃᑯᐊᓗ 

ᑎᒃᑯᐊᖅᑕᐅᓂᕆᕙᑦᑕᖏᑦ ᑲᑎᒪᔨᕋᓛᑦ ᑖᒃᑯᐊ 

ᐊᑎᖏᑦ ᓇᓕᐊᖑᒻᒪᖔᑕ ᓵᓐᓃᓐᖏᑐᐃᓐᓇᖅᐳᑦ 

ᑭᓯᐊᓂ ᐱᓕᕆᐊᕆᓵᓚᐅᖅᑕᕗᑦ ᑖᒃᑯᐊ 

ᑎᒃᑯᐊᖅᑕᐅᓯᒪᓂᖏᑦ ᑕᐃᑉᓱᒪᑉ ᓄᓇᓕᐅᑉ 

ᐅᖃᐅᓯᕆᔭᖏᑕ ᒥᒃᓵᓄᑦ. ᑕᐃᒪᓐᓇ ᐃᖅᑲᐅᒪᓂᕋ 

ᓈᒻᒪᖕᓂᖅᐸᑦ, ᑕᐃᒪᓐᓇᐃᑦᑑᔪᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐃᑉᐹ, 

ᑐᒡᓕᐊ ᐊᐱᖅᑯᑎᒋᓂᐊᖅᑕᕋ ᐋᔨᒋᓂᐊᖅᑰᕐᒪᒍ. 

(ᑐᓵᔨᑎᒍᑦ) ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᑕᓗᕐᔪᐊᕐᒥ ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᑎᒃᑯᐊᖅᑕᐅᓚᐅᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑕᐃᒪᓐᓇᑦᑎᐊᖅ. ᑭᐅᓵᖅᑲᐅᔭᑉᑐᑦ 

ᑕᒪᒃᑯᐊ ᑎᑎᕋᕐᕕᑦᑎᒍᑦ 

ᐊᑎᓕᐅᕆᐊᖃᓲᕆᒐᑉᑎᒍᑦ, ᑎᒃᑯᐊᖅᑕᐅᔪᓂᑦ 

ᑕᒪᓐᓇ ᑕᐃᒪᓐᓇ ᑲᔪᓯᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᓂᑦᑐᑰᑦᑐᐊᖅᑕᐅᔪᒫᖅᑐᒃᓴᐅᒻᒪᑦ. ᐅᖃᖅᑎᑦᑎᔩ, 

ᐅᓇ ᑭᖑᓪᓖᑦᑐᖅ ᐊᐱᖅᑯᑎᒋᓂᐊᖅᐸᕋ. 

(ᑐᓵᔨᑎᒍᑦ) ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᑕᐃᒃᑯᐊ ᓄᓇᓕᓐᓂᑦ ᐃᓪᓗᓕᕆᔨᕋᓛᓄᑦ 

ᑎᒃᑯᐊᖅᑕᐅᓵᖅᑐᑦ ᑲᑎᒪᔨᓄᑦ ᖃᓄᐃᑦᑐᒥᑦ 

ᐃᓕᓐᓂᐊᖅᑎᑕᐅᓂᐊᕐᒪᖔᑦ 

ᐱᓕᒻᒪᒃᓴᖅᑕᐅᓂᐊᕐᒪᖔᓪᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᒃᑯᐊ ᐅᖃᐅᓯᕆᖅᑲᐅᔭᒃᑲ 

ᑕᐃᒪᓐᓇᐃᓐᖏᓐᓂᖅᐸᑕ ᐅᖃᐅᑎᑲᐅᑎᒋᓂᐊᖅᐸᕋ, 

ᑕᐃᒪᓐᓇᐃᑦᓯᐊᖅᑐᒥᑦ ᑭᐅᔪᒪᓇᓱᒡᓗᖓ, 

ᓱᓕᓐᖏᓐᓂᖅᑕᖃᕐᓂᖅᐸᑕ ᖃᐅᔨᑎᓐᓂᐊᖅᐸᒋᑦ.  

 

ᑕᐃᒃᑯᐊ ᑲᑎᒪᔨᐅᔪᑦ ᐃᒡᓗᓕᕆᔨᒃᑯᓐᓄᑦ 

ᓄᓇᓕᖕᓂᑦ ᐃᓕᓐᓂᐊᖅᑎᑕᐅᔪᒪᔪᖅᑕᖃᕌᖓᑕ 

ᐃᓛᒃ ᑲᑎᒪᔨᐅᓂᐅᑉ ᒥᒃᓵᓄᑦ ᑖᒃᑯᐊᓗ ᑲᑎᒪᔩᑦ 

ᐱᓕᕆᐊᕆᔭᕆᐊᖃᖅᑕᖏᑦᑕ ᒥᒃᓵᓄᑦ ᒪᓕᒐᖏᓐᓂᒃ, 

ᑕᐃᒪᓐᓇ ᐃᓕᓐᓂᐊᖅᑎᑕᐅᔪᒪᔪᖅᑕᖃᕌᖓᑕ ᐄ, 

ᐃᓕᓐᓂᐊᖅᑎᑕᐅᔪᖃᖃᑦᑕᕈᓐᓇᖅᑐᖅ 

ᑐᒃᓯᕋᕐᓂᖅᑕᖃᖅᐸᑦ ᑖᒃᑯᓇᓐᖓᑦ ᑲᑎᒪᔨᐅᔪᓂᑦ 

ᐃᓕᓐᓂᐊᕈᒪᓂᕐᒥᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ-ᐅᐊᖕᓇᖓᓄᑦ, 

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ.  

 

ᐊᐱᖅᑯᑦ 068 - 5(2): ᐊᓯᔾᔨᖅᑕᐅᓂᖓ 

ᑳᓪᒥᐊᒃᑯᑦ ᐊᖅᑯᑎᒋᕙᒃᑕᖓ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᐊᐱᖅᓱᕐᓂᐊᖅᐸᕋ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ 

ᒥᓂᔅᑕ.  

 

ᐅᖃᖅᑎᑦᑎᔩ, ᓇᓗᓇᐃᕈᒪᓪᓗᖓ ᑖᓐᓇ ᒥᓂᔅᑕ 

ᒫᔅᓯᐅᑎᓪᓗᒍ ᑲᑎᒪᓕᓵᖅᑎᓪᓗᑕ 

ᐊᐱᖅᓱᓚᐅᖅᓯᒪᒐᒃᑯ ᑕᕝᕙᓂ ᐃᒡᓘᑉ ᐃᓗᐊᓂ, 

ᒥᓂᔅᑕ ᐱᓕᕆᖃᑎᖃᕈᓐᓇᕐᒪᖔᑦ ᑳᓪᒥᐊᒥᑦ 

ᐊᓯᔾᔩᓗᑎᒃ ᑕᐃᒃᑯᐊ ᑳᓪᒥᐊᒥᑦ 

ᐊᖅᑯᑎᒋᔭᐅᖃᑦᑕᖅᑐᑦ ᑎᒻᒥᓲᑦ. ᐃᖅᑲᐅᒪᖅᑰᕐᒪᑦ. 

ᐊᒻᒪᑦᑕᐅᖅ ᐅᖃᖅᑎᑦᑎᔩ, ᑎᑎᕋᓚᐅᖅᓯᒪᔪᖓ 

ᒥᓂᔅᑕᒧᑦ ᑖᓐᓇ ᐱᔾᔪᑎᒋᓪᓗᒍ. ᐅᓪᓗᒥᒧᑦ ᑎᑭᑦᓱᒍ 

ᑭᐅᔭᐅᓯᒪᓐᖏᑦᑐᖓ.  

 

ᑕᐃᒪᓕᖃᐃ ᒥᓂᔅᑕ ᐅᓪᓗᒥ ᓇᓗᓇᐃᕈᓐᓇᖅᐳᖅ 

ᓇᓃᓕᕐᒪᖔᑦ ᐊᒻᒪᓗ ᓱᓇᒥᒃ ᐱᒋᐊᖅᓯᒪᖕᒪᖔᕐᒥᓃᒃ 

ᐱᓕᕆᖃᑎᖃᖅᓱᓂ ᑳᓪᒥᐊᒃᑯᑦ ᐊᖓᔪᖅᑳᖏᓐᓂᑦ 

ᐋᖅᑭᒋᐊᖅᑕᐅᓗᑎᒃ ᑕᒪᒃᑯᐊ ᑎᖕᒥᓲᑦ 

ᐃᖏᕐᕋᔾᔪᑎᖏᑦ ᐊᒻᒪᓗ ᐊᐅᓚᓂᖏᑦ. ᑕᒪᒃᑯᐊ 

ᐋᓐᓂᐊᖅᓱᑎᒃ ᐊᐅᓪᓚᖃᑦᑕᖅᑐᑦ ᐱᔾᔪᑎᒋᓪᓗᒋᑦ 

ᐃᓐᓇᕆᔭᖅᐳᑦ ᐊᒻᒪᓗ ᑕᒪᒃᑯᐊ ᓄᑕᕋᖃᖅᑐᑦ 

ᒥᑭᑦᑐᓂᒃ ᐃᖏᕐᕋᑦᑎᐊᕈᓐᓇᖁᓪᓗᒋᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑐ, ᒥᔅ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑲᑎᒪᖃᑎᒋᔭᐅᓚᐅᖅᑐᓂᒃᑯᐊ 

ᑳᓪᒥᐊᒃᑯᑦ ᐊᒻᒪᓗ ᑎᑎᕋᓚᐅᕋᓗᐊᖅᑐᖓ ᐃᓕᖕᓄᑦ 

ᑭᓯᐊᓂ ᒪᒥᐊᓇᐅᒐᓗᐊᖅ 

ᐃᖅᑲᓇᐃᔭᖅᑎᖃᕈᓐᓃᑲᐃᓐᓇᓚᐅᕋᒪ ᓱᓇᐅᕝᕙᓕ 

ᐊᐅᓪᓚᖅᑎᑕᐅᓐᓂᖏᒻᒪᑦ ᖃᐅᔨᕋᑖᓚᐅᕋᒪ. ᑕᐃᒪ 

ᑭᐅᔾᔪᑎᒐ, ᒫᓐᓇᕈᓗᒃ ᐱᓂᐊᖅᑕᐃᑦ, 

ᖃᐅᔨᒪᓂᐊᖅᑯᑎᑦ.  

 

ᐅᑯᐊ ᐅᖃᓕᒫᑲᐃᓐᓇᕐᓂᐊᕋᒃᑭᑦ 

ᖃᐅᔨᒪᑦᑎᐊᕐᓂᐊᕋᑦᑕ ᖃᓄᓪᓚᑦᑖᖅ 

ᑲᒪᒋᔭᐅᓐᓂᕐᒪᖔ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑳᓪᒥᐊᒃᑯᓐᓂᑦ 

ᑲᑎᒪᖃᑎᒋᓚᐅᖅᑑᒃ ᕿᒥᕈᓇᒃᖢᓂᔾᔪᒡᓗ ᑖᓇ 

ᑐᒃᓯᕌᕆᔭᐅᔪᖅ. 

 

ᒫᓐᓇ ᑖᒃᑯᐊ 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᒑᕐᔪᒥᖔᖅᑐᑦ ᒪᕐᕈᐊᖅᑕᖦᖢᑎᒃ  

ᖃᐅᑕᒫᑦ ᐅᐸᑦᑕᐅᖃᑦᑕᖅᑐᑦ ᐃᓚᖓᑦ ᐅᑎᕐᔭᖦᖢᓂ. 

ᑳᓪᒥᐊᒃᒃᑯᓪᓗ ᑖᒃᑯᓂᖓ ᑐᒃᓯᕌᕆᔭᑦᑎᓐᓂ 

ᐊᖏᕈᑎᑦ ᓇᓕᐊᖕᓂᖔᖅᑐᖅ ᐊᑕᐅᓯᕐᒥᒃ ᑭᓯᐊᓂ 

ᐃᓚᖓᕐᓗᒎᔭᕆᐊᖃᕐᓂᐊᖅᑐᖅ ᖃᐅᑕᒫᑦ. ᐊᒻᒪᓗ 

ᐅᓄᖅᑐᑦ ᑎᑭᑦᑕᖃᑦᑕᖅᑎᓪᓗᒋᑦ 

ᐅᓄᖅᓯᕙᓪᓕᐊᑎᓪᓗᒋᓪᓗ ᐃᓅᓕᓴᐅᑎᓄᑦ  

ᐊᑐᖅᑕᐅᓂᐊᖅᑎᓪᓗᒋᑦ ᑐᐊᕕᕐᓇᖅᑐᓪᓗ 

ᑕᐃᒪᐃᑑᖕᒪ ᒪᕐᕉᑎᓪᓗᒋᑦ ᐱᐅᓂᖅᓴᐅᓲᖑᔪᖅ 

ᐊᑕᐅᓯᕐᒥᓂ.  

 

ᑳᓪᒥᐊᒃᑯᑦ ᐅᖃᓪᓚᖃᑎᒋᓚᐅᖅᖢᒋᑦ 

ᐃᓱᒪᓕᐅᒪᐅᖅᓯᒪᔪᒍ ᐊᓯᔾᔨᔮᖏᓐᓂᕋᖦᖢᑎᒃᑯᑦ 

ᐃᖏᕐᕋᔭᖕᓂᕆᔭᐅᖃᑦᑕᖅᑐᑦ ᑕᐃᓐᓇ 

ᓂᐅᕕᖃᑦᑕᕐᓂᕐᒧᑦ ᑭᐊᓐᑐᕋ ᐱᓕᕆᔨᒻᒪᕆᒃᑯᓐᓂ 

ᖃᐅᔨᓴᖅᑕᐅᕌᓂᒃᓯᐊᕆᓗᒍ ᐊᒻᒪᓗ ᐊᑐᓕᖁᔭᖏᑦ 

ᐅᑕᖅᑭᓗᒋᑦ.ᑕᒪᓐᓇᐅᖅᑲᐅᑎᓪᓗᒍ ᑭᕙᓪᓕᕐᒥ 

ᐃᓄᐃᑦ ᑐᔪᕐᒥᕕᒃ ᐅᖃᖅᓯᒪᔭᕗᑦ ᑕᐃᒃᑯᐊ ᓲᕐᓗ 4-

ᕌᓗᖕᒥᒃ ᐅᓪᓛᕌᓗᒃᑯᑦ ᐊᐅᓪᓚᖃᑦᑕᕆᐊᖃᔾᔮᖏᒻᒪᑕ 

ᑕᒪᓐᓇ ᑲᒪᒋᔭᐅᒃᑲᓐᓂᖁᔭᕗᑦ ᑕᐃᒪᓐᓇ 

ᐊᖏᖃᑏᒌᓚᐅᕋᑦᑕ ᐊᑐᓕᖅᑕᐅᓕᕇᖅᑰᖅᖢᓂᓗ. 

 

ᐊᒻᒪᓗ ᐱᓗᐊᖅᖢᒋᑦ ᐃᓐᓇᐃᑦ, ᑕᐃᒃᑯᐊ ᑐᕌᖅᑐᑦ 

ᓇᒧᑦ ᐊᑯᓐᓂᐊᓂ ᒥᑦᑕᕆᐊᖃᔮᖏᑦᑐᑦ ᑐᕌᖅᑐᓄᑦ 

ᐃᓕᖃᑦᑕᖁᓪᓗᒋᑦ ᐱᔭᕐᓂᒃᓂᓴᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᐅᖃᖅᑏ. 

(ᑐᓵᔨᒃᑰᓐᖏᑦᑐᖅ) ᖃᓪᓗᓇᐅᔭᕈᓐᓇᖅᑲᐅᖕᒪ 

ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ ᓴᖅᑭᒃᑲᒃᑯ 

ᒪᓕᒐᓕᐅᕐᕕᖕᒥ ᒥᓂᔅᑕ ᐅᖃᓚᐅᖅᓯᒪᖕᒪ 

ᑐᓐᖓᓱᑦᑎᑦᑎᓂᐊᕐᒪᑦ ᑳᓪᒥᐊᒃᑯᓐᓄᑦ  

ᐅᐸᒃᑕᐅᔪᓐᓇᓂᕋᓚᐅᕐᒪᑦ ᐊᓕᐊᓇᐃᒍᓱᒃᑐᖓ. 

ᑭᓯᐊᓂᓕ ᐊᐱᕆᓚᐅᖅᑕᕋ ᒥᓂᔅᑕ ᐊᒻᒪ 

ᐃᖅᑲᓇᐃᔭᖅᑎᖏᑦ ᑳᓪᒥᐊᒃᑯᓐᓄᐊᖁᓪᓗᒋᑦ 

ᑖᔅᓱᒧᖓ ᑭᐅᖁᓂᐊᕐᒪᑕ ᐃᓱᒫᓘᑕᐅᔪᒥᑦ. 

ᑕᓯᐅᔭᕐᔪᐊᒥ ᕕᓂᐱᒡ ᒫᓂᑑᕙᒥ ᑲᑎᒪᑎᓪᓗᒋᑦ 

ᐊᐱᕆᓚᐅᖅᓯᒪᒐᒪ ᐊᖓᔪᖅᑳᖓᓄᑦ ᑕᐃᑯᖓ 

ᐊᔾᔨᒌᓐᖏᒻᒪᑕ ᐊᑭᖓᓂᒃ ᐊᓯᔾᔨᖅᑕᐅᑉᐸ 

ᖃᖓᑕᓂᐅᖃᑦᑕᖅᑐᖅ ᐊᖓᔪᖅᑳᕐᓗ ᐅᖃᓚᐅᖅᑐᖅ 

ᑮᓇᐅᔭᑎᒍᑦ ᐊᑭᖃᕐᓂᐊᓐᖏᒻᒪᑦ. 

ᒥᐅᓂᕆᔭᐅᓂᖓᓄᑦ ᐊᒃᑐᐃᓂᖃᕐᓂᐊᖅᑐᑦ.  

 

ᒥᓂᔅᑕ ᐊᖏᕈᓐᓇᖅᐹ ᑐᓴᕆᐊᕐᕕᖃᕐᓗᑎᒃ 

ᑳᓪᒥᐊᒃᑯᓐᓂ ᐱᔪᓐᓇᖅᓯᑐᐊᖅᐸᑦ? ᑐᒃᓯᕋᕐᓗᑎᒃ 

ᖃᖓᑕᓲᒃᑯᑦ ᖃᖓᑕᓲᑦ ᐊᓯᔾᔨᖅᑕᐅᖁᓪᓗᒍ 

ᖃᖓᑕᓲᑦ ᑲᖏᖅᖠᓂᕐᒥ, ᖃᒪᓂ’ᑐᐊᒥ, 

ᐃᒡᓗᓕᒑᕐᔪᖕᒧᑦ, ᑲᖏᖅᖠᓂᕐᒧᑦ ᐃᒡᓗᓕᒑᕐᔪᖕᒥᑦ, 

ᖃᒪᓂᖅᑐᐊᒧᑦ ᑕᕝᕙ ᑖᒃᑯᐊ. ᑖᒃᑯᐊᑐᑯᓗᐃᑦ 

ᑐᒃᓯᕋᖅᑕᕗᑦ. ᖃᒪᓂ’ᑐᐊᒨᓐᖓᐅᑎᓪᓗᒍ ᐃᑲᕐᕋᒧᑦ 

ᐊᑕᐅᓯᕐᒧᑦ ᖃᖓᑕᖃᑦᑕᕐᒪᑕ 

ᖃᒪᓂ’ᑐᐊᒨᓚᐅᖦᖢᑎᒃ ᐃᓗᓕᒑᕐᔪᖕᒧᐊᖃᑦᑕᖅᑐᑦ 

ᐃᑲᕐᕋᒧᑦ ᐊᑕᐅᓯᕐᒧᑦ. ᑲᖏᖅᖠᓂᕐᒥᑦ ᐃᒡᓗᓕᒑᕐᔪᒧᑦ 

15-ᒥᓂᑦᔅ. ᑕᕝᕙ ᑕᐃᒻᒪᓐᓇ ᐊᑎᓕᐅᖅᓯᒪᓚᐅᖅᑐᖅ 

ᑐᒃᓯᕋᐅᑎᖏᑎᒍᑦ. ᑖᓐᓇ 

ᓇᓗᓇᐃᖅᑕᐅᒃᑲᓐᓂᖁᒐᓗᐊᖅᐸᕋ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᒃ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ 

ᑲᑎᒪᑎᒋᓚᐅᖅᑕᕗᑦ ᖃᖓᑕᓲᓕᕆᔨᒃᑯᑦ 

ᑲᑎᒪᑎᒋᓚᐅᖅᑕᕗᑦ ᐅᖃᖃᑎᒋᓪᓗᑎᒋᓪᓗ 

ᐃᓱᒪᓕᐅᓕᕋᑦᑕ ᓱᕐᕋᒃᑕᐅᖏᓪᓗᓂ ᒫᓐᓇ 

ᐱᔾᔪᑎᒋᓪᓗᒍ ᐊᖅᓵᖅᓯᓂᐊᕐᒪᑦ ᐲᖅᓯᓂᐊᕐᒪᑦ 

ᖃᖓᑕᓲᒃᑲ ᑕᐃᒪᐃᓕᒍᔅᓯ ᐅᖃᐅᑎᔭᐅᓕᕈᑦᑕ 

ᖃᖓᑕᓲᕐᒧᑦ ᐊᑕᐅᓯᕐᒥᑦ ᐃᓚᓐᖓᖅᑕᐅᓇᕐᒪᑦ 

ᐃᒡᓗᓕᒑᕐᔪᖕᒧᓐᖓᐅᖃᑦᑕᖅᑐᖅ. ᑕᒻᒪᕐᓂᐊᕐᒪᖔᑕ 

ᖃᐅᔨᒪᓚᐅᓐᖏᓐᓇᑦᑕ.  

 

ᐅᑕᖅᑭᑐᐃᓐᓇᑲᐃᓐᓇᕐᓂᐊᕋᑦᑕ 

ᕿᒥᕐᕈᓇᒃᑕᐅᓂᐊᕐᓂᖅ 

ᒫᓐᓇ ᕿᒥᕐᕈᓇᒃᑕᐅᖕᒪᑕ ᖃᖓᑕᓲᑦ 

ᖃᖓᑕᕋᕐᓂᕆᖃᑦᑕᖅᑕᖏᑦ ᐅᓯᖃᑦᑕᕐᓂᖏᓪᓗ 

ᐋᓐᓂᐊᖅᑐᓂᒃ. ᑖᓐᓇ ᐱᔭᕇᖅᑕᐅᒃᐸᑦ 

ᕿᒥᕐᕈᔭᐅᓂᕆᔭᖓ ᐋᖅᑭᒋᐊᕆᐊᖃᖅᐸᑕ ᑕᕝᕙ 

ᐋᖅᑭᒋᐊᓛᖅᖢᑎᒍᑦ. ᑭᓯᐊᓂ ᑐᐊᕕᕈᒪᓐᖏᓐᓇᑎᒍ 

ᐃᓘᓐᓈᓗᓂ ᑕᑯᑦᑎᐊᓚᐅᕐᓗᑎᒍ ᑭᓯᐊᓂ 

ᐅᑕᖅᑭᔪᓐᓇᕈᕕᑦ ᕿᓄᐃᓵᕌᕐᔪᒍᓐᓇᕈᕕᑦ ᐅᓂᑳᖅ 

ᑕᐃᓇ ᐱᓇᓱᓐᓂᑎᓐᓂ ᖃᓄᐃᑦᑐᓂᒃ 

ᐊᔨᔾᔩᔭᕆᐊᖃᕐᓂᐊᒪᖔᑕ ᑐᓐᖓᕕᒋᓗᒍ 

ᕿᒥᕐᕈᓇᑉᓂᕆ.ᐅᓚᐅᖅᑐᖅ. ᑕᐃᒃᑯᐊ 

ᐊᖅᓵᖅᓯᔪᒪᓐᖏᓐᓇᑦᑕᐃᓛᒃ. ᖃᖓᑕᓲᑉ 

ᐊᐅᓪᓚᕐᕕᒋᖃᑦᑕᖅᑕᖓᓂᒃ 

ᑎᑭᕝᕕᒋᖃᑦᑕᖅᑕᖓᓂᓪᓗ ᓄᓇᓕᖕᓄᑦ. 

ᑕᐃᒪᓐᓇᐃᑦᑐᒪᖏᓐᓇᑦᑕ.  

 

ᑐᓵᑦᑎᐊᖅᑕᒋᑦ ᓱᖅᑯᐃᖅᑕᒋᓪᓗ ᐊᑲᖅᓴᖏᑦᑐᑦ 

ᓱᖅᑯᐃᑦᑎᐊᖅᑕᕗᑦ 

ᖃᖓᑕᓲᒃᑰᔅᓲᔮᓗᖃᑦᑕᖁᔨᖏᓐᓇᑦᑎᒍ 

ᐃᖅᑲᓇᐃᔭᖃᑎᖃᕋᓱᖃᑦᑕᖅᑐᒍ ᑐᔪᕐᕕᒥᕕᖕᒥ, 

ᐅᓪᓛᕌᓗᒃᑯᑦ ᐃᖅᑯᒻᒪᖃᑦᑕᕆᐊᖃᕐᓂᐊᓐᖏᒻᒪᑕ. 

ᓇᐅᒃᑯᑦ ᐋᖅᑭᒋᐊᖅᑕᐅᔪᓐᓇᕐᒪᖔᑦ ᑕᕝᕙ 

ᐋᖅᑭᒐᓱᖃᑦᑕᖅᑕᕗᑦ ᑕᐃᒪᓐᓇ ᐊᐅᓚᖃᑦᑕᖅᑐᑦ 

ᑕᐃᒃᑯᐊ ᐊᒻᒪᓗᑦᑕᐅᖅ ᐱᕕᒃᓴᖅᑕᖃᖅᐸᑦ 

ᐊᐅᓪᓚᕆᐊᖃᖅᑐᑦ ᐃᕐᖐᓐᓇᖅ ᑐᕋᐄᓐᓇᖅᑐᒃᑯᑦ 

ᖃᖓᑕᓲᒃᑯᕆᐊᑎᓐᓇᓱᖃᑦᑕᖅᑕᕗᑦ ᑕᐃᒪᓐᓇ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᐅᖃᖅᑏ, ᐃᓕᓴᕆᕙᒃᑲ 

ᐱᔾᔪᑎᒋᔭᖏᑦ ᐃᓗᓕᖏᓐᓂᒃ ᑭᓯᐊᓂ 

ᕼᐋᒪᓚᒃᑯᖏᑦ ᐃᒡᓗᓕᒑᔾᔪᒻᒥᐅᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓕᐅᓚᐅᖅᑐᑦ ᐊᑕᐅᓯᒻᒥᒃ 

ᐃᓚᓐᖓᖅᑕᐅᔪᒪᓪᓗᑎᒃ ᖃᖓᑕᓲᒧᑦ 

ᑎᑭᑕᐅᖃᑦᑕᓐᓂᖓ ᐃᒡᓗᖔᖓᓅᖑᓐᖏᑦᑐᖅ.  

 

ᓱᖅᑯᐃᑦᑎᐊᖅᑕᖓ ᐃᓄᐃᓐᓇᒃᑯᑦ 

ᐊᓯᔾᔨᖅᑕᐅᔪᓐᓇᖏᒻᒪᑦ ᑳᓐᑐᕌᒃᑦᑕᐅᔪᓪᓗ ᑕᐃᒃᑯᐊ 

ᐃᓱᓕᓐᓂᐊᕐᒪ ᐋᒡᒌᓯ 2019-ᖑᓕᖅᐸᑦ ᐊᕐᕌᒍ 

ᐃᓱᓕᓐᓂᐊᕐᒪᑦ ᐅᓯᑲᖅᑕᖃᑦᑕᓐᓂᖅ ᐋᓐᓂᐊᖅᑐᓂᒃ. 

ᑖᓐᓇ ᐊᓯᔾᔩᒋᐊᓐᓂᐊᖅᑎᓪᓗᑕ ᒫᓐᓇᑲᐅᑎᒋ 

ᐸᕐᓇᐃᔭᕆᐊᖃᓕᕋᑦᑕ 

ᐊᑐᓕᖅᑎᑦᑎᕙᓪᓕᐊᓗᒍ. ᒥᓂᔅᑕ ᐊᖏᕈᓐᓇᖅᐹ 

ᐅᕙᓐᓂᒃ ᐃᖅᑲᓇᐃᔭᖃᑎᖃᕈᓐᓇᕐᓂᐊᕐᒪᖔᑦ 

ᖃᓄᖅ ᑕᒪᓐᓇ ᐋᖅᑭᒃᑕᐅᔪᓐᓇᕐᒪᖔᑦ ᐊᒡᒋᖅᑐᒥᒃ 

ᐅᑭᐊᒃᓵᖅ ᑲᑎᒪᕐᔪᐊᓕᕈᑦᑕ ᐋᖅᑭᒃᓯᒪᔪᒥᒃ 

ᐱᑕᖃᕈᓐᓇᖅᓯᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᐅᔪᖅ ᐅᖃᐅᑎᔪᒪᔭᕋ 

ᒪᑐᓯᒪᓐᖏᒻᒪᑦ ᑖᓐᓇ. ᒪᑐᔪᖅ 

ᐃᒪᓐᓇᐃᓕᐅᖏᑦᑐᖓ. ᓱᓕ 

ᕿᒥᕐᕈᓇᐃᓐᓇᕐᓂᐊᖅᑕᕗᓐ ᕿᒥᕐᕈᓇᖕᓂᐊᑕᕗᑦ 

ᐃᓱᒫᓘᑎᐅᔪᓂᒃ ᓴᖅᑭᑕᐅᓯᒪᔪᓂᒃ ᑐᒃᓯᕋᐅᑎᑎᒍᑦ 

ᐊᑎᓕᐅᖅᓯᒪᔪᑎᒍᑦ. ᑭᓯᐊᓂ ᐃᓘᓐᓈᓗᖓᓂ 

ᕿᒥᕐᕈᓇᖔᕈᒪᒐᑦᑎᒍ ᐅᓂᒃᑳᖅ ᑕᐃᓐᓇ 

ᐅᑕᖅᑭᔭᕗᑦ ᕿᒥᕐᕈᓇᖕᓂᖕᒧᑦ ᐊᐅᓚᖃᑦᑕᕐᓂᖏᑦ 

ᐋᓐᓂᐊᕆᐊᖅᑐᖅᑐᑦ ᐃᑲᔪᓐᓂᖃᓪᓚᕆᖕᓂᐊᕐᒪᑦ 

ᐅᕙᑦᑎᓐᓄᑦ ᕿᒥᕐᕈᓇᒃᑎᓪᓗᒍ ᓄᓇᕗᑦ 

ᐃᓗᐃᑦᑑᓈᓪᓗᒍ ᕿᓂᓪᓗᑕᓗ ᓇᐅᒃᑯᑦ 

ᐊᓯᔾᔩᔭᕆᐊᖃᕐᓂᐊᕐᒪᖔᑦ. 

ᐅᖃᖃᑦᑎᒋᖃᑦᑕᕐᓂᐊᖅᐸᒋᑦ ᑖᒃᑯᐊ 

ᐅᖃᐅᓯᕆᔪᓐᓇᕐᓂᐊᕋᑦᑎᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 

 

ᐊᐱᖅᑯᑦ 069 - 5(2): ᖁᕐᓗᖅᑐᐊᕐᔪᒥ 

ᐊᖅᑯᑎᒃᓴᖅ ᐊᒻᒪ ᑐᓚᑦᑕᕐᕕᒃᓴᖅ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓯᕗᓪᓕᖅᐹᒥ ᖁᔭᓐᓇᒦᕈᒪᔪᖓ 

ᒪᓕᒐᓕᐅᖅᑎᐅᖃᑎᓐᓄᑦ ᓴᐅᒥᓐᓃᕋᑖᖅᑐᒧᑦ 

ᒪᓕᒐᓕᐅᖅᑎᑦ ᐅᖃᐅᓯᖏᑎᒍᑦ ᐅᖃᓪᓚᖅᑲᐅᖕᒪᑦ. 

 

ᐊᐱᖅᑯᑎᒋᔪᒪᔭᕋ, ᐅᓪᓗᒥ ᒥᓂᔅᑕᖓᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᑎᓕᕆᔨᒃᑯᓪᓗ. 

ᖁᕐᓗᖅᑐᐊᕐᔪᒥ ᐊᖅᑯᓯᐅᕐᓂᕐᒧᑦ ᐊᒻᒪ 

ᑐᓚᒃᑕᕐᕕᓕᐅᕐᓂᕐᒧᑦ ᐱᔭᕇᖅᑐᖅ. ᓄᔭᒃᑲᓗ 

ᖀᓐᖑᖅᐸᓪᓕᐊᓕᖅᖢᑎᒃ ᖁᕐᓗᖅᑐᐊᕐᔪᒥ-

ᓕᕆᑎᓪᓗᖓ.  

 

>>ᐃᒡᓚᖅᑐᑦ 

ᒫᑦᓯ 26-ᖑᑎᓪᓗᒍ, ᒥᓂᔅᑕ ᑎᑎᕋᓚᐅᒻᒪᑦ 

ᐊᖓᔪᖅᑳᖓᓄᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ. ᐃᓗᐊᓂᓗ ᑎᑎᕋᖓᑕ 

ᐅᖃᖅᓯᒪᓚᐅᖅᖢᓂ ᐃᒪᓐᓇ: “ᑎᑎᕋᓕᖅᑐᖓ 

ᐅᓪᓗᒥ ᑲᑐᔾᔨᓪᓗᑕ ᑐᒃᓯᕋᐅᑎᒋᔭᑦᑎᓐᓂ 

ᑐᓂᓚᐅᖅᑕᑦᑎᓐᓂᒃ ᑲᓇᑕᒥ ᒐᕙᒪᒃᑯᖏᓐᓂ 

ᑮᓇᐅᔭᖅᑖᕈᑕᐅᖃᑦᑕᓐᓂᐊᖅᑐᓂᒃ ᖁᕐᓗᖅᑐᐊᕐᔪᒥ 

ᐊᖅᑯᑎᐊᓄᑦ ᐊᒻᒪ ᑐᓚᒃᑕᕐᕕᓕᐅᕈᑎᒃᓴᓄᑦ.” 

ᒫᓐᓇᕋᑖᖑᔪᖅ ᑎᓕᐅᔭᐅᓯᒪᔾᔪᑎᑖᕋᑖᕋᑦᑕ ᓄᓇᕘᑉ 

ᒐᕙᒪᒃᑯᖏᑦ ᐃᓱᒪᓕᐅᓚᐅᕐᒪᑕ ᐲᖅᓯᔪᒪᓪᓗᑎᒃ 

ᑐᒃᓯᕋᐅᑎᑦᑎᓐᓂ ᑲᓇᑕᒥ ᑮᓇᐅᔭᑖᕝᕕᐅᖃᑦᑕᖅᑐᑦ 

ᒐᕙᒪᒃᑯᖏᓐᓂ ᐱᓕᕆᔾᔪᑎᒃᓴᓄᑦ. ᑖᒃᑯᐊ 

ᑮᓇᐅᔭᓕᕆᓂᒻᒧᑦ ᐊᖏᕈᑎᐅᓂᐊᖅᑐᑦ 

ᐊᒃᑐᐃᓂᖃᓪᓚᕆᖕᓂᐊᕐᒪᑦ ᓄᓇᕘᑉ ᒐᕙᒪᒃᑯᖏᓐᓂᒃ 

ᐱᖁᑎᕐᔪᐊᖅᑖᕈᑎᒃᓴᕆᓂᐊᖅᑕᖏᓐᓄᑦ 

ᐊᒃᑐᐃᓂᖃᕐᓂᐊᕐᒪᑦ ᐊᓯᖏᑎᒍᑦ. 

 

ᑕᐃᒪᐃᓕᖓᖕᒪᑦ, ᐅᖃᖅᑏ, ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑭᓲᖕᒪᖔᑕ ᑕᐃᒃᑯᐊ 

ᑮᓇᐅᔭᑎᒍᑦ ᐊᖏᕈᑕᐅᓯᒪᔪᑦ ᑎᑎᖅᑲᑎᒍᑦ 

ᑕᐃᓚᐅᖅᑕᖏᑦ ᑕᕝᕙᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᒻᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᖁᔭᓐᓇᒦᖅᐸᕋᓗ 

ᒪᓕᒐᓕᐅᖅᑎᐅᖃᑕᐅᔪᖅ ᑕᕝᕙᓂ 

ᐅᓂᒃᑳᕈᓐᓇᖅᓯᓂᐊᕋᒪ ᐃᓱᒪᒋᔭᑦᑎᓐᓂᒃ. 

 

ᐅᖃᖅᑏ, ᑮᓇᐅᔭᑎᒍᑦ ᐊᖏᕈᑎᐅᔪᑦ 25 ᐳᓴᓐᖏᑦ 

$550 ᒥᓕᐊᖑᔪᑦ ᐊᑭᖃᕐᓂᐊᓚᐅᕐᒪᑦ 

ᖁᕐᓗᖅᑐᐊᕐᔪᒥ ᐊᖅᑯᓯᐅᓪᓗᑎᒃ ᐊᒻᒪ 

ᑐᓚᒃᑕᕐᕕᓕᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑎᑎᕋᖓᓂ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

ᒥᓂᔅᑕ ᐅᖃᓚᐅᕐᒪᑦ ᐃᒪᓐᓇ ᑕᐃᒧᖔᓪᓗᒋᑦ: 

“ᓄᓇᕘᑉ ᒐᕙᒪᒃᑯᖏᑦ ᑐᓂᔭᐅᓚᐅᒻᒪᑕ 

ᐅᖃᐅᔾᔨᒋᐊᕈᑎᓂᒃ ᐅᔭᕋᓐᓂᐊᕐᕖᑦ ᑲᒻᐸᓂᐅᔪᑦ 

ᐃᑲᔪᖅᑐᐃᖅᑕᐅᔪᑦ ᖁᕐᓗᖅᑐᐊᕐᔪᒥ ᐊᖅᑯᓯᐅᕐᓂᕐᒧᑦ 

ᑐᓚᒃᑕᕝᕕᓕᐅᕐᓂᕐᒧᑦ 

ᑮᓇᐅᔭᖃᖅᑎᑦᑎᔪᓐᓇᕐᓂᐊᖅᑐ ᓇᖕᒥᓂᖅ 

ᐊᖅᑯᓯᐅᕈᓐᓇᕐᓂᐊᕐᒪᑕ ᑐᓚᒃᑕᕐᕕᖕᒧᑦ.”  

ᑕᐃᒻᒧᖔᕇᖅᐸᕋ. ᓂᐱᓕᐅᖅᓯᒪᓂᐊᕐᒪᑦ, ᐅᖃᖅᑏ 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑭᓇ 

ᐅᖃᐅᔾᔨᒋᐊᕐᓂᖅᐸ ᒐᕙᒪᒃᑯᓐᓄᑦ ᑖᔅᓱᒥᖓ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᐅᑎᔪᓐᓇᓐᖏᑕᕋ ᑭᓇᒃᑯᑦ 

ᑐᓂᓯᓐᓂᕐᒪᖔᑕ ᐅᖃᐅᔾᔨᒋᐊᕈᑎᓂᒃ ᒐᕙᒪᒃᑯᓐᓂᑦ. 

ᐅᖃᖅᑏ, ᐊᒡᓃᑯ ᐄᒍᒃᑯᑦ ᐊᐱᖅᓱᕐᓂᐊᖅᑐᒡᒎᖅ 

ᑭᕙᓪᓕᕐᒥᐅᑦ ᐅᔭᕋᓐᓂᐊᕐᕕᖓᑦ ᐱᖓᓱᓂᑦ 

ᐊᖅᑯᓯᐅᓚᐅᕐᒪᑕ 220 ᑭᓛᒥᑕᓂᒃ 

ᐅᖓᓯᓐᓂᖃᖅᑐᒥᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ 

ᐱᓚᐅᓐᖏᑦᑐᑦ, ᓄᓇᕗᓪᓗ ᒐᕙᒪᒃᑯᖏᓪᓗ 

ᐱᓚᐅᓐᖏᑦᑐᑦ.  

 

ᕚᕙᓐ ᓛᓐᒥ ᐅᔭᕋᓐᓂᐊᖅᑏᑦ ᐊᖅᑯᓯᐅᓚᐅᕐᒪᑕ 

ᖃᓄᑭᐊᖅ ᑕᑭᑎᒋᔪᒥᑦ, ᐃᒻᒪᖃ 100  ᑭᓛᒥᑕᓂᒃ, 

ᑮᓇᐅᔭᓂᓪᓗ ᐱᓚᐅᓐᖏᑦᑐᑦ ᒐᕙᒪᒃᑯᓐᓂᑦ. 

ᐅᖃᖅᑏ, ᕚᕙᓐ ᓛᓐ ᓴᕕᕋᔭᒃᓴᓂᑦ ᐅᔭᕋᓐᓂᐊᕐᕕᒃ 

ᑕᐃᓐᓇ ᓱᒃᑲᔪᒥᒃ ᓄᓇᓯᐅᑎᑯᑖᒃᑯᑦ ᐊᖅᑯᓯᐅᕈᒪᔪᑦ. 

ᓱᓕ ᑮᓇᐅᔭᓂᒃ ᑐᒃᓯᕋᓚᐅᓐᖏᑦᑐᑦ ᓄᓇᕗᑦ 

ᒐᕙᒪᒃᑯᖏᓐᓂᑦ, ᒐᕙᒪᑐᖃᒃᑯᓐᓂᓪᓘᓐᓃᑦ 

ᑐᒃᓯᕋᓚᐅᕐᒪᖔᑕ ᖃᐅᔨᒪᓐᖏᑦᑐᖓ.  

 

ᑭᓯᐊᓂᓕ, ᐅᖃᖅᑏ, ᑮᓇᐅᔭᖁᑎᕗᑦ ᕿᓗᖅᑭᑖᕐᒪᑕ 

ᑭᓐᖒᒪᔭᐅᔪᓪᓗ ᓄᓇᕗᒻᒥᑦ ᐊᒃᓱᐊᓗᒃ 

ᐅᓄᖅᑐᐊᓗᐃᑦ. ᑲᑎᒪᔩᑦ ᐃᓚᖏᑦ 

ᐅᓄᖅᑐᐃᖅᓱᖅᑐᑎᒃ ᐅᖃᖃᑦᑕᖅᓯᒪᔪᑦ ᐅᖅᓱᖅᑑᕐᒥᑦ 

ᐸᓂᖅᓰᕕᑦᑕᐅᖃᑦᑕᖅᑐᑦ ᐊᑕᐅᓯᑯᓗᖕᒥᑦ 

ᑮᓇᐅᔭᖃᕐᕕᖃᕋᑦᑕ. ᑕᕝᕙᓂ ᑮᓇᐅᔭᐃᑦ ᐅᓇ 

ᐊᑐᕈᑦᑎᒍᑦ, ᐅᓇ ᐊᑐᕋᒃᓴᐅᔪᓐᓃᕐᓂᐊᕐᒪᑦ. 

ᑐᕌᖅᑕᕗᒻᒥᑦ ᐋᖅᑭᒃᓯᓚᐅᖅᓯᒪᒐᑦᑕ ᐱᔪᓐᓇᐅᑎᓂ.  

 

ᑐᕌᖅᑕᕗᒥᑦ ᑎᓕᔭᐅᓯᒪᔾᔪᑎᑦᑎᓐᓂᑦ. 

ᐊᖏᕈᑎᒋᓚᐅᖅᓯᒪᔭᕗᑦ ᒥᑦᑎᒪᑕᓕᒻᒥᑦ ᐃᓘᓐᓈᓗᑕ 

ᑲᑎᒪᑎᓪᓗᑕ, ᓄᑖᖑᒻᒪᑦ ᒐᕙᒪ 

ᑎᓕᔭᐅᓯᒪᔾᔪᑎᕗᓪᓗ ᐊᑐᕐᓂᐊᖅᑕᕗᑦ 

ᐃᓱᒪᓕᐅᕈᑕᐅᓚᐅᖅᑐᑎᒃ. ᓯᕗᓪᓕᐅᑎᓯᒪᔭᕗᓪᓗ 

ᐅᓄᖅᖢᑎᒃ, ᑮᓇᐅᔭᕗᓪᓗ ᐅᓄᖅᖢᑎᒃ ᐊᒻᒪᓗ 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒫᓘᑎᒋᓪᓗᑎᒃᑯ ᑭᒡᓕᖏᑦ ᐊᑐᖅᑐᐊᕈᑎᔅᓴᓄᑦ.  

 

ᓄᓇᕗᑦ ᒐᕙᒪᒃᑯᖏᑦ 25-ᐳᓴᒥᑦ  

ᐃᓕᓯᖃᑦᑕᕆᐊᖃᕋᑦᑕ ᑮᓇᐅᔭᑦᑎᓐᓃᓐᖔᖓᔪᓂᑦ. 

ᐅᖃᖅᑏ, ᑮᓇᐅᔭᕗᑦ ᕿᓗᖅᑭᑖᕐᒪᑕ, ᑭᓪᓕᖃᐅᕐᒪᑕ 

ᒪᒥᐊᓇᐅᒐᓗᐊᖅ ᒪᓕᒐᓕᐅᖅᑎᐅᖃᑎᒐ 

ᒐᕙᒪᒃᑯᓐᓂᑦ ᐊᖏᖃᑎᖃᕐᓂᓐᖏᒻᒪᑦ ᑭᓯᐊᓂ 

ᓯᕗᓪᓕᐅᑎᓯᒪᔭᕗᑦ ᑕᒪᒃᑯᐊ ᑎᓕᔭᐅᓯᒪᔾᔪᑎᑦᑎᓐᓂᑦ 

ᑐᕌᖅᑕᕗᒻᒦᑦᑐᑦ ᐊᑐᕐᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᖁ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐃᕆᓕ 13, 2018-ᖑᑎᓪᓗᒍ ᓄᓇᕗᑦ 

ᒐᕙᒪᒃᑯᖏᑦ ᓴᖅᑭᑦᑎᓚᐅᖅᓯᒪᖕᒪᑕ ᐱᕙᓪᓕᐊᔪᑎᒍᑦ 

ᑐᓴᒐᒃᓴᓂᒃ ᐃᒪᓐᓇ ᐅᖃᖅᓯᒪᓪᓗᑎᒃ, 

ᑕᐃᒻᒧᖔᕐᓂᐊᖅᐸᕋ: “ᓄᓇᕗᑦ ᒐᕙᒪᒃᑯᖏᑦ 

ᒫᓐᓇᕋᑖᖑᓚᐅᖅᑐᖅ ᐅᖃᐅᑎᔭᐅᓚᐅᕐᒪᑕ 

ᑐᒃᓯᕋᐅᑎᓂᒃ ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᓄᑦ 

ᐱᓕᕆᔾᔪᑎᓄᑦ, ᑮᓇᐅᔭᖅᑖᕈᑎᒃᓴᓄᑦ 

ᐱᓕᕆᔾᔪᑎᒃᓴᖅ ᖁᕐᓗᖅᑐᐊᕐᔪᒥ ᐊᖅᑯᓯᐅᕈᑎᒃᓴᖅ, 

ᑐᓚᒃᑕᕐᕕᓕᐅᕈᑎᒃᓴᓪᓗ ᓯᕗᒧᐊᓚᐅᓐᖏᒻᒪᑦ”. ᑖᓐᓇ 

ᐅᓪᓗᓕᖅᓯᒪᓪᓗᓂ ᒫᑦᓯ 26, 2018 ᐊᒻᒪᓗ 

ᑐᓴᒐᒃᓴᖅ ᓴᖅᑭᑕᐅᔪᖅ ᐄᐳᕈᓪ 13-ᓚᓯᒪᓪᓗᓂ.  

 

ᑖᒃᑯᐊ ᑎᑎᕋᖅᓯᒪᓂᐊᕐᒪᑕ ᒥᓂᔅᑕ 

ᓇᓗᓇᐃᖅᓯᔪᓐᓇᑦᑎᐊᖅᐹ ᖃᓄᐃᒻᒪᑦ ᒐᕙᒪᒃᑯᑦ 

ᑕᖅᑲᒃᑯᓄᖓ ᑐᓴᒐᒃᓴᖁᑎᖓ 

ᑕᐃᓯᓯᒪᓚᐅᓐᖏᒻᒪᖔᖅ ᐃᓄᑑᓪᓗᑎᒃ 

ᐃᓱᒪᓕᐅᕈᑎᖃᓚᐅᕐᓂᖏᓐᓂᑦ ᐲᖅᓯᔪᒪᓪᓗᑎᒃ 

ᐃᑲᔪᖅᓱᐃᔾᔪᑎᒃᓴᐅᖃᑦᑕᓚᐅᖅᑐᒥᑦ ᑖᔅᓱᒧᖓ 

ᐊᖅᑯᑎᐅᕈᑎᒃᓴᒃᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᖁᐊᖅ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᖅᑲᓇᐃᔭᖃᑦᑕᕋᑦᑕ 

ᐅᖃᖃᑎᖃᖃᑦᑕᖅᖢᑕᓗ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂᑦ. ᑲᑎᒪᔨ ᓱᓕᕗᖅ, 

ᑐᓴᖅᑎᓚᐅᖅᑕᕗᑦ ᑕᖅᑲᒃᑯᓇᓐᖓᑦ 

ᑐᓴᖅᑎᑦᑎᓚᐅᓐᖏᓐᓂᑦᑎᓐᓂ ᒐᕙᒪᑐᖃᒃᑯᓐᓂᑦ 

ᐊᖏᖅᑕᐅᓚᐅᓐᖏᒻᒪᑦ.  

 

ᑭᓯᐊᓂ ᐃᖅᑲᓇᐃᔭᖃᑎᖃᕈᒪᒐᑦᑕ ᑕᐱᕆᔭᑦᑎᓐᓂᑦ, 

ᑐᓗᖅᑕᐅᑎᓕᐅᕐᓂᐊᓐᖏᓐᓇᑦᑎᒍ ᐱᓕᕆᐊᕆᔭᖏᑦ 

ᑮᓇᐅᔭᓂᒃ ᐱᓇᓱᒃᑎᓪᓗᒋᑦ. ᑲᑐᔾᔨᓪᓗᑎᒃ 

ᐊᖏᕈᑎᒋᔭᐅᓚᐅᖅᑐᖅ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᓄᓇᕗᑦ ᒐᕙᒪᒃᑯᖏᓪᓗ ᒫᓐᓇ 

ᐅᑕᖅᑭᑲᐃᓐᓇᕐᓂᐊᕋᑦᑕ ᑐᓴᖅᑎᑕᐅᖅᑳᓚᐅᕐᓗᑕ 

ᒐᕙᒪᑐᖃᒃᑯᓐᓂᑦ ᑐᓂᔭᐅᓂᐊᓐᖏᓐᓂᖏᓐᓂᑦ.  

 

ᑭᓯᐊᓂ ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ 

ᐃᑲᔪᖅᑐᐃᔪᓂᑦ ᖁᕐᓗᖅᑐᐊᕐᔪᒧᑦ 

ᐊᖅᑯᓯᐅᖃᑦᑕᕐᓂᖏᑦ ᑭᓱᑐᐃᓐᓇᑦᑎᐊᓂᒃ ᐱᕐᔪᐊᓄᑦ 

ᓄᓇᕗᒻᒥ ᐱᓕᕆᔭᐅᓂᐊᖅᑐᓄᑦ,  

ᐃᖅᑲᓇᐃᔭᖅᑎᑦᑎᔾᔪᑕᐅᓂᐊᖅᑐᓄᑦ, 

ᑮᓇᐅᔭᓕᐅᕈᑕᐅᓂᐊᖅᑐᓂᒃ ᐃᑲᔪᖅᑐᐃᒐᑦᑕ. 

ᑲᑎᒪᖃᑎᖃᓚᐅᖅᑐᒍᑦ, ᑕᕝᕙ ᑲᑎᒪᓚᐅᖅᑐᑕ 

ᑖᒃᑯᐊ ᓴᖅᑭᑦᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᖕᒧᑦ, ᒥᔅᖁ ᕼᐃᒃᔅ.  

 

ᐊᐱᖅᑯᑦ 070 - 5(2): ᐆᒻᒪᖅᑯᑎᓄᑦ 

ᐊᑭᒋᔭᐅᔪᒪᔪᓂᒃ ᑐᒃᓯᕋᐅᑎᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᓐᖑᓱᑦᑐᑦ ᒥᓂᔅᑕᕆᔭᐅᔪᒧᑦ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ.  

 

ᒥᓂᔅᑕ ᑕᐃᒪ ᐱᓇᓱᐊᕈᓯᐅᓚᐅᖅᑐᒥᒃ ᐅᖃᓚᐅᕐᒪᑦ 

ᐊᑐᓕᖁᔭᓕᐊᒥᓂᒃ ᑕᕝᕙᓂ ᓯᕗᓕᖅᑏᑦ 

ᑲᑎᒪᔨᕋᓛᖏᑕ ᓵᖓᓃᓚᐅᕐᖓᑕᒎᖅ 

ᐅᓪᓗᑐᐃᓐᓇᐅᑎᓪᓗᒍ.  

 

ᑕᐃᒪ ᓄᓇᕗᒻᒥᐅᑕᓕᒫᑦᑎᐊᑦ ᐅᑕᖅᑭᓚᐅᕋᑦᑕ 

ᐅᓪᓗᓂᒃ ᑕᓪᓕᒪᓂᒃ ᐅᖃᕐᓂᐊᖅᑐᒋᑦᑎᓪᓗᑕ. 

ᒥᓂᔅᑕ ᒫᓐᓇ ᐅᖃᕈᓐᓇᓕᖅᑳ ᓯᕗᓕᖅᑏᑦ 

ᑲᑎᒪᔨᕋᓛᖏᓐᓂᒃ ᑲᑎᒪᓪᓗᓯ ᖃᓄᖅ 

ᐋᖅᑮᓂᖅᑭᓯ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑎᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓄᑦ, ᒥᓂᔅᑕ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑕᐃᒪ ᓱᓖᓚᒃ ᑖᓐᓇ 

ᓇᓗᓇᐃᕌᓂᒃᓯᒪᓐᖏᒻᒪᑦ ᒥᓂᔅᑕ ᑲᒪᔨᐅᔪᖅ 

ᑕᒪᒃᑯᓄᖓ ᐆᒻᒪᖅᑯᑎᓕᕆᓂᕐᒧᑦ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑕᐃᒪ 

ᓇᓗᓇᐃᔭᕈᓐᓇᑐᒃᓴᕆᔭᖓ ᒥᓂᔅᑕ 

ᐅᖃᖅᑎᑦᑐᒪᓐᖏᑐᐃᓐᓇᖅᑕᕋᓗᐊᕋ ᑭᓯᐊᓂ ᑖᓐᓇ 

ᐃᒻᒪᖃ ᐅᓪᓗᑐᐃᓐᓇᕐᒥ ᑖᓐᓇ 

ᓇᓗᓇᐃᔭᑦᑎᐊᖅᑕᐅᔪᓐᓇᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᑕᐃᒪ ᓯᕗᓕᖅᑏᑦ ᑲᑎᒪᔨᕋᓛᖏᑦ ᑲᑎᒪᑎᓪᓗᒋᑦ 

ᑲᑎᒪᖃᑕᐅᓐᓂᕐᖓᑦ ᐋᖅᑭᑦᑕᐅᑎᓪᓗᒍ ᑖᓐᓇ? 

ᐅᓂᒃᑳᓕᐊᒥᓃᓪᓗ ᐊᓪᓚᕝᕕᖓᓂ ᐱᔭᒥᓂᐅᓪᓗᑎᑦ 

ᑖᒃᑯᓇᖓᑦ ᐆᒻᒪᖅᑯᑎᓂᒃ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓂ ᐅᓪᓗᑐᐃᓐᓇᕐᒧᑦ ᐅᑕᖅᑭᖁᔨᔫᒐᓗᐊᖅ 

ᑭᓯᐊᓂ ᑕᖅᑲᒃᑯᐊᓕᒫᕌᓗᐃᑦ ᑐᓴᕆᐊᖃᕐᖓᑕ 

ᖃᓄᐃᓕᐅᕐᓂᕐᒪᖔᑕ ᑲᑎᒪᓂᐅᔪᒥᓂᕐᒥᒃ 

ᑳᓐᑐᕌᒃᑦᑖᕋᓱᐊᕈᑎ ᑖᓐᓇ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᐹᓪ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪᐃᓛᒃ ᑖᒃᑯᐊ ᒥᓂᔅᑕᐃ ᑲᑎᒪᔨᐅᓪᓗᑕ 

ᐃᓕᖅᑯᓯᖃᕐᒥᖕᒥᒐᑦᑕ ᓲᖃᐃᒻᒪ 

ᐋᖅᑭᐊᓂᒻᒪᕆᓚᐅᖅᑳᑎᓐᓇᒍ ᒥᓂᔅᑕ ᑖᓐᓇ 

ᓂᓪᓕᐊᓂᐊᕐᒥᖕᒪ. ᐅᖃᖅᑲᐅᑎᓪᓗᖓ 

ᐅᓪᓗᑐᐃᓐᓇᐅᓕᖅᐸᑦ ᑕᐃᒪ ᓂᓪᓕᕐᓂᐊᕐᒥᔪᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ 

ᐅᓪᓘᓐᓂᒃ ᒪᕐᕉᓐᓂᒃ ᐅᑕᖅᑭᐅᑎᒋᑲᐃᓐᓇᓕᕐᓚᒍ.  

ᒪᓕᒐᐃᑦ ᒪᓕᑦᑐᒋᑦ ᐅᓂᒃᑳᓕᐅᖃᑦᑕᕆᐊᖃᕐᖓᑕ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ, 

ᑕᐃᒪᓕ ᐊᑐᓕᖁᔭᓕᐊᒥᓂᖏᑦ ᒪᓕᒐᓕᐅᕐᕕᒻᒧᑦ 

ᖃᖓ ᓴᖅᑭᖅᑕᐅᓛᖅᑲᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᓄᓇᕗᒻᒥᐅᑕᓂᒃ ᑐᓴᖁᔨᑦᑎᐊᖃᑦᑕᖅᑐᐊᓐᓅᖕᒪᑦ 

ᖁᔭᓐᓇᒦᕈᑎᒋᑐᐃᓐᓇᖅᑕᕋ. ᑕᐃᒪᐃᓛᒃ 

ᓴᖅᑭᓐᓂᐊᓕᕐᒥᒍᑦᑎᒍᑦ ᓇᓗᓇᐃᖅᑎᐊᓂᐊᕐᒥᔪᖓ 

ᖃᑯᒍ ᓴᖅᑭᓂᐊᕐᒪᖔᑦᑎᒍᑦ. ᒫᓐᓇ ᑖᔅᓱᒥᖓ 

ᐅᖃᕈᓐᓇᖏᑦᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕋᕐᔪᐊᒧᓪᓗ, ᒥᔅᑐ ᒪᐃᓐ.  

 

ᐊᐱᖅᑯᑦ 071 - 5(2): ᐱᔪᓐᓇᐅᑎᑖᖅᑎᑕᐅᓂᖅ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᒥ ᓯᕗᓕᖅᑎᕗᑦ 

ᐊᐱᖅᑯᕈᐊᖅᖢᒍ ᓂᑯᕕᑦᑐᖓ.  

 

(ᑐᓵᔨᑎᒍᑦ) ᐅᖃᖅᑏ, ᑕᕝᕙᓂ 

ᑮᓇᐅᔭᖅᑐᕈᑎᒃᓴᓕᒫᑦᑎᐊᖏᑦ ᒪᒃᐱᒐᓕᒫᖏᑦ 

ᐅᖃᓕᒫᖅᓯᒪᓕᕋᓗᐊᕋᒃᑭᑦ ᒐᕙᒪᑐᖃᒃᑯᑦ 

ᐱᔪᓐᓇᐅᑎᖏᓐᓂᒃ ᑎᒍᓯᒐᓱᐊᕐᓂᕐᒥᒃ 

ᓇᓂᓯᒍᓐᓇᖏᓐᓇᒪ. ᑖᓐᓇᐃᓛᒃ 

ᐳᐃᒍᖅᑕᒥᓂᐅᑐᐃᓐᓇᖅᐸᓪᓚᐃᔫᒐᓗᐊᖅ 

ᓱᒻᒪᒃᑭᐊᖅ.  
 

ᓯᕗᓕᖅᑎᒧᑦ ᐊᐱᕆᖅᑳᕈᒪᔪᖓ ᑖᓐᓇ 

ᑕᐃᔭᐅᓯᒪᓐᖏᑎᐊᕐᖓᑦ ᒐᕙᒪᑐᖃᒃᑯᑦ 

ᐱᔪᓐᓇᐅᑎᖏᓐᓂᒃ ᑎᒍᓯᒐᓱᐊᕐᓂᕐᒥᒃ ᑮᓇᐅᔭᐃᑦ 

ᐅᖃᐅᓯᐅᑎᓪᓗᒋᑦ. ᑕᐃᒪᓕ ᒫᓐᓇᒃᑯᑦ 

ᐊᑎᓕᐅᕐᓂᐊᖅᑐᒋᓐᖏᑎᐊᖅᐱᓯ ᒐᕙᒪᑐᖃᒃᑯᓐᓄᑦ 

ᐊᖏᖃᑎᒌᒍᑎᒃᓴᒥᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᕗᓕᖅᑎ, 

ᓯᕗᓕᖅᑎ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: 

ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ ᐅᖃᖅᓯᒪᖕᒪᑦ. 

ᑐᐊᕕᖁᔨᓗᐊᖅᑰᔨᓚᐅᖅᓯᒪᓐᖏᒃᖢᓂ 

ᐃᖅᑲᐅᒪᖅᑰᔨᒐᒪ ᐅᖃᓚᐅᖅᓯᒪᒐᓗᐊᖅᑎᓪᓗᒍ. 

ᑭᓯᐊᓂ ᓇᓗᓇᐃᕈᒪᑦᑎᐊᕐᒥᔪᖓᐃᓛᒃ ᑕᒪᓐᓇᓕ 

ᓇᒻᒥᓂᖅᓱᕐᓂᖅ ᐊᕐᕌᒍᑕᒫᑦ ᑕᒪᓐᓇ ᑲᔪᓯᖃᑦᑕᕐᒪᑦ 

ᐊᒻᒪᓗ ᓱᓕ ᑕᐃᒪ ᑲᔪᓯᑦᑎᐊᓂᐊᕐᒥᔪᖅ ᑕᒫᓂ 

ᐊᕐᕌᒍᒋᔭᑦᑎᓐᓂ. ᑕᐃᒪᓖᓛᒃ ᑕᒫᓂ ᔫᓐ 

ᐱᒋᐊᓕᓵᖅᐸᑦ ᑕᐃᒪ ᑖᒃᑯᐊ ᑲᑎᓐᓂᐊᑦᒥᖕᒪᑕ 

ᓇᖕᒥᓂᖅᓱᕐᓂᒧᑦ ᐋᔨᖃᑎᒌᑦᑏᑦ ᑲᔪᓯᓂᐊᖅᑐᖅ 

ᑕᒪᓐᓇ ᐊᒻᒪ ᑕᐃᒪᐃᓛᒃ ᐅᖃᓚᐅᖅᓯᒪᒐᒪ ᑖᒃᑯᐊ 

ᒐᕙᒪᑐᖃᒃᑯᑦ ᓇᓗᓇᐃᔭᖅᓯᓚᐅᕐᒥᖕᒪᑕ ᑕᒫᓂ 

ᐅᑭᐊᒃᓵᖑᓛᖅᑐᒥ 2018-ᒥ ᑕᑯᔪᒪᖕᒪᑕ ᑖᓐᓇ 

ᑐᕌᒋᔭᕗᑦ ᓱᓕ ᑲᔪᓰᓐᓇᕐᓂᐊᖅᑐᖅ ᑕᒪᓐᓇ 

ᐊᐃᕙᓂᖅ ᐋᔮᐃᖃᑎᒌᖕᓂᖅ 

ᑕᐃᒪᓐᓇᐃᓕᖓᐃᓐᓇᕐᒪᑦ. ᑕᕝᕙᓂ 

ᐅᖃᖅᓯᒪᖏᑦᑑᒐᓗᐊᑦ ᑭᓯᐊᓂ ᐊᕐᕌᒍᑕᒫᑦ ᑕᒪᓐᓇ 

ᑲᔪᓰᓐᓇᕐᒪᑦ. ᑕᑯᔪᒪᑦᑎᐊᕋᓗᐊᕐᒥᔪᒍᖏᓛᒃ ᐅᕙᒍᑦ 

ᒐᕙᒪᐅᓗᑕ ᑖᔅᓱᒥᖓ ᓯᕗᓪᓕᖅᐹᖅᓯᐅᑎᒥᑦ 

ᐊᖏᕈᑎᒥᒃ ᑖᓐᓇ ᑭᓲᓈ ᓇᖕᒥᓂᖅᓱᓂᕐᒥᒃ 

ᑕᐃᖃᑦᑕᖅᑕᕗᑦ ᑕᒪᓐᓇ ᑲᔪᓯᑦᑎᐊᕐᓂᐊᖅᑐᖅ   

ᖃᐅᔨᒪᖁᑦᑎᐊᖅᑕᕋᓗᐊᕋ ᒪᓕᒐᓕᐅᖅᑎᐅᖃᑎᒐ. 

ᖁᔭᓐᓇᒦᒃ, ᐅᖃᖅᑎᖅᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᑎᔩ ᐊᒻᒪ ᒪ’ᓇ ᕼᐃᕗᓕᖅᑏ. 

ᐄ, ᑐᐊᕕᑯᔨᓐᖏᓪᓚᕆᑦᑐᖓ ᑕᒪᕼᑐᒥᖓ. 

ᐅᖃᖅᑑᓪᓗᐊᖅᑐᖓ ᐊᒡᓛᑦ ᑕᒪᓐᓇ 

ᐱᓕᕆᐊᕆᔭᖏᓪᓗᐊᑦᓯᐊᕕᓐᖏᑐᐊᖅᐸᑦ 

ᓄᖅᑲᖓᑎᑕᒥᐊᖅᐸᐃᓛ ᓈᒻᒪᒋᓂᕼᐊᐅᓇᔭᕋᒃᑯᑦ 

ᓇᖕᒥᓂᖅ ᐅᖃᖅᑑᓪᓗᐊᖅᑐᖓ ᐅᑉᓗᒥ. ᒥᓂᔅᑕ 

ᐃᖏᕐᕋᔪᓕᕆᓂᕐᒧᑦ ᐅᕙᑦᓯᐊᕈ ᐅᖃᓚᐅᕐᒪᑦ 

ᑮᓇᐅᔭᖅ ᐊᒥᒐᖅᓰᓇᐅᔭᕐᒪᑦ ᑕᕝᕙ 

ᑮᓇᐅᔭᐃᔭᕐᕕᒋᓕᕐᒥᔭᕗᑦ ᓇᖕᒥᓂᖃᕐᓂᖅ 

ᐱᕚᓪᓕᕈᑕᐅᓂᐊᕋᓗᐊᕐᒪᖔ ᓄᓇᕘᒧᑦ 

ᓇᓗᓇᖅᖢᓂ.  

 

(ᑐᓵᔨᑎᒍᑦ) ᐅᖃᖅᑏ, ᑮᓇᐅᔭᖅᑎᒍᑦ 

ᐱᓂᕆᒐᔭᖅᑕᖓ ᑕᕝᕙ ᑖᓐᓇ ᑐᕌᒐᕆᔭᐅᓪᓚᒋᐊᓕᒃ 

ᑎᒍᓯᒐᓱᐊᕐᓂᕐᒥᒃ.  

 

ᐅᖃᓕᒫᓚᐅᖅᓯᒪᔪᒍᑦ 2007-ᒥ ᒪᐃᔭᐅᑉ 

ᐅᓂᑳᓕᐊᒥᓂᖏᓐᓂᒃ ᒪᐃᔭᒥ ᐊᑎᓕᒃ 

ᐅᓂᑳᓕᐊᒥᓂᖏᑦ. “ᓄᓇᕗᑦ ᒐᕙᒪᒃᑯᖏᑦ 

ᐅᖃᓚᐅᖅᓯᒪᔪᑦ. “ᔭᒐᐃᖃᑦᑕᕐᒪᑕᒎ $100 

ᒥᓕᐊᒐᓛᓐᓂ ᐊᕐᕋᒍᑕᒫᑦ 

ᖄᖏᕐᓂᑯᓕᐊᖑᒐᔭᖅᑐᓂᑦ ᑖᒃᓯᓄᓪᓗ 

ᑖᒃᓯᔭᐃᔭᓂᐅᒐᔭᖅᑐᓂᑦ ᒐᕙᒪᑐᖃᒃᑯᑦ ᓱᓕ 

ᓇᒻᒥᓂᖃᕐᖓᑕ ᐊᐅᓚᑦᑎᓪᓗᑎᒃ 

ᓄᓇᒥᐅᑕᖁᑎᑦᑎᓐᓂᑦ.  

ᑖᓐᓇᓕ ᑕᒫᓐᖓᑐᐃᓐᓇ ᓴᖅᑭᖅᓯᒪᔪᕐᔫᔮᕐᖓᑦ. 

ᒐᕙᒪᑐᖃᑯᓪᓗᓗ ᒥᒃᓴᐅᑎᓯᒪᓪᓗᑎᒃ ᑕᒪᒃᑯᐊ 

ᐅᑎᕐᕕᐅᔪᓐᓇᕐᓃᑦ ᑕᒃᓰᔭᐃᔭᐅᒍᓐᓇᕐᓃᓪᓗ 2017-ᒥ 

$33 ᒥᓕᐊᐅᒍᓐᓇᕐᒪᑕᒎᖅ.” ᑖᓐᓇ 

ᐅᐊᑦᑎᐊᕈᕐᓂᓴᐅᒐᓗᐊᖅ ᑖᑦᑏᑕᓖᒥᓕᐊᓪᓚᔪᖅ, 

ᑭᓯᐊᓂ ᒫᓐᓇᓕᓴᐅᓂᖅᓴᓂᑦ ᐱᑕᖃᓐᖏᒻᒪᑦ 

ᓈᓵᐅᑎᓂᒃ ᓇᓂᒐᒃᓴᕐᓂᑦ. 

 

$33 ᒥᓕᐊᓐ ᑖᓐᓇ ᐊᑕᐅᓯᑯᓗᒻᒥ ᑮᓇᐅᔭᓂ 

ᐃᓚᒋᐊᖅᓯᒍᒪᔾᔪᑎᐅᖃᑦᑕᖅᑐᓂᑦ 

ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᒃᓴᓄᑦ 

ᒥᑭᓂᖅᓴᐅᔪᖅ. ᒥᓂᔅᑕ ᓇᓗᓇᐃᖅᓯᔪᓐᓇᖅᑳ 

ᖃᑦᑎᑖᓚᒃᑲᓂᕐᓂᑦ ᓄᓇᕘ ᒐᕙᒪᒃᑯᖏᑦ ᐱᒐᔭᖓᑕ 

ᐱᐅᓂᖅᐹᓂᑦ ᐊᖏᖃᑎᒌᖃᑎᖃᕈᓐᓇᖅᑲᑕ 

ᒐᕙᒪᑐᖃᒃᑯᓐᓂ ᐱᒍᓐᓇᐅᑎᖏᓐᓂᑦ ᑎᒍᓯᓗᑎᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᐹᓪ ᖁᐊᓴ. 

 

ᓯᕗᓕᖅᑎ ᐹ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪᐃᓛᒃ ᖃᐅᔨᒪᑦᑎᐊᕋᑦᑕ ᑕᕝᕙᓂ ᑖᓐᓇ 

ᓇᖕᒥᓂᖅᓱᕐᓂᖅ ᐱᒋᐊᓕᓚᐅᖅᓯᒪᖕᒪᑦ 2014-

ᖑᑎᓪᓗᒍ ᐊᒻᒪ ᖃᐅᔨᒪᑦᑎᐊᕋᑦᑕ 

ᒪᓕᒐᓕᐅᖅᑎᐅᓪᓗᑕ ᐊᒻᒪᓗ ᓄᓇᕗᑦᒥᐅᑕᐃᑦ 

ᖃᐅᔨᒪᑦᑎᐊᕐᒥᖕᒪᑕ ᑕᕝᕙ ᑖᓐᓇ 

ᓄᓇᕗᑖᓚᐅᖅᓯᒪᒐᑦᑕ. ᑕᕝᕙ ᑖᓐᓇ ᓲᕐᓗ ᑭᓱᓕᒫᑦ 

ᑎᒍᒋᐊᕈᒪᓪᓗᑎᒍᑦ ᓄᓇᑖᕈᑎᒋᓚᐅᖅᓯᒪᔭᖓ 

ᑕᒪᓐᓇ ᓄᓇᕗᓕᒫ ᑎᒍᔭᐅᖁᔭᐅᓪᓗᓂ. ᑖᓐᓇ ᑕᕝᕙ 

ᑭᖑᓪᓕᕐᒥ ᖃᓄᐃᓕᐅᕈᑎᒋᒐᑦᑎᒍᑦ.  

 

ᓄᓇᕘᑦ ᒐᕙᒪᖃᓕᕋᑦᑕ ᑖᓐᓇ ᓄᖅᑲᔮᖏᒻᒪᑦ 

ᑲᔪᓰᓐᓇᕐᓂᐊᖅᑐᖅ. ᐱᔾᔪᑎᒋᓗᒍ ᑖᓐᓇ 

ᓄᓇᑖᕈᑎᑦᓴᖅ ᓄᓇᑖᕈᑎᒋᓚᐅᖅᓯᒪᔭᕗᑦ ᑖᔅᓱᒥᖓ 

ᑐᕌᒐᖃᓚᐅᕐᒪᑦ.  

ᐊᒻᒪᓗ ᓄᓇᕗᑦ ᒐᕙᒪᐅᓪᓗᑕ ᒪᓕᒐᓕᐅᕐᕕᐅᓪᓗ 

ᐃᓗᐊ ᑐᕌᒐᖓ ᑖᓐᓇ ᓱᓇᓕᒫᑦ ᑎᒍᔪᓐᓇᕈᑦᑎᒍᑦ 

ᓱᓇᓕᒫᑦ ᑎᒍᒥᐊᕈᒪᒐᑦᑎᒍᑦ. ᑖᓐᓇ ᑕᕝᕙ ᑖᔅᓱᒥᖓ 

ᑐᑭᖃᕐᒪᑦ. ᖃᐅᔨᒪᑦᑎᐊᖅᑰᖅᑐᒍᑦ ᑕᒪᑦᑕ. 

 

ᐊᒻᒪᓗ ᐅᖃᖅᑲᐅᑎᓪᓗᖓᐃᓛᒃ ᑕᒡᕙᓂ 

ᑲᔪᓰᓐᓇᕐᓂᐊᕐᒪᑦ ᔫᓂ 5, 6, ᐊᒻᒪ 7-ᒥ. ᑖᒃᑯᐊ 

ᑲᔪᓰᓐᓇᕐᓂᐊᖅᑐᐃᑦ ᑕᐃᑲᓂ ᑲᖏᖅᖠᓂᕐᒥ ᐊᒡᓛᑦ 

ᐋᔮᐃᖃᑎᒌᓐᓂᐊᖅᑐᑦ. ᑖᒃᑯᐊ ᓇᖕᒥᓂᖅᓱᕐᓂᕐᒧᑦ 

ᐋᔩᖃᑎᒌᑦ ᑕᒪᓐᓇ ᑲᔪᓰᓐᓇᕐᓂᐊᖅᑐᑦ. 

ᐱᔾᔪᑎᒋᓪᓗᒍ, ᑖᔅᓱᒥᖓ ᓄᓇᕗᑦᒥᐅᑦ ᓂᕆᐅᖕᒪᑕ 

ᓂᕆᐅᒋᔭᖏᓐᓂᒃ ᐅᕙᒍᑦ ᒐᕙᒪᐅᓪᓗᑕ 

ᑕᒪᒃᑯᓕᓂᖓ ᐱᓇᓱᐊᕈᒪᖃᑦᑕᕋᑦᑕ ᐅᕙᒍᖏᓛ 

ᑕᒻᒪᖅᑕᐅᔪᒃᓴᐅᔪᖅ. 

 

ᐱᔪᒪᔭᖏᓐᓂ ᓄᖅᑲᖅᑎᑎᔪᒪᖃᑦᑕᖏᓐᓇᑦᑕ 

ᓄᓇᕗᒻᒥᐅᑕᐃᑦ ᑕᕝᕙ ᑖᓐᓇ ᑭᓱᓂ 

ᑎᒍᒥᐊᕈᓐᓇᕐᒪᖔᑦᑕ. ᓄᓇᓕᕆᑐᐃᓐᓇᓐᖏᒻᒪᑦ. 

ᑕᒪᒃᑯᐊ ᑲᒪᒋᖃᑦᑲᖅᑕᖏᑦ ᒐᕙᒪᑐᖃᒃᑯᑦ 

ᑕᒪᕐᒥᓕᒫᖅ ᑕᒫᓃᔾᔪᑎᒋᓯᒪᔭᖏᑦ ᑖᒃᑯᐊ ᑕᕝᕙ 

ᐱᒐᓱᒻᒥᒐᑦᑎᒍ. ᓄᓇᑐᐃᓐᓇᕐᒥ ᐅᖃᐅᓯᖃᖏᒻᒪᑦ. 

 

ᑕᒪᒃᑯᐊ ᑲᒪᒋᖃᑦᑕᖅᑕᖏᑦ ᒐᕙᒪᑐᖃᒃᑯᑦ ᒫᓐᓇᒧᑦ 

ᓄᓇᕗᒻᒧᑦ ᑐᕋᖓᔪᐃᑦ ᑖᒃᑯᐊ ᑕᕝᕙ ᑎᒍᓇᓱᑦᑕᕗᑦ 

ᓄᓇᑐᐃᓐᓇᐅᓐᖏᑦᑐᑦ. ᑕᐃᒪ ᑖᓐᓇ ᐱᔾᔪᑎᒋᓪᓗᒍ 

ᑕᕝᕙᓂ ᑮᓇᐅᔭᓂᑦ ᓇᓗᓇᐃᔭᐃᖅᓯᒪᔪᓂᑦ ᑕᕝᕙᓂ 

ᓇᓗᓇᐃᔭᖅᓯᒪᑦᑎᐊᕐᓂᐊᖅᑐᐃᑦ ᐊᒻᒪᓗ ᑕᕝᕙᓂ 

ᐃᒡᓗᕐᔪᐊᒥ ᑐᓴᐅᒪᔭᐅᑦᑎᐊᕐᓂᐊᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐊᒻᒪ ᒪ’ᓈᖅᖢᒍ 

ᕼᐃᕗᓕᖅᑎ. ᐃᓛᒃ ᑲᔪᓯᖁᓇᖅᑐᖅ. 

ᑮᓇᐅᔭᕈᑕᐅᖏᓐᓇᖅᑎᒃᖢᒍ 

ᐱᕚᓪᓕᕈᑕᐅᓂᐊᕋᓗᐊᕐᒪᖔᖅ ᓄᓇᕗᒻᒥᐅᓄᑦ. 

ᑮᓇᐅᔭᖅ ᑕᐅᑐᒃᖢᒍ 

ᐃᕼᐅᒪᒋᔭᐅᒋᐊᖃᖅᑰᕋᓗᐊᕐᒪᑦ.  

 

ᐊᐱᖅᑯᑎᒋᓚᐅᒐᕋ ᐊᐱᕆᒃᑲᓂᕐᓚᖓᐃ. (ᑐᓵᔨᑎᒍᑦ) 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑲ ᓯᕗᓕᖅᑎ? 

ᖃᑦᑎᑦᑖᓚᒃᑲᓂᕐᓂᑦ ᓄᓇᕗᑦ ᒐᕙᒪᒃᑯᖏᑦ 

ᑮᓇᐅᔭᓂᑦ ᐱᒐᔭᖅᑲᑦ ᐱᐅᓂᖅᐹᒥᑦ 

ᐋᖅᑮᒍᓐᓇᖅᑲᑕ ᒐᕙᒪᑐᖃᒃᑯᑦ ᐱᔪᓐᓇᐅᑎᖏᓐᓂ 

ᑎᒍᓯᓗᑎᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪᓕ ᐃᓱᒪᓕᐅᕌᖓᑦᑕᐃᓛᒃ ᖃᐅᔨᒪᒐᑦᑕ ᐊᕗᖓ 

ᐅᖓᓯᑦᑐᒧᑦ ᐃᓱᒪᓕᐅᕋᓱᑉᐸᒃᑲᑦᑕ ᐊᑯᓂᐅᔪᒧᑦ, 

ᑖᓐᓇ ᑕᕝᕙ ᑕᐃᒪᓐᓇᐃᓕᖓᖕᒪ. ᑕᐅᕙᓂ 

ᓯᕗᓂᒃᓴᑦᑎᓐᓂ ᑕᐃᒪ ᐱᕚᓪᓕᕈᑎᒃᓴᓂᑦ 

ᑕᑯᓂᐊᕐᓂᑦᑎᓐᓂᑦ ᓂᕆᐅᒋᓇᓱᖃᑦᑕᕋᑦᑎᒍ 

ᓂᕆᐅᒃᐸᒃᑲᑦᑕ, ᐅᕗᖓᑦᑎᐊᑯᓗᒃ 

ᑕᐅᑐᖃᑦᑕᖏᓐᓇᑦᑕ. ᐊᕗᖓ ᐅᖓᓯᑦᑐᒧᑦ 

ᑕᐅᑐᖃᑦᑕᕋᑦᑕ. ᑖᓐᓇ ᐱᔾᔪᑎᒋᓪᓗᒍ ᑖᔅᓱᒥᖓ 

ᑕᒡᕙ ᓇᖕᒥᓂᖅᓱᕐᓂᖅ ᑕᐃᒪᒃ ᓲᕐᓗ ᐊᕗᖓ 

ᐅᖓᓯᑦᑐᒧᑦ ᑕᐅᑐᒐᓱᒃᖢᓂ ᐱᓇᓱᐊᖅᓯᒪᖕᒪᑦ 

ᑕᒪᓐᓇ, ᓇᖕᒥᓂᖅᓱᕐᓂᖅ ᐋᔩᖃᑎᒌᖕᓂᖅ 

ᐅᖓᓯᑦᑐᒧᑦ ᑕᐅᑐᒐᓱᒃᖢᓂ. ᑕᐃᒪᓐᓇ 

ᑭᐅᔪᓐᓇᖅᑕᕋ ᐊᒻᒪᓗ ᐅᖃᖅᑲᐅᑎᓪᓗᖓ ᑕᐃᒪ 

ᑕᒡᕘᓇ ᓇᓗᓇᐃᔭᖅᑎᐊᕐᓂᐊᖅᑕᕗᑦ 

ᖃᑦᓯᒻᒪᕆᐅᖕᒪᖔᑕ ᐊᐱᖅᑯᑎᒋᔭᖏᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 

ᐊᐱᖅᑯᑦ 072 - 5(2): 

ᐋᓐᓂᐊᖅᑐᓕᕆᔾᔪᑎᖃᖅᑎᑦᑎᐊᕐᓂᖅ 

ᓄᓇᓕᑐᖃᕋᓛᓂ (ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ, ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᖓᓄᑦ 

ᐊᐱᕆᔪᒪᔪᖓ.  

 

ᖁᕕᐊᓱᓪᓚᕆᓚᐅᖅᑐᖓ ᒥᓂᔅᑑᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐊᖏᖅᓯᒪᓂᖃᕐᖓᑦ ᓄᓇᕗᒻᒥᐅᓄᑦ ᓄᓇᓕᕋᓛᓂᑦ 

ᓄᓇᖃᖅᐸᑦᑐᓄᑦ.  

 

ᒥᓂᔅᑕ ᑕᐃᒪ ᓇᓗᓇᐃᖅᓯᓚᐅᕐᖓᑦ ᑭᐅᔾᔪᑎᖓᓐᓂᒃ 

ᐅᕙᓐᓄᑦ, ᐅᖃᓕᒫᖅᑐᖓᓗ ᑕᐃᒃᑯᓇᓐᖓᑦ 

ᐋᖅᑭᒋᐊᖅᑕᐅᓯᒪᓐᖏᑦᑐᓂᑦ ᑲᑎᒪᔾᔪᑎᒥᓂᕐᓂᑦ ᒪᐃ 

28, 2018-ᖑᑎᓪᓗᒍ “ᑭᓇᑐᐃᓐᓇᖅ ᐋᓐᓂᖅᑲᑦ 

ᐊᐅᓪᓚᖅᓯᒪᓗᓂ ᐊᓯᕙᖅᓯᒪᓗᓂ 

ᐅᖄᓚᐅᑎᓕᑦᑕᖃᖅᑲᓘᓐᓃᑦ ᐋᓐᓂᐊᕕᒻᒧᑦ 

ᖃᐅᔨᒃᑲᐃᒍᓐᓇᖅᑐᓂᑦ ᑕᐃᒪᓕ ᐋᓐᓂᐊᕕᒃ 

ᖃᓄᓕᒫᖅ ᑖᕗᖓ ᐅᐸᑦᑕᐅᑎᑦᑎᒐᓱᐊᕋᔭᖅᑐᖅ 

ᐊᐃᔭᐅᑎᑦᑎᒐᓱᐊᕋᔭᖅᑐᕉᖅ ᐋᓐᓂᐊᔪᒥᒃ.”  

 

ᑖᓐᓇ ᐊᑐᖅᑕᐅᒋᐊᖃᓚᐅᕐᖓᑦ ᐆᒪᔪᕐᓂᐊᖅᑎᒃᑯᑦ 

ᓴᖅᑭᖅᑕᐅᓚᐅᕐᖓᑦ ᐆᒪᔪᕐᓂᐊᑎᒃᑯᑦ 

ᐊᕐᕌᒍᑕᒫᖅᓯᐅᕐᒥᑦ ᑲᑎᒪᕕᔾᔪᐊᑎᑦᑎᑎᓪᓗᒋᑦ, 

ᐆᒪᔪᕐᓂᐊᖅᑎᒃᑯᓪᓗ ᑲᑎᒪᔨᖏᑦ 

ᑐᓴᕈᒪᕕᐅᑎᓐᓂᐊᑐᔅᓴᐅᒥᒻᒪᑕ ᑖᔅᓱᒥᖓ. ᒥᓂᔅᑕ 

ᐊᖏᕈᓐᓇᖅᑳ ᖁᕐᓗᖅᑑᒥ ᐆᒪᔪᕐᓂᐊᖅᑎᒃᑯᑦ 

ᑲᑎᒪᔨᖏᓐᓄᑦ ᑎᑎᕋᕈᓐᓇᕐᓂᕋᕐᓗᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖏᖅᓯᒪᓂᖓᓂ 

ᓇᓗᓇᐃᖅᓯᔭᖅᑐᕐᓗᑎᑦ ᑕᖅᑲᓂ ᐊᐅᓚᖅᓯᒪᔪᓂᑦ 

ᐊᓯᕙᖅᓯᒪᔪᓂᑦ ᐋᓐᓂᖅᑐᖃᖅᑲᑦ 

ᐃᑲᔪᕆᐊᖅᑕᐅᑎᑦᑎᒻᒪᑕᒎᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᖃᓂᒪᓐᓇᓐᖏᑦᑐᓕᕆᓂᕐᒧᑦ, 

ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᒫᓐᓇ 

ᐊᑲᐅᓈᓪᓚᕆᓕᖅᑯᖅ ᑖᓐᓇ ᑕᕝᕗᖓ 

ᐅᖃᐅᓯᕆᔭᖅᑐᑲᓐᓂᕐᓂᐊᔪᒐᒃᑯ. ᑕᐃᔅᓱᒪᓂ ᑭᐅᒐᒃᑯ 

ᖃᓄᖅ ᐊᐅᓚᓲᖑᒻᒪᖔᑕ ᖃᐅᔨᒪᑦᑎᐊᔪᓐᖏᓇᒃᑭᑦ. 

ᑕᐃᒪᓐᖓᓂᓗ ᐅᖃᖃᑎᖃᓚᐅᖅᑐᖓ 

ᐃᖅᑲᓇᐃᔭᖅᑎᓂᑦ ᖃᐅᔨᔪᖓ ᑖᓐᓇ ᐸᖅᓴᐃᔨᓄᑦ 

ᐊᐅᓚᔾᔭᑦᑕᐅᒋᐊᖃᓲᖅ. ᐃᓱᒪᔪᒐᒪᓕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐊᐅᓚᔾᔭᐅᓲᖑᒋᐊᖓ ᑭᓯᐊᓂᓕ ᐸᖅᓴᐃᔨᖔᓄᑦ 

ᐊᐅᓚᔾᔭᑦᑕᐅᔭᕆᐊᓕᒃ.  

 

ᐋᓐᓂᐊᓯᐅᖅᑎᒥᑦ ᐊᑐᐃᓐᓇᖅᑕᖃᖅᑲᑦ ᖁᓛᒎᓕᒧᑦ 

ᖃᖓᑕᓲᒧᓪᓘᓐᓃᑦ ᐃᑭᔪᓐᓇᖅᑐᒥᑦ 

ᐋᓐᓂᐊᔪᖃᖅᑎᓪᓗᒍ ᐅᖓᓯᑦᑐᒥᑦ ᑕᐃᒫᒃ 

ᐱᖃᑕᐅᖃᑦᑕᖅᑐᒍᑦ ᑭᓯᐊᓂᓕ ᐸᖅᓴᐃᔨᒃᑯᓐᓄᖔᖅ 

ᑐᔅᓯᕌᖑᔭᕆᐊᖃᖅᑐᖅ ᑕᐃᒃᑯᐊ ᑲᒪᔨᐅᓲᖑᒻᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓐᖏᖔᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐸᒥ ᐃᓚᒋᐊᕈᑦ, ᒥᔅ 

ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑕᐃᒪ ᓂᕈᐊᖅᑎᒋᓯᒪᔭᒃᑲ ᖃᑦᑎᒻᒪᕇᒃᑭᐊᖅ ᑯᐃᓐᓂ 

ᑐᐃᑐ ᑕᓯᕐᒥ ᓄᓇᓕᕋᓛᕐᒥᐅᑕᐅᒻᒪᑕ. 

ᒫᓐᓇᕈᓘᓚᐅᖅᑐᖅ ᐋᓐᓂᐊᔪᒥᑦ 

ᑐᐊᕕᕐᓇᑐᖅᑕᖃᕐᖓᑦ ᐅᖃᐅᔾᔭᐅᓚᐅᕐᖓᑕ 

ᓇᒻᒥᓂᕉᖅ ᓄᓇᓕᒻᒧᑦ ᐋᓐᓂᐊᕕᓕᐊᕆᐊᖃᕐᖓᑕ.  

 

ᒥᓂᔅᑕ ᐊᖏᕈᓐᓇᖅᑳ ᐋᓐᓂᐊᕕᓐᓂᑦ 

ᐃᖅᑲᓇᐃᔭᖅᑏᑦ ᑐᓴᐅᒪᒐᓗᐊᕐᒪᖔᑕ 

ᐊᔾᔨᒌᓐᖏᑦᑐᓂᒃ ᐃᑲᔪᖅᓱᐃᒍᓐᓇᕐᓂᖏᓐᓂᑦ 

ᓄᓇᓕᕋᓛᕐᒦᑦᑐᓂᒃ ᕿᑎᕐᒥᐅᓂᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑖᒃᑯᐊ ᐋᓐᓂᐊᕕᒃ 

ᑕᕝᕙᑑᖅᑰᖏᒻᒪᑦ ᐊᓯᖏᓪᓗ ᐱᓕᕆᕝᕖᑦ 

ᑐᑭᒧᐊᖅᑎᑕᐅᔪᑦ. ᑕᐃᒪᓕ ᐊᔾᔭᖅᑕᐅᒍᓐᓇᖅᑐᒃᑯᑦ 

ᐊᐃᔭᐅᔪᖃᖅᐸᑦ ᓄᓇᓖᑦ ᓯᓚᑖᓂᑦ 

ᒪᑐᐃᖓᐃᓐᓇᐅᔭᖅᑐᒍᑦ ᑕᐃᒫᒃ 

ᖃᓄᐃᓕᐅᖃᑦᑕᓂᖏᒃᑯᑦᑕ ᐱᓕᕆᖃᑦᑕᖅᑐᓂᑦ  



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᔭᕆᐊᖃᖅᑭᑖ, ᖃᐅᔨᒪᓂᕆᔭᕗᑦ ᓲᕐᓗ  

ᐱᒋᐊᕆᔪᖅ. ᐅᔾᔨᖅᓱᕐᓂᖅᓴᐅᔭᕆᐊᖃᖅᐳᒍᑦ. ᑖᓐᓇ 

ᐊᑦᑕᕐᓇᖅᑐᒦᑦᑕᐃᓕᓂᕗᓪᓗ ᑖᒃᑯᐊ 

ᐃᖅᑲᓇᐃᔭᖅᑎᒃᑲ ᑕᐅᑐᒻᒪᑕ ᑖᓐᓇ ᖁᕐᓗᖅᑑᕐᒥ 

ᐋᓐᓂᐊᓯᐅᖅᑎ ᖃᐅᔨᒪᒐᓗᐊᕐᒪᖔᖅ 

ᖃᐅᔨᓴᖅᑕᐅᓂᐊᖅᑐᖅ 

ᖃᓄᐃᓕᐅᖅᑕᐅᔭᕆᐊᓕᓐᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᒃᑯᐊ ᐊᑐᖃᑦᑕᖅᓯᒪᔪᑦ ᐱᖅᑯᓯᕗᑦ 

ᐊᒻᒪᓗ ᐃᓕᖅᑯᓯᖅᐳᑦ ᐱᖃᓯᐅᔾᔨᖕᒪᑕ 

ᓄᓇᒥᐅᑕᐅᓂᕐᒥᒃ. ᑕᐃᒪᓐᓇᓕ ᓄᓇᒥᐅᑕᐃᑦ 

ᐱᖁᔭᐅᑉᐸᑕ ᒪᒥᓴᕐᓂᐅᓪᓗᓂ ᐃᒻᒥᒃᑯᑦ. ᒥᓂᔅᑕ 

ᐅᓂᒃᑳᕈᓐᓇᖅᐸᑦ ᖃᓄᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᖃᑦᑕᕐᒪᖔᑕ 

ᑖᒃᑯᓇᓂ ᐃᑲᔪᖅᓱᐃᓂᕐᒥᒃ ᐃᓄᐃᑦ 

ᐃᓕᖅᑯᓯᖏᓐᓂᑦ ᐃᓅᓯᖃᐅᓯᖏᓐᓂᓪᓗ ᑕᒪᓐᓇ 

ᐋᓐᓂᐊᖃᖅᑕᐃᓕᓂᕐᒧᑦ ᐸᖅᑭᔅᓯᓂᒃᑯᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖃᓄᐃᓕᓪᓚᑦᑖᕋᓱᐊᕐᒪᖔᖅ 

ᑐᑭᓯᑦᑎᐊᓐᖏᑕᕋ ᑭᓯᐊᓂᓕ ᐃᖅᑲᖅᑲᕋ 

ᐃᕐᓂᓱᒃᓱᐃᓂᖅ ᑕᒪᓐᓇ ᐊᖏᓪᓕᒋᐊᕋᔭᓕᕐᒪᑦ. 

ᐃᓱᒪᒋᔭᒃᑯᑦ ᑖᓐᓇ ᐊᐅᓪᓚᖅᓯᒪᓂᖏᑦ ᓄᓇᒥᑦ.  

 

ᒫᓐᓇᓕ ᐅᖃᕈᓐᓇᖅᑕᑐᐊᕋ ᓄᓇᕗᒻᒥ 

ᐃᓚᒋᔭᐅᔪᓄᑦ ᐊᒻᒪᓗ ᐱᔨᑦᑎᕋᕐᓂᕐᓗ 

ᐊᑐᐃᓐᓇᐅᑎᑕᕗᑦ ᓄᓇᓕᓐᓂᑦ, ᑕᐃᒪᓕ 

ᓄᓇᓖᑦᑕᐅᖅ ᓯᓚᑖᓂᑦ ᐊᑐᐃᓐᓇᐅᑎᔾᔪᑖ ᑕᐃᓐᓇ 

ᓯᕗᒃᑲᖅᑕᖅᑎᐅᓐᖏᑐᐃᓐᓇᕆᐊᖃᖅᑐᒍᑦ ᑕᒪᒃᑯᐊ 

ᕿᓂᖅᑏᑦ ᓲᕐᓗ ᑕᐃᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᖃᑕᐅᑐᐃᓐᓇᕆᐊᓖᑦ, ᖃᓄᐃᑉᐳᒃᑭᐊᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ ᓇᑲᓱᒃ. 

 

ᐊᐱᖅᑯᑦ 073 - 5(2): ᐃᓱᒪᓕᕆᓂᕐᒧᑦ ᐊᒻᒪ 

ᐊᔪᓕᕈᑎᖃᕐᓂᕐᒧᑦ ᐱᔨᑦᑎᕋᐅᑎᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ, 

ᑲᑎᒪᔨᐅᖃᑎᒃᑲ ᐊᒻᒪᓗ ᐸᓐᓂᖅᑑᕐᒥᐅᑦ.  

 

ᑖᓐᓇ ᐊᐱᖅᑯᑎᒋᓂᐊᖅᑕᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᒧᑦ.  

 

ᒪᐃ 24-ᖑᑎᓪᓗᒍ ᑎᑎᖅᑲᖅ ᑐᓂᓚᐅᖅᑕᕋ 

ᑕᕝᕗᖓ ᑲᑎᒪᔨᐅᕕᒻᒧᑦ ᕼᐋᒻᓚᒃᑯᑦ 

ᑲᑎᒪᔨᖏᓐᓃᓐᖔᖅᑐᒥᑦ ᐃᑲᔪᖅᑕᐅᒍᒪᓯᒪᓂᖏᑦ 

ᐸᓐᓂᖅᑑᒥᑦ ᑕᐃᒪ ᓇᓗᓇᐃᔭᖅᓯᒪᔫᑉ ᒥᔅᓵᓄᑦ 

ᐊᐱᖅᑯᑎᖃᕐᓂᐊᕋᒪ. ᑕᐃᒪ ᑎᑎᖅᑲᖅ 

ᓇᓗᓇᐃᔭᖅᓯᒪᒻᒪᑦ. ᐊᒻᒪᓗ ᐃᓱᒪᔅᓴᖅᓯᐅᕈᑎᔅᓴᓂᑦ 

ᓄᓇᓕᒻᒧᑦ ᐃᑲᔫᑎᐅᒃᑲᓐᓂᕈᓐᓇᖅᑐᓂ 

ᐃᓄᓕᕆᓂᒃᑯᑦ ᐊᒻᒪᓗ 

ᐃᑲᔪᖅᑕᐅᒃᑲᓐᓂᕈᓐᓇᖁᓪᓗᒋᑦ ᐃᑲᔪᖅᑕᐅᒋᐊᓖᑦ 

ᐃᓅᓯᓕᕆᓂᒃᑯᑦ.  

 

ᑕᐃᓐᓇ ᑎᑎᖅᑲᖅ ᓇᓗᓇᐃᔭᖅᓯᒪᒻᒪᑦ, ᐅᓇ 

ᖃᓪᓗᓇᐅᔭᖔᕐᓗᒍ (ᑐᓵᔨᑎᒍᑦ) ᑕᐃᒪ 

ᑐᐊᕕᕐᓇᖅᑐᒥᑦ ᐱᒋᐊᖅᑎᑕᐅᔪᖅ ᖁᔭᒋᔭᐅᔪᖅ 

ᑭᓯᐊᓂ ᒫᓐᓇ ᕿᓚᒥᐅᔪᒃᑯᑦ ᑲᔪᓰᓐᓇᖅᑐᓂᓗ 

ᐱᑕᖃᓐᖏᒻᒪᑦ. ᒥᓂᔅᑕ ᐅᖃᕆᐊᕈᓐᓇᖅᐹ 

ᐱᓕᕆᕕᖓᑦ ᑭᓱᓂᒃ ᐊᑐᐃᓐᓇᐅᑎᑦᓯᒪᓕᕐᒪᖔᑕ 

ᐸᓐᓂᖅᑑᖅ ᓄᓇᓕᖓᓐᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᒻᒪᑦ. ᖃᐅᔨᒪᔪᖓ ᐱᓕᕆᕝᕕᑉᐳᑦ 

ᐱᓕᕆᖃᑎᖃᖃᑦᑕᖅᓯᒪᒻᒪᑕ ᑕᐃᑲᓂ ᑖᒃᑯᐊ 

ᓇᒻᒥᓂᕐᓗ ᐱᔭᐅᔭᕆᐊᓕᓐᓂᑦ. 

ᐅᖃᐅᓯᕆᔪᔭᕋ ᑖᒃᑯᐊ ᐃᓅᓯᑦᑎᐊᕙᖃᕐᓂᕐᒧᑦ 

ᐱᓕᕆᐊᖃᕋᑦᑕ $600,000 ᐅᖓᑖᓃᑦᑐᓂᑦ 

ᐸᓐᓂᖅᑑᕐᒧᑦ ᐊᔪᓕᐅᑎᖃᖅᓯᒪᔪᓄᑦ ᐃᓱᒪᒥᒍᑦ 

ᐃᓗᐊᓐᖏᓕᐅᕈᑎᖃᖅᑐᑦ.  

 

ᐃᑲᔪᖅᓱᖅᓯᒪᔭᕗᑦ ᓄᓇᓕᒃ ᐊᒻᒪᓗ 

ᐃᖅᑲᓇᐃᔭᖅᑎᒃᑲ ᑕᐃᑯᓐᖓᖅᑎᑦᑎᓯᒪᔪᑦ. ᑕᐃᓐᓇ 

ᐃᓚᖓᑦ ᐃᓕᓐᓂᐊᕐᓂᕐᒥᑦ ᐱᓕᕆᔭᖅᑐᖅᑐᖅ, 

ᐃᓕᓐᓂᐊᖅᑎᓂᒃ ᐱᓕᕆᖃᑎᕆᐊᖅᑐᖅ ᑕᐃᒪᓐᓇ 

ᓄᓇᓕᓐᓂᑎᒍᑦ ᐸᓐᓂᖅᑑᒥ, ᑖᓐᓇᓗ 

ᑲᔪᓯᐊᓂᖅᑰᖅᑐᓂ ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᒃ 

ᒥᓂᔅᑕ ᓇᓗᓇᐃᔭᐃᑦᑎᐊᕐᖓᑦ ᑕᒪᔅᓱᒥᖓ.  

(ᑐᓵᔨᑎᒍᑦ) ᐅᖃᖅᑏ, ᑕᒪᓐᓇ ᐃᒻᒥᓃᖃᑕᕐᓂᖅ 

ᐊᒻᒪᓗ ᐃᒻᒥᓃᕋᓱᖃᑦᑕᖅᑐᑦ ᑖᓐᓇ ᐊᒃᓱᕈᕐᓇᖅᑑᒻᒪᑦ 

ᐅᖃᐅᓯᕆᓇᓱᒋᐊᖓ. ᑖᒃᑯᐊ ᑕᕝᕙᓂ 

ᒪᓕᒐᓕᐅᕐᕕᒻᒦᑦᑐᑦ ᑕᒪᓐᓇ ᐋᓐᓂᐊᕐᓂᕐᒥᒃ ᐃᒪᓐᓇ 

ᓴᖅᑭᖃᑦᑕᖅᑐᒥ ᐃᓚᔮᖏᓪᓗᓐᓃᑦ 

ᐱᖃᓐᓇᕆᔭᖏᓪᓗᓐᓃᑦ ᐃᒻᒥᓃᕋᓱᖃᑦᑕᖅᑐᑦ. 

 

ᒥᓂᔅᑖ ᐅᖃᓯᖃᕈᓐᓇᖅᐹ ᖃᓄᐃᓕᐅᕐᓂᓪᓚᑖᓂᑦ 

ᐱᒋᐊᖅᑎᑦᑎᓯᒪᒻᒪᖔᑕ ᐸᖕᓂᖅᑑᒥ ᑕᒪᑐᒥᖓ 

ᐋᖅᑮᒍᑎᒋᓇᓱᓪᓗᒋᑦ ᐃᒻᒥᓃᖃᑦᑕᖅᑐᑦ? 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᒃ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᒃ (ᑐᓴᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐊᑕᖏᓕᒫᕐᓗᒋᑦ 

ᖃᐅᔨᒪᖏᑕᕋᓗᐊᒃᑲ ᑕᕝᕙᓂ ᐸᖕᓂᖅᑑᒥ 

ᐊᑐᐃᓐᓇᐅᑎᔭᐅᔪᑦ ᐱᓕᕆᕝᕕᑦᑐᑦ ᑭᓯᐊᓂ ᑕᐃᒪ 

ᐃᓅᓯᑦᑎᐊᕙᖃᕋᓱᐊᕐᓂᖅ ᐊᒃᓱᕈᖅᓯᒪᔪᑦ.  

 

ᑖᒃᑯᐊ ᑮᓇᐅᔭᖃᖅᑎᖃᑦᑕᖅᑕᕗᑦ ᐃᒪᓐᓇ ᐃᓱᒪᒃᑯᑦ 

ᖃᓄᐃᓐᖏᑦᑎᐊᕆᐊᖃᖅᑐᑦ 

ᐃᒥᓃᖅᑕᐃᓕᒪᑎᑦᑎᓂᕐᒧᑦ ᑖᒃᑯᐊ 

ᐃᓅᓯᑦᑎᐊᕙᓕᕆᓂᕐᒧᑦ ᑲᑎᒪᔨᕋᓛᑦ ᓄᓇᕘᓕᒫᒥ. 

ᐃᓅᓯᑦᑎᐊᕙᓕᕆᓂᕐᒧᑦ 

ᑲᑎᒪᔨᕋᓛᖃᐅᖅᑐᐃᓐᓇᐅᑦᒪᑕ ᑕᐃᒃᑯᐊᓕ ᑕᐃᒪ 

ᓇᓗᓇᐃᖅᓯᔨᐅᒻᒪᑕ ᑭᓱᑦ ᓯᕗᓪᓕᐅᑎᑕᐅᒻᒪᖔᑕ 

ᓄᓇᓕᖕᓂ. ᑮᓇᐅᔭᖃᖅᑎᖃᑦᑕᖅᑕᕗᑦ 

ᐱᓕᒻᒪᒃᓴᐃᓂᕐᒥ ᐱᑕᖃᖅᑎᖃᖅᑕᑕᕗ ᓇᒻᒥᓂᖅ 

ᓄᓇᓕᓐᓂ ᐱᓕᕆᐊᖏᓐᓂ.  

 

ᑕᐃᒪᓗ ᐅᐱᒋᕙᑦᑎ ᐃᑲᔫᑎᖃᕐᒪᑦ ᑖᑯᐊ 

ᕼᐋᒻᓚᒃᑯᓐᓄ ᑐᓂᔭᐅᖃᑦᑕᖅᑐᑦ ᐸᖕᓂᖅᑑᖅ 

ᐱᖃᓯᐅᔾᔨᓗᒍ ᐊᔪᓕᐅᑎᖃᖅᓯᒪᔪᓄᑦ 

ᐅᖃᓪᓚᐅᑎᖃᑦᑕᕐᓂᕐᒧᑦ. ᑖᒃᑯᐊᓗ 

ᖁᐊᖅᓵᕐᓇᖅᑐᑰᑐᓂ ᐃᓕᓴᖅᓯᕕᖕᒥ 

ᓄᓇᓕᓐᓅᖃᑦᑕᓲᖑᒻᒪᑕ ᐱᓕᕆᖃᑎᖃᖅᑐᑎᑦ 

ᐅᖃᓪᓚᐅᔾᔭᐅᔭᕆᐊᓕᓐᓂ. ᑖᒃᑯᐊᓗ ᐃᓅᓯᕐᒥ 

ᐃᓵᒃᓯᒪᒌᒃᑯᒃ ᐃᓕᓐᓂᐊᖅᑎᑦᓯᓲᖑᖕᒥᖕᒪᑕ 

ᓄᓇᓕᓂᒫᓂ ᑕᐃᒫ ᐃᓕᓐᓂᐊᖅᑎᑕᐅᓯᒪᓪᓗᑎᑦ.  

 

ᑕᐃᒪ ᐱᒋᐊᖅᑎᑕᐅᓯᒪᔪᓂᑦ ᐱᑕᖃᐅᖅᑐᖅ 

ᐱᓕᕆᑲᓐᓂᕈᓐᓇᖅᑰᖅᑐᒎᒐᓗᐊᖅ ᑭᓯᐊᓂ 

ᐊᑯᓕᐅᓂᐊᕐᒪᑦ. ᒫᓐᓇᑲᐅᑎᒋ ᐱᔪᓐᓇᖏᒻᒪ. 

ᑕᐃᒪᓕ ᕼᐋᒻᓚᐃᑦ ᑲᑎᖃᑎᒋᔭᕋᖓᑎᒍᑦ 

ᐳᔪᐊᓗᒃᓴᐃᓪᓗ ᑲᑎᖃᑎᒋᒃ 

ᐃᒪᐃᓕᐅᕋᓱᖃᑦᑕᖅᑐᒍᑦ ᐃᒪᐃᓕᐅᕈᓐᓇᕐᓗᑕ 

ᑖᒃᑯᓄᖓ ᐱᐅᓯᕚᓪᓕᖅᑎᓪᓗᒋᑦ ᐱᔨᑦᑎᕋᕐᓃᑦ 

ᐱᑕᖃᖅᑎᑉᐸᒌᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᒪᔅᓱᒥᖓ 

ᑐᓴᕈᒥᓇᖅᑐᒥᑦ ᓇᓗᓇᐃᔭᐃᑦᑎᐊᕋᕕᑦ ᖁᔭᓐᓇᒦᒃ. 

ᑕᐃᒪ ᑖᒃᑯᐊ ᐃᑲᔫᑎᐅᒍᓐᓇᖅᑐᐃᑦ ᓄᓇᓕᓐᓄᑦ 

ᓇᓗᓇᐃᔭᕋᕕᒋᑦ ᐅᖃᕈᓐᓇᖅᓯᕕᖅᑲᐃ ᐅᕝᕙᓗ 

ᐸᕐᓈᕆᔭᐅᔪᓐᓇᕐᓂᐊᑦᑲᑦ ᒐᕙᒪᒃᑯᓐᓂ 

ᐊᔪᓕᕈᑎᐅᓯᒪᔪ ᐃᒥᐊᓗᒻᒧᑦ ᐋᖔᔮᕐᓇᖅᑐᓄᑦ 

ᐃᓅᓯᕐᒧᑦ ᐊᔅᓱᕉᓐᖐᐅᖃᑦᑕᖅᑐᐃᑦ 

ᖁᐊᖅᓵᓂᒃᑯᓘᓐᓂᑦ ᐊᑐᖅᑕᐅᓯᒪᔪᐃᑦ. ᒪᒥᓴᕐᓂᕐᒥᒃ 

ᐅᕝᕙᓗ ᐊᔪᓕᕐᔭᐃᒃᑯᑎᐅᔪᓐᓇᑲᓐᓂᖅᑐᓂᑦ 

ᐋᖅᑭᔅᓯᒍᓐᓇᖅᓯᕚᑦ ᒐᕙᒪᒃᑯᑦ 

ᒪᒥᓴᕐᕕᐅᔪᓐᓇᖅᑐᒥ ᓄᓇᕘᒥ ᓯᓚᑖᓅᖏᑦᑐᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᒃ.   

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᒃ: ᐄ, ᖁᔭᓐᓇᒦᒃ, 

ᐅᖃᖅᑏ. ᓇᓗᓇᐃᕈᓐᓇᖅᑐᖓ ᐃᒫ. ᑖᓐᓇ ᒫᓐᓇ 

ᐱᓕᕆᐊᕆᕙᓪᓕᐊᒐᑦᑎᒍ ᐃᖅᑲᓇᐃᔭᖅᑎᒃᑲ ᐊᒻᒪᓗ 

ᓄᓇᕗᑦ ᑐᓐᖓᕕᒃ ᑎᒥᖓ ᐊᒻᒪᓗ ᒐᕙᒪᑐᖃᒃᑯᑦ 

ᑲᑎᖃᑦᑕᖅᓯᒪᓕᕐᖓᑕ ᑐᔅᓯᕋᐅᑎᓂᑦ 

ᐋᖅᑭᔅᓱᐃᕙᓪᓕᐊᓪᓗᑎ ᑕᒫᓂ ᒪᒥᓴᕐᕕᒻᒥ ᓄᓇᕗᒻᒥ 

ᓴᖅᑭᑎᑦᑎᒍᒪᒻᒪᑕ, ᐃᓛᒃ ᓴᖅᑭᑎᑦᑎᒍᒪᒐᑦᑕ. ᑖᓐᓇ 

ᒫᓐᓇ ᐱᓕᕆᐊᕆᒐᑦᑎᒍ ᖃᐅᔨᒪᓂᐊᖅᑯᑎᑦ 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 074 - 5(2): ᓄᑖ ᖃᐅᒻᒪᖅᑯᑏᑦ 

ᐋᖅᑭᓱᖅᑕᐅᓂᖏᑦ ᐊᖅᑯᑏᑦ ᑭᓪᓕᐊᒍᑦ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᖁᓪᓕᖅ 

ᐆᒻᒪᖅᑯᑎᓕᕆᔨᑯᓐᓄᑦ ᑲᒪᒋᔭᖃᖅᑐᒧᑦ ᑖᒃᑯᐊ 

ᑐᓐᖓᕕᖃᕐᒪᑕ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓐᓂᑦ 

ᐅᓪᓗᒥ. 

 

ᑖᒃᑯᐊᓗ ᐱᔭᕇᖅᓯᒪᒻᒪᑕ ᐃᓇᒐᐃᓐᓂᕐᒥᑦ ᑖᒃᑯᐊ 

ᐊᖅᑯᑏᑦ ᖃᐅᒻᒪᖅᑯᑏᑦ ᐃᖃᓗᑦᑑᑦᑎᐊᕐᒥ, 

ᑲᖏᖦᖠᓂᕐᒥ, ᐃᖃᓗᓐᓂ ᖁᕐᓗᖅᑑᒥᓗ. ᒥᓂᔅᑕ 

ᐅᖃᕆᐊᒃᑲᓐᓂᕈᓐᓇᖅᐳᖃᐃ ᐅᓂᑳᕆᓗᓂᒋᑦ ᑖᒃᑯᐊ 

ᒪᓕᒐᕆᓚᐅᖅᑕᖏᑦ ᓇᓕᐊᑦ ᓄᓇᓖᑦ 

ᖃᐅᒻᒪᖅᓯᖅᓱᖅᑕᐅᓂᐊᕐᒪᖔᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ, ᒥᓂᔅᑐ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᓪᓗ ᒥᔅᑕ ᕋᒻᐴᑦ 

ᐊᐱᖅᑯᑎᓐᓄᑦ. ᐄ, ᑖᒃᑯᐊ ᐱᓪᓗᒋᑦ ᖃᓄᖅ 

ᓂᕈᐊᖅᑕᐅᓂᕐᒪᖔᑕ ᓄᓇᓖᑦ, ᑭᓯᐊᓂ 

ᐱᓕᕆᕙᓪᓕᐊᒋᐊᕐᒪᑕᐃᓛᒃ ᐊᐅᓱᐃᑦᑐᕐᒥ, 

ᑰᒑᕐᔪᕐᒥᓗ. ᑕᐃᒪ ᓂᐅᕕᕋᓱᓐᓂᕐᒧᑦ 

ᑐᑭᓯᒋᐊᖅᑎᑦᑎᓂᕐᒧᓪᓗ ᑖᒃᑯᐊ 

ᑭᖑᕙᕆᐊᖅᓯᒪᓕᕋᑦᑎᒍᑦ ᑖᒃᑯᓄᖓ ᓄᓇᓕᓐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᕝᕙᓂ 

ᒥᓂᔅᑕᐃᑦ ᐅᖃᐅᓯᖏᓐᓂᑦ ᐅᖃᖅᓯᒪᒻᒪᑦ ᑖᒃᑯᐊ 

ᐃᓄᓕᕆᔨᑐᖃᒃᑯᑦ ᑲᓇᑕᒥ ᑮᓇᐅᔭᖅᑎᒍᑦ 

ᐃᑲᔪᕈᑎᐅᓚᐅᖅᑐᓂᒃ ᑕᒪᑐᒧᖓ ᐱᓕᕆᐊᕐᒧᑦ. 

ᑕᐃᒪ ᐃᓄᓕᕆᔨᑐᖃᒃᑯᑦ ᑲᓇᑕᒥ 

ᐱᓕᒻᒪᓴᖅᓯᒪᖅᑰᓕᖅᑐᖅᑲᐃ 

ᑮᓇᐅᔭᖃᖅᑎᑦᑎᑉᐸᓪᓗᑭᐊᖅ ᐊᓯᖏᑦ ᓄᓇᓖᑦ 

ᐃᑲᔪᖅᑕᐅᔪᓐᓇᕐᓂᐊᕐᒪᑕ ᑖᒃᑯᓄᖓ ᐅᖅᓱᐊᓗᒻᒥᒃ 

ᐊᑐᓗᐊᓐᖏᑦᑐᒥᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐄ, ᐅᖃᖅᑲᐅᔪᖓ ᐃᓄᓕᕆᔨᑐᖃᒃᑯᑦ 

ᑲᓇᑕᒥ ᐃᑲᔪᖅᓱᐃᓚᐅᕐᒪᑕ ᑮᓇᐅᔭᖅᑎᒍᑦ 

ᑖᒪᑐᒥᖓ ᐱᓕᕆᐊᔅᓴᖏᓐᓄᑦ. ᑖᒃᑯᐊ ᑮᓇᐅᔭᓄᑦ 

ᐃᑲᔪᖃᑎᒌᓐᓂᖅ 56 ᐳᓴᓐ ᐃᓄᓕᕆᔨᑐᖃᒃᑯᓐᓂᑦ 

44 ᐳᓴᓐ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ. ᑭᓯᐊᓂ 

ᑲᔪᓰᓐᓇᖅᑐᖅ ᑮᓇᐅᔭᓂᒃ 

ᑐᒃᓯᕋᖃᑦᑕᐃᓐᓇᕐᓂᐊᖅᑐᒍᑦ ᐃᓚᖏᓪᓗ 

ᐆᒻᒪᖅᑯᑏᑦ, ᖃᐅᒻᒪᖅᑯᑏᑦ ᑕᐃᒪᓕ ᖃᐅᔨᒪᓕᕈᑦᑕ 

ᑮᓇᐅᔭᐃᑦ ᑐᒃᓯᕋᐅᑎᕗᑦ ᐊᖏᖅᑕᐅᑉᐸᑕ 

ᒪᓕᒐᓕᐅᕐᕕᒻᒥ ᐅᖃᐅᓯᕆᓛᖅᐸᒃᑲ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ.  

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, 

ᒥᔅᑐ ᒥᑭᓐᖑᐊᖅ.  

 

ᐊᐱᖅᑯᑦ 075 - 5(2): ᖃᓄᐃᓕᖓᓂᖓ 

ᖃᓄᖅᑑᕐᓂᕐᒧᑦ ᐸᕐᓇᐅᑎᒃ 

ᐃᒥᐊᓗᓗᐊᕐᓂᕐᒧᑦ ᐋᓐᓂᕈᑕᐅᔪᑦ ᓄᓇᕘᒥ 

ᓄᖑᑉᐸᓪᓕᐊᖁᓪᓗᒍ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐊᐱᖅᑯᑎᒃᑲ ᑐᕌᕐᓂᐊᖅᑐᑦ ᒥᓂᔅᑕᐅᔪᒧᑦ 

ᑮᓇᐅᔭᓕᕆᓂᕐᒧᑦ ᐱᔾᔪᑎᖃᖅᑐᑎᒃ ᒐᕙᒪᑦ 

ᐸᕐᓇᐅᑎᒋᕼᐃᒪᔭᖏᑦ ᐊᑐᐊᒐᒃᕼᕆᓂᐊᒐᖏᑦ 

ᐃᒥᐊᓗᐃᑦ ᐊᑦᑐᐃᑦᑕᕐᓂᖓᓂᑦ ᒥᒃᓵᓄᑦ ᓄᓇᕗᒻᒥ.  

 

(ᑐᓵᔨᑎᒍᑦ) ᐱᒋᐊᕈᑎᒋᔪᒪᒐᒃᑯ ᑕᒪᓐᓇ 

ᐅᖃᐅᓯᒃᑲᓂᕐᓗᒍ ᒪᓕᒐᓕᐅᖅᑎᐅᖃᑎᕗᑦ 

ᓇᑦᑎᓕᒻᒥ ᓴᖅᑭᓚᐅᖅᑕᖓ ᓇᒡᒐᔾᔭᐅᒥ. 

 

ᐄ, ᑕᐃᒪ ᒥᓂᔅᑕ ᖃᐅᔨᒪᖕᒪᑦ ᖃᒪᓂ’ᑐᐊᖅ 

ᐊᑭᓖᓯᒪᓕᕐᒪᑦ ᐃᒪᓐᓇ ᐃᓱᒪᖅᓱᓕᖅᑐᑎᒃ ᓄᓇᓖᑦ, 

ᑭᓯᐊᓂᓕ ᓄᓇᖃᖅᑎᐅᔪᓄᑦ ᑭᓯᐊᓂ ᒐᕙᒪᒃᑯᑎᒍᑦ 

ᐱᔪᓐᓇᐅᑎᑖᕆᐊᖃᕐᒪᖓᑦ ᐃᒥᐊᓗᑦᑖᕈᓐᓇᐅᑎᓂᒃ.  

 

ᒐᕙᒪᒃᑯᑦ ᐱᓕᕆᓂᐊᕐᓗᓂ ᐸᕐᓇᐅᑎᒥ ᑕᒪᓐᓇ 

ᐃᒥᐊᓗᒃ ᐊᑐᖅᑐᖅ ᒥᒃᖠᕚᓪᓕᖁᔨᕗᑦ 

ᓇᓗᓇᐃᖅᓯᓯᒪᒻᒪᑦ ᐃᔾᔪᐊᕐᓗᒍ; “ᒪᑯᐊ ᐃᓛᓐᓂᒃ 

ᐃᖅᑲᖅᑐᐃᔩᑦ, ᐃᖅᑲᖅᑐᐃᔨᕋᓛᑦ, ᐸᓖᓯᒃᑯᓪᓘᓐᓃᑦ 

ᐊᓯᖏᑦᑎᒍᓪᓘᓐᓃᑦ ᓄᖅᑲᖓᑎᑦᑎᔪᓐᓇᕐᖓᑕ 

ᒥᒃᖠᒋᐊᖅᑎᑦᑎᓗᑎᒃ ᐃᒥᐊᓗᑦᑖᕋᓱᑦᑐᒥᑦ ᐃᓄᒻᒥᑦ. 

ᒐᕙᒪᒃᑯᓪᓕ ᐃᑲᔪᖅᑐᐃᔪᓐᓇᑐᐃᓐᓇᕆᐊᖃᕐᒪᑕ 

ᐃᖅᑲᖅᑐᐃᕕᒻᒥᑦ ᑎᓕᐅᕈᑕᐅᓯᒪᔪᓂᑦ, 

ᑲᑦᑐᖓᑎᑦᑐᒪᓕᖅᑐᖓ ᑎᑭᓴᐃᔪᓐᓇᐅᑎᓂᒃ 

ᑐᓂᓯᓐᖏᓪᓗᑎᒃ ᑖᒃᓱᒧᖓ ᓇᒻᒥᓂᖅ ᐃᓄᒻᒧᑦ.” 

 

ᐅᖃᖅᑏ, ᑖᒃᑯᐊ ᑮᓇᐅᔭᓕᕆᔨᒃᑯᑦ ᑲᒪᒋᔭᖃᕐᒪᑕ 

ᐃᓄᓕᕆᓂᕐᒥᑦ, ᒥᓂᔅᑖ ᐅᖃᐅᑎᔪᓐᓇᖅᐱᑎᒎᑦ 

ᖃᓄᐃᓕᐅᓪᓚᑦᑖᖅᓯᒪᒻᒪᖔᑕ ᑖᓐᓇ 

ᐊᑐᓕᖅᑎᓪᓗᒍ, ᑖᓐᓇ ᐃᓱᒪᒋᔭᐅᓯᒪᔪᖅ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑐ, 

ᒥᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑖᒃᑯᐊ ᑖᒃᑯᓄᖓ ᑐᕌᖓᔪᓄᑦ  

ᐃᒥᐊᓗᒻᒧᑦ, ᐃᒥᐊᓗᓕᕆᓂᕐᒧᑦ ᑕᒪᒃᑯᐊ 

ᐅᖃᐅᓯᐅᓚᐅᖅᓯᒪᔪᐃᑦ ᑖᒃᑯᓄᖓ ᐱᓕᕆᔩᑦ 

ᑲᑎᒪᔨᖏᓐᓄᑦ ᑲᔪᓯᒋᐊᖅᑎᑕᐅᖁᔭᐅᓯᒪᓪᓗᑎᒃ 

ᑕᒪᒃᑯᐊ ᐱᓕᕆᔭᐅᕙᓪᓕᐊᖏᓐᓇᕐᒪᑕ ᑖᒃᑯᐊ. 

 

ᖃᓪᓗᓈᑎᑑᕐᓗᒍ.  (ᑐᓵᔨᑎᒍᑦ) ᐄ, ᑕᒪᓐᓇ 

ᒪᓕᒃᓴᐅᑎᑐᐃᓐᓇᕐᒪᑦ ᑭᓯᐊᓂ ᐱᓕᕆᔭᑦᑕ 

ᐃᓚᒋᒻᒪᒍ ᐅᖃᐅᓯᖃᕋᑖᕋᒪ ᑕᒪᒃᑯᐊ 

ᐊᑲᐅᓯᕚᓪᓕᖅᑎᓪᓗᒋᑦ ᐊᔪᕈᓐᓃᖅᑎᑦᑎᓗᑕ 

ᕿᓂᕐᓗᑕᓗ ᐃᑲᔪᖅᑎᕆᔪᓐᓇᖅᑕᑎᓐᓂᑦ 

ᐸᓖᓯᒃᑯᓐᓂᑦ ᑕᒪᒃᑯᐊ ᐃᖅᑲᖅᑐᐃᕕᒃᑯᑦ 

ᑎᓕᔨᐅᖃᑕᐅᒋᐊᖓ ᑖᒃᑯᐊ ᐃᓚᑐᐃᓐᓇᕆᒻᒪᒍ 

ᐅᓄᖅᑐᓂᒃ ᒐᕙᒪᒃᑯᑦ ᐱᓕᕆᐊᕆᔭᖏᓐᓂ 

ᐱᐅᓯᕚᓪᓕᖅᑎᑕᐅᓇᓱᑦᑎᓪᓗᒍ ᐱᓕᕆᓂᖅᐳᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᕗᑦ ᒐᕙᒪᒃᑯᑦ ᐊᐅᓚᔾᔭᐃᓂᐊᕐᓂᕐᒧᑦ 

ᐸᕐᓇᐅᑎᖏᑦ ᐃᒥᐊᓗᖕᒧᑦ ᐱᓂᕐᓗᓐᓂᖅ 

ᒥᒃᖠᕚᓪᓕᖁᓪᓗᒍ ᓄᓇᕗᒻᒥ ᐅᖃᖅᓯᒪᔪᑦ ᑖᒃᑯᐊ 

ᒐᕙᒪᒃᑯᑦ ᖃᓄᖅᑑᕈᑎᓕᐅᓂᐊᖅᐳᑦ 

ᓇᐅᑦᑎᖅᓱᕈᓐᓇᓂᐊᕐᒪᑕ ᒥᒃᖠᕚᓪᓕᑎᑦᑎᓗᑎᑦ 

ᐊᑭᓖᑎᑦᑎᓗᑎᓪᓘᓐᓃᑦ ᐱᔭᕇᓗᑎᑦ 

ᐱᓂᕐᓗᒃᑐᖃᖅᑎᓪᓗᒍ.  

ᑕᒪᓐᓇ ᐃᓕᒃᐹᓕᐅᑎᒋᔭᐅᓯᒪᔪᖅ 

ᐊᑑᑎᖃᕐᓂᐊᑐᒃᓴᐅᕗᖅ ᒪᓕᒐᓕᐅᓕᕈᑎᑦ 

ᓂᐅᕐᕈᑕᐅᕙᓪᓕᐊᖃᑦᑕᕐᓂᐊᓕᖅᑎᓪᓗᒍ 

ᓱᐴᖅᑐᕐᓗᒃ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᑖᒃᑯᐊ ᐱᓕᕆᕝᕕᖏᑦ ᖃᓄᐃᓕᐅᓕᐊᕐᒪᖔᑦ 

ᐱᔪᓐᓇᐅᑎᖃᕐᓗᑎᑐᑦ ᓇᐅᑦᑎᓱᖅᑕᐅᖃᑦᑕᓂᐊᕐᒪᑕ 

ᒥᒃᖠᕚᓪᓕᖅᑎᑕᐅᓂᐊᕐᒪᑕᓗ ᓯᖁᒥᑦᑎᔪᓪᓗ 

ᐊᑭᓖᑎᑕᐅᖃᑦᑕᕈᓐᓇᓂᐊᕐᒪᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐱᓂᕐᓗᒃᑐᖃᕐᓂᖅᐸᑦ 

ᐱᓕᕆᕝᕕᑉᐳᑦ ᑎᓖᔭᓇᔭᖅᑕᕋ ᑕᐃᒃᑯᓂᖓ ᓄᓇᕗᑦ  

ᓯᓚᑖᓂ ᓂᐅᕕᕈᓐᓇᐅᑎᓂᒃ ᑐᓂᖁᓐᖏᓪᓗᒍ. 

ᑖᒪᓐᓇ ᐃᓚᒋᔭᐅᖃᑕᐅᖕᒪᑦ 

ᐱᔪᓐᓇᐅᑎᑖᖅᑎᑕᐅᖃᑦᑕᖅᑐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᕗᑦ ᒐᕙᒪᒃᑯᑦ ᐊᐅᓚᔾᔭᐃᓂᐊᕐᓂᕐᒧᑦ 

ᐸᕐᓇᐅᑎᖓᑦ ᐃᒥᐊᓗᒃ ᐱᔾᔪᑎᒋᓪᓗᒍ ᓄᓇᕗᒻᒥ 

ᐅᖃᖅᓯᒪᖕᒥᔪᑦ ᐊᒻᒪᓗ ᐃᒪᐃᓕᖓᓪᓗᓂ, “ᑕᐃᒃᑯᐊ 

ᐊᑐᐃᓐᓇᕈᖅᑎᑕᐅᔪᑦ ᐊᖅᓵᖅᑕᐅ ᐱᓂᕐᓗᑦᑐᑦ 

ᐊᖅᓵᖅᑕᐅᖃᑦᑕᖁᓪᓗᒋᑦ ᐱᖁᔭᕐᔪᐊᖅ ᒪᓕᒡᓗᒍ 

ᐊᑐᖅᑕᐅᓲᖑᕗᖅ ᐱᔪᓐᓇᐅᑎᖃᓐᖏᓪᓗᑎᑦ 

ᐃᒥᐊᓗᓐᓂᒃ ᓂᐅᕐᕈᑎᖃᖃᑦᑕᓂᕐᒧᑦ 

ᑮᓇᐅᔭᓕᐅᕈᑎᖃᕐᓂᖅᐸᑕ.” ᒥᓂᔅᑕ 

ᖃᐅᔨᒪᔪᒃᓴᐅᕗᖅ ᑖᓐᓇ ᐊᑐᓕᖅᑎᑕᐅᓂᐊᕐᒪᑦ.  

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᒃᑯᐊ 

ᑮᓇᐅᔭᓕᕆᔨᒃᑯᑦ ᐃᑲᔪᖅᓱᐃᒻᒪᖔᖅ 

ᒪᓕᒐᓕᕆᔨᒃᑯᓐᓂᒃ ᑖᓐᓇ ᐱᖁᔭᕐᔪᐊᖅ 

ᐊᑐᓕᖅᑎᑕᐅᓂᐊᕐᒪᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 

ᐅᖃᐅᓯᕆᕈᓘᔭᖃᑦᑕᖅᓯᒪᒐᒃᑯ ᐃᓛᒃ 

ᑲᑎᒪᖃᑎᒋᕈᓘᔭᖃᑦᑕᖅᓯᒪᒐᒃᑯ ᒪᓕᒐᓕᕆᔨᒃᑯᑦ 

ᒥᓂᔅᑕᖓᑦ ᑕᒪᓐᓇ ᐱᔾᔪᑎᒋᓪᓗᒍ ᐊᒻᒪ 

ᐊᑐᓕᖅᑎᑕᐅᖁᔭᕗᑦ ᑖᓐᓇ ᐱᖁᔭᕐᔪᐊᖅ ᒐᕙᒪᕗᑦ 

ᑖᒃᑯᐊ ᐃᒃᓯᕚᖅᑎᓪᓗᒋᑦ. ᐊᒻᒪᓗ ᖁᔭᓐᓇᒦᖅᐸᒋᑦ 

ᑖᓐᓇ ᐊᐱᖅᑯᓯᕆᖃᑦᑕᖅᓯᒪᒐᖕᓂ ᒫᓐᓇ 

ᐃᖅᑲᓇᐃᔮᕆᔭᕗᑦ. ᓇᓗᓇᐃᖅᓯᔪᒪᑐᐃᓐᓇᖅᑐᖓ 

ᒪᓕᒐᓕᐅᖅᑎᒧᑦ. ᐄ, ᐃᖅᑲᓇᐃᔮᕆᔭᕗᑦ 

ᒫᓐᓇ ᐱᖃᑎᒋᓪᓗᑎᒃᑯᑦ ᑕᐃᒃᑯᐊ ᐱᓕᕆᕝᕖᑦ 

ᑕᐃᒪᐃᑐᓕᕆᖃᑕᐅᔪᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ.  

 

ᐊᐱᖅᑯᑦ 076 - 5(2): ᐱᕐᔪᐊᑦ 

ᑮᓇᐅᔭᑐᕈᑎᒃᓴᒧᑦ ᐅᓂᒃᑳᓕᐊᖑᓚᐅᖅᑐᒧᑦ 

(ᓇᑦᓯᖅ) 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᐅᖃᖅᑏ, ᑖᓐᓇ ᐊᐱᖅᑯᑎᒋᓂᐊᖅᖢᒍ.  

 

(ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᒋᔪᒪᒻᒥᔭᕋ ᑖᔅᓱᒧᖓ 

ᑮᓇᐅᔭᓕᕆᔨᑦᑎᓄᑦ ᐅᖃᐅᓯᕆᖅᑲᐅᔭᒻᒪ ᒥᔅᓵᓄᑦ 

ᑕᒪᒃᑯᐊᖏᓛᒃ ᐅᔭᕋᓐᓂᐊᖅᑏᑦ ᐱᓪᓚᕆᐋᓗᒋᒐᑦᑎᒍ 

ᐅᕙᒍᓪᓖᓛᒃ ᓄᓇᓕᕋᓛᕐᒥᐅᑕᐅᓪᓗᑎᒍᑦ 

ᐃᓱᒫᓗᒋᒐᑦᑎᒍᑦ ᑕᒪᓐᓇ, ᐃᖅᑲᓇᐃᔮᔅᓴᓂᒃ 

ᐊᒃᓱᐊᓗᒃ ᐅᕙᑦᑎᓐᓂᒃ ᐃᑲᔪᖅᑲᐅᒻᒪᑦ.  

 

(ᑐᓵᔨᑎᒍᑦ) ᐅᖃᖅᑏ, ᑕᐃᓐᓇ ᒪᓕᒐᓕᐅᖅᑏᑦ 

ᐅᖃᐅᓯᖏᑦᑎᒍᑦ ᐅᔭᕋᓐᓂᐊᕐᓂᖅ ᐱᔾᔪᑎᒋᓪᓗᒍ 

ᑖᓐᓇ ᒐᕙᒪᐅᓐᖏᑦᑐᓂᒃ ᐊᖏᓂᖅᐹᖑᒻᒪᑦ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᑦᑐᓂᒃ 

ᖃᔅᓯᓂᒃ ᑮᓇᐅᔭᓂᒃ ᓴᓂᕐᕙᐃᓯᒪᒻᒪᖔᖅ 

ᐱᓕᒻᒪᒃᑕᐅᓂᐊᕐᒪᖔᖅ?  

 

ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊ 

ᐃᓕᓐᓂᐊᖅᑎᑕᐅᕙᑦᑐᑦ ᓇᓗᓇᓐᖏᑦᑐᑦ 

ᐅᔭᕋᑦᑕᕆᐊᓂᒃ ᒐᕙᒪᒃᑯᑦ ᐃᖅᑲᓇᐃᔭᒃᓴᓂᒃ 

ᐅᒃᑯᐃᖔᖅᑐᑦ ᐊᒥᓲᖕᒪᑕ ᑖᒃᑯᓄᖓᓗ 

ᐱᓕᕆᓕᖅᐸᒃᖢᑎᒃ ᓇᓗᓇᓐᖏᒻᒪᑦ, ᐅᖃᖅᑏ. 

ᑕᒪᓐᓇ ᐱᓪᓚᕆᐊᓗᒋᒐᑦᑎᒍ ᐊᐱᕆᔭᕋ ᑖᓐᓇ 

ᑮᓇᐅᔭᓕᕆᔨ ᒥᓂᔅᑕ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑐ 

ᐊᕿᐊᕈᖅ.  

  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐊᒻᒪᓗ ᖁᔭᓐᓇᒦᒃ 

ᐅᖃᓪᓚᔅᓯᐊᖅᑐᐊᓘᖅᑲᐅᒐᕕᑦ ᑕᔅᓱᒧᖓ ᒥᔅᓵᓄᑦ 

ᐊᒻᒪᓗ ᐊᐱᖅᑯᑎᔅᓯᐊᕚᓘᓪᓗᓂ 

ᐅᔭᕋᓐᓂᐊᓂᕐᒨᖓᔪᓂᑦ ᐃᓕᓐᓂᐊᖅᑎᑕᐅᓂᕐᒥᒃ. 

(ᑐᓵᔨᑎᒍᑦ) ᐅᔭᕋᕐᓂᕐᓂᓕᕆᓂᕐᒧᑦ ᐃᓕᓐᓂᐊᕐᓂᖅ 

ᐱᔾᔪᑎᒋᓪᓗᒍ ᒐᕙᒪᒃᑯᑦ ᐱᓕᕆᕝᕕᖏᑦ 

ᐊᑕᐅᓯᖏᑦᑐᑦ ᑕᒪᑐᒥᖓ ᐊᑐᖃᑦᑕᖅᓯᒪᔪᑦ. 

ᐊᑐᓕᖅᑎᑕᐅᔪᓐᓇᕐᓂᐊᕐᒪᑦ ᐃᓕᓐᓂᐊᕐᓂᓕᕆᓂᖅ 

ᐃᓕᓐᓂᐊᖅᑎᑦᑎᓂᖅ.  

 

ᐊᒻᒪᓗ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐅᖃᐅᓯᕐᖓᐅᑎᖏᑎᒍᑦ ᓂᓪᓕᐅᑎᒋᓯᒪᔭᕗᑦ ᓲᕐᓗ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᓵᔅᓯᓐᓃᓐᓂᐊᕐᒪᑦ ᐱᓕᕆᕝᕕᐊᑕ ᒥᒃᓵᓄᑦ ᐊᒻᒪᓗ 

ᑖᓐᓇ ᑲᒪᔨᐅᒻᒥᔪᖅ ᐅᔭᕋᓐᓂᐊᕐᓂᓕᕆᓂᕐᒧᑦ 

ᐃᓕᓐᓂᐊᕈᑎᓂᒃ ᐱᓕᒻᒪᒃᓴᐅᑎᓂᓪᓗ ᐊᒻᒪᓗ 

ᓯᓚᑦᑐᖅᓴᕐᕕᒃ ᑕᐃᑲᓂ ᐃᓕᓐᓂᐊᕈᑎᒃᓴᖃᐅᕐᒥᔪᖅ 

ᐅᔭᕋᓐᓂᐊᕐᓂᓕᕆᓂᐅᑉ ᒥᒃᓵᓅᖓᔪᓂᑦ.  

 

ᑕᐃᒃᑯᐊ ᐅᔭᕋᓐᓂᐊᕐᕖᑦ ᒫᓐᓇ ᒪᑐᐃᖓᔪᑦ ᐃᓄᐃᑦ 

ᓄᓇᖁᑎᖏᓐᓃᒻᒪᑕ ᐊᒻᒪᓗ ᐊᕕᑦᑐᖅᓯᒪᔪᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᐅᔭᕋᓐᓂᐊᖅᑎᓂᒃ 

ᐋᔮᐃᖃᑎᒌᖃᑦᑕᖅᓯᒪᔪᑦ ᐃᓄᖕᓄᑦ ᐃᑲᔫᑏᑦ 

ᐱᔾᔪᐃᒋᓪᓗᒋᑦ ᐃᓄᐃᓪᓗ 

ᐃᖅᑲᓇᐃᔮᖃᖃᑦᑕᕈᓐᓇᕐᓂᐊᕐᒪᑕ ᐅᔭᕋᓐᓂᐊᕐᕕᖕᓂ. 

ᑖᓐᓇ ᓂᓪᓕᐅᑎᒋᔪᒪᑲᐃᓐᓇᖅᑕᕋ ᐊᑕᐅᓯᖏᑦᑐᓄᑦ 

ᑐᕌᖓᔪᓄᑦ ᐱᓕᕆᓯᒪᒐᑦᑕ ᐊᒻᒪᓗ 

ᐅᔭᕋᓐᓂᐊᕐᕕᖕᓂ ᐃᓕᓐᓂᐊᕐᓂᕐᒥ ᐱᑕᖃᐅᖅᖢᓂ 

ᖁᔭᓐᓇᒦᒃ, ᐅᖃᖅᑏ, 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐄ, 

ᐅᖃᖅᑏ, ᒥᓂᔅᑕᐃᑦ ᐊᑐᕈᒫᕐᓂᐊᖅᑐᓂ 

ᐅᖃᐅᓯᖃᖅᖢᓂ ᐅᖅᓱᐊᓗᖕᓄᑦ ᑖᒃᓰᔭᐅᑏᑦ 

ᑮᓇᐅᔭᖁᑎᖏᑦ ᐋᖅᑭᒃᑕᐅᓚᐅᖅᓯᒪᖕᒪᑦ 

ᐱᕙᓪᓕᐊᔪᓕᕆᓂᖅ ᑕᒪᓐᓇ ᐱᑕᖃᓕᕐᓂᐊᕐᒪᑦ 

ᐊᒻᒪᓗ ᐅᑎᕐᕕᐅᓗᑎᒃ ᑖᓐᓇ ᐊᖅᑯᑎᒋᔭᐅᓗᓂ.  

 

ᖃᓄᐃᑦᑐᓂᒃ ᑕᒪᒃᑯᐊ ᒐᕙᒪᒃᑯᑦ 

ᐃᓕᐅᖅᑲᐃᓐᓂᖅᐸᑦ ᑮᓇᐅᔭᓕᐅᕋᓱᐊᕈᑎᓂᑦ 

ᐱᑕᖃᓕᕐᓂᐊᕐᒪᑦ ᑕᐃᒪᑐᓇᓕᕆᓲᖑᖕᒪᑕ ᐃᓄᐃᑦ 

ᑎᒥᖁᑎᖏᑦ ᑖᒃᑯᑎᒎᓇ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑮᓇᐅᔭᑦ 

ᐊᑐᕈᒫᕐᓂᐊᖅᑐᓂ 6 ᒪᒃᐱᖅᑐᒐᕐᒥ 

ᐅᖃᖅᓯᒪᔪᖅᑕᓕᒃ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᑯᓪᓗ $3.3 ᒥᓕᐊᓂᒃ ᐱᓂᐊᖅᑐᑦ 

ᐱᖓᓱᓄᑦ ᐊᕐᕌᒍᓄᑦ ᐅᔭᕋᓐᓂᐊᕐᓂᓕᕆᓂᖅ 

ᐱᔾᔪᑎᒋᓪᓗᒍ ᐊᑑᑎᐊᕐᓂᖅᓴᒃᑯᑦ 

ᐋᖅᑭᓱᖅᑕᐅᔪᓐᓇᕐᓂᐊᕐᒪᑕ ᓄᓇᓕᖕᓂ. ᑖᓐᓇ 

ᐱᓕᕆᐊᖑᔪ ᐃᓇᖏᖅᓯᔪ ᐅᖅᓱᐊᓗᖕᓄᑦ 

ᑖᒃᓰᔭᐅᑏᑦ ᐅᑎᖅᑎᑕᐅᓂᖏᓐᓂ. ᐊᒻᒪ 

ᑲᑎᒪᑐᐃᓐᓇᓕᖅᑎᓪᓗᑕ ᓈᒻᒪᒃᓯᒃᐸᑦ 

ᐊᐱᖅᓱᕐᓂᕐᒥᓘᓐᓃᑦ ᒪᓕᒐᓕᐅᖅᑏᑦ 

ᐊᐱᖅᓱᖃᑦᑕᖁᓂᐊᖅᑕᒃᑲ ᒥᓂᔅᑕᓂᑦ 

ᐃᓗᓕᑯᓪᓘᔭᖏᓐᓂ ᑐᓴᖅᑎᑕᐅᓂᐊᕐᒪᑕ 

ᐃᓚᒋᔭᐅᖃᑕᐅᔪᓪᓗ ᐊᑐᕈᒫᕐᓂᐊᖅᑐᓄᑦ.  

 

ᒐᕙᒪᒃᑯᓐᓄᑦ ᐱᒋᐊᖅᑎᑕᐅᓯᒪᔪᓄᑦ ᑖᒃᑯᐊᖑᒻᒪᑕ 

ᐊᖏᖅᓯᓂᕐᓗ ᑲᑎᒪᑐᐃᓐᓇᕐᓂᒃᑯᑦ 

ᐊᖅᑯᑎᖃᖃᑦᑕᖅᑐᒍᑦ ᐱᓕᕆᕝᕕᓪᓗ ᐊᑐᓂ 

ᓵᔅᓯᓐᓂᖃᑦᑕᖅᖢᑎᒃ. ᐊᑏ ᑖᒃᑯᐊ ᒥᓂᔅᑕᐃᑦ 

ᐊᐱᖅᓱᖃᑦᑕᖅᓯᐅᒃ ᑕᒪᑐᒪᑉ ᒥᒃᓵᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈ, 

ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᐊᑐᕈᒫᕐᓂᐊᖅᑐᓄᑦ ᒥᒃᓵᓅᖓᖕᒪᑦ. ᑕᐃᓐᓇ 

ᐃᓯᐊᕿᕐᓗᓐᓄ ᑖᒃᓰᔭᐅᑎ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᓴᖅᑭᑕᐅᔪᒪᔪᖅ ᐊᒻᒪᓗ ᐊᐅᓚᔾᔪᑏᑦ 

ᑮᓇᐅᔭᖅᑐᕐᓂᖅᓴᐅᓂᐊᖅᖢᑎᒃ ᐅᐱᓐᓇᕋᓂ ᐃᒻᒪᖄ 

$15 ᒥᓕᐊᓂᒃ ᐊᑭᓕᖅᓱᐃᖃᑦᑕᓕᒃᓂᐊᕋᑦᑕ.  

ᒥᓂᔅᑕᒧᑦ ᐊᐱᖅᑯᑎᒋᔪᒪᔭᕋ ᓇᓕᐊᑐᐃᓐᓇ 

ᑖᒃᓰᔭᐃᔾᔪ ᐊᒻᒪᓗ ᒐᕙᒪᒃᑯᓐᓄᑦ ᓄᐊᑕᐅᔪ ᑕᐃᒪ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᑕᐃᑯᓂᖓᑦ 

ᑎᒍᓯᖃᑦᑕᖅᐹᑦ? ᐊᑭᓕᖅᑕᐅᖅᑳᓚᐅᖅᑎᓪᓗᒋᑦ 

ᐃᓕᔅᓯᓐᓄᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ. ᑐᑭᓯᓇᕐᓂᖅᐸᑦ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔭᒃᑯᑦ ᑕᐃᓐᓇ 

ᐃᓯᐊᖅᑭᕐᓗᖕᓄᑦ ᑖᒃᓰᔭᐅᑏᑦ ᐱᓂᐊᖅᑕᕗᑦ 

ᑲᓇᑕᐅᑉ ᒐᕙᒪᒃᑯᖏᓐᓄᓪᓗ ᑎᒍᒻᒪᑦ ᑕᐃᒃᑯᓄᖓ 

ᓄᐊᑦᑕᐅᖃᑦᑕᕋᔭᖅᑐᑦ ᐊᒻᒪᓗ ᑮᓇᐅᔭᑦ ᑖᒃᑯᐊ 

ᓄᐊᑦᑕᐅᕙᓪᓕᐊᔪᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓐᓄᑦ 

ᐊᑐᕋᔭᖅᖢᑎᒃ. ᑮᓇᐅᔭᑦ ᐊᓯᖅᐸᓪᓕᐊᔪᓄᑦ ᑕᕝᕗᖓ 

ᐃᓕᖃᓯᐅᔾᔭᐅᓇᔭᖅᖢᑎᒃ. ᓱᕐᕋᐃᔾᔮᖏᑦᑐᑦ 

ᑮᓇᐅᔭᖅᑖᕆᖃᑦᑕᑎᓐᓂᒃ ᒫᓐᓇ ᐃᓗᓕᑯᓘᔭᖏᑦ 

ᓱᓕ ᐱᓕᕆᐊᕆᔭᐅᕙᓪᓕᐊᔪᑦ. 

ᐅᑎᖅᑎᑕᐅᓂᐊᕐᒪᖔᑕ ᑕᐃᒃᑯᐊ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᓱᓕ ᑕᒪᒃᑯᐊ ᐱᓕᕆᐊᕆᓯᒪᔭᕗᑦ 

ᐅᓪᓗᒥᒧᑦ ᑎᑭᖦᖢᒍ. ᑭᓱᒥᒃ ᐱᕙᓪᓕᐊᔪᓂᒃ ᓄᑖᓂᑦ 

ᐱᑕᖃᓕᖅᐸᑦ ᒪᓕᒐᓕᐅᕐᕕᐅᑉ ᐃᓗᐊᓂ 

ᐅᖃᐅᓯᕆᓂᐊᖅᐸᒃᑲ ᐊᒻᒪ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ ᑖᔅᓱᒥᖓ ᑐᓴᖅᑎᕈᒪᖕᒪᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᔾᔨᕈᓱᓚᐅᕆᑦᑎ ᐅᖃᐅᓯᒃᑯᑦ ᐊᐱᖅᓱᕐᓂᕐᒧᑦ 

ᐱᕕᖃᕈᓐᓃᕋᔅᓯ ᑕᐃᒪᐃᒪᓪᓗ ᒫᓐᓇ ᑲᔪᓯᓂᐊᖅᑐᒍᑦ 

ᑲᑎᒪᔾᔪᑎᒃᓴᑦᑎᓐᓄᑦ. ᑎᑎᖅᑲᑎᒍᑦ ᐊᐱᖅᑯᑎᑦ. 

ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 

ᑭᐅᔾᔪᑎᑦ ᑲᒥᓴᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 

ᑭᐅᔾᔪᑎᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐅᖃᐅᓯᖏᓐᓄᑦ. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. 

ᑭᐅᔾᔪᑎᑦ ᐊᑎᓕᐅᖅᓯᒪᔪᑎᒍᑦ ᑐᑭᓯᕋᐅᑎᓄᑦ. 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᑦ ᐊᓯᖏᓐᓂᓪᓗ. 

ᓴᖅᑭᑕᐅᓂᖏᑦ ᑎᑎᖅᑲᑦ. ᐱᖁᔨᕗᖔᕐᓂᐊᓂᕐᒧᑦ 

ᖃᐅᔨᒃᑲᐃᔾᔪᑎᑦ. ᐱᖁᔨᕗᖔᕐᓂᐊᓂᕐᒧᑦ 

ᖃᐅᔨᒃᑯᑎᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ 

ᐱᖁᔭᒃᓴᑦ. ᐱᖁᔨᕗᖔᕈᑎᑦ. ᓯᕗᓪᓕᖅᐹᒥᒃ  

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂᑦ ᐊᓯᖏᓐᓂᓪᓗ, ᐱᖁᔭᒃᓴᐃᑦ 

ᓇᐃᓴᐅᑎᓖᑦ 4 ᐊᒻᒪᓗ 5 ᒥᔅᑐ ᒥᑭᓐᖑᐊᖅ 

ᐃᒃᓯᕙᐅᑕᐅᓂᐊᖅᑐᖅ.  

 

ᑲᔪᓯᒋᐊᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᒧᑦ ᒫᓐᓇ 

ᓄᖅᑲᖓᑲᐃᓐᓇᓂᐊᖅᑐᒍᑦ 20.5 ᒥᓂᑦᔅ. 

 

>>ᐃᓪᓚᖅᑐᑦ 

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:33-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:57-ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ)(ᑐᓵᔨᑎᒍᑦ): 

ᑲᑎᒪᒋᐊᓕᕐᒪᑕ ᑲᑎᒪᑐᐃᓐᓇᖅᑎᓪᓗᑕ.  

 

ᑲᑎᒪᑐᐃᓐᓇᕆᐊᓚᐅᓐᖏᓂᑦᑎᓐᓂ 

ᐱᓕᕆᐊᒃᓴᑎᓐᓄᑦ ᐅᑯᓂᖓ ᐅᖃᐅᓯᖃᕈᒪᓪᓗᖓ.  

 

ᑐᓐᖓᕕᒋᔭᐅᔪᖅ ᑖᒃᑯᐊ ᒐᕙᒪᐅᔪᓄᑦ ᑲᓇᑕᒥ 

ᑖᒃᑯᐊ ᒪᓕᒐᖏᑦ ᒥᓂᔅᑕᐃᑦ ᑲᒪᒋᔭᖏᑦ ᐊᒻᒪ 

ᑭᐅᔪᓐᓇᕆᐊᖃᕐᓂᖏᑦ ᑲᒪᒋᔭᐅᒻᒪᑕ.  

 

ᒥᓂᔅᑕᐃᑦ ᓂᕆᐅᒋᔭᐅᔪᑦ ᑭᐅᔭᕆᐊᖃᖅᑐᑦ 

ᐃᓱᒪᓕᐅᕈᑎᒋᓗᐊᖅᑕᖏᓐᓂᒃ ᐱᓕᕆᕕᖏᑦᑕ 

ᐃᓗᐊᓂ. ᑕᐃᒪᐃᓕᐅᖃᑦᑕᖅᑐᑦ ᑭᐅᖃᑦᑕᖅᖢᑎᒃ 

ᐊᐱᖅᑯᑕᐅᔪᓂᒃ ᒪᓕᒐᓕᐅᕐᕕᖕᒥ ᑲᑎᒪᔨᓂᒃ ᓲᕐᓗ 

ᑕᕝᕙᓂ ᒪᓕᒐᓕᐅᕐᕕᖕᒥ ᐊᐱᖅᓲᑕᐅᔪᓂᒃ 

ᑭᐅᖃᑦᑕᕐᓗᑎᒃ.  

 

ᒪᓕᒐᒃᓴᐃᑦ ᐊᑐᕈᒫᖅᑐᓪᓗ ᓴᖅᑭᑕᐅᔭᕌᖓᑕ 

ᐊᓯᐊᒎᖅᑐᑦ ᑲᑎᒪᔾᔪᑕᐅᔪᑦ ᐱᖅᑯᓯᒋᒐᔪᒃᑕᕗᑦ 

ᒥᓂᔅᑕᐃᑦ ᐱᖃᑎᖃᖃᑦᑕᕐᓂᐊᕐᒪᑕ 

ᐃᖅᑲᓇᐃᔭᖅᑎᖏᓐᓂᒃ ᐊᖓᔪᖅᑲᐅᑎᓄᑦ 

ᐊᐱᕆᔭᐅᖃᑦᑕᕐᒪᑕ ᒥᓂᔅᑕᖏᓐᓂᒃ ᑭᐅᖁᔭᐅᓪᓗᑎᑦ 

ᐃᓗᓕᑯᓘᔭᖃᖅᑐᓂᒃ ᐱᔭᕐᓂᖏᑦᑐᓂᓘᓐᓃᑦ 

ᐊᐱᖅᑯᑎᖃᓚᐅᖅᑎᓪᓗᒋᑦ  

ᒪᓕᒐᓕᐅᖅᑏᑦ.  

 

ᑭᓯᐊᓂ ᐱᒻᒪᕆᐅᖕᒪᑦ ᐃᓘᓐᓇᖏᑦ ᑲᑎᒪᔩᑦ 

ᐅᐱᒍᓱᒋᐊᖃᕐᒪᑕ ᐃᓱᒪᖅᓱᕈᓐᓇᕐᓂᖏᓐᓂᒃ 

ᒥᓂᔅᑕᐃᑦ. ᐃᓱᒪᓕᐅᕈᓐᓇᕐᒪᑕ ᑭᐅᔪᒪᖕᒪᖔᑕ 

ᐊᐱᖅᑯᑎᒥᓐᓂᒃ ᑐᓂᓯᔪᓐᓇᕐᒪᖔᑕ ᐊᐱᖅᑯᑕᐅᔪᓂᒃ 

ᐃᖅᑲᓇᐃᔭᖅᑎᖏᓐᓄᑦ. ᐃᓘᓐᓇᖏᑦ ᐊᐱᖅᑯᑏᑦ 

ᐊᐱᕆᔭᐅᖃᑦᑕᕆᐊᓖᑦ ᑐᕌᕐᓗᑎᒃ ᒥᓂᔅᑕᒧᑦ.  

 

ᐊᒻᒪᓗᑦᑕᐅᖅ ᐱᒻᒪᕆᐅᔪᖅ, ᐃᓘᓐᓇᖏᑦ 

ᑲᑎᒪᔨᐅᔪᒍᑦ ᑕᕝᕙᓂ ᐃᖅᑲᓇᐃᔭᖅᑎᓂᒃ 

ᐊᐱᖅᓱᖃᑦᑕᖏᓪᓗᑕ ᑭᐅᔭᐅᔭᕇᖅᓯᒪᔪᓂᒃ 

ᒥᓂᔅᑕᖏᓐᓄᑦ.  

 

ᑲᑎᒪᑐᐃᓐᓇᕐᓂᖅ ᑲᑎᒪᑐᐃᓐᓇᓂᒃᑯᑦ ᑲᑎᒪᑎᓪᓗᑕ 

ᑲᑎᒪᔾᔪᑎᒋᓗᑎᒍᑦ 2018-19-ᒧᑦ ᐊᐅᓚᔾᔪᑎᓄᑦ 

ᐊᑐᕈᒫᖅᑐᑦ. ᐃᒃᓯᕙᐅᑕᓯ ᐃᓕᔅᓯᓐᓄᑦ ᑕᒪᑐᒧᖓ 

ᑲᒪᓂᐊᖅᑐᖅ.  

 

ᒫᓐᓇ ᐅᓪᓗᒥ ᑲᑎᒪᔾᔪᑎᒃᓴᑦᑎᓐᓄᐊᕐᓂᐊᓕᖅᐳᒍᑦ. 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 

ᐱᓕᕆᐊᒃᓴᖃᖅᑐᒍᑦ, ᒪᓕᒐᒃᓴᖅ 4 ᐊᒻᒪᓗ 5. 

ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗᑦᑕᐅᖅ ᑲᑎᒪᔩᑦ. ᐅᓐᓄᓴᒃᑯᑦ, ᐃᒃᓯᕙᐅᑖᖅ, 

ᕿᒥᕐᕈᓇᒍᒪᔪᒍᑦ ᒪᓕᒐᒃᓴᖅ 4 ᐊᒻᒪᓗᑦᑕᐅᖅ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᔅᓯᖅᑎᒃᑯᑦ 

ᐊᑐᕈᒫᖅᑕᖏᑦ. ᐱᔭᕇᖅᐸᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑐᕈᒫᖅᑕᖏᑦ 

ᑲᑎᒪᔾᔪᑎᒋᓂᐊᕐᓗᒋᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 

ᐱᓕᕆᐊᖃᖅᑳᕐᓂᐊᕋᑦᑎᒍ ᒪᓕᒐᒃᓴᖅ 4? 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᐊᐱᕆᔪᒪᔭᕋ ᒥᓂᔅᑕ ᑯᓱᒐᖅ ᐃᖅᑲᓇᐃᔭᖅᑎᓂᒃ 

ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᕖᑦ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ, ᑕᒫᓂᖃᑎᖃᕈᒪᕗᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ 

ᒥᓂᔅᑕ ᐃᖅᑲᓇᐃᔭᖅᑎᖏᑦ ᐃᓯᖅᑕᐅᔪᓐᓇᕐᓂᐊᕐᒪᑕ 

ᐊᐱᖅᓱᖅᑕᐅᕕᖕᒧᑦ? ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ, 

ᐃᑎᖅᑎᖅᑑᓪᓗᐊᕈᕕᒋᑦ ᒪᓕᒐᓕᐅᕐᕕᖕᒧᑦ.  

 

ᓇᓗᓇᐃᑦᑎᐊᕐᓂᐊᕐᒪᑕ, ᒥᓂᔅᑕ ᑯᓱᒐᖅ 

ᓇᓗᓇᐃᔭᖅᑑᓪᓗᐊᕈᕕᒋᑦ ᐃᖅᑲᓇᐃᔭᖅᑎᑎᑦ. ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᑉᓯᓐᓃᑦᑐᖅ ᒥᔅ ᑭᒻᐳᓪ, 

ᑐᖓᓕᕋ. ᐊᒻᒪᓗ ᑐᖓᓕᒃᑲᓐᓂᕋ ᓴᐅᒥᑉᓯᓐᓃᑦᑐᓂ 

ᒥᔅᑕ ᓯᑏᕕ ᑳᓐᓰᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑐᓐᖓᕼᐅᓐᓂᐊᖅᐳᕼᐃ 

ᒪᓕᒐᓕᐅᕐᕕᖕᒥ. ᑕᕝᕙᓂ ᒪᒃᐱᖓᓃᓕᕋᑉᑕ ᔭᐃ-5, 

ᓄᓇᓕᖕᓂ ᒐᕙᒪᓕᕆᔨᒃᑯᓐᓂᑦ ᐱᔨᑦᑎᕋᖅᑎᓂᑦ. 

ᓄᓇᓕᖕᓄᑦ ᒐᕙᒪᓕᕆᓂᕐᒧᑦ, ᑖᒃᑯᐊ ᐊᑎᖁᑎᒃᑲ 

ᒪᓕᒃᖢᒋᑦ ᒥᔅᑕ ᒪᐃᓐ. 

 

ᒪᐃᓐ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑕᕝᕗᖓᑦᑎᐊᖅ.  

ᒥᓂᔅᑕ ᐱᓕᕆᑎᓪᓗᒍ. 

ᑕᒪᑐᒥᖓ ᑲᑎᒪᔾᔪᑎᖃᖅᑎᓪᓗᑕ ᑕᐃᒪ ᐃᑉᐸᒃᕼᐊᖅ 

ᐊᐱᕆᔪᖃᓚᐅᕐᒪᑦ ᐅᑯᐊ (ᑐᓵᔨᑎᒍᑦ) ᓄᓇᓕᖕᓂ 

ᒐᕙᒪᒃᑯᓐᓄᑦ ᐱᔨᑦᓯᖅᑏᑦ (ᑐᓵᔨᑎᒎᕈᓐᓃ*ᑐᖅ) 

ᖃᓄᑎᒋ ᑮᓇᐅᔭᐃᔭᖅᕼᐃᒪᖕᒪᖔᑕ 17-18, ᑕᒪᓐᓇ 

ᖃᐅᔨᒪᓐᓇᖅᕼᐃᖕᒪᖔᑦ ᑮᓇᐅᔭᖁᑎᖏᑦ 

(ᑐᓵᔨᑎᒍᑦ) ᖃᑦᑎᐅᖕᒪᖔᑦ ᓇᓚᐅᑦᑖᕐᓗᒋᑦ, 

(ᑐᓵᔨᑎᒎᕈᓐᓃᖅᑐᖅ) ᑐᕼᐊᕈᐊᖅᑐᖓ. ᒪ’ᓇ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᑲᑎᑕᐅᖕᒪᑕ ᓱᓕ 

ᑮᓇᐅᔭᓕᕆᔨᒃᑯᑦ ᐱᓕᕆᖃᑎᒋᓪᓗᑎᒍᑦ. ᑖᓐᓇ 

ᑕᖅᑭᖅ ᐊᑐᕐᓂᐊᖅᑕᕗᑦ ᔫᓂ ᐃᓱᐊᓄᐊᖅᓯᕐᓗᒍ 

ᑕᒪᒃᑯᐊ ᑲᑎᓐᓂᐊᕋᑦᑎᒍᑦ, ᑕᐃᑲᓂ 

ᓇᓗᓇᕈᓐᓃᑦᓯᐊᕐᓂᐊᖅᑐᖅ ᑖᒃᑯᐊ 

ᑮᓇᐅᔭᖅᑐᕐᓂᐅᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᑮᓇᐅᔭᐃᑦ ᐅᓪᓗᒥᒧᑦ ᐊᑐᖅᑕᐅᓯᒪᔪᑦ 

ᐱᖃᓯᐅᔾᔨᓯᒪᕙᑦ ᑮᓇᐅᔭᓂᒃ ᐊᕐᕌᒍᐊᓄᑦ 

ᐃᓘᓐᓇᖓᓅᓐᖏᑦᑑᒐᓗᐊᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᒡᓗᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖃ ᑐᖓᓕᕋ ᑕᒪᑐᒧᖓ 

ᓂᓪᓕᕈᒪᒃᐸᑦ, (ᑐᓵᔨᑎᒍᑦ) ᐊᖅᑯᑎᒋᓗᑎᑦ 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓂᖓ ᓈᓴᐅᑎᓂᒃ ᐱᓯᒪᓐᖏᓐᓇᒪ ᐅᓪᓗᒥ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ.  

 

ᒪᐃᓐ: ᓇᓘᓇᓗᐊᑯᓂ. ᐊᕼᐃᐊᓂᒃ 

ᐊᐱᖅᕼᐅᓚᐅᕐᓚᖓ.  

 

ᑕᒪᑦᓱᒪ ᐊᑖᓃᕼᐃᐅ’ᒪᑦ (ᑐᓵᔨᑎᒍᑦ) ᓄᓇᓕᖕᓂ 

ᒐᕙᒪᒃᑯᓐᓄᑦ ᐱᔨᑦᓯᖅᑏᑦ ᐱᓐᖑᐊᖅᑐᓕᕆᓂᖅ, 

ᑭᐱᓐᖑᐃᔭᐅᑏᓪᓗ, (ᑐᓵᔨᑎᒎᕈᓐᓃᖅᑐᖅ) 

ᓄᓇᓕᖕᓂ ᐱᔨᑦᓯᕋᖅᑎᒃᑯᑦ ᐊᒥᕼᐅᑦᓯᐊᒥᐊᓂᒃ 

ᐱᔭᒃᕼᐊᖃᖅᑎᖦᖢᒋᑦ (ᑐᓵᔨᑎᒍᑦ) 

ᐱᓐᖑᐊᖅᑐᓕᕆᓂᖅ ᐊᒻᒪᓗ ᑭᐱᓐᖑᐃᔭᐅᑎᓄᑦ 

(ᑐᓵᔨᑎᒎᕈᓐᓃᖅᑐᖅ) ᓇᓗᒋᑦᑕᖃᑦᑖᕋᒃᑯ ᕼᐆᖅ 

ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ 

ᐊᑖᓂᕼᐃᐅ’ᒪᖔᑦ. ᓄᓇᑦᓯᐊᕐᒥ ᐄ 

ᑎᐊ’ᓇᐃᓚᐅᖅᕼᐃᒪᔫᒐᓗᐊᖅ. 

ᐃᕼᐅᒪᒋᔭᐅᕼᐃᒪᕙᖄ ᑖᓐᓇ (ᑐᓵᔨᑎᒍᑦ) 

ᐱᓐᖑᐊᖅᑐᓕᕆᓂᖅ ᐊᒻᒪᓗ ᑭᐱᓐᖑᐃᔭᕐᓂᖅ 

(ᑐᓵᔨᑎᒎᕈᓐᓃᖅᑐᖅ) ᐱᓕᕆᕝᕕᖕᒧᑦ 

ᐃᓕᔭᐅᔫᓪᓗᐊᕋᔭᕐᓂᖓ ᐃᕼᐅᒪᒋᔭᐅᕼᐃᒪᕙ  

ᒫᓐᓇᒧᑦ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᕿᑎᒃᑐᓕᕆᓂᕐᖏᓛᒃ 

ᑕᐃᒃᓱᒪᓂ ᓅᑕᐅᓚᐅᖅᓯᒪᔫᒐᓗᐊᖅ 

ᒪᒃᑯᒃᑐᓕᕆᓂᕐᒧᑦ ᐃᓐᓇᕐᓄᓪᓗ, ᐃᓕᖅᑯᓯᓕᕆᓂᖅ, 

ᐃᓐᓇᑐᖃᓕᕆᓂ ᐊᒻᒪᓗ 

ᒪᒃᑯᒃᑐᓕᕆᓂᕐᒧᐊᓚᐅᖅᓯᒪᔫᒐᓗᐊᖅ. ᐱᖓᓱᓂᑦ 

ᓂᕈᐊᖅᑕᐅᓯᒪᔪᑦ ᒐᕙᒪᓐᖑᖅᑎᓪᓗᒋᑦ 

ᒐᕙᒪᓕᕆᔨᒃᑯᓐᓄᑦ ᑖᒃᑯᓄᖓ 

ᐅᑎᖅᑎᑕᐅᓕᓚᐅᖅᓯᒪᖕᒪᑦ. ᑖᒃᑯᐊ ᓄᓇᓖᑦ 

ᕼᐋᒻᓚᐅᔪᑦ ᕿᑎᑦᑐᓕᕆᓂᕐᒥᑦᑕᐅᖅ 

ᐱᓕᕆᐊᖃᕐᒪᑕ. ᑕᒪᕐᒥᓗᑦᑖᖅ ᕼᐋᒻᓚᒃᑯᑦ 

(ᑐᓵᔨᑎᒍᑦ) ᐱᓐᖑᐊᖅᑐᓕᕆᓂᕐᒧᑦ 

(ᑐᓵᔨᑎᒎᕈᓐᓃᖅᑐᖅ) ᐱᓕᕆᕝᕕᖃᖅᑐᑎᓪᓗ 

ᑮᓇᐅᔭᓂᒐᓱᒃᐸᒃᖢᑎᒡᓗ ᐊᐅᓪᓛᕐᓂᖓᓄᑦ.  

 

ᐱᓕᕆᖃᑎᒌᓕᖅᐳᑦ ᐊᖏᔫᑎᓪᓗᒍ ᕼᐋᒻᓚᖑᔪᓂᑦ. 

ᑕᕝᕙᓂ ᐊᑕᒃᐸᑦ ᐃᖢᐊᕆᔭᐅᓂᖅᓴᐅᓚᐅᕐᒪᑦ 

ᓄᓇᓕᐅᔪᓄᑦ. ᑕᒪᓐᓇ ᑕᐃᒪᓐᓇᐃᑎᓪᓗᒍ 

ᑕᕝᕙᓂ ᐊᑕᔪᖅ ᐱᓕᕆᖃᑎᒌᖃᑦᑕᕐᓂᖅᐳᑦ 

ᕿᑎᒃᑐᓕᕆᓂᕐᒧᑦ ᕼᐋᒻᓚᒃᑯᓐᓂᑦ ᐱᔾᔪᑎᒋᑉᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ.  

 

ᒪᐃᓐ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᒪ’ᓈᖅᖢᒍᓗ 

ᒥᓂᔅᑕ. (ᑐᓵᔨᑎᒍᑦ) ᐊᐱᖅᑯᑎᒃᓴᖃᕋᒪ ᑖᔅᓱᒧᖓ 

ᓄᓇᓕᖕᓂ ᒐᕙᒪᖏᓐᓂᒃ 

ᑮᓇᐅᔭᖃᖅᑎᑕᐅᖃᑦᑕᖅᑐᑦ ᐃᓗᐃᒃᑲᓂᒃ. 

ᐃᓗᐃᑦᑑᓈᖅᓯᒪᔪᓂᒃ $40-ᒥᓕᐊᓐ ᐊᒻᒪ ᐃᓚᖅᖢᓂ 

ᒪᒃᐱᒐ 6-ᓄᑦ ᐊᑐᐊᒐᖃᖅᖢᓂ ᐱᖃᑖᒍᑦ. 

ᖁᕕᐊᓱᒃᑐᖓ ᐊᓕᐊᓇᐃᒍᓱᒃᑐᖓ ᒐᕙᒪᒃᑯᑦ 

ᐸᐃᒃᐹᓂᒃ ᐊᑐᓗᐊᖏᓐᓂᖅᓴᐅᓂᐊᕐᒪᑕ ᐱᖃᑖᒍᑦ, 

ᓇᐃᒃᑐᑯᓘᓪᓗᓂᓗ ᐊᑐᐊᒐᖅ, ᐊᖏᔪᐊᓗᖕᓂᒃ 

ᐸᐃᒃᐹᓕᕆᔩᑦ ᑲᒪᖕᒪᑕ ᓲᕐᓗ ᑮᓇᐅᔭᐃᑦ ᑕᒪᒃᑯᐊ 

ᐊᑐᐊᒐᐃᑦ ᐅᖃᐅᓯᕆᔭᒃᑲ ᐱᕕᖃᖅᑎᑦᑎᖅᑰᕐᒪᑕ 

ᐃᓱᒪᖅᓱᕈᓐᓇᕐᔪᐊᖅᑐᐊᓘᖕᒪᑕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ. ᑕᒪᔾᔭ ᐊᐱᖅᑯᑎᒋᔭᒃᑲ.  

 

ᑕᐃᒪᐃᒻᒪᑦ ᐅᔾᔨᕈᓱᒃᑐᖓᐅᒐᓗᐊᖅ ᑖᓐᓇ ᐊᑐᐊᒐᖅ 

ᑖᓐᓇ ᐱᐅᓯᒋᐊᖅᑕᐅᔭᕆᐊᖃᖅᑐᖅ. ᐃᑉᐸᒃᓴᖅ  

ᐅᖃᐅᓯᕆᓚᐅᕋᑦᑎᒍ ᐅᖃᐅᓯᕆᓕᕋᑦᑎᒍ 

ᐃᖅᑲᓇᐃᔭᕐᔪᐊᖅᓯᒪᒐᑦᑎᒍ ᑕᒪᓐᓇ ᐊᑐᐊᒐᖅ. 

ᖃᖓᓕ ᐃᖅᑲᓇᐃᖅᑕᐅ...ᖃᖓᓕ ᓄᑖᒥᒃ 

ᐊᑐᐊᒐᖅᑖᕐᓂᐊᖅᐸ ᕼᐋᒻᒪᓚᐅᔪᑦ ᓄᓇᓕᐅᔪᑦ 

ᒐᕙᒪᖏᑦ ᑮᓇᐅᔭᖅᑖᕈᑎᒋᖃᑦᑕᓂᐊᖅᑕᖏᓐᓄᑦ? 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐃᖅᑲᓇᐃᔭᖅᑕᕗᑦ 

ᓴᓇᕙᓪᓕᐊᔭᕗᑦ ᐋᖅᑭᒃᑕᐅᓂᐊᕐᒪᑦ ᐊᑐᐊᒐᖅ. 

ᐊᑐᐊᒐᕐᓗ ᓄᑖᕈᕆᐊᖅᑕᐅᓗᓂ ᑮᓇᐅᔭᓕᕆᓐᓇᐅᑉ 

ᐊᕐᕌᒍᒋᓛᖅᑕᖓᓂᒃ ᐊᕐᕌᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᐃᑉᐸᒃᓴᖅ ᐅᖃᓚᐅᕐᒥᒐᔅᓯ 

ᑐᒃᓯᕋᐅᑎᓕᐅᖅᓯᒪᒐᔅᓯᒎᖅ, ᑮᓇᐅᔭᖅᑖᕈᑎᒃᓴᓂᒃ 

ᐃᒻᒪᖄ. ᑕᕝᕗᖓᖃᐃ ᐱᓗᐊᓕᖅᐳᖓ ᐃᒪᓐᓇ 

ᑐᑭᖃᖅᐹ? ᖄᒃᑲᓐᓂᐊᒍᑦ ᑮᓇᐅᔭᕐᓂᒃ 

ᐱᓇᓱᖕᓂᐊᖅᐸᑦ ᐊᑐᐊᒐᖅ 

ᐋᖅᑭᒋᐊᖅᑕᐅᓯᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᓄᓇᓕᖕᓂ 

ᒐᕙᒪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᑕᕝᕘᓇ ᐊᑐᐊᒐᖅᑎᒍᑦ ᕿᒥᕐᕈᓇᕐᓂᒃᑯᑦ 

ᐱᓕᕆᔭᐅᓂᖓᒍᑦ ᓴᓇᕙᓪᓕᐊᓕᖅᑐᒍᑦ 

ᑐᒃᓯᕋᐅᑎᓕᐅᖅᖢᑕ ᓄᓇᓖᑦ ᒐᕙᒪᖏᑕ 

ᑲᑐᔾᔨᖃᑎᒌᖏᓐᓄᑦ ᖄᒃᑲᓐᓂᐊᒍᑦ 

ᑮᓇᐅᔭᖅᑐᕈᑎᒃᓴᓂᑦ ᑐᒃᓯᕋᑐᐃᓐᓇᕆᐊᖃᕐᒪᑕ. 

ᑖᓐᓇ ᐊᖏᖅᑕᐅᑲᐅᑉᐸᑦ, ᑭᓯᐊᓂ ᐄ, 

ᑕᐃᒪᐃᓐᓇᓐᓂᐊᖅᐸᓪᓚᐃᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓗᓕᑯᓘᔭᖃᖅᑐᓂᒃ ᐊᐱᖅᑯᑎᖃᕐᓂᐊᕋᒪ 

ᐊᑐᐊᒐᐅᑉ ᑎᓴᒪᖓᓐᓂᒃ ᒪᒃᐱᒐᖓᓂᒃ, ᐊᑖᓂ 

ᐅᖃᖅᓯᒪᖕᒪᑦ ᑕᐃᒪᓐᓇ 2(c)(i), “ᐃᓚᖓᑕ 

ᓈᓴᐅᑎᖓ, ᑖᒃᑯᐊᒎᑦ ᑮᓇᐅᔭᐃᑦ ᐊᐅᓚᔾᔪᑎᒃᓴᐃᑦ 

ᓄᓇᓕᖕᓄᑦ ᐊᑐᕐᓗᑎᒃ 500-1000, 1500, 2000, 

2500” ᐃᓄᒋᐊᖕᓂᖏᑦ ᒪᓕᒡᓗᒋᑦ ᑭᓲᕙᑦ 

ᐊᐅᓚᔾᔪᑎᒃᓴᖏᓐᓄᑦ ᐅᓄᕐᓂᕆᔭᖏᓐᓄᑦ ᑮᓇᐅᔭᐃᑦ 

ᑐᓂᔭᐅᓲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ 

ᐃᒃᓯᕙᐅᑖᖅ ᒥᔅᑕ ᓰᓕ ᑭᐅᖁᒐᓗᐊᖅᐸᕋ ᑖᔅᓱᒧᖓ 

ᐊᐱᖅᑯᖕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓰᓕ. 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓄᒋᐊᖕᓂᖏᓐᓄᑦ ᒪᓕᒃᑐᑦ ᐊᑐᓂ ᓄᓇᓕᖕᓄᑦ 

ᒪᓕᒃᖢᒋᑦ ᑮᓇᐅᔭᐃᑦ ᐃᓄᒋᐊᖕᓂᖏᓐᓄᑦ 

ᒪᓕᒃᓯᒪᔪᑦ. ᓄᓇᓕᖕᓄᑦ ᑖᓐᓇ ᐃᓚᐃᓐᓇᕆᔭᖓ 

ᐋᖅᑭᒃᓯᒪᓂᖓᑕ 

ᑮᓇᐅᔭᖅᑖᖅᑎᑦᑎᔾᔪᑎᐅᖃᑦᑕᖅᑐᖅ ᓄᓇᓖᑦ 

ᒐᕙᒪᒃᑯᖏᑦ ᑐᓐᖓᕕᒋᔭᖓᑦ, ᑭᓯᐊᓂ ᐱᓯᒪᖏᓐᓇᒪ 

ᖃᔅᓯᑖᓚᐅᓂᐊᕐᒪᖔᑕ ᐋᖅᑭᒃᑕᐅᓯᒪᔪᑦ ᑕᕝᕗᖓ.  

 

ᑭᓯᐊᓂᓕ ᑕᐃᒃᑯᐊ ᐱᔭᕆᐊᑭᓪᓕᑎᑦᑎᔪᐃᑦ 

ᑲᑎᒪᔨᖏᑦ ᕿᒥᕐᕈᓇᓕᖅᑐᑦ ᑖᒃᑯᐊ ᕼᐋᒻᓚᒃᑯᑦ  

ᑮᓇᐅᔭᖅᑖᕈᑎᒃᓴᕆᔭᖓᓂᒃ. ᐃᓄᒋᐊᖕᓂᖏᑎᒍᑦ 

ᒪᓕᖃᑦᑕᖅᑐᑦ ᐅᔾᔨᒌᖏᑦᑐᓂᒡᓗ ᐊᑐᖅᖢᑎᒃ, ᑖᒃᑯᐊ 

ᐊᑐᓂ ᖃᔅᓯᑖᓚᑖᕐᓂᐊᕐᒪᖔᑕ ᓄᓇᓕᖕᓄᑦ 

ᓇᓗᓇᐃᖅᓯᔾᔪᑕᐅᖃᑦᑕᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓕᑦᑎᐊᖅᐳᖓᓗ ᓯᕗᓂᒃᓴᑦᑎᓐᓂᒃ ᐊᑐᐊᒐᐃᑦ 

ᐱᖃᓯᐅᔾᔨᓯᒪᓂᐊᕐᒪᑕ ᑕᐃᒪᓐᓇᑉᐸᑕ ᒪᓕᒐᖏᓐᓂᒃ 

3,000 ᐱᖃᓯᐅᑎᓕᓂ ᐊᕐᕕᐊᑦ ᑕᐃᒃᑯᐊ ᑕᐃᒪᓐᓇ 

ᐃᓄᒋᐊᒃᓯᕙᓪᓕᐊᑎᒋᓕᕐᒪᑕ 3,000-ᓂᒃ. 

 

ᑕᕝᕙᓂ ᐅᖃᖅᓯᒪᖕᒥᖕᒪᑕ ᓄᓇᓕᖕᓂ 

ᐊᔾᔨᐅᖏᑦᑑᓂᕆᔭᖏᓐᓄᑦ ᑐᓐᖓᕕᖃᖅᖢᑎᒃ 

ᕼᐋᒻᓚᐅᔪᑦ ᑕᐃᒃᑯᐊ ᐊᑐᖅᑕᐅᖃᑦᑕᖅᑐᑦ 

ᓄᓇᓕᖕᓄ. ᐊᔾᔨᐅᖏᑦᑑᓂᖓ ᓄᓇᓖᑦ 

ᕿᒥᕐᕈᓇᒃᑕᐅᖃᑦᑕᕐᓂᐊᕐᒪᑕ ᐊᕐᕌᒍᑦ ᑕᓪᓕᒪᑦ 

ᐊᓂᒍᑕᒫᑦ, ᐊᓯᔾᔨᖅᑐᖃᕐᒪᖔᑦ ᖃᐅᔨᓴᖅᑕᐅᓗᑎᒃ.  

 

ᖃᓄᖅ ᐃᖏᕐᕋᓂᖃᖅᐸᑦ ᑕᒪᑐᒧᖓ 

ᐱᓕᕆᔾᔪᑎᐅᖃᑦᑕᖅᑐᖅ $40 ᒥᓕᐊᓐᖑᓪᓗᑎᑦ 

ᑕᕝᕘᓇ ᐊᑖᒍᑦ ᑐᓂᐅᖃᖅᑕᐅᖃᑦᑕᖅᑐᑦ 

ᐊᕐᕌᒍᒋᔭᑦᑎᓐᓂ. ᑭᓱᒥᒃ ᐊᐅᓚᓂᖃᕐᒪᑦ 

ᕿᒥᕐᕈᓇᖕᓂᐊᖅᑎᓪᓗᒋᑦ ᓄᓇᓖᑦ 

ᐊᔾᔨᐅᖏᑦᑑᓂᕆᔭᖏᑦ? ᑐᓴᕈᒪᒐᓗᐊᕋᒪ ᖃᓄᖅ 

ᑖᒃᑯᐊ ᓄᓇᓖᑦ ᕼᐊᒻᓚᒃᑯᓪᓗ ᐃᓚᐅᖃᑦᑕᕐᒪᖔᑕ 

ᑲᑎᒪᔨᖏᑦ ᐋᖅᑭᒃᓯᓇᓱᒃᑎᓪᓗᒋᑦ 

ᐊᔾᔨᐅᖏᑦᑑᓂᕆᔭᖏᓐᓂᒃ ᐃᓚᐃᓐᓈᖅᑕᐅᕙᒡᓗᓂ 

ᐊᒥᒐᓗᐊᖅᑐᑦ ᑐᓂᔭᐅᖃᑦᑕᖅᐸᑦ ᐅᕝᕙᓘᓐᓃᑦ 

ᐱᓂᖅᓴᐅᔭᕆᐊᖃᖅᐸ? ᖁᔭᓐᓇᒦᒃ,  

ᐃᒃᓯᕙᐃᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᒪᒃᑯᐊ 

ᐱᔾᔪᑎᐅᔪᑦ ᒥᔅᑕ ᒪᐃᓐ ᐅᖃᐅᓯᕆᔭᖏᑦ 

ᕿᒥᕐᕈᓇᕈᑎᒋᓕᖅᑕᕗᑦ ᐊᑐᐊᒐᓄᑦ 500-1,000 

ᐃᒪᓐᓇ 1,300, 1,301 ᐃᓚᒋᐊᕐᓗᒋᑦ. ᑕᒪᒃᑯᐊ 

ᓈᓴᐅᑏᑦ ᕿᒥᕐᕈᓇᒃᑕᕗᑦ. ᐱᔾᔪᑎᐅᔪᓪᓗ  

ᐊᔾᔨᐅᖏᑦᑑᓂᕆᔭᖏᑦ ᓄᓇᓖᑦ ᑕᒪᓐᓇ 

ᕿᒥᕐᕈᓇᔭᕗᑦ. ᑕᒪᒃᑯᐊ ᑕᕝᕙ 

ᖃᐅᔨᓴᖅᐸᓪᓕᐊᓕᖅᑕᕗᑦ ᒫᓐᓇ. 

 

ᓄᓇᓖᓪᓗ ᐃᓚᐅᑎᑕᐅᓂᕆᔭᖏᑦ ᑕᒪᑐᒧᖓ 

ᐱᓕᕆᓂᐅᔪᖅ ᓄᓇᓖᑦ ᒐᕙᒪᖏᑦ ᐊᖅᑯᑎᒋᓗᑎᑦ, 

ᐃᒃᓯᕙᐅᑖᖅ, ᒥᔅᑕ ᓰᓕ ᑭᐅᖁᒐᓗᐊᖅᐸᕋ ᑖᔅᓱᒧᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᓄᓇᓖᑦ ᐊᔾᔨᐅᖏᑦᑑᓂᕆᔭᖏᑦ ᑖᓐᓇ 

ᐱᔭᕐᓂᖏᑦᑑᓪᓗᓂ ᐋᖅᑭᒃᑕᐅᖃᑦᑕᕐᒪᑦ ᓲᕐᓗ 

ᐊᔾᔨᒌᓐᖏᑦᑐᓂᒃ ᑐᓐᖓᕕᖃᕐᒪᑦ ᑕᐃᒪᓐᓇ 

ᑕᐃᔭᐅᓯᒪᖕᒪᑦ. ᐱᔭᕐᓂᖏᑦᑑᓪᓗᓂ 

ᐋᖅᑭᒃᓱᐃᔾᔪᑕᐅᖃᑦᑕᖅᑐᖅ 

ᕿᒥᕐᕈᓇᒃᑕᐅᖃᑦᑕᖅᑐᖅ. ᒫᓐᓇ ᐊᕐᕌᒍ ᑕᓪᓕᒪᑦ 

ᐊᓂᒍᑕᒫᑦ ᕿᒥᕐᕈᓇᒃᑕᐅᖃᑦᑕᕐᒪᑕ. ᒫᓐᓇ 

ᐱᓕᕆᔭᐅᔭᕗᑦ ᓄᓇᕗᑦ ᐱᓕᒻᒪᒃᓴᐃᓂᕐᒧᑦ 

ᑲᑐᔾᔨᖃᑎᒌᒃᑯᖏᑦ ᐱᓕᕆᖃᑎᒋᓪᓗᑎᒍ 

ᓄᓇᓕᐅᔪᓪᓗ ᒐᕙᒪᖏᑕ ᐊᖓᔪᖅᑲᐅᑎᖏᑦ. ᑖᒃᑯᐊ 

ᓄᓇᓖᑦ ᐊᔾᔨᐅᖏᑦᑑᓂᕆᔭᖓᓄᑦ 

ᐱᖃᓯᐅᔾᔭᐅᖁᔭᐅᔪᓂᑦ ᐃᓕᔭᐅᓂᐊᕐᒪᑕ.  

 

ᖃᓄᖅ ᓇᓗᓇᐃᖅᑕᐅᔪᓐᓇᕐᒪᖔᑕ 

ᐊᔾᔨᐅᖏᑦᑑᓂᕆᔭᖏᑦ ᖃᖓᑕᓲᒃᑯᓪᓗ 

ᐅᓯᔭᐅᓂᕆᔭᖏᑕ ᐊᑭᖏᑦ ᐊᐅᓚᑎᑦᑎᓂᕐᒧᓪᓗ 

ᑕᒪᒃᑯᐊ ᑐᕌᖓᔪᑦ. ᐃᓗᓕᑯᓘᔭᖏᑦ 

ᐱᖃᓯᐅᔾᔭᐅᓯᒪᔪᑦ ᐊᒻᒪ ᐱᓕᕆᖃᑎᒌᑦᑎᐊᖅᖢᑕᓗ 

ᐱᐅᓯᕆᔭᕗᑦ ᓄᓇᓖᑦ ᒐᕙᒪᒃᑯᖏᑦ 

ᐱᓕᕆᖃᑎᒋᓪᓗᑎᒍ ᑐᖅᑲᖅᑕᕐᕖᑦ 

ᐱᓕᕆᖃᑎᒋᓪᓗᑎᒍᑦ ᓴᓇᓇᓱᒃᑕᑦᑎᓐᓂᒃ 

ᕿᒥᕐᕈᓇᖕᓂᕆᔭᑦᑎᕗᑦ ᓄᓇᓖᑦ 

ᐊᔾᔨᐅᖏᑦᑑᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᑐᑭᓯᒋᐊᖅᑎᑦᑎᒃᑲᓐᓂᕋᕕᑦ.  

 

ᑭᖑᓪᓕᖅᐹᕆᓐᖑᓱᓕᖅᑕᕋ ᑕᒪᓐᓇᓖᓛᒃ ᐱᓪᓗᒍ. 

ᑕᕝᕙᓂᔅᓴᐃᓐᓇᖅ ᒪᒃᐱᒐᖓ 4, ᐃᓚᓗᒍ ᐃᓚᓗᒋᑦ 

ᐱᕈᖅᐸᓪᓕᐊᑲᓪᓚᖕᓂᖏᓐᓄᑦ ᓄᓇᓖᑦ 

ᑮᓇᐅᔭᒃᑲᓐᓂᕐᓂᒃ ᓄᓇᓖᑦ 

ᐃᓚᒋᐊᖅᑕᐅᒍᓐᓇᕐᓗᑎᒃ ᐱᖃᑦᑕᖅᑕᖏᑦ 

ᑕᑯᓐᓈᖅᑕᐅᓚᐅᕐᓗᑎᒃ ᑖᒃᑯᐊ ᐱᑦᑕᖅᑲᖏᑦ 

ᐊᔾᔨᒋᔭᐅᓐᖏᔾᔪᑎᖓ ᒪᓕᒡᓗᒍ 

ᐱᒃᑲᓐᓂᖃᑦᑕᕐᓗᑎᒃ. ᑕᕝᕙ ᑖᓐᓇ 

ᑐᑭᓯᓇᓱᒃᑕᕋᓗᐊᕋ ᖃᓄᖅ 

ᐊᔾᔨᒌᓐᖏᓐᓂᖃᓲᖑᖕᒪᖔᑕ ᖃᓄᕈᓘᔮᓗᒃ 

ᑐᑭᖃᖅᑎᑕᐅᒍᓐᓇᖅᑑᔮᕐᖓᑦ ᑕᕝᕗᖓ 

ᐊᔾᔨᒋᔭᐅᓐᖏᔾᔪᑎᐅᔪᓐᓇᖅᑐᒥ. ᖃᓄᖅ 

ᑐᑭᖃᓪᓚᕆᒃᐸᑦ ᖃᑯᑎᒃᑯᑦ ᐊᓯᔾᔨᖅᑕᓲᖑᖕᒪᑕᒎᖅ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᔭᕋ ᐊᐱᖅᓱᕐᖓᑦ 

ᑕᐃᒫᒃ. ᑐᑭᓯᔪᓐᓇᖅᑐᑎᑦ ᓇᒻᒥᓂᖅ ᑕᒪᓐᓇ 

ᑐᑭᓯᔭᕐᓂᖏᓕᕈᓐᓇᕐᓂᖓᓂ. 

ᐱᔭᕆᐊᑭᓪᓕᑎᕋᓱᒃᑲᓗᐊᕋᑦᑎᒍ 

ᑐᑭᓯᓇᕐᓂᓂᖅᓴᕈᕐᓂᐊᕐᖓᑦ. ᑕᒪᒃᑯᐊ ᐃᓛᓐᓂᒃᑯᑦ 

ᖃᖓᒃᑰᓕᕋᐃᑉᐸᑦ ᖃᐅᔨᓴᖃᑦᑕᕆᐊᖃᕐᓃᑦ. ᓄᓇᓖᑦ  

ᐃᒫᒃ ᓄᑖᓂᒃ ᐅᐊᑦᑕᑯᓕᕆᔾᔪᑎᔅᓴᓂᑦ 

ᑭᓈᓗᓕᕆᔾᔪᑎᔅᓴᓂᒃ 

ᐱᑖᕆᐊᖃᓕᕐᓂᕋᐃᑉᐸᑕᓘᓐᓃᑦ. ᓄᓇᓕᖓᓂ 

ᐊᒃᑐᐃᔪᕕᔾᔪᐊᕌᓘᓱᖑᒻᒪᑕ ᕼᐊᒻᓚᖏᑕ 

ᑮᓇᐅᔭᖅᑖᕆᓲᖏᓐᓂᒃ. ᑕᒪᒃᑯᐊᕈᓘᔭᐃᑦ 

ᐃᓛᓐᓂᒃᑯᑦ ᖃᑯᑎᒃᑯᓂᓛᒃ ᖃᐅᔨᒋᐊᖅᑕᐅᖃᑦᑕᓲᑦ 

ᐊᓯᔾᔨᖅᓯᒪᓕᕐᒪᖔᑕ. ᑕᒪᒃᑯᐊ 

ᕿᒥᕐᕈᐊᖅᑕᐅᖃᑦᑕᓲᖑᕗᑦ ᓄᓇᓕᒻᒥ 

ᐊᒃᑐᐃᓂᐅᓴᔪᐃᑦ ᐊᖏᔪᒥᒃ ᑕᒪᒃᑯᐊᕈᓘᔭᐃᑦ. 

ᓇᓗᓇᐃᖅᑕᖅᓴᕆᒐᓗᐊᖅᑲᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᓇᓗᓇᐃᖅᓯᒐᕕᑦ. 

ᑖᓐᓇᓴᐃᓐᓇ ᐊᑐᐊᒐᖅ ᐊᐱᖅᑯᑎᒋᓗᒍ ᒪᑉᐱᒐᖓ 

ᑕᓪᓕᒪᖓᓂ, ᖃᓄᖅ ᐊᑭᓕᖅᑕᐅᓲᖑᒻᒪᖔᑕ 

ᓇᓗᓇᐃᖅᓯᒻᒪᑦ. ᑕᐃᒪ ᑐᑭᑭᓯᒪᔭᒃᑯᓪᓕ ᕼᐋᒻᓚᐃᑦ 

ᒪᓕᑦᑎᐊᖅᑲᑕ ᑎᓴᒪᐃᕋᕐᓗᑎᒃ ᐊᕐᕌᒍᒥ 

ᑐᓂᓯᔭᐅᖃᑦᑕᕐᓂᐊᖅᑐᑦ ᐊᒻᒪ ᑮᓇᐅᔭᓕᕆᔾᔪᑎᖏᑦ 

ᐊᐅᓚᑦᑎᐊᖏᑉᐸᑦ ᑕᖅᑭᑕᒫᑦ 

ᑲᒪᒋᔭᐅᖃᑦᑕᕐᓂᐊᖅᑐᑦ. ᖃᑦᑎᓪᓕ ᑕᐃᒪ ᓄᓇᓖᑦ 

ᓄᓇᕘᒥ 25 ᐳᓴᖏᑎᒍᑦ ᑐᓂᓯᔭᐅᓂᖃᖃᑦᑕᖅᑲᑦ 

ᐃᓛᒃ, ᑕᐃᒫᒃ ᑐᑭᓯᓯᓐᓈᕋᓱᑐᐃᓐᓇᖅᑐᖓ ᖃᑦᑎᑦ 

ᕼᐋᒻᓚᖁᑎᕗᑦ ᒪᑭᑕᑦᑎᐊᕐᒪᖔᑕ 

ᐊᐅᓚᑦᑎᑦᑎᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᒥᔅᑕ ᒪᐃᓐ ᐊᐱᖅᓱᕐᖓᑦ. 

ᐊᒥᓲᓂᖅᓴᐃᑦ, ᐊᒥᓲᓂᖅᓴᐃᑦ ᕼᐋᒻᓚᐃᑦ 

ᓄᓇᓕᖁᑎᕗᑦ ᑕᕝᕙᓂ ᑎᓴᒪᐃᕋᖅᑐᑎᒃ 

ᑮᓇᐅᔭᖅᑖᖃᑦᑕᖅᑐᑦ ᐊᕐᕌᒍᒥ, ᐃᒃᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃᑕᐅᖅ 

ᒥᓂᔅᑕ. ᑖᓐᓇ ᓇᓗᓇᐃᕆᐊᒃᑲᓐᓂᕈᓐᓇᕿᐅᒃ 

ᓈᓴᐅᑎᓂᒃ ᑕᐃᒍᐃᒃᑲᓐᓂᕈᓐᓇᖅᑮᑦ ᓄᓇᓕᓐᓂᓗ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᑲᓪᓚᐃᑦ 

ᐊᒥᓱᑲᓪᓚᐅᓂᕋᕈᓐᓇᖅᑕᒃᑲ ᑕᕝᕙᓃᑦᑐᐃᑦ 

ᑎᓴᒪᐃᕋᖃᑦᑕᖅᑐᑎᒃ ᐊᕐᕌᒍᒥ ᑮᓇᐅᔭᖅᑖᕐᕕᓖᒃ. 

75 ᐳᓴᓪᓗᐊᖅᑕᖏᑦ ᓄᓇᓖᑦ ᐊᕐᕌᒍᒥ 

ᑎᓴᒪᐃᕋᖅᑐᑎᒃ ᑮᓇᐅᔭᖅᑖᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᓂᑦᑕᐅᖅ ᑎᑎᕋᖅᓯᒪᒻᒥᒻᒪᑦ ᓇᓗᓇᐃᖅᑐᕈᑎᓂᒃ 

ᑐᓂᓯᓐᖏᑉᐸᑕ ᐅᓂᒃᑳᓕᐊᒥᓂᕐᓂᑦ ᑐᓂᓯᖏᑉᐸᑕ 

ᑮᓇᐅᔭᑦ ᐊᑐᖅᑕᐅᓂᕐᒪᖔᑕ, ᖃᓄᖅ ᑮᓇᐅᔭᑦ 

ᓄᖅᑲᖓᑎᑕᐅᖃᑦᑕᕐᓂᐊᕐᒥᔪᒡᒎᖅ. ᖃᑦᑎ ᑕᐃᒪ 

ᕼᐋᒻᓚᐃᑦ ᓄᖅᑲᖓᑎᑕᐅᕙᑦ ᑮᓇᐅᔭᖅᑖᔅᓴᖏᑦ? 

ᖃᑦᑎᑦ ᓄᓇᓖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ ᐊᑭᓖᒍᑏᑦ 

ᐃᐳᓘᒥ ᐱᓚᐅᖅᑐᐃᑦ ᕼᐋᒻᓚᓕᒫᑦᑎᐊᑦ 

ᐱᓚᐅᖅᑐᐃᑦ, ᓄᓇᓖᑦ ᒐᕙᒪᓕᒫᑦᑎᐊᖏᑦ 

ᐱᓚᐅᖅᑐᐃᑦ. ᐃᒃᓯᕙᐅᑖᖅ, ᐃᓚᖏᑦ ᑕᐃᒪ 

ᓄᓇᓖᑦ ᐊᑭᓕᔅᓴᒦᒻᒪᑕ ᐊᑭᓕᔅᓴᒥ 

ᓄᖑᑦᑎᒐᓱᓐᓂᕐᒦᒻᒪᑕ ᑕᐃᒃᑯᐊᖑᒻᒥᒻᒪᑕᑦᑕᐅᖅ. 

ᑕᒪᒃᑯᐊ ᐊᑭᓕᖅᓱᕈᑏᑦ ᕼᐋᒻᓚᓄᑦ ᐃᐳᕈᓪᒥ 

ᓄᓇᓕᓕᒫᑦᑎᐊᓄᑦ ᑐᓂᔭᐅᔪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᕈᒥᓇᕋᔭᕐᒥᔪᑦᑕᐅᖅ 

ᐊᕐᕌᒎᓚᐅᖅᑐᒥᒃ ᐊᓂᒍᓚᐅᖅᑐᒥ 

ᖃᑦᑎᐅᓚᐅᕐᒪᖔᑕ ᓄᓇᓖᑦ 2017-18 ᕼᐋᒻᓚᓄᑦ 

ᑐᓂᔭᐅᒋᐊᓕᒥᓃᑦ ᓄᖅᑲᖓᑎᑕᒥᓃᑦ, ᑕᐃᒪ 

ᓄᖅᑲᖓᑎᑕᐅᔪᔅᓴᐅᒻᒪᑕ. ᖁᔭᓕᒐᓕᐊᖅᑐᖓ 

ᑐᓴᖅᑎᑦᑎᒐᕕᑦ ᑕᕝᕙᓂ ᐊᕐᕌᒍᑦᑎᓐᓂ 

ᖃᓄᐃᓐᓂᐅᓂᐊᖅᑐᓂᒃ. ᑕᐃᒪ ᑭᓯᐊᓂ 

ᑐᓴᕈᒪᑦᑕᕐᒥᔭᕋᓗᐊᒃᑲ ᐊᕐᕌᓂᓴᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᐊᐅᓚᒍᑎᔅᓴᓄᑦ ᑮᓇᐅᔭᓄᑦ 

ᕼᐋᒻᓚᓕᒫᑦᑎᐊᑦ ᐊᐅᓚᒍᑎᔅᓴᓂᒃ 

ᑮᓇᐅᔭᖅᑖᖃᑦᑕᓲᑦ ᓄᖅᑲᖓᑎᑕᐅᔪᖃᓚᐅᖏᑦᑐᑦ 

ᐅᕙᒍᓪᓕ ᖃᐅᔨᒪᔭᖓᒍᑦ, ᑐᓴᐅᒪᔭᖓᒍᑦ. 

ᐊᐅᓚᒍᑎᔅᓴᓂᒃ ᓄᖅᑲᖓᑎᑦᑎᓚᐅᖏᑦᑎᐊᖅᑐᒍᑦ 

ᕼᐋᒻᓚᓕᒫᑦᑎᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓄᑦ ᐸᕐᓇᐅᑎᔅᓯᓐᓄᑦ 

ᒪᑉᐱᖅᑐᒐᖓ 27, ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓄᑦ 

ᐅᖃᐅᓯᖃᕐᖓᑕ ᓯᕗᓪᓕᐊᑎᒍᒪᔅᓯᓐᓂ. ᑕᕝᕙ 

ᐊᕐᕌᒎᓐᖑᓱᑦᑐᒧᑦ ᓯᕗᓪᓕᐅᑎᒍᒪᔭᓯᒎᖅ, 

ᐊᒥᓱᐊᓗᓐᓂᒃ ᐱᒻᒪᕆᐊᓗᓐᓂᒃ ᐃᒥᓕᕆᓃᑦ, 

ᕼᐋᒻᓚᓂ ᐱᓕᕆᖃᑎᖃᕐᓗᓯ. ᓱᒻᒪ 

ᐅᖃᐅᓯᐅᓯᒪᓐᖏᓚᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᑲᐅᓐᖏᓕᐅᕈᑕᐅᖃᑦᑕᖅᑐᐃᑦ ᐃᓱᒫᓗᓇᖅᑐᐃᑦ. 

ᐃᑉᐸᔅᓴᖅ ᐅᖃᐅᓯᖃᓚᐅᕐᒥᒐᑦᑕ 

ᐃᖅᑲᓇᐃᔭᖅᑎᑭᔅᓴᖃᑦᑕᕐᓂᖏᓐᓂᑦ ᐱᓕᕆᕖᑦ. 

ᐊᓯᐊᓂᖔᖅ ᑎᑎᕋᖅᓯᒪᒐᔅᓯᐅᒃ ᑕᕝᕙᓂ 

ᐱᓕᕆᐊᔅᓴᓄᑦ ᐸᕐᓇᐅᑎᓂᒃ ᑕᐃᒃᑯᐊ 

ᑐᐊᕕᕐᓇᐅᖅᑐᐊᓗᐃᑦ ᐃᖅᑲᓇᐃᔭᖅᑎᑭᔅᓱᕐᓂᐊᓗᐃᑦ 

ᑕᕝᕙᓂ ᐱᓕᕆᔅᓯᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᑭᒻᐳᓪᒧᑦ 

ᑭᐅᔭᐅᒍᓐᓇᖅᑲᑦ ᐊᐱᖅᑯᑎᐅᕋᑖᖅᑐᑦ, 

ᐊᖅᑯᑎᒋᓗᑎᑦ ᐃᒃᓯᕙᐅᑖᖅ, ᖁᔭᓐᓇᒦᒃ. 

 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖅᑎᓕᕆᔨᒃᑯᓐᓂᑦ 

ᐱᓕᕆᖃᑎᖃᑎᖃᕐᖓᑦ ᑖᓐᓇ, ᑲᔪᓰᓐᓇᖅᑐᖅ, 

ᐃᖏᕐᕋᐃᓐᓇᖅᑐᖅ. ᑕᕝᕙᓂ 

ᐊᖏᔪᖅᑳᖃᕐᕕᓕᕆᔨᖓᓂᑦ, 

ᐊᖏᔪᖅᑳᖃᕐᕕᒃᑯᕕᖓᓂᑦ ᑕᐃᔭᐅᓯᒪᔪᖅ. 

ᓴᓐᖏᓕᖅᑎᐸᓪᓕᐊᓗᒍ, ᑲᔪᓯᑏᓐᓇᕐᓗᒍᓗ 

ᐱᓕᒻᒪᔅᓴᐃᓂᖅ, ᐃᓕᓐᓂᐊᖅᑎᑦᑎᓂᖅ. ᑐᓄᐊᓂᓗ 

ᓇᓗᓇᐃᖅᓱᖅᓯᒫᕐᔪᑭᓪᓗᓂ ᐃᓄᓐᓂᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᕗᑦ ᑕᕝᕙᓂ 

ᓇᓗᓇᐃᖅᑕᐅᓯᒪᒻᒥᔪᖅ. ᑕᕝᕙ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔩᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ, 

ᓄᓇᓕᓐᓂ ᐱᔨᑦᑎᕋᐅᑏᑦ. ᐱᓕᕆᐊᔅᓴᖅ 

$85,684,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᒪᑉᐱᒐᖅ J- 6-ᒦᓕᖅᑐᒍᑦ, ᓄᓇᓕᓐᓂ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑎᒃᑯᑦ ᖃᕋᓴᐅᔭᓕᕆᔨᖏᑦ, 

ᑐᓴᐅᒪᔾᔪᑎᓕᕆᔨᖏᑦ. ᑲᑎᑦᑐᒋᑦ ᐱᓕᕆᕕᐅᑉ 

$39,447,000. ᐊᖏᖅᐱᓯᐅᒃ? ᖁᔭᓐᓇᒦᒃ. ᒥᔅᑕ 

ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᒪᒃᑯᐊ ᑐᓴᐅᒪᔾᔪᑎᓕᕆᓂᕐᒥᑦ ᐊᐅᓚᑦᑎᓂᖅ 

ᐱᓪᓗᒍ ᖃᕋᓴᐅᔭᓕᕆᓂᕐᓗ, ᖃᐅᔨᒪᔪᖓ ᑖᒃᑯᐊ 

ᓯᕗᓕᖅᑎᐅᒻᒪᑕ, ᑖᓐᓇ ᐱᓕᕆᕕᒃ ᓯᕗᓕᖅᑎᐅᒻᒪᑦ,  

ᑕᐃᒪᐃᑦᑐᓕᕆᔨᐅᒻᒪᑦ ᓄᓇᕗᒻᒧᑦ. ᓄᓇᕗᒻᒥᓗ 

ᑕᐃᒃᑯᐊ ᐃᑭᐊᖅᓯᕕᓐᓂᑦ ᓴᖅᑭᔮᖅᑎᑦᑎᒍᑏᑦ 

ᑲᒪᒋᔭᐅᖃᑦᑕᓚᐅᖅᓯᒪᔫᒐᓗᐊᑦ. ᖃᓄᖅ 

ᐸᕐᓇᐅᑎᓕᐅᖅᓯᒪᕕᓯ ᖃᓄᐃᑦᑐᓂᒃ 

ᓴᖅᑭᖅᑐᖃᕆᐊᖃᕐᒪᖔᖅ ᖃᐅᔨᓴᖅᓯᒪᕕᓰ 

ᒐᕙᒪᒃᑯᑦ ᐱᒋᐊᓕᑐᐊᖏᓐᓄᑦ 

ᕿᒥᕐᕈᔪᔅᓴᐅᕙᓐᖏᓇᔅᓯ, ᓇᒻᒥᓂᖃᐅᑎᓖᑦᑕᐅᖅ 

ᐱᒋᐊᓕᖏᓐᓂᑦ ᐱᔪᔅᓴᐅᕙᒃᑲᔅᓯ.  

 

ᐆᑦᑑᑎᒋᓗᒍ ᐊᐳᖅᑎᓐᓈᖅᑐᒥ ᐅᔭᕋᓐᓂᐊᕐᕕᒃ, 

ᒎᓗᓐᓂᐊᕐᕕᒃ ᑕᐃᑲᓂ ᐅᔭᕋᓐᓂᐊᕐᕕᓕᕆᓪᓗᓂ 

ᑕᒪᒃᑯᐊ ᐊᑐᖅᑕᕕᔾᔪᐊᕌᓘᓲᖑᒻᒪᑕ 

ᖃᕋᓴᐅᔭᕈᓘᔭᐃᑦ, ᖃᕋᓴᐅᔭᓕᕆᔾᔪᑎᕈᓘᔭᐃᑦ. 

ᑕᐃᒪ ᐊᓕᒎᔭᒃᑯᑦ ᓄᑭᓪᓚᐅᑎᓕᐅᖅᑕᐅᒍᓐᓇᖅᑲᑕ 

ᐃᑲᔫᑎᖃᓪᓚᕆᒃᑲᔭᕐᒥᒻᒪᑕᑦᑕᐅᖅ, ᖃᓄᕐᓕ ᐃᓕᔅᓯ 

ᐸᕐᓇᐅᑎᓕᐅᖅᓯᒪᕕᓯ ᓱᒐᓱᓐᓂᐊᕆᐊᔅᓴᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᒋᔭᕋᑦᑕᐅᖅ ᒥᔅᑕ 

ᒪᐃᓐ ᐊᐱᕆᒻᒪᑦ ᑕᐃᒫᒃ. ᖃᕋᓴᐅᔭᓕᕆᓂᖅ ᐱᓪᓗᒍ 

ᑐᓴᐅᒪᔾᔪᑎᕈᓘᔭᕐᓂᖏᓛᒃ ᑭᒃᑯᓕᒫᕌᓗᐃᑦ 

ᐱᓕᕆᖃᑎᒋᒐᓱᐊᖅᑕᕗᑦ 

ᖃᕋᓴᐅᔭᖃᖅᑎᑦᑎᒐᓱᐊᖅᑐᑕ ᓄᓇᕗᒻᒥᐅᑕᕐᓄᑦ, 

ᓇᒻᒥᓂᖃᐅᑎᓖᓪᓗ ᐊᓪᓛᑦ, ᐊᓪᓛᑦ ᐅᔭᕋᓐᓂᐊᖅᑏᑦ. 

ᐊᔅᓱᕈᕋᓱᑦᑐᐊᓘᔪᒍᑦ ᐱᐅᓯᕚᓪᓕᖅᑎᒐᓱᐊᖅᑐᒍ 

ᐱᐅᓂᖅᐹᒥᑦ ᐱᒐᓱᐊᖅᑐᑕ, ᑲᓇᑕᒥᐅᑕᐅᖃᑎᑦᑕ 

ᐱᒋᖃᑦᑕᖅᑕᖏᓐᓂᓪᓕᑦ.  

 

ᒥᔅ ᑭᒻᐳᓪ ᓇᓗᓇᐃᕆᐊᒃᑲᓐᓂᕈᓐᓇᖅᑕᖏᑦ 

ᖃᓄᐃᓕᐅᖅᐸᕐᒪᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᓪᓕ 

ᐃᖅᑲᓇᐃᔭᕆᐊᕐᕕᒋᒐᒃᑭᑦ ᑖᓐᓇ 

ᑲᒪᒋᒋᐊᑦᑕᐅᑎᒋᐸᓗᔪᒐᒃᑯ. ᑕᐃᒪᓐᖓᓂᑦ 

ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᓯᕋᖅᑎᒃᑯᑦ 

ᖃᕋᓴᐅᔭᒃᑯᑦ ᐃᑭᐊᖅᓯᕕᓂᑦ ᓴᖅᑭᕈᑎᓂᑦ 

ᒐᕙᒪᒃᑯᓐᓄᑐᐊᖅ ᑲᒪᕙᓚᐅᕐᖓᑕ, 

ᑮᓇᐅᔭᖅᑐᕐᔪᐊᕌᓘᕙᒃᑲᑦᑕ ᑕᒪᒃᑯᓄᖓ  

ᐃᑭᐊᖅᓯᕕᓐᓂᑦ ᓴᖅᑭᔮᖅᑎᑦᑎᒍᑎᓄᑦ. ᑕᐃᒫᓪᓕ  

ᐊᔭᐅᕆᒍᓐᓇᑐᕐᔫᔮᓕᔪᒐᑦᑕ ᒐᕙᒪᐅᓪᓗᑕ 

ᑮᓇᐅᔭᑦᑕᒡᒐᕐᓂᐊᓗᖏᑦ ᐱᔾᔪᑎᒋᓪᓗᒋᑦ 

ᓄᓇᕗᒻᒥᐅᓄᑦ ᐊᑭᑭᓪᓕᒋᐊᖅᑎᑦᑎᒐᓱᐊᖅᑐᑕ.  

 

ᐊᓯᖏᓐᓂᑦ ᓇᓖᕌᕋᔅᓴᓂᑦ ᕿᓂᓕᔪᔪᒍᑦ 

ᐊᑐᐃᓐᓇᐅᓂᖅᓴᐅᒍᓐᓇᕋᔭᖅᑐᓂᒃ 

ᓄᓇᕗᒻᒥᐅᓕᒫᓄᑦ. ᑐᓐᖓᕕᒃᑯᓪᓕ ᑕᐃᒪ 

ᐊᐱᕆᓪᓗᑎᒍ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑲᑎᒪᔨᓂᑦ ᐱᖃᑕᐅᓕᓚᐅᖅᓯᒪᔪᒍᑦ ᑕᕝᕘᓇ 

ᐊᓕᒎᔭᕐᒥᑦ ᓄᑭᓪᓚᐅᓯᐅᖅᓯᒐᓱᓐᓂᒃᑯᑦ. 

 

ᐃᒪᐅᑉ ᐃᖅᑲᖓᓂ ᖃᐅᔨᓴᖅᑎᑦᑎᓪᓗᑕᓗ. ᐃᒃᑯᐊ 

18 ᐅᕝᕙᓘᓐᓃᑦ 20 ᐱᖃᖃᑕᐅᒐᔭᖅᑐᑦ 

ᑲᒪᖃᑕᐅᒻᒥᔪᑦ ᐊᒻᒪᓗ ᑮᓇᐅᔭᓂᒃ ᐱᕈᖅᓴᐃᒍᒪᔪᓄᑦ 

ᐊᑐᐃᓐᓇᕈᖅᓴᐃᒐᓱᑦᑐᑕ. ᑕᐃᒃᑯᐊ ᑮᓇᐅᔭᓕᕐᔪᐊᑦ 

ᐱᖃᑕᐅᒍᒪᓕᖁᓪᓗᒋᑦ ᖃᐅᔨᓴᖅᑎᑦᑎᔪᒍᑦ 

ᐃᖅᑲᖓᓂᑦ ᓴᓇᕕᔅᓴᐅᒐᔭᕐᒪᖔᖅ.  

 

ᐊᒻᒪᑦᑕᐅᖅ ᖃᖓᑦᑕᖅᑎᑕᐅᓯᒪᔪᖅ ᖃᓂᓐᓂᖅᓴᖅ 

ᐊᑐᖅᑕᐅᒍᓐᓇᐸᓪᓚᐃᒻᒪᑦ ᐊᑭᑭᓐᓂᖅᓴᐅᓗᓂ. 

ᐊᐅᓪᓚᖃᑦᑕᖅᑎᒐᔅᓴᐅᒐᔭᖅᑐᓂᓗ ᐃᖏᕐᕋᓲᓄᑦ 

ᐋᖅᑭᒐᔅᓴᐅᒐᔭᖅᑐᖅ ᖃᕋᓴᐅᔭᒧᑦ 

ᕿᑲᑐᐃᓐᓇᖏᑦᑐᒧᑦ ᓯᑭᑑᒧᑦ ᐊᓪᓛ 

ᐋᖅᑭᒐᔅᓴᐅᒐᔭᖅᑐᖅ ᐊᐅᓪᓚᕐᓗᑎᑦ ᓇᔅᓴᕐᓗᒍ. 

ᖃᖓᑦᑕᖅᑎᑕᐅᓯᒪᔪᓄᑦ ᑕᑯᔭᐅᒍᓐᓇᕐᓗᓂ.  

ᖃᕋᓴᐅᔭᖅᑎᑦᑎᒍᓐᓇᕐᓗᓂ ᓄᓇᓕᕋᓛᕐᓂᐅᒐᓗᐊᖅ.  

 

ᑕᒪᒃᑯᐊᕈᓘᔭᐃᑦ ᖃᐅᔨᒋᐊᖅᑕᕗᑦ 

ᐱᕚᓪᓕᐅᑎᒃᓴᐅᒍᓐᓇᖅᑐᑦ ᓄᓇᕗᒥ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓕᔭᕋ ᓇᓗᓇᐃᖅᑐᐃᑦᑎᐊᕕᐅᑎᒻᒪᑦ ᑭᐅᓪᓗᓂ. 

ᑖᓐᓇ ᐃᓱᒪᓕᐅᕋᓱᒋᐊᔅᓴᖏᓛᒃ 

ᐱᒡᒐᓇᖅᑐᐊᓘᒐᔭᖅᑐᖅ ᑮᓇᐅᔭᓂᒃ 

ᓇᒧᓐᖔᖅᑲᐃᓂᐊᕐᒪᖔᑦᑕ 

ᓄᑭᓪᓚᐅᓯᖅᑕᐅᓇᓱᓐᓂᐊᓂᖅᑲᑦ ᐊᓕᒍᐃᔭᕐᓂᑦ 

ᓄᓇᕗᓕᒫᖅ. ᐅᑯᐊᖃᐃ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑯᖅᑲᐃ ᓯᕗᓕᖅᑎᐅᔭᕆᐊᖃᕋᓗᐊᖅᑲᑦ 

ᑕᒪᔅᓱᒥᖓ? ᒐᕙᒪᒃᑯᓐᓂ ᑕᑯᓐᓈᖅᑕᐅᑎᓪᓗᒍ 

ᐄᖅᐹᓗᒐᔭᖅᐸᓪᓚᐃᔫᒐᓗᐊᖅ ᑭᓯᐊᓂᓕ 

ᐱᕙᓪᓕᐊᔪᓕᕆᓂᒃᑯᑦ ᑕᑯᓐᓈᕐᓗᒍ 

ᐋᒡᒐᐅᕙᓪᓚᐃᔪᖅ. ᑖᓐᓇᓕ 

ᑕᐃᒪᐃᓕᖓᑐᐃᓐᓇᕐᓗᒍ ᕿᒪᑲᐃᓐᓇᓕᕐᓚᒍ.  

 

ᑕᐃᒪ ᓄᑭᓪᓚᐅᓯᖅᓱᐃᓂᐊᕈᑦᑕ ᓄᓇᓕᓐᓂ 

ᑲᓱᖅᓱᐃᓗᑕ ᐊᓕᒎᔭᕐᓂᑦ ᐃᒪᕕᒃ 

ᕿᒥᕐᕈᔭᐅᒋᐊᖃᑦᑕᕋᔭᖅᑯ ᑭᓱᓂᒃ ᓱᓇᒃᑯᑖᓂᒃ 

ᐱᖃᕆᐊᖃᖅᑲᑦ? ᖄᖅᑎᑦᑎᖃᑦᑕᕐᓗᑏᑦ 

ᖃᐅᔨᓴᕆᐊᖃᕋᔭᕆᕚᑦ ᐃᖅᑲᖓᓂ 

ᖃᐅᔨᑦᑎᐊᕋᓱᓪᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᕗᓄᓇ ᒫᓐᓇ 

ᕿᒥᕐᕈᔪᖅ ᐊᓕᒎᔭᕐᓂᑦ 

ᓄᑭᓪᓚᐅᓯᖅᓯᐅᒍᓐᓇᕋᔭᕐᒪᖔᖅ. ᒥᔅ ᑭᒻᐳᓪ ᑖᓐᓇ 

ᐊᔅᓱᕈᐊᕆᓯᒪᔮᓗᒋᒻᒪᒍ ᖃᐅᔨᒪᔪᖓ ᑭᐅᒍᓐᓇᖅᑲᒍ 

ᑖᓐᓇ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖄᖅᑎᑦᑎᖃᑦᑕᕐᓗᓂ ᖃᐅᔨᓴᕐᓂᖅ ᐃᓱᒪᒋᓪᓗᒍ 

ᑕᕝᕙᓂ ᑕᐃᒪᐃᑦᑐᖅᑕᖃᖅᑑᔮᓐᖏᑦᑐᖅ 

ᐳᑑᕆᖃᑦᑕᕋᔭᖅᑑᒐᓗᐊᑦ ᐃᖅᑲᖓᑕ ᐃᑭᐊᖓ 

ᖃᐅᔨᓴᖅᑕᐅᓗᓂ ᐃᖅᑲᖓᓗ 

ᖃᓄᐃᓕᖓᔫᔭᕐᒪᖔᖅ ᖃᐅᔨᓴᖅᑕᐅᓗᓂ. 

ᓄᑭᓪᓚᐅᓯᖅᑕᐅᑉᐸᑦ  

ᐊᖅᑯᑎᑦᑎᐊᕙᕆᓂᖅᐹᖓᒎᑦᑕᐅᒐᓱᒋᐊᖃᕋᔭᕐᖓᑦ 

ᓄᑭᓪᓚᐅᓯᖅᑕᐅᓂᖅᑲᑦ ᑕᐅᓐᓇ 

ᓴᕕᕋᐅᔭᓕᖅᑕᐅᓂᖅᑲᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑕᕝᕙᓂ ᒪᒃᐱᒐᕐᒥ ᑐᔅᓯᕌᔅᓯᓐᓂ 

ᑮᓇᐅᔭᕆᔪᒪᔭᔅᓯᓐᓂ $ᐃᓚᒋᐊᕈᒪᒐᔅᓯ $5.4 

ᒥᓕᐊᓂᒃ 2018-19 ᐊᕐᕌᒍᖓᓄᑦ. ᑖᓐᓇ 16 

ᐳᓴᖑᒐᔭᖅᑐᖅ ᐊᕐᕌᓂᓂ ᐃᓚᒋᐊᕐᓂᖓ. ᓱᒻᒪᓄᓇ 

ᐃᓚᒋᐊᕐᓂᐅᓴᕕᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕈᑎᓐᓄᑦ. ᐄ, 

ᓱᓕᒃᑲᓐᓂᖅ ᑖᓐᓇ, ᐃᒃᓯᕙᐅᑖᖅ, ᒥᔅ ᑭᒻᐳᓪ 

ᐱᓕᕆᐊᕆᒻᒪᒍ ᑖᒃᑯᐊ ᐃᓗᓕᑯᓘᔭᖏᓪᓗ 

ᖃᐅᔨᒪᒻᒪᒋᑦ, ᑖᒃᑯᐊ ᒪᓕᒐᓕᐅᖅᑎᐅᖃᑎᒪ 

ᐊᐱᖅᓱᖅᑕᖏᑦ. ᑖᓐᓇ ᑭᐅᑎᑦᑐᓐᓇᕈᕕᐅᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒍᓂᐊᖅᐸᒃᑲ ᐊᔾᔨᒌᓐᖏᕈᓘᔭᖅᑐᐃᑦ. 

 

ᑕᐃᒪ ᐊᑐᓂᐅᑯᓘᔭᕐᒪᑕ ᐅᖃᐅᓯᕆᔪᓐᓇᖅᑐ $2.7 

ᒥᓕᐊᓂᒃ ᑮᓇᐅᔭᐃᓚᐅᖅᑐᒍᑦ ᒪᑯᓄᖓ 

ᐃᑭᐊᖅᑭᑎᔾᔪᑎᑎᒍᑦ. ᑖᓐᓇᓕ T19 ᐱᖁᑎᕐᔪᐊᑦ 

ᑖᓐᓇ ᐊᕐᕌᒍᒥ ᑕᒫᓂ ᓴᖅᑭᓂᐊ. ᒑᓚᒃᓯ 

ᐃᑭᐊᖅᑭᕕᓕᕆᔨᒃᑯᑦ ᖃᕋᓴᐅᔭᒃᑯᓐᓂ ᒪᑯᐊ 

ᐱᐅᓯᕚᓪᓕᑎᓐᓂᓇᓱᓪᓗᒋᑦ ᐃᓕᓐᓂᐊᕐᕕᒻᒥ ᑖᒃᑯᐊ 

ᐃᓕᓐᓂᐊᖅᑐᓂ ᐱᓗᐊᖅᑐᒥ  

ᑕᕝᕙᓂᓗ 

ᐅᑭᐅᖅᑕᖅᑑᑉ ᑲᓱᖅᓯᒪᓂᖓ.  

 

ᐊᒻᒪᓗᒃᑲᓐᓂᖅ ᐃᑲᔪᖅᓱᓂ $160,000 ᒪᑯᐊ 

ᓇᐅᒃᑰᖅᑕᖃᑦᑕᕐᒪᖔᑕ ᑖᓐᓇ ᓴᐳᒻᒥᔾᔪᑎᐅᔪᖅ 

ᑕᕝᕙᓂ ᐊᐅᓚᔾᔪᑎᖃᖅᑎᓪᓗᒋᑦ.  

 

ᑭᖑᓪᓕᖅᐹᓪᓕ ᑖᒃᑯᐊ ᒪᐃᑯᕈᓵᑉᑦ-ᑯᓐᓂ  

ᖃᕋᓴᐅᔭᔾᔪᑎᓕᕆᓂ ᒪᐃᑯᕈᓵᑉᑦ ᑖᓐᓇ ᓄᓇᕗᑦ 

ᒐᕙᒪᒃᑯᖏᑦ ᒪᐃᑯᕈᓵᑉᑦ-ᑯᑦ ᐱᓕᕆᔾᔪᑎᖏᓐᓂ 

ᐊᑐᕐᒪᑕ. ᑕᐃᒪ ᓄᓇᓕᓐᓅᖅᑲᖅᐸᓪᓕᐊᔪᑦ ᑕᐃᒪ 

ᓚᐃᓴᓐᔅ-ᖃᐅᑎᒋᔭᕗᑦ ᐊᑐᖅᑐ ᐅᓄᓂᖅᓴᐅᒻᒪᑕ 

$600,000-ᑲᓴᓐᓂᒃ $1.5 ᒥᓕᐊᓐ VM ware-

ᖑᓂᕋᖅᑕᐅᔪᖅ ᓲᕐᓗ ᓇᓕᐊᓐᓅᖅᑐᓂ ᑖᒃᑯᓄᖓ 

ᑖᓐᓇ ᓴᐳᒻᒥᔾᔪᑕᐅᓪᓗᓂ ᓴᓇᕐᕈᑕᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒫᓗᒋᓇᓱᑦᑕᕋᓗᐊᒃᑲ ᒪᓕᒐᓕᐅᖅᑎᐅᖃᑎᒃᑲ 

ᑐᐊᕕᕋᓱᓐᓂᐊᖅᐳᖓ. ᖁᔭᓐᓇᒦᒃ. ᑕᕝᕙᓂ 2017-

18 ᓯᕗᓪᓕᐅᑎᑕᔅᓯᓐᓂ ᑲᔪᓯᓗᑕ ᑖᒃᑯᐊ 

ᑐᓴᐅᒪᖃᑦᑕᐅᑎᓂᕐᒧᑦ ᐸᕐᓇᐅᑎᓂ 

ᖃᓄᐃᓕᖓᓕᖅᐸᑭᐊ ᐱᓕᕆᐊᔅᓯ ᑖᓐᓇ ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᑭᒻᐳᓪᖃᐃ 

ᑭᐅᔪᓐᓇᖅᑕᖓ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐸᕐᓇᐅᑎᐅᔪᖅ ᐅᖃᐅᓯᕆᔭᖓ ᑕᒪᓐᓇ ᐊᕐᕌᒍᑦ 

ᖃᔅᓯᒃᑭᐊ ᐊᓕᒍᓕᖅᑐᖅ 

ᑕᒻᒪᓐᓇ 25-ᓕᒫᓄᑦ ᓄᓇᓕᓐᓄ ᐊᕐᕌᓂ 

ᐱᔭᕇᓚᐅᖅᑐᑦ ᑖᒃᑯᐊ ᓄᓇᓕᓕᒫᑦ 25 ᑕᕝᕙᓂ 

ᑕᕝᕙᓂᖃᓯᐅᑎᓕᖅᑐᑦ ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᔾᔪᑎᖓᓄᑦ. ᑕᐃᒪᓕ 

ᑐᓴᐅᒪᖃᑦᑕᐅᑎᓂᕐᒧᑦ ᐸᕐᓇᑕᐅᓯᒪᔪᖅ 

ᐊᑐᐃᓐᓇᐅᕚ ᐱᔭᕇᖅᓯᒪᓕᖅᑑᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ.  ᑕᐃᓐᓇ ᐸᐃᑉᐹ 

ᐊᐃᑦᑕᖑᒐᓗᐊᖅ ᐱᔭᕇᖅᓯᒪᓐᖏᑦᑐᖅ ᓱᓕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᖃᓄᐃᓕᖓᓕᕐᓂᖓᓂ ᐸᕐᓇᐅᑎᐅᔪᖅ ᖃᖓᒃᑭᐊ 

ᓂᕆᐅᒋᔭᐅᕙ ᐱᔭᕇᕐᓂᐊᕆᐊᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒫᓐᓇ 

ᐱᓕᕆᐊᖑᒻᒪᑦ ᓱᓕ ᐃᓱᒪᒐᓗᐊᖅᑐᒍᑦ ᑕᒫᓂ 

ᐊᕐᕋᒎᒥ ᐱᔭᕇᖅᓯᒪᒐᔭᓐᖑᐊᖅᑑᒐᓗᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᑕᒫᓂ ᐊᕐᕌᒍᒥ ᐱᔭᕇᕐᓂᐊᖅᐸᑦ 

ᐱᐅᔪᒻᒪᕆᐅᒐᔭᖅᑐᖅ. ᑕᐃᒪᓕ ᐆᒧᖓ ᑕᒪᒃᑯᐊ 

ᐸᕐᓇᐅᑎᔅᓯᓐᓂ ᐱᔭᒃᓴᓂ ᑎᑎᕋᖅᓯᒪᔪᖅ 

ᐅᑭᐅᖅᑕᖅᑑᑉ ᑲᓇᓐᓇᖓᓂ ᐃᒪᐅᑉ ᐃᖅᑲᖓᒍᑦ 

ᐅᐊᔭᓕᖅᓱᐃᓂᖅ ᑕᕝᕙᓂ ᑐᓴᐅᒪᔾᔪᑎᓂ 

ᑕᒪᑐᒧᖓ ᐱᓕᕆᐊᖃᓗᐊᖅᐸᑦᑑᒐᓗᐊᖅ ᑎᑎᖅᑲᓂ 

ᓇᒃᓯᐅᔾᔨᓗᓂ $4 ᒥᓕᐊᓂᒃ ᑖᑯᓂᖓ 

ᒐᕙᒪᑐᖃᒃᑯᓂ ᑮᓇᐅᔭᖃᖅᑎᑕᐅᒐᔭᖅᑐᑦ. 

ᒐᕙᒪᒃᑯᓪᓗ ᐃᓱᒪᖅᓴᖅᓯᐅᕈᑎᖃᖅᓯᒪᒋᓪᓗᑎᒃ $2 

ᒥᓕᐊᓂᒃ ᓴᓂᕐᕙᐃᔭᕆᐊᖓ ᑕᒪᑐᒧᖓ 

ᐱᓕᕆᐊᖑᔪᒧᑦ. ᖃᓄᐃᓕᖓᓕᖅᐸᓕᑭᐊᖅ ᑕᒪᓐᓇ 

ᐅᓪᓗᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐋᔮᐃᖃᑎᖃᖅᑐᒍᑦ  

ᓂᐅᕕᖅᑎᑦᑎᔨᐅᔪᓂ ᑕᒪᑐᒧᖓ ᐱᓕᕆᐊᖑᔪᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑕᐃᒃᑯᐊ ᐋᔮᐃᖃᑎᒋᓗᒋᑦ 

ᐊᐃᕙᖃᑎᒋᓪᓗᒋᑦ ᓂᐅᕕᖅᑏᑦ $2 ᒥᓕᐊᓐ 

ᓄᓇᕗᑦ ᒐᕙᒪᒃᑯᑦ ᓴᓂᕐᕙᑦᑕᐅᓯᒪᔪᑦ 

ᓇᑭᖔᓚᐅᖅᐸᓕ ᖃᐅᔨᒪᒐᔭᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐊᐱᖅᑯᑎᖓ ᖁᔭᒋᔭᕋ. ᒥᔅ ᑭᒻᐳᓪ 

ᐃᓚᒋᐊᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᑎᑎᖅᑲ ᑖᒃᑯᓄᖓ ᐱᓕᕆᐊᖑᔪᓄᑦ 

ᐅᖃᐅᔾᔨᒋᐊᕐᓗᒍ ᑖᒃᑯᓄᖓ ᒥᑭᔫᑕᐅᓂᖅᓴᓄᑦ 

ᐊᑭᑐᔪᖅᑐᖅᑐᓄᑦ ᐊᒻᒪᓗ ᖄᒃᑲᓂᐊᒍᑦ 

ᑮᓇᐅᔭᖅᑐᖅᑐᕈᑎᒃᓴᒃᑲᓐᓂᕐᓄᑦ ᑕᒪᑐᒧᖓ ᑕᕝᕗᖓ 

ᐅᑎᖅᑎᓂᐊᖅᑕᑎᓐᓂ ᒥᑭᔫᑕᐅᓂᖅᓴᓄᑦ 

ᐊᑭᑐᔪᖅᑐᖅᑐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ.

ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᖕᒥᒐᒪ ᐱᓕᕆᐊᒃᓴᓂᒃ ᐸᕐᓇᐅᒃᑕᒥᓂᑦ 

ᓂᕆᐅᒋᓪᓗᒍ ᐃᒪᓐᓇ ᐅᐊᔭᓕᖅᓱᐃᓂᕐᒧᑦ, 

ᑐᑭᓯᓇᓱᑐᐃᓐᓇᖅᑐᖓ ᖃᓄᖅ ᐱᔾᔪᑎᖃᕐᒪᑦ 

ᑮᓇᐅᔭᓂᒃ ᐊᑐᕐᓗᓂ ᐅᓪᓗᒥ ᓂᐅᕆᐅᑐᐃᓐᓇᕐᓗᓂ 

ᐊᑐᕐᓂᐊᑑᒐᓗᐊᒥᑭᐊᖅ 

ᐊᑐᔾᔮᖏᑦᑑᒐᓗᐊᒥᓪᓗᑭᐊᖅ. ᐃᒪᓐᓇ ᑮᓇᐅᔭᐃᑦ 

ᐃᓱᓕᑦᑕᕐᕕᖃᖅᑎᓪᓗᒋᑦ ᐊᑲᐅᓂᖅᓴᐅᒐᔭᕐᒪ ᑖᓐᓇ 

ᐅᑎᖅᓯᒪᓕᕆᐊᖅᐸᑦ ᐱᐅᓂᖅᓴᐅᒐᔭᖅᑐᖅ? 

 

ᐅᑎᕐᕕᒋᓂᐊᖅᐸᕋ ᑖᓐᓇ ᖃᓄᖅ ᓂᕆᐅᒋᔭᐅᔪᑦ 

ᖃᖓᒃᑰᕋᔭᕐᒪᖔᑦ ᑖᓐᓇ ᖃᐅᔨᓴᕐᓂᖅ ᐱᔭᕇᕐᓂᖅ 

ᐊᐅᔭᖅ ᐱᔭᕇᖅᐸᑦ. ᖃᓄᑎᒋᑦ ᑮᓇᐅᔭᖅᑐᕋᔭᖅᐸ 

ᓂᕆᐅᒋᔭᐅᔪᑦ ᑖᓐᓇᓗ ᐃᖃᓗᐃᑦ ᑖᓐᓇ 

ᑕᐅᑐᒐᕆᔭᐅᓪᓗᐊᑕᖅᑰᕐᒪᑦ ᐊᓕᒍᕐᓂᑦ 

ᐅᐊᔭᓕᖅᓱᖅᑕᐅᓂᖏᑎᒍᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐊᐱᖅᑯᑎᒋᒐᕕᐅᒃ. ᑖᒃᑯᐊ ᐱᓕᕆᒻᒪᑕ ᑖᒃᑯᐊ 

ᐊᓕᒍᓂᒃ ᐃᖃᓗᓐᓄᑦ ᑲᓱᖅᑎᓐᓇᓱᒃᑐᑦ, ᑕᐃᒪ 

ᑖᓐᓇ ᐃᑭᐊᖅᑭᔾᔪᑎᓄᑦ ᐱᐅᓂᖅᓴᒻᒪᕆᐅᓗᒍ 

ᐃᖃᓗᐃᑦ ᐊᖏᓂᖅᐹᖑᒻᒪ ᐊᑐᕐᓂᖅᐹᖑᒻᒪᑕ 

ᐃᑭᐊᖅᑭᔾᔪᑎᓂᑦ ᖃᕋᓴᐅᔭᒃᑯᑦ ᑕᑯᓐᓇᕐᓂᕐᒥᒃ.  

 

ᒥᔅ ᑭᒻᐳᓪ ᑭᐅᑎᑦᑐᓐᓇᕈᒃᑯ, ᐃᒃᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᓂ ᑖᒃᑯᐊ ᐅᐊᔭᓂ ᑲᓱᖅᓯᒪᔪᓐᓇᕐᒪᖔᑦ 

ᖃᓄᐃᒻᒪᑦ ᑮᓇᐅᔭᖅ...ᒫᓐᓇ 

ᖃᖓᑦᑕᖅᑎᑕᐅᓯᒪᔪᒦᖔᖃᑦᑕᕐᒪ 

ᑕᕝᕗᖓ ᐃᒡᓗᒧᑦ. ᑕᐃᒪᓕ ᓄᓇᓕᓐᓄ ᑕᐃᒪ  

ᐅᐊᔭᓕᖅᓱᕐᓗᓂ ᑕᐃᒪ ᑕᕝᕙᖓᑦ 

ᖃᖓᑦᑕᖅᑎᑕᐅᓯᒪᔪᒥᒃ ᑕᑯᓐᓈᕐᕕᒻᒥᒃ ᑕᕝᕗᖓ 

ᒐᕙᒪᒃᑯᓐᓄᑦ ᐃᒪᓐᓇ. ᑕᐃᓐᓇ ᐃᒪᐅᑉ 

ᐃᖅᑲᖓᒎᖓᔪᖅ. 

 

ᑕᐃᒪ ᐋᔩᖃᑎᒌᓐᓂᖅ ᑲᔪᓯᑦᑎᐊᖅᐸᑦ ᒫᓐᓇ ᓱᓕ 

ᑲᔪᓯᑦᑎᐊᕐᒪᑕ. ᐊᐅᔭᖅ ᐃᖃᓗᓐᓄᑦ ᑭᒻᒥᕈᒻᒧᓪᓗ 

ᓄᓇᒃᑰᖓᔪᒥᒃ ᑕᑯᒃᓴᐅᔾᔪᑎᖃᕐᓗᑎᒃ. ᑕᐃᒪᓕ 

ᓄᓇᔅᓯᐊᕐᒥ ᖃᓄᐃᓕᐅᕐᓂᖏᓐᓂᒃ ᑖᒃᑯᐊ 

ᐃᓗᐊᓐᖏᓗᐊᕈᑎᖃᖅᐸᑦ ᑕᐃᒫᒃ 

ᓇᓪᓕᐊᒃᑯᒫᖃᓐᖏᑎᓪᓗᒋᑦ ᑕᑯᔅᓴᐅᔾᔪᑎᒃᓯᓐᓂᑦ  

ᓴᓇᔭᐅᔾᔪᑎᒃᓴᖏᑦ ᐃᓱᒪᓇᖅᑰᔨᔪᑦ.  

 

ᑖᒃᑯᐊ ᐅᓂᒃᑳᑦ ᑎᑎᕋᐅᔭᖅᑕᐅᓂᖏᓐᓄᑦ 

ᐱᔪᓐᓇᖅᑐᒍᑦ ᐅᑭᐊᒃᓵᖅ. ᑕᐃᒪ 2019-2020-ᒥ 

ᐊᑭᑐᔪᖅᑐᖅᑐᑦ ᑐᒃᓯᕋᐅᓯᐅᕋᔭᖅᑐᑦ, 

ᐊᑕᐅᑦᑎᒃᑰᖃᑎᒋᓗᒋᑦ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖃᖅᑎᑕᐃᑦ. ᑕᕝᕙ ᑖᓐᓇᑦᑕᐅᖅ ᓯᕗᓪᓕᖅᐹᑦ 

ᐱᔭᕇᖅᑳᕆᐊᖃᕐᓂᐊᕐᒪᑦ ᐊᑭᖓ ᖃᐅᔨᓇᓱᒡᓗᒍ, 

ᑕᐃᒪ ᐃᒪᐅᑉ ᐃᖅᑲᖓᒍᑦ ᖃᐅᔨᓴᕐᓂᒃᑯᑦ 

ᓇᓕᐊᓐᓄᑐᐃᓐᓈᕈᓐᓇᕐᒪᑕ ᑖᓐᓇ ᐃᒪᐅᑉ 

ᐃᖅᑲᖓᒍᑦ ᖃᐅᔨᓴᕐᓂᕐᒧᑦ ᖃᐅᔨᔾᔪᑎᒋᓂᐊᕋᑦᑎᒍᑦ 

ᖃᓄᑎᒋ ᑮᓇᐅᔭᖃᕆᐊᖃᕐᓂᐊᕐᒫᖓᑦᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᐅᖓᑐᐃᓐᓇᖅ ᐅᖃᓪᓚᓗᐊᓗᑐᐃᓐᓇᖅ ᑭᓯᐊᓂ 

ᐅᑎᕐᕕᒋᓗᒍ ᑖᒃᑯᐊ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᐃᓱᒪᒃᓴᖅᓯᐅᕈᓐᓇᖅᐸᑦ 

ᒐᕙᓚᒃᑯᑦ ᓯᓚᑖᓃᑦᑐᓂᒃ. ᐅᑎᕐᕕᒋᓗᒍ ᑖᓐᓇ 

ᐸᕐᓇᐅᑎᖃᕆᐊᖃᕐᓂᖅ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ, ᑖᓐᓇ ᓯᕗᓪᓕᖅᐸᐅᔾᔭᐅᓯᒪᖕᒪᑦ 

ᐃᖃᓗᐃᑦ ᑕᒪᒃᑯᓂᖓ ᐊᓕᒍᕐᓂᒃ ᐅᐊᔭᓕᖅᓱᐃᓂᖅ 

ᑕᐃᓐᓇ ᐱᔾᔪᑎᖃᑦᑎᐊᖅᑐᖅ ᑐᑭᓯᐅᒪᓪᓗᒍ. ᐃᒪᓐᓇ 

ᑐᕌᖅᑎᖏᓪᓗᓂᐅᒃ ᖁᕕᐊᖅᑰᔨᖕᒪᑦ. 

 

ᕿᑎᕐᒥᐅᑦ ᐅᐊᓕᓂᖓᓂᒃ ᑕᐅᕗᖓ 

ᐊᓛᔅᑲᒦᖔᕈᓐᓇᕐᒪᑦ. ᑕᐃᒪ ᐊᕐᕕᐊᓂ ᓂᒋᐊᓂ 

ᑰᒡᔪᐊᒧᑦ ᑎᑭᐅᑎᓯᒪᖕᒥᒻᒪᑦ, ᑰᔾᔪᐊᕌᓗᒻᒧᑦ 

ᑎᑭᐅᑎᓯᒪᖕᒥᒻᒪᑦ. ᐊᓯᖏᓪᓕ 

ᐃᓱᒪᒋᔭᐅᖃᓯᐅᔾᔭᐅᒐᓗᐊᕐᒪᖔᑦᑕ ᑕᐃᒪ 

ᐋᖅᑭᒃᓯᓚᐅᖏᓐᓂᖏᓐᓂ, ᑖᓐᓇ 

ᑕᐃᒪᐃᓕᐅᕐᓂᐊᓂᕐᒥ ᐋᖅᑭᒃᓯᓚᐅᖏᓐᓂᕐᒥᓂᒃ 

ᑕᐃᒃᑯᐊᓕ ᐊᕕᒃᑐᖅᓯᒪᔪᒃᑲᓐᓃᑦ ᓄᓇᕗᒻᒥ. . . 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒐ 

ᖁᔭᓐᓇᒦᒃ, ᐊᐱᖅᑯᑎᖓᓄᑦ. ᐃᓱᒪᖏᑕ ᐃᖃᓗᐃᑦ 

75 ᐳᓴᑲᓴᖏᓐᓂᖃᐃ ᑕᕝᕙᓂ ᓄᓇᕗᒻᒥ 

ᐊᑎᖁᑎᖏᑕ. 70 ᐳᓴ ᑖᓐᓇ ᐊᖏᔪᒻᒪᕆᐅᒻᒪᑦ 

ᐊᒻᒪᓗ ᐱᕕᖃᕈᓐᓇᓚᐅᕋᑦᑕ ᑕᕝᕘᓇ ᑖᒃᑯᐊ ᐃᒪᐅᑉ 

ᐃᖅᑲᖓᓂ ᖃᐅᔨᓴᖅᑐᖃᕐᓂᐊᖅᑎᓪᓗᒍ ᐊᒻᒪᓗ 

ᐱᕕᖃᓯᑳᓪᓚᓚᐅᕋᑦᑕ ᑐᐊᕕᕐᓇᐅᕐᖓᑦ, 

ᖃᔅᓯᒥᓕᐊᑦᑖᓚᒥᑦ ᐊᑐᕋᓗᐊᕈᑦᑕ ᐊᑐᕋᔭᓐᖏᓐᓇᑦᑕ. 

ᑖᒃᑯᐊ ᐊᑕᐅᑦᑎᒃᑯᑦ ᓴᖅᑭᑳᓪᓚᓚᐅᖅᓯᒪᒻᒪᑦ, ᑖᓐᓇ 

70 ᐳᓴ ᐃᖃᓗᓐᓂᑦ ᐋᑎᕆᑐᐃᓐᓇᕐᓗᑕ ᑖᒃᑯᓄᖓ 

ᐊᓯᖏᓐᓂᑦ ᐸᐅᓐᖓᕆᐊᖅᑎᑕᕐᓂᑦ ᑖᓐᓇ 

ᐊᓕᒍᕐᓂᑦ ᐅᐊᔭᖃᕐᓂᖅ ᑖᓐᓇ 

ᑮᓇᐅᔭᖅᑐᖏᓐᓂᖅᐹᖑᒐᔭᖅᑰᕐᒪᑦ.  

ᐅᑕᖅᑭᔭᕆᐊᖃᕈᑎᒃ KRC-ᑯᑦ ᑲᑎᕕᒻᒥᑦ 

ᓄᓇᓕᓕᒫᓂᑦ ᒐᕙᒪᐅᔪᑦ ᑕᒪᑐᒥᖓ ᕿᒥᕐᕈᐊᕐᒪᑕ. 

 

ᐄ, ᒫᓐᓇᐅᔪᕐᓗ ᐱᓕᕆᕝᕕᑉᐳᑦ 

ᐅᖃᖃᑎᖃᖅᓯᒪᒻᒪᑕ ᑖᔅᓱᒥᖓ 

ᑕᐃᒪᐃᓕᐅᕈᓐᓇᖅᑐᓂᒃ ᑕᐃᒪᐅᒻᒪᑦ. ᑕᒪᐅᖓ 

ᑲᓇᓐᓇᕐᒧᑦ ᐃᓱᒪᒋᓐᖏᑦᑎᐊᒻᒪᕆᓪᓗᒍ, 

ᐊᓯᖏᑦᑕᐅᖅ ᑕᒪᑐᒧᖓ ᐱᓕᕆᐊᖃᖁᔭᖁᒻᒥᒻᑕ 

ᐊᒻᒪᓗᒃᑲᓐᓂᖅ ᒥᔅ ᑭᒻᐳᓪ ᐊᒻᒪᓗ ᖃᐅᔨᒪᑦᑎᐊᕐᒪᒍ 

ᑕᒪᓐᓇ. ᑖᓐᓇ ᐱᕕᖃᖅᑎᑦᑐᓐᓇᕈᕕᐅᒃ 

ᐃᓚᒋᐊᖅᑎᑦᑎᖁᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᒃᑯᐊ ᓈᓴᐅᑎᓯ ᖃᓄᐃᓕᐅᕐᒪᖔᑕᓕ ᐅᐊᓕᓂᕐᒥ, 

ᖃᓄᕐᓕ ᐸᕐᓇᐅᑎᖃᕐᓂᖅ ᐊᓯᖏᑦ ᑖᒃᑯᐊ 

ᑲᑎᖃᑎᒋᓚᐅᖅᑕᕗᑦ ᑐᑭᓯᔪᒪᓚᐅᕋᑦᑎᒍ ᖃᓄᕐᓕ 

ᐸᕐᓇᐅᑎᖃᕐᒪᖔᑕ ᓇᐅᒃᑯᓪᓗ ᓇᐅᒃᑯᓪᓗ 

ᐃᓚᓕᐅᑎᔪᓐᓇᕐᒪᖔᑕ. ᐊᐃᑦᑖᖑᒐᓗᐊᖅ 

ᐊᓛᔅᑲᒥᑦᑕᐅᖅ ᐊᒃᓱᕈᕐᓇᕐᓂᖃᓚᐅᕐᒥᒻᒪᑕ ᑖᒃᑯᐊ 

ᑮᓇᐅᔭᖅᑐᓗᐊᓕᖅᓯᒪᓪᓗᑎᒃ ᐊᒻᒪᓗ ᑐᒡᓕᐊ 

ᑲᔪᓯᔪᓐᓇᓚᕐᖓᑦ ᑖᓐᓇ ᓯᕗᓪᓕᐅᔾᔭᐅᔪᖅ  

ᐱᒋᐊᖅᑕᐅᓯᒪᓚᐅᓐᖏᒻᒪᑦ ᓱᓕ ᑐᒡᓕᐊ, 

ᐱᖓᔪᐊᓃᓕᓚᐅᖅᑐᑕᓗ. 

 

20 ᐅᖓᑖᓂ ᑎᒥᐅᔪᓂᑦ ᖃᐅᔨᒋᐊᓚᐅᖅᐳᒍᑦ 

ᖃᓄᐃᓕᐅᕈᒪᒻᒪᖔᑕ ᖃᐅᔨᖁᓪᓗᒋᑦ 

ᐱᓕᕆᓂᑦᑎᓐᓂᒃ ᐊᒻᒪ ᑲᓲᑎᔪᓐᓇᓛᖁᓪᓗᑕ 

ᐃᓘᓐᓇᖏᓐᓂᒃ. ᖃᕋᓴᐅᔭᓄᑦ ᐊᖅᑯᑎᖃᖅᑐᖅ 

ᓛᐸᑐᐊᕆᒥ ᐅᖃᖃᑎᒋᓯᒪᓪᓗᒋᓪᓗ. 

ᐅᖃᖃᑎᖃᓚᐅᕐᒥᔪᒍᑦ ᒫᓂᑑᕙᒥ 

ᑕᑭᓪᓕᑎᓂᐊᕆᐊᒃᓴᖅ ᑕᑯᓐᓇᕐᒪᑕ ᑕᓯᐅᔭᕐᔪᐊᕐᒧᑦ 

ᐊᒻᒪᓗ ᑖᒃᑯᓄᖓ ᑲᓇᑕᓕᒫᒥᑦ ᑕᐅᖅᓰᖃᑕᐅᓯᒪᒻᒪᑦ 

ᑮᓇᐅᔭᖅ ᑖᓐᓇ ᐊᑦᑐᖅᓯᓯᒪᒐᔭᖅᑐᖅ 

ᓯᕗᓪᓕᐅᑎᓯᒪᔭᑦᑎᓐᓂᑦ. ᑕᐃᒪ ᑐᑭᓯᓇᑦᑎᐊᕐᖓᑦ 

ᑕᐃᑲᓐᖓᑦ ᐊᖅᑯᓯᐅᕐᓗᓂ ᐅᐊᔭᓂᒃ 

ᐃᑯᒻᒪᖅᑯᑎᓕᐅᕐᓗᓂᓗ, ᐅᐊᔭᓕᖅᓱᐃᓗᓂ.  

 

ᐊᑕᐅᑦᑎᒃᑯᓪᓗ, ᒥᓂᔅᑕ ᐅᖃᖅᑲᐅᒻᒪᐃᓛᒃ, 

ᑖᒃᑯᐊ ᑲᑎᕕᒻᒥᑦ ᓄᓇᓕᓕᒫᑦ ᒐᕙᒪᒃᑯᖏᑦ ᑲᔪᓯᔪᖅ  

ᑖᓐᓇ ᖃᓂᓛᖑᓪᓗᒍ 70 ᐳᓴᒻᒥᓪᓗ ᐊᑐᖅᑎᓪᓗᑕ 

ᑖᓐᓇ ᑕᑯᓇᓚᐅᖅᑕᕗᑦ ᑕᒪᐅᓇᓕᒫᖅ 

ᓄᓇᕗᓕᒫᒧᑦ. ᐄ, ᖃᓄᐃᑦᑐᑦ ᐊᑐᐃᓐᓇᐅᕙᑦ, 

ᒫᓐᓇᓗ ᐊᑐᐃᓐᓇᐅᔪᑎᑐᑦ ᑖᓐᓇ 

ᓯᕗᒧᐊᒋᐊᕈᑎᒋᓂᐊᕆᕗᖅ.  

 

T19 ᑕᐃᓐᓇ ᖃᖓᑦᑕᖅᑎᑕᐅᓯᒪᔪᑦ 

ᓄᑖᖑᓂᐊᖅᑐᖅ ᑕᖅᑭᐅᑉ ᓄᓐᖑᐊᓂ, ᔫᓂ 

ᓄᓐᖑᐊᓂ ᖃᖓᑦᑕᖅᑎᑕᐅᓂᐊᖅᑐᖅ ᑕᐃᑰᓇ 

ᐊᕐᕌᒎᒃ ᒪᕐᕉᓐᓂᒃ ᐱᖓᓂᓪᓘᓐᓃᑦ. ᑕᐃᒪᓐᓇ 

ᐊᒃᓱᕈᒃᑲᓐᓂᖅᑐᒍ ᑖᓐᓇ ᐱᒋᐊᖅᓵᓕᓪᓗᒍ 

ᑭᓯᐊᓂᐅᒻᒪᑦ ᑕᐃᒪ ᐊᒃᓱᕈᕐᓇᖅᑐᒦᒻᒪᑦ ᒫᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖃᕋᓴᐅᔭᓕᕆᓂᖅ, ᑐᓴᐅᒪᔾᔪᑎᓕᕆᓂᕐᓗ. ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑯᓗᒻᒥᒃ ᐊᐱᖅᑯᑎᒃᓴᖃᕋᒪ ᐊᒻᒪᓗ ᐅᑯᐊ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᓂᑦ ᕿᒥᕐᕈᓇᑦᑐᒋᑦ 

ᖃᕋᓴᐅᔭᓕᕆᓂᖅ, ᖁᒻᒧᐊᑦᑎᑕᐅᓯᒪᔪᓪᓗ ᐱᓪᓗᒋᑦ. 

$15.9 ᒥᓕᐊᖏᓐᓃᑦᑐᓂᑦ ᑮᓇᐅᔭᓂᒃ 

ᓴᓂᕐᕙᐃᓯᒪᒻᒪᑕ ᐊᒻᒪᓗ $2.7 ᒥᓕᐊᓄᑦ 

ᑲᑕᑲᓪᓚᑦᑐᓂ. ᖃᓄᐃᒻᒪᓄᑯᐊ ᐅᓄᕈᓐᓃᑲᓪᓚᑉᐸᑦ 

2020-21 ᐊᕐᕌᒍᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᑭᒻᐳᓪ 

ᑭᐅᑎᑲᐃᓐᓇᕐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᓄᐊᔅᕕᔅᑎᐅᓪ ᒑᓚᒃᓯ 

ᑕᕆᐅᒃᑰᖓᔪᖅ ᐃᑭᐊᖅᑭᔾᔪᑎᒃᑯᓐᓂᓗᓐᓂ 

ᐃᖅᑲᓇᐃᔭᖃᑎᖃᖅᑐᒍᑦ ᑭᐃ ᕖᓐᔅ-ᓗ ᑕᐃᒃᑯᐊ 

ᐃᓕᐅᖅᑲᖅᑕᐅᕙᓪᓕᐊᓂᐊᖅᖢᑎᑦ. ᐃᓚᖏᓪᓗ 

ᐱᔨᑦᑎᕈᑏᑦ ᐊᑐᕈᓐᓃᓂᐊᖅᖢᑎᒃᑯᑦ 5,000 ᒥᒡᓯᓂᒃ 

ᐱᒐᔭᖅᑐᒍᑦ ᑭᐃ ᓛᓐᔅᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᒃᑯ. ᒥᔅᑕ 

ᒪᐃᓐ ᐅᓇ ᓂᓪᓕᐅᑎᒋᖅᑲᐅᔭᕋᓗᐊᖓ ᑭᓯᐊᓂ 

ᑎᑎᖅᑲᑦ ᐅᕙᑦᑎᓐᓄᑦ ᑎᑎᕋᖅᑕᐅᓚᐅᖅᑐᑦ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓂᒃ ᒪᓕᒃᖢᒋᑦ 

ᐅᖃᖅᓯᒪᒻᒪᑕ $4 ᒥᓕᐊᒃᑲᓂᕐᓂᒡᒎᖅ 

ᐊᑐᕆᐊᖃᕐᓂᐊᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐱᓗᒋᑦ ᑲᓇᑕ ᐱᕙᓪᓕᐊᑎᑕᐅᓂᖓᓄᑦ ᑮᓇᐅᔭᑦ. 

ᑖᓐᓇᖃᐃ ᐅᓇ $4 ᒥᓕᐊᓐ ᑐᓴᒐᒃᓴᑎᒍᑦ 

ᑐᓴᖅᓴᐅᓚᐅᖅᓯᒪᔪᑦ. 

ᐋᔩᕈᑎᒋᔪᓐᓇᖅᓯᓚᐅᖅᐱᓯᐅᓈ ᐅᑭᐅᖅᑕᖅᑐᒥ 

ᐊᖅᓴᕐᓃᑦ ᐃᖅᑲᓇᐃᔭᕐᕖᑦ ᑕᑯᒃᓴᐅᑎᑕᐅᑎᓪᓗᒋᑦ 

ᐋᑐᕚᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᖑᓐᖏᑦᑑᒐᓗᐊᖅ 

ᑭᓯᐊᓂ ᐊᑐᐃᓐᓇᐅᔪᑦ ᑕᐃᑲᓐᖓᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ. ᑐᓴᐅᒪᔾᔪᑎᓕᕆᓂᖅ 

ᐊᒻᒪᓗ ᖃᕋᓴᐅᔭᓕᕆᓂᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓚᐅᓐᖏᓂᓐᓂ 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᔾᔨᕆᖅᑲᐅᒐᒪ ᓄᓇᓕᓐᓂ ᒐᕙᒪᒃᑯᓄᓪᓗ 

ᐱᔨᑦᑎᖅᑏᑦ ᐃᖅᑲᓇᐃᔮᒃᓴᖏᓐᓂᒃ 

ᐃᖅᑲᓇᐃᔮᒃᓴᓂᑦ ᓄᐃᑦᑎᓯᒪᓕᕐᒪᑕ ᒥᓂᔅᑕᐅᑉ 

ᑐᖏᓕᐊᑕ ᐃᓂᖓᓄᑦ ᐃᓕᓂᐊᖅᑐᒥᒃ. ᒪᒥᐊᓇᖅ 

ᑖᓐᓇ ᒥᓂᔅᑕᐅᑉ ᑐᖏᓕᐊ ᑕᕝᕙᓐᖓᑦ 

ᓄᖅᑲᕐᓂᐊᓕᕐᒪᑦ. ᖁᕕᐊᓇᖅᑐᐊᓘᖃᑦᑕᖅᓯᒪᔪᑦ 

ᐊᖏᖅᓯᒪᑦᑎᐊᖅᖢᓂᓗ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᓂᓂ.  

 

ᐊᒻᒪᓗ ᒪᒥᐊᒍᒪᔪᖓ ᑖᓇ ᐊᐱᖅᑯᑎᒐ 

ᐱᐅᓐᖏᑦᑑᖅᑰᔨᑉᐸᑦ ᐱᓗᐊᕐᓗᒍ ᒥᓂᔅᑕᒧᑦ ᐊᒻᒪᓗ 

ᑕᒪᒃᑮᓐᓄᑦ ᑖᒃᑯᐊ ᐃᖅᑲᓇᐃᔭᖅᑏᓐᓄᑦ, ᒥᔅᑕ ᓰᓕ 

ᐊᒻᒪ ᒥᔅ ᑭᒻᐳᓪ. ᐱᐅᔪᐊᓗᓐᓂᒃ 

ᑐᓴᖅᑎᑕᐅᖃᑦᑕᖅᓯᒪᒐᒪ. ᒥᓂᔅᑕᐅᑉ ᑐᖏᓕᐊᑦᑕᐅᖅ 

ᐃᑲᔪᖅᑎᖓ ᐊᖏᖅᓯᒪᑦᑎᐊᖅᖢᓂ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕐᒥᒻᒪᑦ ᐊᒻᒪᓗ ᒪᒥᐊᒃᐸᒌᖅᖢᖓ.  

 

ᐅᓇ ᐊᐱᖅᑯᑎᒋᔪᒪᔭᕋ ᖃᕋᓴᐅᔭᓕᕆᓂᕐᒧᑦ 

ᑐᓴᐅᒪᔾᔪᑎᓕᕆᓂᕐᒧᓪᓗ ᑐᕌᖓᔪᑦ ᐊᒻᒪᓗ 

ᑮᓇᐅᔭᖅᑐᕈᑏᑦ ᑕᐃᒃᑯᐊ ᖃᐅᔨᓴᓚᐅᖅᖢᒋᑦ  

ᓇᓗᓇᐃᖅᓯᓯᒪᔪᑦ ᐅᑯᑐᐊ ᐱᓕᕆᕝᕖᑦ 

ᐊᑭᓕᒃᓴᓕᓪᓚᕆᐋᓗᖃᑦᑕᖅᓯᒪᒻᒪᑕ ᑭᖑᓂᑦᑎᓐᓂ 

ᐊᒻᒪᓗ ᐊᑐᕈᒫᕐᓂᐊᖅᑐᑦ ᑕᒪᑐᒪᓂ 

ᐊᖏᓪᓕᒋᐊᖅᖢᑎᒃ ᐊᑐᓪᓚᕆᑦᑐᕕᓃᑦ ᑕᐃᒃᑯᐊ 

ᓇᓕᖅᑯᑎᒋᐊᖅᖢᒋᑦ.  

 

ᑳᓐᑐᕌᓄᑦ ᐱᔨᑦᑎᕈᑏᑦ ᐊᒻᒪᓗ ᐊᑐᖅᑐᕕᓃᑦ 2016-

17-ᒥ, $7.5 ᒥᓕᐊᓐᖑᓚᐅᖅᓯᒪᒻᒪᑕ 

ᐅᖓᑕᐅᔾᔨᓯᒪᓚᐅᖅᖢᑎᓪᓕ $3.5 ᒥᓕᐊᓐ 

ᐅᖓᑎᐊᓂ ᐅᖓᑖᓗᐊᖓᓪᓗᓂ. 

ᖃᓄᐃᒻᒪᓕᑭᐊᖑᑯᐊ  ᑖᒃᑯᐊ 

ᐅᓄᖅᓯᒋᐊᖅᑕᐅᓚᐅᖅᓯᒪᓐᖏᑉᐸᑕ ᑕᐃᔅᓱᒪᓂ?  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᖓ 

ᑖᓐᓇ ᐊᐱᖅᑯᑎᒋᒻᒪᒍ ᐊᒻᒪᓗ ᒪᒥᐊᑕᐃᑦ 

ᑎᒍᕙᕗᑦ, ᐃᒃᓯᕙᐅᑖᖅ.  

 

ᐃᓐᓄᐃᔪᓐᓇᐃᓕᐅᖅᑲᓯᒪᒐᑦᑕ ᑖᒃᑯᓇᓂ 

ᐃᖅᑲᓇᐃᔭᕆᐊᓕᐅᒐᓗᐊᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᖁᔭᓐᓇᒦᓪᓗ ᑭᐅᒐᕕᑦ. ᑕᐃᒃᑯᐊ ᐃᖅᑲᓇᐃᔮᑦ 

ᐃᓐᓄᑦᑕᐅᔪᓐᓇᐃᓕᐅᖅᑲᒻᒪᑕ ᖃᓄᖅ ᑕᐃᒪ 

ᑳᓐᑐᕌᒃᑦᑕᐅᓯᒪᔪᓄᑦ ᐃᓐᓄᑦᑕᐅᓯᒪᕙᑦ ᑕᐃᒃᑯᐊ 

ᐃᓐᓄᒐᕐᓂᖏᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 58 ᐳᓴᓐᑎ 

ᐃᓐᓄᒃᑕᐅᓯᒪᓐᖏᒻᒪᑕ ᑕᕝᕙᓕ ᐱᓕᕆᕝᕕᒻᒥ ᐊᒻᒪᓗ 

ᐱᑐᐃᓐᓇᐅᓐᖏᓐᓂᖏᒃ ᐱᔾᔪᑎᒋᓪᓗᒋᑦ ᐊᒻᒪᓗ 

ᐊᑐᓪᓚᕆᒋᐊᖃᖅᖢᑎᑦ ᑕᐃᒪᐃᑦᑑᓂᖓᓄᑦ 

ᑳᓐᑐᕌᒃᑦ-ᓯᒪᔪᓂᒃ ᐃᓐᓄᐃᓯᒪᔪᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ. ᑐᓴᐅᒪᔾᔪᑏᑦ 

ᐊᐅᓚᑕᐅᓂᖏᑦ ᖃᕋᓴᐅᔭᓕᕆᓂᕐᓗ ᑲᑎᓕᒫᕐᓗᒋᑦ: 

$39,447,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

J-7 ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᐱᖁᑎᕐᔪᐊᓕᕆᓂᖅ. ᒥᔅᑕ ᓇᑦᑎᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ, 2018-19 

ᑖᓐᓇ ᐸᕐᓇᒍᑕᐅᓯᒪᔪᑦ ᐊᒥᓱᐃᑦ ᐃᖅᑲᓇᐃᔮᒃᓴᑦ 

ᓴᖅᑭᑕᐅᓂᐊᕐᒪᑕ. ᖃᑉᓗᓇᐅᔭᕈᒃᑯᖃᐃ (ᑐᓵᔨᑎᒍᑦ)  

ᑖᒃᑯᐊ ᐱᓕᕆᐊᖑᖅᑎᑕᐅᓯᒪᔪᑦ 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᓯᒪᖕᒪᑕ ᐃᖅᑲᓇᐃᔮᒃᓴᐃᑦ ᐱᖁᑎᓕᕆᓂᕐᒧᑦ 

ᐱᓕᕆᕝᕕᒃ ᐃᖅᑲᓇᐃᔭᖅᑎᖏᑦ 70-ᐅᓚᐅᖅᑐᑦ 

2017-18-ᒥ, 96-ᒧᒡᒎᖅ ᐋᖅᑭᒃᑕᐅᖔᕐᓂᐊᕐᒪᑦ 

ᑕᒪᑐᒪᓂ ᐊᕐᕌᒍᒥ. ᑕᐃᒪ ᐃᓚᒃᑲᓐᓂᖅᐳᑦ 37.1 

ᐳᓴᓂᑦ. ᖃᓄᐃᖕᒪᑦ 26-ᕌᓗᖕᓂᒃ 

ᐃᓐᓄᒃᑲᓐᓂᖅᐱᓰ? ᐊᒻᒪᓗ 

ᖃᓄᐃᓕᐅᖅᑎᐅᓂᐊᖅᐸᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᒪᒥᐊᓇᖅ, ᐃᒃᓯᕙᐅᑖᖅ. ᐊᒥᓱᕈᓗᐊᕈᑎᖃᖅᑐᑦ 

ᓄᓇᓕᓐᓂ ᐋᖅᑭᒪᐃᓐᓇᖅᑎᑦᑎᔩᑦ 

ᑳᓐᑐᕌᒃᑕᐅᓚᐅᖅᑐᑦ ᕼᐋᒻᓚᒃᑯᓐᓄᑦ ᑎᒍᖔᖅᑐᒋᓪᓗ 

ᐱᓕᕆᕕᑦᑕ ᐊᑖᓄᑦ. ᑖᑦᓱᒥᖓ 

ᐱᔾᔪᑎᖃᓗᐊᓐᖑᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊᓕ 

ᑐᑭᓯᒍᒃᑯ ᕼᐊᒻᓚᒃᑯᓐᓄᑦ ᑕᒪᒃᑯᓄᖓ 

ᐃᖅᑲᓇᐃᔭᖅᑎᐅᔪᑦ ᐃᒡᓗᖏᓐᓂᑦ ᑲᒪᔩᑦ 

ᒐᕙᒪᒃᑯᓐᓄᑦ ᐱᓕᕆᓂᐊᓕᖅᑐᐃᑦ? ᑕᐃᒫᒃ 

ᐅᖃᖅᑑᔭᖅᑐᕐᖑᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇᕐᓚᒃ. ᑐᑭᓯᐅᒪᖅᑰᕋᕕᑦ 

ᐊᖏᖃᑎᒋᒍᑎᖃᓲᖑᒐᑉᑕ ᕼᐋᒻᓚᒃᑯᓐᓄᑦ 

ᐃᓚᖏᓐᓂᑦ ᓄᓇᓕᖕᓂ. ᑖᒃᑯᐊ ᕼᐋᒻᓚᒃᑯᓐᓄᑦ 

ᑎᒍᒥᐊᖅᑕᐅᓗᑎᒃ ᒐᕙᒪᒃᑯᑦ ᐱᖁᑎᖏᓐᓂᒃ 

ᐃᒡᓗᕐᔪᐊᖏᓐᓂᒡᓗ ᒥᐊᓂᖅᓯᔨᐅᔪᑦ. ᑕᐃᒃᑯᐊ 

ᑕᐃᒪᓐᓇ ᐱᓕᕆᓲᖑᔪᑦ.  

ᒐᕙᒪᒃᑯᓐᓄᑦ ᑎᒍᒥᐊᖅᑕᐅᖔᕐᓂᐊᓕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 

ᐃᒃᓯᕙᐅᑖᖅ, ᑕᐃᒪᓕᑭᐊᖅ ᓄᓇᓕᖕᓂ 

ᕼᐊᒻᓚᒃᑯᓐᓄᓪᓗ ᒐᕙᒪᓕᕆᔨᒃᑯᓐᓄᓪᓗ ᐱᓕᕆᔩᒃ 

ᒪᕐᕈᐃᖑᖕᒪᑎᒃ. ᑖᓐᓇ ᕼᐋᒻᓚᒃᑯᓐᓄᑦ ᑎᒍᔭᐅᑉᐸᑦ 

ᐃᓕᔅᓯᖕᓄᑦ ᑕᐃᓐᓇ ᕼᐊᒻᓚᒃᑯᑦ ᐃᖅᑲᓇᐃᔭᖅᑎᖓᑦ 

ᐲᖅᑕᐅᓂᐊᖅᐹᓘᕝᕙ ᐅᕝᕙ ᑖᔅᓱᒥᖓ 

ᐃᖅᑲᓇᐃᔭᖅᑎᒋᔭᐅᔪᒥᒃ ᐱᓕᕆᖃᑎᖃᕐᓂᐊᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐱᓕᕆᔩᑦ ᒐᕙᒪᒃᑯᓐᓄᑦ 

ᐱᓕᕆᖃᑦᑕᖅᑐᑦ ᒐᕙᒪᒃᑯᑦ ᐃᒡᓗᖁᑎᖏᓐᓂᒃ 

ᐸᖅᑭᑦᑎᐅᓪᓗᑎᒃ ᑕᐃᒃᑯᐊ ᒐᕙᒪᒃᑯᓐᓄᑦ 

ᐃᒡᓗᖏᓐᓂᑦ ᓱᓕ ᐱᓕᕆᐊᖃᕐᓂᐊᖅᑐᑦ 

ᒐᕙᒪᒃᑯᓐᓄᖔᖅ ᐱᓕᕆᖔᓕᕐᓗᑎᒃ ᕼᐋᒻᓚᒃᑯᑦ 

ᑳᓐᑐᕌᒃᑦ-ᒋᔭᐅᓐᖏᖔᓕᕐᓗᓂ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ 2018-19 ᐊᑐᕈᒫᕐᓂᐊᖅᑐᑦ ᐅᖃᖅᓯᒪᖕᒪᑕ 

ᐊᑐᕈᒫᕐᓂᐊᖅᑐᑦ ᐱᓕᕆᐊᓄᑦ ᐱᖁᑎᕐᔪᐊᓄᑦ 

$16..603 ᒥᓕᐊᖑᓚᐅᖅᓯᒪᔪᑦ 2017-18 

ᐊᕐᕌᒍᐊᓂ, ᐊᒻᒪ $24.142 ᒥᓕᐊᖑᓪᓗᑎᑦ 2018-

19-ᒥ. ᐃᓚᒃᑲᓐᓂᖅᐳᑦ ᑕᕝᕙ 45.4 ᐳᓴᒥᒃ ᐊᒻᒪᓗ 

ᑮᓇᐅᔾᔭᒃᓵᑦ ᐃᑲᔫᑎᓪᓗ ᑮᓇᐅᔭᖅᑐᕈᑎᖏᑦ 26-ᓄᑦ 

ᓄᑖᓄᑦ ᐃᖅᑲᓇᐃᔭᖅᑎᓄᑦ. ᑭᓱᒥᒃ ᐱᔾᔪᑎᖃᖅᖢᑎᒃ 

ᐅᑯᐊ ᐊᑭᒃᑐᑲᓪᓚᑉᐸᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍᑦ 

ᑖᓐᓇ ᐊᐱᖅᑯᑎᒋᖕᒪᒍ. ᒥᔅ ᑭᒻᐳᓪ ᐅᓇ 

ᑭᐅᖁᓂᐊᕋᒃᑯ ᑖᒃᑯᓄᖓ ᓈᓴᐅᑎᓄᑦ ᑕᐃᔭᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᓚᔭᐅᔪᖅ ᐃᓛᒃ, ᐊᑭᒃᑐᕆᐊᖅᑐᖅ ᐱᔾᔪᑎᒋᓪᓗᒍ 

NCC-ᒃᑯᑦ ᐃᒡᓗᖁᑖ ᐱᒐᑦᑎᒃᑯᑦ. ᑕᐃᔅᓱᒪ 

ᐊᑐᖅᑐᐊᕈᑎᖏᓐᓄᑦ ᐱᔾᔪᑎᒋᓪᓗᒍ ᑕᐃᒪᓐᓇ 

ᐊᑭᑦᑐᒃᑲᓐᓂᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐱᖁᑎᕐᔪᐊᑦ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕝᕕᓯ 2014-17 ᐱᓕᕆᐊᕆᓂᐊᖅᑕᖏᑦᑕ 

ᐸᕐᓇᐅᑎᖏᑦ ᐅᖃᖅᓯᒪᖕᒪᑕ ᓯᕗᓪᓕᐅᔾᔨᓯᒪᓪᓗᑎᒃ 

ᐊᑐᓕᖅᑎᑦᑎᓂᐊᖅᖢᑎᒃ ᐃᓛᒃ, ᐊᑐᓕᖅᑎᑦᑎᓗᑎᒃ  

ᐱᔭᕇᖅᓯᓪᓗᑎᓪᓗ ᐊᓪᓚᕕᖕᒥ ᐊᓪᓚᕕᓕᕆᓂᕐᒧᑦ 

ᑐᑭᒧᐊᕈᑎᒃᓂ ᐊᒻᒪᓗ ᑳᓐᑐᕌᒃᓴᓂᒃ 

ᑐᒃᓯᕌᖃᖃᑦᑕᖅᓯᒪᓕᖅᑐᑦ ᑎᑎᕋᕐᕕᒃᓴᒥᒃ 

ᐱᔪᒪᓪᓗᑎᒃ ᓄᓇᓕᖕᓂ ᐊᔾᔨᒌᖏᑦᑐᓂᒃ. ᑖᒃᑯᐊ 

ᑳᓐᑐᕌᒃᑦᓴᐃᑦ ᖃᓄᖅ ᑲᔪᓯᑦᑎᐊᓚᐅᖅᐹᑦ 

ᓇᓗᓇᐃᖅᓯᓚᐅᖅᐱᓯᓗ ᓄᑖᓂᒃ ᑎᑎᕋᕐᕕᖕᓂᒃ 

ᐊᑐᖅᑐᐊᖅᑕᐅᔪᒃᓴᓂᒃ ᐊᒻᒪᓗ ᖃᔅᓯ 

ᑲᔪᓯᓚᐅᓐᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐅᐊᑦᑎᐊᕈᐊᐃ, ᐃᒃᓯᕙᐅᑖᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᑭᒻᐳᓪ 

ᑭᐅᑎᓐᓂᐊᕋᒃᑯᑦ ᑖᔅᓱᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᖃᑦᓯᐅᓚᐅᕐᒪᖔᑦ ᐱᓯᒪᔭᕋᓗᐊᒃᑲ ᑭᓯᐊᓂ 

ᑲᔪᓯᑦᑎᐊᖅᑐᕕᓃᑦ ᑲᔪᑦᑎᐊᖏᑦᑐᕕᓃᓪᓗ 

ᐱᓯᒪᖏᓐᓇᒃᑭᑦ ᐱᒍᒃᑭᑦ ᐅᖃᐅᓯᕆᔪᓐᓇᕐᓂᐊᖅᑕᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᐃᒃᑐᓂᒃ ᐊᐅᓚᔾᔭᐃᔾᔪᑎᓂᒃ ᐱᓕᕆᕝᕕᓯ 

ᑲᔪᓯᑎᑦᑎᓂᐊᖅᐱᓯ 2018-19 ᐊᕐᕌᒍᐊᓂ, 

ᑎᑎᕋᕐᕖᑦ ᐊᑐᖅᑐᐊᖅᑕᐅᔪᑦ ᓄᓇᓕᖕᓂᑦ ᐃᖃᓗᐃᑦ 

ᓯᓚᑖᓃᑦᑐᓂᒃ ᐊᑲᐅᖏᓕᐅᕈᑦ 

ᑲᒪᒋᔭᐅᔪᓐᓇᕐᓂᐊᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒍᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑎᑎᕋᕐᕖᑦ 

ᐊᑐᖅᑐᐊᖅᑕᐅᓂᖏᑦ ᑕᐃᒪᖓᓕᒫᑦ 

ᐱᓕᕆᐊᕇᓐᓇᕋᓱᖃᑦᑕᖅᑕᕗᑦ ᐱᓕᕆᕝᕕᓕᒫᑦ 

ᑕᐃᒃᑯᐊ ᕿᓂᕈᑎᔭᕗᑦ ᐱᓕᕆᓪᓗᑎᒃᑯᑦ. 

ᑕᐃᒪᖓᓕᒫᖅ ᑕᒪᓐᓇ ᑲᒪᒋᔭᕗᑦ  

ᑕᐃᒪᐃᓕᐅᖏᓐᓇᕐᓂᐊᖅᖢᑕᓗ ᐊᒻᒪᓗ 

ᑎᑎᕋᕐᕕᒃᑖᕈᓐᓇᕌᖓᑦᑕ. ᑕᐃᒪᖓᓕᒫᖅ 

ᐊᒃᓱᕉᑎᒌᓐᓇᐅᔭᕆᐊᖃᖅᑕᕗᑦ 

ᑎᑎᕋᕐᕕᑭᒃᓴᖃᑦᑕᕐᒪᑕ ᓄᓇᓕᖕᓂ. ᐅᕝᕙᓘᓐᓃᑦ 

ᐃᓛᓂᒃᑯᑦ ᐱᑕᖃᓐᖏᑦᑎᐊᒻᒪᕆᖃᑦᑕᖅᑐᖅ ᓲᕐᓗ 

ᓴᓂᓗᐊᖅ ᑕᐃᓐᓇ ᖃᐅᔨᒪᑦᑎᐊᖅᑐᖅ, 

ᑕᐃᒪᓐᖓᓕᒫᖅ ᐱᔭᕐᓂᖏᑦᑐᐊᓘᖃᑦᑕᖅᑐᖅ ᐊᒻᒪᓗ 

ᑕᐃᒪᖓᓕᒫᖅ ᖃᓄᖅᑑᕈᑎᒋᖃᑦᑕᖅᑕᕗᑦ. ᓇᑭᑦ 

ᓇᐅᒃᑯᓪᓗᒍ ᐱᔪᓐᓇᕐᓂᐊᕐᒪᖔᑦᑎᒃᑯᑦ, 

ᑕᐃᒪᐃᓕᐅᖏᓐᓇᕐᓂᐊᖅᖢᑕᓗ. 

ᐅᖃᓪᓚᖃᑎᒋᖃᑦᑕᖅᑕᕗᑦ ᕼᐋᒻᓚᒃᑯᑦ, 

ᒪᓕᒐᓕᐅᖅᑏᑦ ᐊᒻᒪ ᓇᒻᒥᓂᓕᕆᔪᑦ. ᐊᒥᒐᖅᓯᒐᑦᑕ 

ᑎᑎᕋᕐᕕᖕᓂ ᓄᓇᓕᖕᓂ ᐃᖃᓗᐃᑦ ᓯᓚᑖᓃᑦᑐᓂᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓄᑦ 

ᒐᕙᒪᒃᑯᓐᓄᑦ ᐱᔨᔅᓯᖅᑎᒃᑯᑦ. 

ᐱᖁᑎᕐᔪᐊᓕᕆᓂᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᒥᓂᔅᑕ 

ᐃᖅᑲᓇᐃᔭᖅᑎᑎᓪᓗ ᑐᓐᖓᓱᒋᑦᓯ.  

 

ᑖᓐᓇ ᕼᐃᕗᓪᓕᖅᐹᖅ ᐊᐱᖅᑯᑎᒋᓂᐊᒐᕋ 

ᐱᖁᑎᕐᔪᐊᕐᓃᓐᓇᑉᑕ ᑕᐃᒪ ᓇᓗᓇᖏᒻᒪᑦ 

ᕼᐋᒻᓚᒃᑯᑦ ᑲᑎᒪᔨᖏᑦ ᑎᑎᖅᑲᒥᒃ 

ᕼᐊᖅᑭᖅᑎᓚᐅᖅᓯᒪᖕᒪᑕ ᑐᕌᖅᑐᒧᑦ ᓄᓇᓕᖕᒧᑦ 

ᒐᕙᒪᓕᕆᓂᕐᒧᑦ ᒥᓂᔅᑕᐅᔪᒧᑦ.  

 

ᖃᒪᓂ’ᑐᐊᕐᒥ ᑕᐃᒻᓇ ᐋᓐᓂᐊᕕᑐᖃᕕᓂᖅ 

ᓄᓇᓕᖕᓂ ᒐᕙᒪᓕᕆᔨᒃᑯᓐᓂᑦ 

ᑲᑎᒪᒋᔭᐅᑦᑕᓚᐅᖅᕼᐃᒪᔪᖅ. ᓇᔪᒐᐅᒻᒫᓚᐅᖅᖢᓂ 

ᑖᒃᑯᓄᖓ ᕿᒫᕕᖕᓄᑦ, ᐋᓐᖓᔮᕐᓇᖅᑐᓕᕆᔨᒃᑯᓐᓄᑦ 

ᐊᒻᒪᓗ ᓂᕿᑦᑎᐊᓕᕆᔨᒃᑯᓐᓄᑦ, ᑭᕼᐃᐊᓂ 

ᐅᖅᓱᐅᑎᖃᕐᕕᐊ ᐅᓗᕆᐊᓇᖅᑐᒥᒃ ᕼᐊᓂᕋᖓ 

ᐊᒻᒪᓗ ᐃᓗᖓ ᐱᑕᖃᕐᒪᑦ ᖃᐅᔨᔭᐅᒐᒥᒃ 

ᐅᒃᑯᐊᖅᑕᐅᓚᐅᖅᓯᒪᒻᒪᑦ. ᑖᒃᑯᐊ ᒫᓐᓇᐅᔪᖅ 

ᐅᕙᒍᒃᕼᐊᐃᔭᐅ’ᒪᑕ, ᑎᑎᕋᕐᕕᒃᓴᐃᔭᐅᒻᒪᑕ 

ᖃᓄᕐᓕᑭᐊᖅ ᑕᒪᓐᓇ ᐃᕼᐅᒪᒋᔭᐅᓂᐊᖅᐸ 

ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ? ᓯᕗᓪᓕᖅᐹᒥᑦ 

ᐊᐱᖅᑯᑎᒐ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᔭᐃᑦ ᐃᒡᓗ 

ᑖᒃᑯᓄᖓ ᓇᔪᖅᓯᓚᐅᖅᑐᓄᑦ ᒐᕙᒪᒃᑯᓐᓂᑦ, 

ᖃᐅᔨᑎᑕᐅᓯᒪᓐᖏᓇᑉᑕ ᓱᓕ 

ᖃᓄᐃᓕᐅᕈᒪᓂᕆᔭᖏᑦᑕ ᑕᒪᑐᒪ ᒥᒃᓵᓄᑦ. 

ᑕᐃᒃᑯᐊ ᓇᔪᖅᓯᓚᐅᖅᑐᑦ ᑖᒃᓱᒥᖓ ᐃᒡᓗᒥᒃ 

ᓇᓗᓇᐃᖅᓯᓚᐅᖅᑎᓐᓇᒋᑦ ᐅᕙᑦᑎᓐᓄᑦ, ᐅᕙᒍᑦ 

ᐱᒋᐊᕐᕕᒃᓴᖅᑕᖃᓐᖏᓐᓇᑉᑕ, ᐃᒃᓯᕙᐅᑖᖅ. 

ᑕᐃᒪᓐᓇᐃᑦᑑᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᒪ’ᓈᒫᖅᖢᒍᓗ ᒥᓂᔅᑐ ᑭᐅᔾᔪᑎᒋᔮᓂ. ᑕᐃᒪ 

ᖃᒪᓂᖅᑐᐊᑉ ᕼᐋᒻᓚᒃᑯᑦ ᑲᑎᒪᔨᖏᑦ 

ᑲᑎᒪᓚᐅᖅᕼᐃᒪᒻᒪᑕ, ᐅᐱᕐᖔᖅᕼᐃᐅᕈᑎᒥᑦ 

ᐊᑐᓚᐅᖅᑳᖅᑎᓐᓇᑕ ᓅᑦᓯᒋᐊᒻᒫᓚᐅᖅᑐᑎᒃ, 

ᐱᒋᐊᖅᑎᑕᐅᓪᓗᓂ, ᑐᒡᓕᖅᑕᐅᓪᓗᓂ, 

ᖄᖏᖅᑕᐅᓪᓗᓂ ᑎᑎᕋᕐᕕᑦᑖᕆᐊᖃᕐᓂᖓᓐᓂᒃ. 

ᑖᒃᑯᐊ ᐱᖓᕼᐅᐃᑦ ᐅᕙᑦᑎᐊᖅ ᐅᖃᐅᕼᐃᕆᔭᒃᑲ 

ᓂᕿᑦᓯᐊᓕᕆᔨᒃᑯᑦ, ᕿᒫᕝᕕᓕᕆᔨᒃᑯᑦ ᐊᒻᒪᓗ 

ᐋᓐᖓᔮᕐᓇᖅᑐᓕᕆᔨᒃᑯᑦ  

ᑕᕝᕙᓂ ᐊᑕᐅᑦᓯᒥᑦ ᐃᓪᓗᕐᔪᐊᕐᒥᑦ 

ᓇᔫᑎᓚᐅᖅᕼᐃᒪᒐᓗᐊᕐᒪᑕ ᑭᕼᐃᐊᓂ 

ᐅᒃᑯᐊᖅᑕᐅᕼᐃᒪᓕᕐᒪᑦ ᑎᑎᕋᕐᕖᕈᑎᒥᐊᕐᒪᑕ.  

 

ᑖᓐᓇᐅᑎᓪᓗᒍ ᑭᕼᐃᐊᓂᓕ ᑕᐃᒪ ᓅᑦᓯᒋᐊᓚᐅᕐᒪᑕ 

ᑎᐊ’ᓇ ᐊᑦᑎᑦᓯᐊᖓᓂᒃ ᐅᓗᕆᐊᓇᖅᑐᖃᓐᖏᑦᑐᒥᑦ 

ᐃᓛᒃ, ᑎᑎᕋᕐᕕᑦᑖᕆᐊᖃᕐᓂᖓ ᓇᓗᓇᐃᓕᖕᒪᑦ. 

ᑕᐃᓐᓇ ᑎᑎᖅᑲᖅ ᕼᐊᖅᑭᑕᐅᓚᐅᖅᑐᖅ 

ᖃᐅᔨᒪᔪᖓᐅᒐᓗᐊᖅ ᑭᕼᐃᐊᓂ ᑖᓐᓇ ᑎᑎᖅᑲᖅ 

ᐱᓚᐅᒐᓂᒃᑯᒃᓯᐅᒃ ᑕᐃᒪ ᐸᕐᓇᐅᑎᓂᓪᓗ 

ᕼᐃᕗᓂᒃᓴᒥᑦ ᖃᐃᔪᓂᑦ ᐃᕼᐅᒪᒋᔭᐅᒋᐊᓕᕋᔭᖅᐹ? 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᑭᓐᖑᐊᖅ ᑕᒪᑐᒥᖓ 

ᐊᐱᖅᓱᕋᕕᑦ. ᑕᐃᓐᓇ ᑎᑎᖅᑲᖅ ᕼᐋᒻᓚᒃᑯᓐᓂᑦ 

ᐱᓚᐅᖅᑕᕋ ᐊᐃᐳᕈ 13-ᖑᖅᑰᖅᑎᓪᓗᒍ ᑕᒫᓂᕋᓗᒃ 

15 ᑕᒫᓂ ᐱᓚᐅᕋᒃᑯ ᐃᑉᐸᒃᓵᓂᓵᑯᓗᒃ. ᑕᒪᓐᓇᓗ 

ᑎᑎᖅᑲᖅᑖᕆᓚᐅᖅᑕᕗᑦ ᒫᓐᓇ 

ᕿᒥᕐᕈᕙᓪᓕᐊᑉᓗᑎᒍᑦ ᑕᒪᒃᑯᐊ ᑕᐃᒪᓐᓇᑦᓴᐃᓐᓇᖅ 

ᐱᓐᖑᖅᑎᑦᑐᒪᒐᓗᐊᖅᑐᒋᑦ ᐊᔪᕐᓇᓲᖑᒻᒪᑕ 

ᓱᓇᓗᑦᑖᑦ. ᑕᐃᒃᑯᐊ ᖃᒪᓂᑦᑐᐊᕐᒥᐅᑕᐃᑦ 

ᑐᐊᕕᕆᔭᖏᑦ, ᑕᑯᔪᒪᔭᖏᑦ ᓄᓇᒥᓐᓂᑦ ᑖᓐᓇ 

ᑕᐃᒃᑯᐊ ᑎᑎᖅᑲᐅᑉ ᐃᓗᐊᓃᑦᑐᑦ 

ᓯᕗᓪᓕᖅᐸᐅᑎᖅᑯᕐᓂᔾᔪᑦ ᑕᐃᑰᓇ 

ᑐᒃᓯᕋᕆᔭᖃᑦᑕᖅᑕᖏᑕ ᐊᒻᒪᓗ 

ᐱᔪᒥᓵᕆᖁᑎᒋᖃᑦᑕᖅᑕᖏᑕ ᐃᓗᐊᓂ ᑕᐃᑰᓇ 

ᐱᓕᕆᐊᕆᓇᔭᖅᑕᖏᑦ. 

 

ᓯᓚᑖᒍᓪᓕ ᑖᓐᓇ ᐃᓪᓗᕐᔪᐊᖅ ᐅᖃᐅᓯᕆᔭᐃᑦ 

ᕿᒥᕐᕈᓂᐊᖅᐸᕗᑦ ᑖᒃᑯᐊ ᓇᓃᓕᕐᒪᖔᑕ ᑖᔅᓱᒥᖓ 

ᓇᔪᖅᓯᓚᐅᖅᑐᑦ ᐊᒻᒪᓗ ᓱᔪᒪᖕᒪᖔᑕᓗ. ᑖᓐᓇ 

ᑎᑎᖅᑲᖅ ᐱᓵᓚᐅᕋᑦᑎᒍ ᐱᓕᕆᖃᑎᒋᓂᐊᖅᑕᕗᑦ 

ᑕᐃᒃᑯᐊ ᕼᐋᒻᒪᓚᒃᑯᑦ ᑕᒪᓐᓇ, ᑖᒃᑯᐊ 

ᐊᑐᖅᐸᓪᓕᐊᓂᐊᕋᑦᑎᒍᑦ. ᐄ, ᑐᐊᕕᕐᓇᖅᑑᒐᓗᐊᖅ 

ᑭᓯᐊᓂ ᐊᑐᕆᐊᖃᓲᕆᕋᑉᑎᒍ ᑕᒪᒃᑯᐊ 

ᓯᕗᒧᐊᖅᐸᓪᓕᐊᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᒥᓂᔅᑕᓗ 

ᖃᐅᔨᒪᑦᑎᐊᕐᒥᐊᕐᒫᕐᒪᑦ ᖃᒪᓂ’ᑐᐊᖅᑕᖅᓯᒪᓪᓗᓂ, 

ᑕᐃᓐᓇ ᐋᓐᓂᐊᕐᕕᑐᖃᕕᓂᖅ ᖁᖅᓱᖅᑐᖅ 

ᑕᑭᔪᕋᐅᔭᖅ ᓄᓇᓕᖕᓂᑦ ᕿᑎᑦᑎᐊᒥᐊᖓᓂ 

ᑕᐅᑐᓪᓗᒍ ᐱᕈᖅᐸᓪᓕᐊᓂᖓ 

ᕿᑎᖃᑦᑎᐊᒥᐊᓃᒻᒪᑦ.  

 

ᑕᐃᒪᓕ ᒪᓕᒐᓕᐅᖅᑎᐅᖃᑎᒋᔭᒃᑲᓗ ᐃᓚᖏᑦ 

ᑮᓇᐅᔭᖅᑐᓐᖏᖅᐹᓪᓗᓐᓂᕐᒥᑦ ᐅᖃᓗᑦᑕᖅᑐᑦ, 

ᑭᕼᐃᐊᓂᑦᑕᐅᖅ ᒪᓕᒐᓕᐅᖅᑎᐅᖃᑎᒋᔭᕋ 

ᕼᐊᓂᑭᓗᐊᕐᒥᐅᑕᖅ ᐆᑦᑑᑎᒋᓗᒍ, ᐱᖁᑎᒥᒃ 

ᓇᐸᖃᑦᑖᓕᖅᑐᒥᒃ ᐊᕐᕌᒍᓂᒃ ᐊᒥᕼᐅᓂᒃ 

ᖄᖏᖅᑐᓂᒃ ᐱᓕᕆᐊᖑᕙᓪᓕᐊᓕᑕᐃᓐᓇᕐᒪᑦ.  

 

ᑖᒻᓇᐅᑎᓪᓗᒍ ᑕᐃᒪ ᓄᓇᖓ ᑖᒻᓇ ᑕᐅᑐᖦᖢᒍ 

ᓄᓇᓕᖕᒥ ᐃᓗᐊᓃᑦᓯᐊᒥᐊᕐᒪᑦ ᖃᓄᕐᓕᑭᐊᖅ 

ᑕᒪᓐᓇ ᕼᑯᖅᑎᖅᑕᐅᓂᖓ 

ᐅᓗᕆᐊᓇᖅᑐᖅᑕᖃᒻᒫᖅᑎᓪᓗᒍ ᖃᓄᖅ 

ᐱᕙᓪᓕᐊᒋᐊᒐᐅᓇᔭᕐᒫᖔᑦ ᐊᐱᖅᑯᑎᒋᓕᖅᐸᕋ. 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᑯᐊᓴ ᑯᓱᒐᖅ: 

ᐃᕗᑦᑎᖅᑕᐅᔭᕆᐊᖃᕌᖓᑕ 

ᐅᓗᕆᐊᓇᖅᑐᖅᑕᖃᖅᐸᑦ 

ᐃᕗᑦᑎᖅᑕᐅᓂᐊᕐᓂᕆᔭᖏᑦ ᑕᒪᑐᒥᖓ 

ᐅᓗᕆᐊᓇᖅᑐᓂᑦ ᐃᕗᑦᑎᕆᔨᓂᑦ 

ᐃᓚᐅᔪᖅᑕᖃᕆᐊᖃᕋᔭᖅᑐᖅ. ᑕᒪᓐᓇ 

ᐅᓗᕆᐊᓇᖅᑐᖅᑕᖃᕐᓂᖅᐸᑦ ᓯᐊᒻᒪᖁᓇᒍ. ᑕᕝᕘᓇ 

ᐱᓕᕆᓇᔭᖅᑐᑦ. 

 

ᐊᒻᒪ ᑕᐃᒃᑯᐊ ᐃᕗᑦᑎᕆᓂᐊᖅᑐᒧᑦ ᐱᔪᒥᓵᕈᒥᒃ 

ᓴᖅᑭᑦᑐᖃᕋᔭᖅᑐᒃᓴᐅᖕᒥᖕᒪᑦ ᑕᐃᑲᓂ 

ᓇᓄᓇᐃᖅᓯᒪᓇᔭᖅᑐᖅ. ᐅᓇ ᐃᒍᑦᑎᖅᑕᐅᕙᕆᐊᓕᒃ 

ᐅᑯᓂᖓ ᐅᓗᕆᐊᓇᖅᑐᖅᑕᓕᑦ ᐃᒪᓐᓇᐃᑦᑐᓂ 

ᑕᒪᒃᑯᐊ ᑕᐃᒪᓐᓇᑐᐃᓐᓇ ᐃᕗᖅᑎᖅᑕᐅᓇᔭᖏᒻᒪᑦ.  

ᑕᐃᒪᓐᓇᒧᑦ ᑕᐃᒪ ᐊᑯᓂᐅᓕᖃᑦᑕᖅᐳᖅ 

ᐃᒡᓗᕐᔪᐊᖅ ᐊᑐᒐᒃᓴᐅᖕᒪᖔᑦ ᐃᓄᖃᓐᖏᓕᕐᒪᐃᓐᓇ 

ᐱᓇᔭᕋᑦᑎᒎᖔᕋᑕ ᕿᒥᕐᕈᑦᑎᐊᓚᐅᖅᓗᒍ 

ᐊᑐᕈᒪᔪᓄᑦ ᐅᓗᕆᐊᓇᖏᒃᑲᓗᐊᕐᒪᖔᑦ ᑕᒪᒃᑯᐊ 

ᑕᒡᕙ ᐱᔾᔪᑕᐅᓕᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ, ᑭᐅᔪᒃᓴᕆᕙᕋ ᑲᑎᒪᔨᐅᖃᑎᒐ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. 

ᒪ’ᓈᒫᖅᖢᒍᓗ ᒥᓂᔅᑕ. ᓇᓗᓇᖏᒻᒪ ᑕᐃᓐᓇ 

ᕼᖁᖅᑎᖅᑕᐅᓂᐊᓂᕐᐸᑦ ᓄᓇᓕᖕᒥᐅᑕᐅᔪᐃᑦ 

ᖃᒪᓂᖅᑐᐊᒥ ᑐᕼᐅᒪᑦᓯᐊᕈᐊᓂᐊᕐᒪᑕ 

ᐱᔾᔪᑎᒋᓗᐊᖅᖢᒍ ᐃᓐᓇᐅᕼᕕᖕᓂᒃ ᓇᔪᖅᑕᐅᔪᓂᒃ 

ᖃᓂᑦᓯᐊᒥᐊᑯᓂ ᐊᒻᒪᓗ ᐋᓐᓂᐊᕐᕕᐅᑉ 

ᐊᑭᑦᑎᐊᒥᐊᖓᓃᖦᖢᓂ ᐊᒻᒪᓗ ᑕᐃᓐᓇ 

ᐃᓐᓇᐅᕼᕕᒃ ᐅᒃᑯᐊᖅᑕᐅᓯᓚᔪᖅ 

ᐋᖅᑭᒃᓱᒐᐅᓂᐊᖅᑐᖅ  

ᕼᐊᓂᑦᓯᐊᒥᐊᖓᓃᒃᑭᑉᓗᓂ ᐱᖕᒪᑦ ᓄᓇᓕᖕᒥᓗ 

ᐱᑦᓯᐊᒥᐊᖅᓱᓂ.  

 

ᑖᓐᓇᐅᑎᓪᓗᒍᓕ ᑕᐃᒫ ᐊᐱᕆᓕᖅᐳᖓ 

ᕼᐊᖁᖅᑎᖅᑕᐅᓂᐊᑉᓂᐸᑦ ᑖᒃᑯᓇᓂ ᓄᓇᓕᖕᓂ 

ᒐᕙᒪᓕᔨᒃᑯᓐᓂ ᑮᓇᐅᔭᓂᒃ ᑐᒃᓯᖃᑦᑕᔪᒐᑉᓯ 

ᒐᕙᒪᑐᖃᒃᑯᓐᓂ. ᓇᓕᐊᖕᓄᑦ ᐊᑕᓇᔭᕐᒪᖔᑦ 

ᑐᑭᕼᐃᕈᐊᖅᐳᖓᓕ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᑯᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᓇᑕᐅᑉ ᒐᕙᓚᒃᑯᖏᓐᓂᑦ ᑮᓇᐅᔭᒥ 

ᐱᓇᔭᓐᖏᑦᑐᒍᑦ ᐃᕗᑦᑎᕆᓂᐊᕐᓂᕐᒧᑦ 

ᓇᑉᐸᖅᑎᕆᓂᕐᒧᑦ ᑭᓯᐊᓂ.  

ᑭᓯᐊᓂ ᑮᓇᐅᔭᖅ ᑕᒡᕗᖓ 

ᐃᕗᖅᑎᖅᑕᐅᔭᕆᐊᖃᕋᔭᕐᓂᑦᐸᑦ  ᓇᓗᓇᓐᖏᑦᑐᖅ 

ᑖᒃᑯᐊ ᑮᓇᐅᔭᓂᑦᑕᐅᓇᔭᕐᒥᖕᒪᑕ ᒐᕙᑯᓐᓂ 

ᐃᓄᖅᑎᖅᑕᐅᓂᖓᓄᑦ ᐊᒻᒪ 

ᐅᓗᕆᐊᓇᖅᑐᓐᖑᐊᖅᑎᑦᑎᑕᐃᓕᓇᔭᕐᒥᔪᖅ 

ᓲᖃᐃᒻᒪᑦ ᑭᑐᒥᐊᓂᑦ ᖃᓂᑦᑐᓂᒃ ᐅᖓᓯᑦᑐᓂᓪᓗ. 

ᖃᐅᔨᒪᒐᒻᓄᒃ ᐊᓄᕆ ᓇᑭᑦ ᐊᐅᓪᓛᓪᓚᒥᐊᖃᑦᑕᕐᒪᑦ 

ᐊᒡᔭᖅᑐᐃᓪᓗᓂᓗ ᓱᓇᒥᐊᓂᒃ. ᑕᒪᓐᓇ 

ᖃᐅᔨᓴᖅᑕᐅᑦᓯᐊᕋᔭᖅᑐᖅ ᐱᓕᕆᔨᐅᔪᓄᑦ. 

ᖁᔭᓐᓈᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᒪ’ᓈᕐᒫᖅᖢᒍᓗ ᒥᓂᔅᑕ ᑭᐅᔾᔪᑎᒋᔮᓄᑦ. 

ᐊᕼᐊᓂᓖ ᐊᕼᐊᓄᑦᑕᐅᖅ ᑕᐃᓐᓇ ᓄᓇᓕᖕᓄ 

ᒐᕙᒪᓕᕆᔨᒃᑯᓐᓄ ᐃᒡᓗᕐᔪᐊᖅ ᑎᒍᒻᒥᔭᐅᕼᐃᒪᔪᖅ  

ᑕᐃᑉᓱᒪᓂ ᖃᒪᓂ’ᑐᐊᒥ DPW bulding. 

ᓂᐅᕕᕐᕕᑦᑕ ᐊᑭ’ᓈᖓᓃᑦᑐᖅ ᐊᕐᕌᒍᓂ ᖄᖏᖅᑐᓂ 

ᐃᑯᐊᓪᓚᓂᑰᖕᒪᑦ ᓄᓇᒃᑰᕈᑕᐅᕼᕝᕕᐊ 

ᓄᓇᒃᑰᕈᑕᐅᕼᐃᕕᒃ ᐅᖅᑯᖓᓂᓗ ᐆᒪᔪᓕᕆᔨᒃᑯᓐᓂ 

ᑎᑎᕋᕐᕕᒋᔭᐅᓚᐅᖅᖢᓂ ᐊᒻᒪᓗ ᑖᒃᑯᓂᖓ 

ᐃᖅᑲᓇᐃᔭᖅᑎᐅᔪᒥᒃ ᓄᓇᓕᖕᓂ ᒐᕙᒪᓕᕆᓂᕐᒧᑦ 

ᑎᑎᖃᕐᕕᖃᒫᓚᐅᖅᖢᓂ. 

 

ᑭᕼᐊᓂᓕ ᑖᒻᓇ ᐊᑐᖅᑕᐅᖏᓕᖅᑎᓪᓗᒍ 

ᐃᕼᐅᒪᓇᖅᑑᒐᓗᐊᖅ ᖃᒪᓂ’ᑐᐊᖅ ᕿᓂᖅᑎᖏᓐᓄᑦ 

ᑐᓂᔭᐅᔫᓪᓗᐊᕋᔭᖏᒻᒪᖔᑦ ᑕᐃᓐᓇ 

ᐃᑯᐊᓪᓚᖕᓂᑯᖓ ᕼᓂᕋᖓ ᐳᔪᕐᒧᑦ 

ᐱᕼᐃᒪᑦᓈᕿᓐᓂᕋᓗᐊᕐᒪᑦ. 

ᐋᖅᑭᒃᓱᒐᐅᓗᓂ ᕼᐃᔾᔭᒧᓪᓗ ᖃᓂᑦᓯᐊᖅᕼᐅᓂ 

ᑕᐃᒃᑯᐊ ᕿᓂᕆᐊᑦᑕᖅᑐᑦ ᑎᑭᕼᐊᖅᑐᖅᖢᑎᒃ 

ᐅᕙᓘᓐᓃᑦ ᐊᐅᓪᓚᖅᑕᕆᐊᕈᒥ 

ᓈᒻᒪᓈᑦᓯᐊᒥᐊᖅᑑᔭᕋᓗᐊᕐᒪᑦ ᖃᓄᕐᓕᑭᐊᖅ ᑕᒪᓇ 

ᐃᕼᐅᒪᒋᔭᐅᓇᔭᕐᒪᖔᑦ ᑐᑭᕼᐃᒍᐊᖅᑐᖓ. ᒪ’ᓇ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᑦᓯᐊᕙᒃ. ᑕᐃᓐᓇ ᐃᒡᓗ 

ᐅᖃᐅᓯᕆᔭᐃᑦ ᑕᐅᑐᖅᑰᑦᓯᐊᖅᐸᕋ. 

ᕿᒥᕐᕈᓂᐊᖅᐸᕗᑦ. ᓱᓇᑐᐃᓐᓇᖅ ᐅᖃᕋᕕᑦ “ᐅᓇ 

ᐋᖅᑭᒃᑕᐅᓯᓐᓇᕐᓗᓂ ᐱᔭᐅᒋᐊᕈᓐᓇᖅᑐᖅ.” ᐄ, 

ᐊᔪᕐᓇᓐᖏᑦᑑᒐᓗᐊᖅ ᑭᓯᐊᓂ ᖃᐅᔨᒪᒐᑉᑕ 

ᓱᓇᒥᐊᖅ ᕿᒥᕐᕈᔭᐅᓪᓚᑦᑖᓕᕌᖓᑦ 

ᐅᓗᕆᐊᓇᖅᑐᖅᑕᖃᕐᓂᖅᑎᓪᓗᒍᖃᓲᖕᒪᑦ. 

ᑕᑯᒋᐊᕐᓂᐊᖅᐸᕗᑦ ᕿᒥᕐᕈᓂᐊᖅᐸᕗᑦ ᐊᒻᒪ 

ᐊᑑᑎᖃᕈᓐᓇᕐᓂᖅᐸᑦ ᓇᐅᒃᑯᑦ 

ᐱᓕᕆᖃᑎᒋᓂᐊᖅᐸᑉᑎᒋᑦ ᕼᐊᒻᓚᒃᑯᓪᓗ 

ᐊᑑᑎᒃᓴᖃᒃᑲᓐᓂᖅᑐᒥᒃ 

ᐃᒃᓯᖕᓇᐃᓯᒪᔪᒪᓐᓇᓐᖏᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ. 

ᐊᐱᖅᓱᕐᓂᐊᓕᕐᒥᔪᖅ ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᒃᓴᖃᕋᒪ. ᑖᑯᓂᖓ 

ᓱᓪᓗᓕᕆᓂᐅᑉ ᒥᒃᓵᓄᑦ. ᐃᓄᐃᓴᓪᓕᒋᐊᖅᑕᐅᖕᒪᑦ 

ᐊᕐᕌᒍᓂ ᐊᑐᖅᑕᐅᓚᐅᖅᑐᖅ $2.5 ᒥᓕᐊᑲᓴᓐᓂᒃ. 

ᑖᒃᑯᐊ ᐊᓯᔾᔨᖃᑦᑕᕐᒪᑕ ᑮᓇᐅᔭᖅᑐᕈᑎᒃᓴᐃᑦ 

ᐅᓄᖅᓯᒋᐊᖃᑦᑕᕐᒪᑕ ᐅᐱᒋᕙᒃᑲ ᐱᓕᕆᕕᒃ ᑖᓇ 

ᐊᒃᐸᒋᐊᖅᑕᐅᓂᕐᒪᑦ. ᖃᓄᐃᖕᒪᑦ 

ᐊᒃᐸᒋᐊᖅᑕᐅᓂᕐᒪᖔᑦ ᑮᓇᐅᔭᖅᑐᕈᑎᒃᓴᔅᓯᓐᓂᑦ 

ᑐᒃᓯᕋᖅᑕᖏᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᒪ’ᓇᓪᓗᐊᕕᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᖕᒪᓪᓗ 

ᖁᔭᓐᓇᒦᖅᐸᕋ. ᑖᒃᑯᐊ ᐊᑐᕈᒫᖅᑐᑦ 

ᐋᖅᑭᒃᒋᐊᖅᑕᐅᓯᒪᔪᑦ ᐊᑐᕈᒫᖅᑐᑦ ᓄᑦᑎᖅᑕᐅᓯᒪᔪᑦ 

ᑖᒃᑯᓄᖓ ᑮᓇᐅᔭᐃᑦ ᓄᓇᕗᑦ ᓴᓇᓐᖑᐊᖅᑏᑦ 

ᑲᑐᔾᔨᖃᑎᒌᖏᓐᓄᑦ 

ᐊᑐᕈᒫᕐᓂᐊᖅᑕᖏᓐᓃᓐᖔᖅᓯᒪᔪᑦ 

ᐃᓕᔭᐅᖔᖅᓯᒪᖕᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᐅᔾᔨᕆᔭᐅᑦᑎᐊᕐᓂᐊᖅᐳᖓ 

ᐊᐱᖅᑯᑎᓕᒫᒃᑲ ᐊᐱᖅᑯᑕᐅᔪᓐᓇᕐᒪᑕ 

ᐊᐅᓚᔾᔪᑎᒃᓴᐃᑦ ᑕᑉᐱᑯᖓ ᓱᕈᓯᒃᑯᕕᕕᓂᕐᒧᑦ 

ᐅᖃᐅᓯᖃᕋᑖᕐᒪᑦ ᑕᐃᒃᑯᐊ ᓄᓇᓕᖕᓄᑦ ᑎᑭᓕᖅᑐᑦ 

ᑕᑯᔪᓐᓇᕐᒪᑕ ᑕᐃᓐᓇ ᓱᕈᓯᒃᑯᕕᕕᓂᖅ ᑕᐃᑲᓃᖕᒪᑦ 

ᑕᑯᔭᐅᑲᐅᑎᒋᔪᓐᓇᖅᑐᖅ ᑎᑭᑉᐸᓪᓕᐊᔪᓄᑦ. 

ᐊᑭᑐᔪᖅᑐᕈᑎᒃᓴᓄᑦ ᖃᐅᔨᒪᔪᑦ ᑖᓐᓇ ᑕᐃᖕᒪᒍ 

ᐊᐅᓚᔾᔪᑎᓄᑦ ᐊᑐᕈᒫᖅᑐᓂᓪᓗ ᐅᖃᐅᓯᖃᖅᑎᓪᓗᑕ. 

ᖃᓄᖅ ᑕᐃᔅᓱᒧᖓ ᓱᕈᓯᒃᑯᕕᕕᓂᕐᒧᑦ 

ᐸᕐᓇᐅᑎᖃᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᑎᕐᔪᐊᓕᕆᓂᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᑕᐃᑲᓂ  

ᓯᓂᒃᑕᖃᑦᑕᖅᓯᒪᔪᓂᑦ ᖃᐅᔨᒪᔪᖓ. ᐃᒃᓯᕙᐅᑖᖅ, 

ᒫᓐᓇᐅᔪᖅ ᖃᐅᔨᒪᓐᖏᑦᑎᐊᒻᒪᕆᒃᑐᖓ. 

ᖃᐅᔨᒪᓐᖏᑦᑐᒍᓪᓕ, ᐃᒃᓯᕙᐅᑖᖅ. ᑕᕝᕗᖓᐃ 

ᐃᓱᓕᕝᕕᒋᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ, ᐱᖁᑎᕐᔪᐊᓕᕆᓂᖅ. 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᑖᒃᑯᐊ 

ᒐᕙᒪᒃᑯᑦ ᐱᖁᑎᒋᔭᐅᔪᑦ ᐊᑐᖅᑐᐊᖅᑕᐅᔪᓪᓗ 

ᐃᒡᓗᐃᑦ ᐃᓚᖏᑦ ᑕᐃᒃᑯᐊ NCC-ᒃᑯᓐᓄᑦ 

ᐱᖁᑎᒋᔭᐅᖕᒪᑕ. ᐊᑐᖅᑐᐊᖅᑕᐅᓪᓗᑎᒃ 

ᓇᖕᒥᓂᖅᑖᕆᔭᐅᕙᓪᓕᐊᖑᔮᕐᔪᒃᖢᑎᒃ ᑕᒪᓐᓇ 

ᐱᐅᓯᕆᔭᐅᔪᖅ ᕿᒥᕐᕈᓇᒃᑕᐅ-ᐊᑐᖅᑕᐅᔪᓐᓇᕐᒪᖔᑦ  

ᕿᒥᕐᕈᓇᖅᑕᐅᓯᒪᓕᖅᐸ ᐃᒡᓗᕐᔪᐊᖁᑎᖏᓐᓄᑦ 

ᓄᓇᕗᒦᑦᑐᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅ ᑭᒻᐳᓪ 

ᑭᐅᖁᖦᖤᕋᓗᐊᖅᐸᕋ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑐᖅᑐᐊᓯᓐᓈᑦ ᓇᖕᒥᓂᖅᑖᖅᐸᓪᓕᐊᓂᖅ ᑖᒃᑯᐊ 

ᓯᕕᑐᔪᒧᑦ ᐊᑐᖅᑐᐊᖅᑕᐅᓂᐊᕐᒪᑦ 

ᐊᑭᑐᔪᖅᑐᕈᑎᒃᓴᓄᑦ 

ᓇᖕᒥᓂᖅᑖᕆᔭᐅᕙᓪᓕᐊᓂᐊᕐᒪᑦ 

ᐊᑭᑐᔪᖅᑐᕈᑎᓄᐊᑲᐅᑎᒋᔪᑦ ᐊᑭᑐᔪᓄᑦ 

ᐊᑐᖅᑐᐊᖦᖢᑎᒃ. ᒐᕙᒪᒃᑯᓐᓄᑦ ᐊᑭᓕᒃᓴᓂᒃᖢᓂ 

ᐊᑐᖅᑐᐊᖅᑐᖅ. ᑖᒃᑯᐊ ᑖᒃᓰᔭᖅᑕᐅᖃᑦᑕᕐᒪᑦ 

ᑲᓇᑕᐅᑉ ᒐᕙᒪᒃᑯᖏᑦ ᑖᒃᓰᔭᖅᑕᐅᖃᑦᑕᕐᒪᑕ. 

ᐅᔾᔨᖅᓱᑦᑎᐊᖁᔨᓪᓗᖓ ᑕᐃᒪᓐᓇᐃᑦᑐᓂᒃ 

ᓴᓇᕐᕈᑎᓂᒃ ᐊᑐᖅᑎᓪᓗᑕ ᐊᖅᓵᖅᓯᖃᑦᑕᕐᒪᑦ 

ᐊᑐᖅᑐᐊᕈᓐᓇᕐᓂᑦᑎᓐᓂᑦ ᐊᓯᖏᓐᓂᑦ 

ᐱᓕᕆᐊᖃᖅᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒋᐊᒃᑲᓐᓂᑐᐃᓐᓇᕐᓗᖓ ᐊᐱᖅᑯᑎᒋᕋᑖᖅᑕᕐᓄᑦ. 

ᑖᓐᓇᓕ ᐊᑭᓕᒃᓴᖅᑖᕆᔪᓐᓇᖅᑕᖓᑕ ᒐᕙᒪᒃᑯᑦ 

ᐃᓱᓕᑦᑕᕐᕕᖓ ᐃᓱᒪᒋᓗᒍ, ᐃᓛᒃ 

ᐅᖃᓐᖑᐊᑐᐃᓐᓇᕋᓱᓐᖏᒃᑲᓗᐊᖅᑐᖓ, ᑖᓐᓇᓕ 

ᐃᓱᓕᕝᕕᖃᕐᓂᓐᖏᑉᐸᑦ ᒐᕙᒪᒃᑯᑦ 

ᐊᑐᖅᑐᐊᕈᓐᓇᖅᑕᖓ ᑮᓇᐅᔭᖅ, ᐅᕝᕙᓘᓐᓃᑦ 

ᐃᓱᖃᕐᓂᖏᑉᐸᑦ, ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑎᒃᑯᑦ 

ᓇᖕᒥᓂᖅᑖᖃᑦᑕᕐᓂᖅᓴᐅᓕᕋᔭᖅᐸᖅᑲᐃ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓕᔭᕋ 

ᒪᓕᒐᓕᐅᖅᑎ ᑕᐃᒫᒃ ᐊᐱᕆᒻᒪᑦ. 

ᐃᑲᔪᕐᓂᖃᕋᔭᖅᑐᖅ ᑕᐃᒪᐃᒍᓐᓇᕈᑦᑕ ᒐᕙᒪᒃᑯᓐᓂᑦ 

ᐊᑭᓕᔅᓴᓂᒍᓐᓇᕈᑦᑕ ᐃᓱᓕᕝᕕᖃᓐᖏᑦᑐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᑐᐃᓐᓇᓕᕐᓗᖓᖃᐃ ᓈᒻᒪᒋᓐᖏᓇᒃᑯ ᑖᓐᓇ 

ᐃᓱᓕᑦᑕᕐᕕᖃᕐᓂᖓ ᐊᑐᕈᓐᓇᕐᓂᑦᑕ ᐊᒻᒪᓗ 

ᑮᓇᐅᔭᓂᒃ ᐊᖏᓗᐊᖅᑐᓂᒃ 

ᐊᐅᓚᔾᔪᑎᖃᕆᐊᖃᕐᓂᐊᖅᑐᑕ. ᒐᕙᒪᑐᖃᒃᑯᑦ 

ᑖᒃᑯᐊ ᓈᒻᒪᒋᓐᖏᑕᒃᑲ ᐃᑲᔪᓰᒍᒪᑦᑕᕋᓗᐊᖅᑐᑕ 

ᐃᓕᔅᓯ ᐱᓕᕆᕕᖓᓂᑦ 

ᓯᕗᒧᐊᕆᐊᖅᑎᑦᑎᒍᒪᒐᓗᐊᖅᑐᑕ 

ᓴᖅᑭᖅᑕᐅᔭᕆᐊᓕᓐᓂᑦ ᐱᖁᑎᕐᔪᐊᕈᓘᔭᕐᓂᑦ. 

 

ᖃᐅᔨᒪᔭᐅᑦᑎᐊᕋᓱᑉᐸᒃᑭᕚᑦ ᑕᒪᒃᑯᐊ ᐃᓪᓗᐃᑦ 

ᐊᑐᖅᑕᐅᓂᐊᕈᓐᓃᖅᑐᑦ ᖃᓄᖅ ᓱᕈᖃᕐᒪᖔᑕ, 

ᓱᕈᖅᓯᒪᒻᒪᖔᑕᓘᓐᓃᑦ ᑎᒥᒧᑦ ᐱᐅᓐᖏᑦᑐᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖅᓱᐊᓗᐃᓪᓕ 

ᑯᕕᓯᒪᔪᐃᑦ ᑕᒪᒃᑯᐊ ᐊᕙᑎᓕᕆᓂᕐᒧᑦ, 

ᐊᕙᑎᓕᕆᔨᒃᑯᓐᓄᑦ ᖃᐅᔨᒪᔭᐅᒐᓱᑉᐸᑦᑐᓪᓕ, 

ᖃᐅᔨᒪᒐᓱᑉᐸᓪᓚᐃᕙᑦᑐᑦ. ᐊᓯᖏᓐᓂᓪᓕ 

ᑭᐅᔾᔪᑎᔅᓴᓂᒃ ᐱᓯᒪᓐᖏᒻᒥᒐᑦᑎᒍ ᑖᔅᓱᒧᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓪᓗᐃᓪᓕ ᐱᓪᓗᒋᑦ ᒐᕙᒪᒃᑯᑦ ᐃᓪᓗᖁᑎᖏᑦ 

ᐃᑭᐊᖅᑎᔅᓴᓖᑦ ᑎᒥᒧᑦ ᐱᐅᓐᖏᑦᑐᓂᒃ, 

ᐱᐅᓐᖏᑦᑐᓖᓂᓛᒃ ᐃᓗᐊᓂᑦ, ᓄᓇᓕᓐᓂ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᑦ ᑎᑎᕋᖅᓯᒪᓐᖏᑦᑐᑦ 

ᓇᓕᐊᖑᒻᒪᖔᑕ ᐃᓪᓗᐃᑦ, ᖃᑦᑎᓂᓪᓘᓐᓃᑦ 

ᐃᓪᓗᖁᑎᖃᕐᒪᖔᑕ ᑕᐃᒪᐃᑦᑐᓂᑦ? ᑕᐃᓐᓇ 

ᓴᓂᑭᓗᐊᕐᒥ ᐃᓪᓗ ᓱᕋᐃᔭᖅᑕᐅᒐᓱᑦᑐᖅ 

ᐆᑦᑑᑎᒋᓐᖑᐊᕐᓗᒍ, ᐃᓪᓗᑐᖃᐃᑦ ᑕᒪᒃᑯᐊ 

ᓄᓇᕗᒻᒥ ᖃᐅᔨᒪᕕᑕ ᖃᑦᑎᓂᒃ 

ᐃᓪᓗᑐᖃᖁᑎᖃᕐᒪᖔᑦᑕ ᐊᒻᒪᓗᑦᑕᐅᖅ 

ᓴᓗᒻᒪᓴᖅᑕᐅᒋᐊᖃᕐᓂᖅᑲᑕ ᖃᑦᑎᕌᕋᔭᖅᑲ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᐊᐱᕆᒻᒪᑦ.  

ᑎᑎᕋᖅᐸᑦᑕᕗᑦ ᐃᓪᓗᓂᒃ ᖃᐅᔨᓴᕐᓂᕋᐃᒍᑦᑕ 

ᑎᑎᕋᐃᓐᓇᓲᕋᓗᐊᕗᑦ. ᐃᓱᒫᓗᓇᖅᑐᖅᑕᖃᕋᐃᑉᐸᑕ 

ᑕᒪᒃᑯᓂᖓ ᐃᑭᐊᖅᑎᔅᓴᑲᒻᒪᓐᓂᑦ ᑎᑎᕋᐃᓐᓇᓲᕗᑦ 

ᖃᓄᐃᒻᒪᖔᑕ ᐃᓪᓗᐃᑦ ᖃᐅᔨᓴᖅᑎᓪᓗᑎᒍ, 

ᖃᑦᑎᕌᕋᔭᕐᒪᖔᖅ ᓴᓇᒋᐊᕐᓗᒍ ᖃᐅᔨᓴᑦᑕᓕᖅᑲᕗᑦ. 

ᑭᐅᒐᓗᐊᖅᑲᕋᖃᐃ ᐊᐱᖅᑯᑎᖓ, ᐃᒃᓯᕙᐅᑖᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑐᓴᕈᒥᓇᓪᓚᕆᑦᑐᖅ ᑖᒃᑯᐊ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑎᒃᑯᑦ ᖃᐅᔨᒪᒐᓱᐊᖃᑦᑕᕐᖓᑕ. 

ᖃᐃᑦᑎᒍᓐᓇᕋᔭᖅᑭᓯᖃᐃ ᑎᑎᕋᖅᓯᒪᔭᔅᓯᓐᓂᑦ 

ᑕᐃᒪᐃᓕᖓᔪᓂᑦ ᐅᐊᑦᑎᐊᕈᒃᑲᓐᓂᕐᓘᓐᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ  

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐳᑖᖅ. ᐄᖑᒍᓐᓇᕋᔭᖅᑐᔅᓴᐅᔪᖅ. 

ᐱᓐᖏᔾᔪᑎᔅᓴᖃᖅᑑᔮᓐᖏᑦᑐᒍᑦ ᑭᓯᐊᓂ 

ᓄᐊᑦᑕᐅᒋᐊᖃᕋᔭᕐᒥᒻᒪᑦ 

ᑕᕝᕙᑦᑕᐅᑎᒋᐅᒐᔭᖅᑐᔅᓴᐅᓐᖏᒻᒥᔪᖅ 

ᑐᑭᓯᓇᖅᓯᑎᒋᐊᖅᑕᐅᒋᐊᖃᕋᔭᕐᒥᒻᒪᑕ. 

ᐱᓐᖏᔾᔪᑎᔅᓴᖃᓐᖏᑦᑐᑦ, 

ᑐᓂᓯᓐᖏᔾᔪᑎᔅᓴᖃᓐᖏᑦᑐᒍᑦ ᐃᓕᔅᓯᓐᓄᑦ. ᑭᓯᐊᓂ 

ᑕᕝᕙᓂ ᐱᓇᓱᐊᕈᓯᕐᒥᑦ ᓂᕆᐅᒋᔭᕆᐊᖃᕋᔭᓐᖏᑕᓯ, 

ᓂᕆᐅᒋᔭᕆᐊᖃᓐᖏᑕᓯ 

ᓄᐊᑦᑕᐅᖅᑳᕆᐊᖃᕋᔭᕐᖓᑕ, ᒪᕐᕉᓐᓄᖅᑲᐃ 

ᐃᖅᑲᓇᐃᔭᖅᑏᓐᓄᑦ ᑲᒪᒋᔭᐅᑎᓪᓗᒍ 

ᑲᑎᖅᓱᖅᑕᐅᑎᒋᐊᖃᕋᔭᕋᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐳᑖᖅ. 

ᐱᖁᑎᕐᔪᐊᓂᑦ ᐃᓪᓗᓂᑦ ᐅᖃᐅᓯᖃᖅᑎᓪᓗᑕ 

ᖃᓄᐃᓕᕐᒪᖔᑕ ᐃᓪᓗᐃᑦ ᑎᑎᖅᑕᐅᓯᒪᓂᖏᑦ 

ᐱᐅᒻᒪᖔᑕ, ᐱᐅᓐᖏᓕᕙᓪᓕᐊᒻᒪᖔᑕᓘᓐᓃᑦ. 

ᕼᐋᒻᓚᒃᑯᑦ ᐃᓪᓗᒥᓂᑐᖃᕈᓗᐊᑦ ᑎᑭᕋᕐᔪᐊᕐᒥᑦ 

ᐊᓪᓚᕝᕕᒋᔭᐅᖃᑦᑕᕐᖓᑦ ᐊᔾᔨᒌᓐᖏᑦᑐᕈᓘᔭᕐᓄᑦ. 

ᐱᐅᓐᖏᑦᑐᕕᔾᔪᐊᕌᓘᓕᖅᑐᓂ, ᐱᑐᖄᓘᓪᓗᓂ 

ᓇᑎᖓ ᐊᒻᒪᔪᓪᓛᔪᖅ, ᐱᑕᖅᓯᒪᔪᖅ 

ᐃᓄᓕᕆᔨᒃᑯᓐᓄᑦ ᐃᑲᔫᓯᐊᖅᐸᑦᑐᓕᕆᕕᐅᔪᖅ.  

 

ᐊᒻᒪᓗᑦᑕᐅᖅ ᐸᐃᕆᕕᓐᓄᑦ,  

ᐸᐃᕆᕕᓕᕆᓂᕐᒧᑦᑕᐅᖅ ᐃᓚᖓ ᐊᑐᖅᑕᐅᒋᓪᓗᓂ. 

ᐸᐃᕆᕕᐅᔪᕉᖅ 40-ᓂᒃ ᐊᕐᕌᒍᓂᑦ ᐱᑐᖃᐅᓂᓕᒃ 

ᐸᐃᕆᕕᐅᖃᑦᑕᖅᑐᖅ. ᒐᕙᒪᒃᑯᑦ ᐃᓱᒪᑖᖅᓯᒪᔪᑦ 

ᑕᐃᓐᓇ ᐃᓪᓗ ᐱᑐᖃᐅᓗᐊᓕᕐᖓᒡᒎᖅ ᑮᓇᐅᔭᓂᑦ 

ᐃᓕᐅᖅᑲᐃᕕᐅᒍᒪᒍᓐᓃᖅᑐᖅ ᐊᑐᖅᑕᐅᕕᔅᓴᖓ 

ᐃᓱᓕᕝᕕᔅᓴᖅ ᐃᓱᓕᓐᓂᐊᓕᕐᖓᑦ. ᑕᐃᓐᓇᓗ 

ᐊᕐᕕᐊᑦ ᐃᓕᓴᕕᑦᑖᕆᓂᐊᓚᐅᖅᓯᒪᔭᕋᓗᐊᖓᓗ 

ᐲᖅᑕᐅᓚᐅᖅᓯᒪᒋᓪᓗᓂ. 

 

ᐊᕐᕕᐊᑐᐊᖅ ᑎᑭᕋᕐᔪᐊᑐᐊᖅ ᐅᖃᐅᓯᕆᓐᖏᓇᒃᑭᑦ. 

ᓄᓇᓖᑦᑕᐅᖅ ᐊᓯᖏᑦ ᑕᐃᒪᐃᑦᑐᒻᒦᕈᔪᒻᒥᒻᒪᑕ. 

ᑕᐃᒪ ᐃᓪᓗᐃᑦ ᑎᑎᖅᑐᖅᓯᒪᕕᓯᐅᒃ ᐅᕝᕙ ᐅᓇ 

ᐃᓪᓗᑎᑎᑕᖅᑳ ᖃᓄᐃᓕᕐᒪᖔᖅ ᐱᐅᒻᒪᖔᖅ 

ᐱᐅᓐᖏᓂᖅᐹᖑᒻᒪᖔᕐᓘᓐᓃᑦ. ᑕᐃᒫᒃ  

ᐋᖅᑭᑎᖅᓯᒪᓪᓗᒋᑦ ᓇᓕᐊ ᐱᐅᓐᖏᓛᖑᒻᒪᖔᖅ 

ᐱᐅᓛᖑᒻᒪᖔᕐᓗᓐᓃᑦ? ᑕᒪᒃᑯᐊ ᐃᓚᖏᑦ ᓱᕈᓯᕐᓄᑦ 

ᓇᔪᖅᑕᐅᒋᐊᖃᖅᐸᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᐊᐱᖅᓱᕐᖓᑦ. ᓂᕈᐊᖅᑎᒋᓯᒪᔭᓯ ᐱᓗᒋᓪᓕ 

ᑎᑭᕋᕐᔪᐊᒥ ᑕᑲᓇᓂ 

ᐊᓪᓚᕝᕕᖃᖃᑦᑕᓚᐅᖅᓯᒪᒻᒥᒐᒪᑦᑕᐅᖅ 

ᓂᕈᐊᖅᑕᐅᓯᒪᓪᓗᖓᓄ ᕼᐋᒻᓚᒃᑯᑦ 

ᐊᓪᓚᕝᕕᒥᓂᕈᓗᐊᓂ. ᕼᐋᒻᓚᒃᑯᑦ ᐃᓪᓗᖁᑎᒋᒻᒪᒍ, 

ᑕᐃᒃᑯᓄᖓ ᓴᓇᒋᐊᖅᑕᐅᖃᑦᑕᕆᐊᖃᕋᔭᖅᑐᖅ 

ᕼᐋᒻᓚᒃᑯᓐᓄᑦ. 

 

ᖃᓄᐃᒻᒪᖔᑕᓕ ᐃᓪᓗᖁᑎᕗᑦ ᐱᖁᑎᕐᔪᐊᕗᓂᓛᒃ 

ᒐᕙᒪᒃᑯᑦ ᑎᑎᖅᑐᖅᑕᐅᓯᒪᓂᖏᑦ, ᒥᔅ ᑭᒻᐳᓪᒧᑦ 

ᑖᓐᓇ ᓇᓗᓇᐃᖅᑐᖅᑕᐅᖁᔭᕋᓗᐊᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒐᕙᒪᒃᑯᑦ ᐱᖁᑎᕈᓘᔭᖏᑦ ᑎᑎᕋᖅᑕᐅᖃᑦᑕᖅᑐᑦ 

ᖃᕋᓴᐅᔭᒃᑯᑦ ᑕᐃᒪᐃᑦᑐᓕᕆᔾᔪᑎᒥᒃ ᐊᑐᖅᑐᑕ. 

ᖃᐅᔨᓴᖅᑕᐅᓚᐅᖅᑎᓪᓗᒋᑦ ᓈᓴᐅᑎᓂᒃ 

ᓴᖅᑭᖅᑎᕆᖃᑦᑕᓲᑦ ᖃᓄᑎᒋ 

ᓴᓇᔭᐅᓂᖃᕆᐊᖃᕐᒪᖔᑕ. ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑯᓐᓄᑦ ᐊᑐᖅᑕᐅᖃᑦᑕᖅᑐᑦ ᓇᓕᐊᒃ 

ᓴᓇᔭᐅᒋᐊᖅᑳᕆᐊᖃᕐᒪᖔᖅ ᓄᓇᕗᒻᒥ ᐱᖁᑎᕗᑦ 

ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐃᖅᑲᐃᑎᑕᐅᒻᒥᒐᒪᐃᓛᒃ 

ᐃᖅᑲᐃᑎᒻᒥᒐᕕᓐᖓ, 

ᐅᓂᒃᑳᓕᐅᖅᑐᖃᓚᐅᖅᓯᒪᒻᒥᒻᒪᑦ ᖃᐅᔨᓴᖅᑎᒧᑦ 

ᒐᕙᒪᒃᑯᑦ ᐱᖁᑎᖏᓐᓂᒃ ᖃᐅᔨᓴᖅᑐᒥᓂᐅᓪᓗᓂ 

ᐊᒻᒪ ᐊᖏᖅᓯᒪᔪᖃᓚᐅᖅᓯᒪᒻᒪᑦ ᒐᕙᒪᒃᑯᑦ 

ᐱᓕᕆᕕᖓᓐᓂᒃ ᖃᐃᑦᑎᓂᐊᕐᓂᕋᖅᑐᑎᑦ ᑖᒃᑯᓂᖓ 

ᖃᐅᔨᓴᕈᑎᒥᓂᕐᓂᑦ. ᐳᐃᒍᕐᒥᒐᒃᑯ ᑭᒃᑯᑦ 

ᓇᒻᒥᓂᖃᐅᑎᒋᔪᒻᒪᖔᒍ ᖃᐅᔨᓴᔪᔪᖅ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ  

ᑳᓐᑐᕌᒃᑦᑕᐅᓚᐅᖅᓯᒪᔪᖅ ᓄᓇᕗᓕᒫᕋᓗᒻᒥ 

ᐱᖁᑎᖏᓐᓂᒃ ᕿᒥᕐᕈᓂᐊᕐᓗᓂ. ᑕᐃᒃᑯᐊ 

ᐱᒍᓐᓇᖅᑭᕗᖅᑲᐃ ᒐᕙᒪᒃᑯᓐᓂ ᓄᓇᓕᓐᓂ 

ᐱᔨᑦᑎᕋᖅᑎᑯᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊᖃᐃ ᐅᓇᖃᐃ 

ᐅᖃᐅᓯᖃᖅᑐᖅ Stantec-ᒥᑦ 2012-ᖑᑎᓪᓗᒍ 

ᖃᐅᔨᓴᕐᓂᐅᓚᐅᖅᓯᒪᔪᒥᒃ? ᖃᐅᔨᒋᐊᕈᓐᓇᖅᑕᕗᑦ 

ᑐᓂᒍᓐᓇᕐᒪᖔᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᐄ, ᐱᒍᓐᓇᕐᒪᖔᑦᑎᒍ 

ᖃᐅᔨᒋᐊᖅᑕᐅᓂᐊᖅᑑᖅ ᐱᒍᓐᓇᕐᒪᖔᑦᑎᒍ? 

 

ᐆᑦᑑᑎᒋᖅᑲᐅᔭᓐᓄᑦ ᐅᑎᑲᐃᓐᓇᕐᓗᖓ 

ᓄᖅᑲᕐᓂᐊᓕᖅᑐᖓ. ᑎᑭᕌᔪᐊᒻᒥ ᕼᐋᒻᓚᒃᑯᑦ 

ᐃᓪᓗᒥᓂᖓᑦ ᕼᐋᒻᓚᒃᑯᓐᓄᑦ ᐱᖁᑎᒋᔭᐅᒐᓗᐊᖅ 

ᓄᓇᕗᑦ ᒐᕙᒪᒃᑯᖏᓐᓄᑦ 

ᐊᓪᓚᕝᕕᒋᔭᐅᒻᒪᑦ ᐃᓄᓕᕆᔨᒃᑯᑦ 

ᐃᑲᔫᓯᐊᖅᑐᓕᕆᔨᖏᓐᓄᑦ ᓇᔪᖅᑕᐅᖃᑦᑕᖅᑐᖅ 

ᐃᖅᑲᓇᐃᔭᖅᑎᖏᓐᓄᑦ. ᐃᖅᑲᓇᐃᔭᖅᑏᑦ ᑕᐃᒪ 

ᐃᓱᒫᓗᒋᒐᒃᑭᑦ. 

 

ᐊᕐᕕᐊᓂᓗ ᑕᐃᓐᓇ ᐸᐃᕆᕕᒃ ᑖᒃᑯᐊ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᕿᒥᕐᕈᒋᐊᕈᓐᓇᔭᖅᑲᑦ 

ᑕᐃᔅᓱᒥᖓ ᐃᓪᓗᒥ ᐱᖁᑎᕐᔪᐊᒥ? ᑕᒪᒃᑯᐊ 

ᐃᓪᓗᐃᑦ ᒪᓕᒐᖏᑦ ᒪᓕᑦᑕᐅᔭᕆᐊᓖᑦ 

ᐊᖑᒻᒪᑎᔭᐅᑦᑎᐊᕋᓗᐊᕐᒪᖔᑕ ᓱᕈᓯᓛᑦ 

ᒥᑭᔫᑎᑯᓗᐃᑦ ᑕᐃᑲᓃᖃᑦᑕᕐᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓂᔪᓐᓇᖅᑕᕗᑦ ᑕᐃᒃᑯᐊ 

ᑐᒃᓯᕌᑎᑦ ᑐᓂᓛᖅᑕᕗᑦ.  

 

ᑕᐃᒃᑯᐊᓗ ᐊᑐᖅᑐᐊᖃᑦᑕᖅᑐᐃᑦ ᕼᐋᒻᓚᒃᑯᑦ 

ᐊᓪᓚᕝᕕᒥᓂᖓᓂᒃ. ᕼᐋᒻᓚᒃᑯᖅᑲᐃ 

ᐅᖃᖃᑎᒋᔪᓐᓇᕋᔭᕐᒥᔭᕗᑦ ᓴᓇᒋᐊᖅᓯᔫᒥᖁᓗᒋᑦ 

ᐃᓪᓗᖓᓂᑦ ᐊᑐᖅᑐᐊᖃᑦᑕᕋᑦᑕ 

ᐊᑐᖅᑐᐊᕐᕕᒋᕙᒃᑲᑦᑎᒍ. ᑕᐃᓐᓇ ᐊᕐᕕᐊᓂᓗ ᐃᓪᓗ 

ᑕᑯᒋᐊᖅᑕᐅᒻᒥᓗᓂᓗ ᐱᖁᑎᒋᒐᑦᑎᒍ 

ᑕᑯᒋᐊᖅᑕᐅᔭᕆᐊᖃᕋᔭᖅᑐᖅ. ᑖᓐᓇ 

ᖃᐅᔨᒋᐊᕐᓂᐊᖅᑲᕗᑦ ᐊᒻᒪ ᐊᕐᕕᐊᑦ 

ᒪᓕᒐᓕᐅᖅᑎᖓ ᐅᑎᕐᕕᒋᓛᖅᑲᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ. 

ᐱᖁᑎᕐᔪᐊᓕᕆᓂᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᒃ ᐊᐱᖅᑯᑎᔅᓴᖃᖅᑐᖓ ᒫᓐᓇ 

ᐱᖁᑎᕐᔪᐊᓪᓕᕆᓪᓗᑕ ᐊᕐᕌᒍᓂᑦ ᐊᓂᒍᖅᓯᒪᔪᓂᑦ 

ᖃᓄᐃᓕᕙᓪᓕᐊᓂᐅᓯᒪᔪᓂ ᐊᓯᖏᓪᓗ 

ᑮᓇᐅᔭᖅᑐᕈᑎᑦ. ᑖᒃᑯᐊ 2016-17-ᒥ 

ᑮᓇᐅᔭᖅᑐᕈᑎᒥᓃᑦ $1.8  

ᒥᓕᐊᓐᓚᕆᐅᓐᓂᕐᒪᑕ ᐊᑐᓪᓚᕆᑦᑐᒥᓃᑦ. ᐊᒻᒪ 

$2 ᒥᓕᐊᖑᓐᓂᐊᖅᑐᑎᑦ ᐊᕐᕌᒍᖓᓐᓂ 

ᓯᕗᓂᑲᓐᓂᖓᓂ. ᒫᓐᓇᓕ $400,000-ᓂ 

ᑮᓇᐅᔭᖁᑎᒃᓴᖃᕐᓂᐊᓕᖅᑐᓰ. ᐃᓱᒪᑐᐃᓐᓇᖅᑐᖓ 

ᑖᓐᓇ $400,000 ᓈᒻᒪᓐᓂᐊᕋᓗᐊᖅᑳ 

ᒥᔅᓴᐅᓯᔭᐅᒪᑦᑎᐊᖅᓯᒪᒐᓗᐊᖅᑳ ᓈᒻᒪᓐᓂᐊᖅᑳ 

2018-19 ᐊᕐᕌᒍᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᑯᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅ 

ᑭᒻᐳᓪᒧᑦ ᑭᐅᔭᐅᒍᓐᓇᖅᑳ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᒡᒍᖅᓯᒪᔪᑦ $1.8 ᒥᓕᐊᓐ ᐱᓯᒪᓐᖏᒥᒐᒃᑭᑦ 

ᖃᓄᕐᓗ ᐊᑐᖅᑕᐅᓚᐅᕐᒪᖔᑕ, ᑭᓯᐊᓂᓕ ᐊᓯᖏᑦ 

ᐅᖃᐅᓯᕆᔪᓐᓇᖅᑕᕋᓗᐊᒃᑲ. ᑖᓐᓇ  

ᑮᓇᐅᔭᖃᕐᕕᐅᖃᖅᑕᒥᔪᑦᑕᐅᖅ ᖃᕋᓴᐅᔭᓕᕆᔾᔪᑏᑦ 

ᐊᒻᒪ ᖃᕋᓴᐅᔭᓄᑦ ᐴᖅᑲᒐᕈᓘᔭᐃᑦ. 

ᖃᕋᓴᐅᔭᖃᕐᒥᒐᑦᑕ e- builder-ᒥᑦ ᐊᑎᖃᖅᑐᒥᒃ 

ᐊᖏᔫᑎᓂᑦ ᐱᖁᑎᓂᑦ ᖃᐅᔨᒪᒍᑎᒋᖃᑦᑕᖅᑕᕗᑦ 

ᐊᒻᒪᓗ ᓴᓇᒋᐊᖅᑕᐅᕙᓪᓕᐊᒋᐊᓖᑦ ᑕᕝᕘᓇ 

ᑲᒪᒋᔭᐅᕙᒃᑭᓪᓗᑎᑦᑕᐅᖅ ᖃᐅᔨᒪᔭᐅᕙᑦᑐᑦ ᑕᕝᕘᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᑦ. ᑖᓐᓇ 

ᖃᕋᓴᐅᔭᒃᑯᑦ ᑮᓇᐅᔭᖅᑐᓪᓗᐊᑲᓐᓂᓂᐊᕐᒥᔪᖅ 18-

19-ᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᑯᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᖁᔭᓐᓇᒦ ᐊᐱᕆᒻᒪᑦ. $100,000-

ᕌᐸᓗᓐᓂᐊᖅᑐᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐃᐹ ᐊᐱᖅᑯᑎᒋᓂᐊᖅᑲᐅᔭᒻᒪ ᑳᓐᑐᕋᒃᑦᑯᑦ 

ᐱᔨᑦᑎᕋᐅᑏᑦ. 2016-17 $31 ᒥᓕᐊᓂᑦ 

ᐊᑐᓚᐅᕐᖓᑕ. ᑖᓐᓇᓗ ᐊᓯᔾᔨᓗᐊᓚᐅᖅᓯᒪᒐᓂ 

ᐊᕐᕌᒍᓂ ᐱᖓᓱᓂᑦ. ᐊᕐᕌᒍ 2016-17-ᒥ ᑕᐃᓐᓇ 

$31 ᒥᓕᐊᓐ ᐊᒥᐊᒃᑯᔪᒥᓂᖅ $9 ᒥᓕᐊᓂᑦ. 

ᐃᓱᒪᑐᐃᓐᓇᖅᑐᖓ ᑖᒃᑯᐊ ᐱᓕᕆᕕᖓᑦ $31 

ᒥᓕᐊᓂᒃ ᐊᑐᐃᓐᓇᖃᑦᑕᓂᐊᖅᑐᒋᕕᓯ ᐊᕐᕌᒍᑕᒫᑦ 

ᐊᒻᒪᓗ $40 ᒥᓕᐊᓐ ᑕᐃᒪᓐᓈᓗᔭᕆᐊᖃᕐᒪᖔ  

ᑳᓐᑐᕌᒃᑦᑯᑦ ᐱᔨᑦᑎᕋᐅᑎᓄᑦ . ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ  

ᑯᓱᒐᖅ. 

 

ᐊᖓᔪᖅᑳᖅ ᑯᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᑭᒻᐳᓪᒧᑦ 

ᑭᐅᔭᐅᒍᓐᓇᖅᑳ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖓ ᑕᕝᕙ ᐊᓯᔾᔨᖅᓯᒪᔪᖅ ᑮᓇᐅᔭᒃᓴᖏᓐᓄᑦ 

ᐊᑦᑐᐃᓂᖓ NCC-ᑯᓐᓄᑦ ᓂᐅᕕᐊᖑᓯᒪᔪᑦ. 

ᐃᓪᓗᐃᑦ ᓂᐅᕕᐊᖑᓯᒪᔪᑦ ᓄᓇᕗᒻᒥ 

ᐃᓪᓗᓕᐅᖅᑎᓄᑦ. ᑖᓐᓇᑕᕝᕙ 

ᐊᓯᔾᔨᖅᓯᒪᓗᐊᑲᓪᓚᑐᑐᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᑎᕐᔪᐊᓕᕆᓂᖅ. ᓄᓇᓕᓐᓂ ᒐᕙᒪᑯᓐᓂ 

ᐱᔨᑦᑎᕋᖅᑎᑯᓐᓂ ᑲᑎᑦᑐᒋᑦ ᐱᓕᕆᕝᕕᖓ 

$125,815,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ 

J-8-ᒧᑦ. ᓄᓇᓕᓐᓂ ᒐᕙᒪᑯᓐᓂ ᐱᔨᑦᑎᕋᖅᑎᒃᑯᑦ 

ᐅᖅᓱᐊᓗᓕᕆᔨᖏᑦ ᑖᒃᑯᐊ ᐅᖅᓱᐊᓗᓕᕆᔨᖓ  

ᑐᓴᕋᔅᓴᑐᐃᓐᓇᐅᒐᓗᐊᖅ 

ᒪᑐᐃᕐᓂᐊᖅᑲᕋ ᐊᐱᖅᓱᕈᑎᒋᔭᐅᒍᒪᓐᓂᖅᑲᑦ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᐃᓐᓈᓐᓂᒃ ᐊᐱᖅᑯᑎᔅᓴᖃᓐᖑᓱᑦᑐᖓ ᑕᕝᕙᓂ. 

ᒫᓐᓇᕈᓪᓘᓚᐅᖅᑐᖅ ᑕᐃᒪ ᑕᑯᓯᒪᒐᑦᑕ ᐅᖅᓱᐊᓘᑉ 

ᐊᑭᖓ ᒑᓯᐅᑉ ᐊᑭᑦᑐᐸᓪᓕᐊᕌᔾᔪᓯᒪᒻᒪᑦ. 

ᐅᖅᓱᔅᓴᓕᒫᕋᓗᐃᑦ ᓄᓇᓕᓐᓄᑦ ᐸᔪᒍᑎᐅᓂᐊᖅᑐᐃᑦ 

ᑕᕝᕙᓂ ᐊᕐᕌᒍᒥ ᓂᐅᕕᐊᖑᓯᒪᓕᖅᑳᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᐅᕕᖅᓯᒪᓕᖅᑐᒍᑦ 

ᒑᓯᓕᒫᓂᒃ, ᓂᐅᕕᐊᕆᔭᕆᐊᖃᕐᓂᐊᑕᑦᑎᓐᓂ 

ᓄᓇᕗᒻᒧᑦ ᒫᓐᓇ ᐊᐅᔭᖅ. ᑕᐃᒃᑯᐊᓕ ᐅᖅᓱᐊᓗᐃᑦ 

ᐊᓯᖏᓪᓗ ᒑᓯᕈᔪᐃᑦ ᓂᐅᕕᐊᕆᓯᒪᓐᖏᑕᕗᑦ ᓱᓕ 

ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ. ᓄᓇᓕᓐᓂ 

ᒐᕙᒪᒃᑯᓐᓂᑦ ᐋᖅᑭᒃᓱᐃᔪᑦ ᐊᓯᖏᓐᓂᓪᓗ, 

ᐅᕝᕙᓘᓐᓃᑦ ᐃᓚᐃᓐᓇᖏᑦ ᐅᖅᑰᓴᐅᑎᓯᐅᑏᑦ, 

ᖃᖓᑕᓲᖅᓯᐅᑏᓪᓗ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᐅᕕᖅᓯᒪᓐᖏᑦᑐᒍᑦ 

ᐊᓯᖏᓐᓂᒃ. ᒑᓴᓖ ᑕᕝᕙ ᓂᐅᕕᖅᓯᒪᔭᑐᐊᕗᑦ, 

ᑭᓯᐊᓂ ᐸᕐᓇᒃᓯᒪᔪᒍᑦ ᑕᒫᓂ ᐱᓇᓱᐊᕈᓯᕐᒥᑦ 

ᓂᐅᕕᖅᐸᓪᓕᐊᓕᕐᓂᐊᖅᑐᒍᑦ ᐊᓯᖏᓐᓂᑦ 

ᐅᖅᓱᐊᓗᖕᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᒫᓐᓇ ᐊᐱᖅᑯᑕᐅᒐᓗᐊᕐᒪᖔᑦ ᖃᓄᑭᐊᖅ 

ᖃᐅᔨᓂᐊᖅᐳᒍᑦ.  

 

ᓄᓇᑦᑎᓐᓂᑦ ᐸᕐᓇᒃᐸᓪᓕᐊᓪᓗᑎᒃ ᒪᑯᐊ  

ᐅᖅᓱᐊᓗᖃᐅᑏᑦ ᑕᐃᒪ ᒑᓯᓄᑦ ᑖᓐᓇᓗ 

ᓄᓇᓯᐅᑎᓗ ᐅᖅᓴᒃᓴᐅᑎᖃᖅᑐᑦ. ᓄᓇᓕᖕᓄᑦ 

ᐅᖅᓱᐊᓗᒃᑖᕈᑦᑕ ᑕᐃᒪᓐᓇ 4 ᐃᓯᒐᑐᐃᓐᓇᕐᒥᒃ 

ᐃᒥᖃᕐᒪᑦ, ᑕᐃᒪᓕ ᐅᖅᓱᐊᓗᒃᑕᐅᖅ ᓴᓐᖏᖏᑦᑐᒥᑦ 

ᑭᓯᐊᓂ ᐃᒻᒥᖅᑕᐅᖃᑦᑕᕐᒪᑦ. ᑕᐃᒪᓗ 

ᒑᓯᑖᕈᓐᓇᖃᑦᑕᖏᒻᒪᑕ.  

 

ᑕᐃᒪᓕ ᐸᕐᓇᖕᓂᒃᑯᑦ ᑕᑯᓇᒋᐊᖃᖅᑰᖅᑐᓯ ᑖᒃᑯᐊ 

ᐊᑐᓂ ᐅᖓᓯᒌᑦᑎᓪᓗᒋᑦ ᑖᒃᑯᐊ ᐊᔾᔨᒌᓐᖏᑦᑐᑦ 

ᑕᒪᒃᑯᐊ ᓂᐅᕕᖃᑦᑕᖅᑐᑦ 

ᐅᑕᖅᑭᖃᑦᑕᕆᐊᖃᕐᓂᐊᖏᒻᒪᑕ  

ᒑᓯᑖᕆᐊᖅᑐᕌᖓᒥ ᑖᓐᓇ ᓄᓇᓯᐅᑦ 

ᐃᒻᒥᖅᓱᖅᑕᐅᑎᓪᓗᒍ. ᑖᓐᓇ 

ᐅᖃᐅᓯᑐᐃᓐᓇᐅᑎᓐᓂᐊᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐅᖃᐅᓯᑐᐃᓐᓇᐅᓪᓗᒍ ᑕᑯᔭᕗᑦ. ᐊᑎᖁᑎᒃᑲ 

ᒪᓕᒡᓗᒋᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐊᒥᒃ ᐊᐱᖅᑯᑎᒃᓴᖃᖅᑰᖅᑐᖓ, ᑭᐅᔾᔪᑎᖓ 

ᖃᐅᔨᓂᐊᖅᐸᕗᑦ.  

 

ᑕᕝᕙᓂ ᒪᑉᐱᒐᖅ J-8 ᐊᑖᓂ ᑖᓐᓇ 

ᐊᑐᓚᐅᖅᓯᒪᖕᒪᖔᑦ ᓄᓇᓕᖕᓂᑦ ᑖᓐᓇ 

ᐅᖅᓱᐊᓗᓕᕆᓂᕐᒧᑦ ᑮᓇᐅᔭᓄᑦ, ᑕᕝᕙᓂ 2017-18 

$9 ᒥᐊᓕᓂᒃ ᐊᑐᓐᖏᓗᐊᖅᓯᒪᖕᒪᑦ, $86,000-

ᑐᐃᓐᓇᕐᓂᒃ ᐊᑐᓐᖏᓗᐊᕐᓂᐊᖅᓯᒪᒋᓪᓗᑎᒃ. 

ᒥᒃᓴᐅᓴᒃᑕᐅᔪᑦ 2018-19-ᒥ ᐊᕐᕌᒍᐊᓂ ᒥᓂᔅᑕᖃᐃ 

ᐅᖃᐅᓯᖃᕈᓐᓇᖅᐸ ᖃᓄᖅ $9 

ᒥᓕᐊᖑᓗᐊᖅᑐᒻᒪᕆᖕᓂᒃ ᐊᑐᓐᖏᓗᐊᕈᑎᐅᔪᓂᑦ 

ᖃᓄᖅ ᑖᓐᓇ ᐊᑐᖅᑕᐅᓂᐊᕐᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐃᖅᑲᐅᒪᓂᐊᖅᑰᕋᑦᑕ ᐊᕐᕌᓂ ᓄᓇᕗᑦ ᒐᕙᒪᒃᑯᑦ 

ᐊᑭᖏᓐᓂᑦ ᐊᖅᐸᕆᐊᖅᑎᑦᑎᒐᔅᓯ, ᑕᐃᒪᓐᓇ 

ᑕᕝᕙᓂ ᐊᔾᔨᒌᓐᖏᓐᓂᖃᖅᐳᑦ, ᑕᕝᕙᓂ 

ᓈᓴᐅᑎᖓᓂᑦ, ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᕆᐊᒃᑲᓐᓂᑐᐃᓐᓇᕐᓗᓂ, ᑕᐃᒪᓕ 

ᐊᑭᒋᓂᐊᖅᑕᖓ ᐅᖅᓱᐊᓘᑉ ᐋᖅᑭᒃᑕᐅᔭᕌᖓᑕ, 

ᒥᓂᔅᑕ ᐅᖃᖅᑲᐅᔫᒐᓗᐊᖅ 

ᓂᐅᕕᓚᐅᓐᖏᓐᓂᕋᖅᖢᓂ ᓱᓕ ᐅᖃᖅᑲᐅᔫᒐᓗᐊᖅ.  

ᖃᓄᖅ ᓂᕆᐅᒋᔭᖃᖃᑦᑕᖅᐱᓯ ᑖᒃᑯᐊ  

ᐊᑐᓐᖏᓗᐊᕈᑎᔪᕕᓃᑦ ᖃᓄᖅ ᐊᑐᕐᓂᐊᕐᒪᖔᔅᓯᐅᒃ, 

ᒫᓐᓇ ᓂᕆᐅᒃᐱᓰ ᐊᑭᑦᑐᕆᐊᓐᖏᓐᓂᖅᓴᐅᓂᐊᖅᐹ 

ᐊᑭᖓ ᐊᑭᑦᑐᕆᐊᕈᑎᒋᒐᔪᑦᑕᖓᓂᑦ ᐊᑐᕐᓗᒋᑦ 

ᑖᒃᑯᐊ ᐊᑐᓐᖏᓗᐊᕈᑎᕕᓃᑦ ᐅᕝᕙ 

ᐊᑭᑦᑐᕆᐊᕐᓂᖓ 

ᐊᖅᐸᓯᓂᖅᓴᐅᑎᓐᓇᓱᓐᓂᐊᖅᐱᓯᐅᒃ ᐅᕝᕙᓘᓐᓃᑦ 

ᐸᕐᓇᒍᑕᐅᕚᓪᓕᕆᐊᖓ. ᓄᓇᓕᓐᓂ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᖏᑦ ᑖᒃᑯᐊ ᓇᓕᒧᔾᔫᒥᔪᓐᓇᖁᓪᓗᒋᑦ 

ᑖᓐᓇ ᐊᑐᓐᖏᓗᐊᕈᑎᒃ. 

 

ᑕᕝᕘᓇᓗ ᐃᓱᒫᓗᒋᔭᖃᕐᕕᒋᒐᒃᑯ, ᐃᒃᓯᕙᐅᑖᖅ, 

$10 ᒥᓕᐊᓂᒃ. ᐄ, ᑖᓐᓇ ᐅᔾᔨᕆᔭᕋᓗᕋ ᑕᒪᓐᓇ 

ᐊᔾᔨᒌᒍᓐᓃᖅᑕᕐᓂᖓ ᐅᖅᓱᐊᓘᑉ ᐊᑭᖓ ᐃᓱᒫᓘᑎ 

ᐊᕐᕌᒍ ᐊᑭᑦᑐᕆᐊᒃᑲᓐᓂᖅᑐᕕᓂᐅᑉᐸᑦ ᑖᓐᓇᓕ 

ᑖᓐᓇ ᐊᑭᑦᑐᕆᐊᕈᑎᒃᑲᓐᓂᑐᐃᓐᓇᕆᐊᖃᕐᒪᑦ 

ᓂᐅᕕᖃᑦᑕᖅᑐᓂᑦ. ᒫᓐᓇ 

ᐊᑭᑦᑐᕆᐊᓗᐊᓐᖏᓚᐅᕋᓗᐊᕐᓗᓂ ᑭᖑᓂᖓᓄᑦ 

ᐊᑭᑦᑐᕆᐊᖏᔾᔪᑎᑦ. ᑐᑭᓯᓇᖅᓯᑎᒃᑲᓐᓂᖅᐸᒍᖃᐃ 

ᒥᓂᔅᑕᐅᑉ ᐸᕐᓇᐅᑎ ᒫᓐᓇ ᐊᑯᓐᓂᖅᓱᖅᑐᒥᒃ 

ᓯᕗᓂᒃᓴᑦᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐸᕐᓇᒃᓯᒪᔪᑦ  

ᐊᑭᑦᑐᕆᐊᖅᑎᑦᑕᐃᓕᒪᓂᐊᖅᑐᑦ ᐃᒃᓯᕙᐅᑖᖅ, 

ᑕᐃᒪᓕ ᑕᐃᒪ ᐱᓇᓱᐊᕈᓯᕐᒥ ᑕᒫᓂ ᓂᐅᕕᕋᓱᒃᐳᒍᑦ 

ᐱᔾᔪᑎᒋᓪᓗᒍ ᑕᒪᒃᑯᐊ ᐊᑭᑦ ᖃᐅᔨᒪᓇᓱᒃᑯᕕᒋᑦ 

ᔮᓐᓄᐊᕆᒥ ᐊᑭᒋᓚᐅᖅᑕᖏᑎᑑᓕᕐᒪᑕ. ᑕᐃᒪᓕ 

ᒫᓐᓇ ᓂᐅᕕᕈᓐᓇᖅ ᐊᑭᑭᔾᔫᒥᔪᓐᓇᕐᓗᑎᑦ.  

 

ᑕᐃᒪ ᔫᓂᐅᓚᐅᓐᖏᓐᓂᖓᓂ ᓂᐅᕕᕈᑦᑕ ᒑᓯᒥᒃ, 

ᒑᓯᒧᑦ ᑕᒪᒃᑯᐊ ᒑᔅᓕᐅᖃᑦᑕᖅᑐᑦ ᑕᐃᒪᓐᓇ 

ᐅᑭᐅᖅᓯᐅᑎᓂᒃ ᓴᓇᔪᓐᓃᖃᑦᑕᕐᒪᑕ ᔫᓂᓐ, ᑕᐃᒫᒃ 

ᓂᐅᕕᑲᐅᑎᒋᔭᕆᐊᖃᓚᐅᖅᐳᑦ ᐃᒪᓐᓇ 

ᓂᒡᓚᓱᒃᑐᖅᓯᐅᑕᐅᓂᖅᓴᐅᑎᓪᓗᒍ ᐃᒪᓐᓇ 

ᖁᐊᔾᔭᐃᒃᑯᑎᖃᖅᑎᓪᓗᒍᓗ.  

 

ᒪᑐᒧᓕ ᐊᑭᖏᓐᓂᑦ ᐋᖅᑭᒃᓱᐃᓂᖅ ᐅᑭᐊᒃᓵᖅ 

ᐊᑭᑦᑐᕆᐊᕆᔾᔮᖅᑰᖏᑦᑐᒍᓪᓗ ᐊᑭᖏᓐᓂᑦ. 

ᑕᑯᓇᓐᓂᐊᖅᐳᒍ ᐊᑭᖓ ᐅᖅᓱᐊᓘᑉ 

ᐅᓯᔭᐅᔾᔪᑎᖏᓪᓗᒍ ᑖᒃᑯᐊ ᑲᑎᖅᓱᕐᓗᒋᑦ ᑕᐃᒪ 

ᐊᑭᖏᓐᓂᒃ ᐋᖅᑭᒃᓱᐃᔾᔪᑎᒋᒃ. ᒫᓐᓇᓕ 

ᓂᕆᐅᓐᖏᑦᑐᖓ ᐊᑭᑦᑐᕆᐊᕐᓂᐊᕐᒪᖔᖅ 

ᐃᒃᓯᕙᐅᑖᖅ.  

 

ᐄ, ᓱᓕᔪᑎᑦ. ᐃᒪᓐᓇ ᐊᑐᓐᖏᓗᐊᕈᑎᑦ 

ᐅᓄᓗᐊᕆᐊᖃᓐᖏᑦᑐᑦ ᑭᓯᐊᓂ 

ᐊᑭᓕᒃᓴᓂᖔᕈᒪᓐᖏᒻᒥᒐᑦᑕᑦᑕᐅᖅ. ᖁᔭᓐᓇᒦᒃ, 

ᐃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐃᓱᒪᒐ ᑐᓵᖅᑰᕐᒪᒍ. ᑕᒪᒃᑯᐊ ᐅᑭᐅᖅ 

ᓂᒡᓚᓱᒃᑐᖅᓯᐅᑦ ᑖᓐᓇ 

ᐊᐱᖅᑯᑎᒋᒃᑲᓐᓂᕐᓂᐊᕋᑖᖅᑕᕋᓗᐊᕋ. ᑖᓐᓇ 

ᕿᒪᑐᐃᓐᓇᑲᐃᓐᓇᕐᓂᐊᕋᒃᑯ. ᑕᐃᒪᓕ ᐅᑭᐊᒃᓵᖅ 

ᖃᐅᔨᓂᐊᕐᒪᑦ ᐊᑭᑦᑐᕆᐊᑲᓪᓚᒃᑐᐊᓗᕕᓂᐅᒃᐸᑦ 

ᐊᑭᑭᓪᓕᐊᕐᓂᖅᐸᑦ ᒥᓂᔅᑕ ᑕᐃᔅᓱᒪᓂ 

ᐅᖃᐅᓯᕆᔪᓐᓇᓚᐅᖅᑕᒃᓴᕆᕙᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒡᓗᒋᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᒥᔅᑕ ᕼᐃᒃᔅᑕᐅᖅ 

ᐊᐱᖅᑯᑎᒋᕋᑖᖅᑕᖓᒍᑦ 2016-17-ᖑᑎᓪᓗᒍ 

ᑖᒃᑯᐊ $193 ᒥᓕᐊᓂᒃ ᓂᐅᕐᕈᑎᖃᖅᑐᕕᓂᐅᔪᑦ 

$171 ᒥᓕᐊᓂᒃ ᑮᓇᐅᔭᐃᓐᓂᖅᖢᑎᑦ 

ᐊᒥᐊᒃᑯᖃᖅᖢᑎᒃ $21.9 ᒥᓕᐊᓂᒃ. ᒥᔅᑕ ᕼᐃᒃᔅ 

ᑕᐃᒪ ᐅᖃᐱᓪᓚᕋᑖᕐᒪᑦ ᑖᒃᑯᐊ ᐅᖅᓱᐊᓗᓕᕆᓂᕐᒧᑦ 

ᑮᓇᐅᔭᖁᑎᖏᑦ $10 ᒥᓕᐊᓂᒃ ᐃᒪᓐᓇ 

ᓇᓪᓕᐅᒃᑯᒫᖃᖃᑦᑕᕐᒪᑕ.  

 

ᑖᒃᑯᓄᖓ 2016-17 ᐅᖅᓱᐊᓗᓕᕆᔨᒃᑯᑦ 

ᓇᓕᒧᓕᖅᑎᑦᑎᔾᔫᒥᔾᔪᑎᖓ ᐊᑐᓗᐊᖅᓯᒪᔪᕕᓂᐅᔪᑦ 

$7 ᒥᓕᐊᐅᓗᐊᖅᑐᓂᑦ. ᑕᐃᒪᓕ $20 ᒥᓕᐊᓐ 

ᐊᑐᓐᖏᓗᐊᕈᑎᔪᑦ ᐊᑐᓕᖅᑎᓪᓗᒍ 

ᐅᖅᓱᐊᓗᓕᕆᔨᒃᑯᑦ $3 ᒥᓕᐊᐅᓗᐊᖅᑐᓂᑦ ᓄᓇᕗᑦ  

ᒐᕙᒪᒃᑯᓐᓄᑦ ᐅᑎᖅᑎᑦᑕᕆᐊᖃᓚᐅᕐᒪᑕ ᐃᒪᓐᓇ 

ᐊᑭᑐᑎᑦᑎᓗᐊᖅᑐᕕᓂᐅᑎᓪᓗᒋᑦ ᓄᓇᕗᒻᒥᐅᓄᑦ 

ᒑᓯ. ᑕᐃᒪ ᐅᖃᖅᑐᖓ 2016-17-ᒥ 

ᐊᑭᑐᓗᐊᖅᑐᕕᓂᐅᖕᒪᑦ ᐊᑭᖓ. $21 ᒥᓕᐊᓂᒃ 

ᐊᒥᐊᒃᑯᖃᖅᑐᕕᓂᐅᓪᓗᑎᒃ.  

 

ᐃᓱᒪᑐᐃᓐᓇᖅᑐᖓ ᖃᓄᐃᓕᖓᕙᒃᑭᐊᖅ ᑖᒃᑯᐊ 

ᐅᖅᓱᐊᓗᓕᕆᔨᒃᑯᑦ ᒫᓐᓇ ᐅᓪᓗᒥᐅᔪᖅ, 

ᐅᓪᓗᒥᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒧᖓᓕ $3 

ᒥᓕᐊᒍᓚᐅᖅᐹᑦ? ᓄᓇᕗᑦ ᒐᕙᒪᒃᑯᖏᓐᓄᑦ 

ᐅᑎᖅᑎᓚᐅᓐᖏᑕᕗᑦ. ᑐᖓᓕᕋᖃᐃ 

ᐃᓚᒋᐊᖅᓯᑎᒃᑯᒃᑯ ᑕᒪᑐᒪᑉ ᒥᒃᓵᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓯᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕌᒍᕋᑖᖅᑐᒥ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ 

ᑕᒻᒪᖅᓯᒪᔪᖅᓯᐅᑕᐅᑎᓪᓗᒋᑦ 

ᐱᔭᕇᖅᑕᐅᓇᓵᓂᖅᓴᐅᓚᐅᖅᑐᑦ. ᑖᒃᑯᐊ 

ᒥᒃᓴᐅᓴᒃᓯᒪᔪᓂᑦ ᒪᑐᓯᒪᔭᕆᐊᖃᓚᐅ $21.9 ᒥᓕᐊᓐ  

ᒥᒃᓴᐅᓴᒃᓯᒪᔪᖅ. 

$4 ᒥᓕᐊᓂᒃ ᑐᖔᓂᓚᐅᖅᑐᑦ. ᑖᓐᓇ 

ᐅᖓᑕᐅᔾᔨᓚᐅᓐᖏᑦᑐᒍᑦ ᓇᓪᓕᐅᒃᑯᒫᑦᑎᓐᓂᒃ. $7 

ᒥᓕᐊᓐ $8 ᒥᓕᐊᓂᓗᑭᐊᖅ 

ᐊᒥᐊᒃᑯᓯᒪᓚᐅᑎᖅᑐᒍᑦ ᐊᕐᕌᒎᑉ ᓄᓐᖑᐊᓂ. ᑕᒫᓂ 

ᐊᓯᐅᔨᐱᓪᓚᖕᓂᐊᖅᑐᖅ ᑭᓯᐊᓂ ᓱᓕ 

ᐊᒥᐊᒃᑯᖄᕐᔪᓂᐊᖅᑐᒍᑦ ᑖᔅᓱᒥᖓ 

ᓇᓪᓕᐅᒃᑯᒫᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᓪᓗᒋᑦ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑕᐃᒪ ᐅᖅᓱᐊᓗᒻᒥ 

ᐅᐊᑦᓯᐊᖅ ᐅᖃᐅᓯᖃᖃᑦᑕᑎᓪᓗᑕ  

ᐊᐱᖅᑰᑎᒋᒍᐊᖅᑐᒍ ᑕᒪᓐᓇ.  

 

ᓇᖕᒥᓂᖅ ᐃᒡᓗᕐᔪᐊᓖᑦ ᓄᓇᕗᑦ ᐃᓗᐊᓂ 

ᐊᒃᓱᕈᖅᑐᕐᔫᖕᒪᑕ. ᐆᒃᑑᑎᖃᖅᑑᓪᓗᐊᖅᑐᖓ 

ᐊᕐᕕᐊᒥᐅᓂᒃ ᐃᓚᖏᑦ ᓇᖕᒥᓂᖅ ᐃᒡᓗᕐᔪᐊᓖᑦ 

ᐅᖅᕼᐅᐊᓗᒃᑖᕆᐊᒃᑲᓘᓐᓃᑦ ᐊᔪᓕᖅᑕᕐᒪᑕ ᐅᑭᐅᒥᒃ. 

ᐃᒻᒪᖃ ᐊᐱᕆᖁᔭᐅᓂᐊᖅᑐᖓᐅᒐᓗᐊᖅ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ ᑭᓯᐊᓂ 

ᑕᕝᕙᖓᑐᖃᒥᐊᖅ ᐃᓱᒪᒋᐊᖃᕋᓗᐊᕋᒪ ᐃᑲᔫᑎᒃᓴᒥᒃ 

ᑕᕝᕙᖓᑦ ᓂᐅᕙᒃᓴᐅᑕᕐᓂᖓᓂᒃ ᐱᒋᐊᕐᓗᒍ. 

ᓂᐅᕕᐊᕆᔭᐅᑎᓪᓗᒋᑦ ᑕᐃᑲᓂ, ᓇᖕᒥᓂᖅ 

ᐃᒡᓗᕐᔪᐊᓕᖕᓄᑦ ᐊᑭᑭᓪᓕᒋᐊᖅᑑᓪᓗᐊᕋᔭᓐᖏᒻᒪᖔᑦ 

ᑕᒪᓐᓇ ᐅᖅᓱᐊᓗᒃ. 

 

ᑕᒪᓐᓇ ᖃᐅᔨᒪᔪᖓᐅᒐᓗᐊᖅ, ᐄ, 

ᐊᑭᑦᑐᕆᐊᓚᓐᖏᑦᑐᕉᖅ, ᑭᓯᐊᓂ ᓇᐅᒃᑯᑦ 

ᐱᓕᕆᔪᓪᓗᐊᕋᔭᖅᐱᑕ ᓇᖕᒥᓂᖅ ᐃᒡᓗᕐᔪᐊᓖᑦ 

ᐃᑲᔪᕐᓂᓗᓪᓗᒋᑦ? ᓇᐅᒃᑰᕐᓗᒍ? 

ᐅᖅᓱᐊᓗᓕᕆᔨᒃᑯᑎᒍᑦ ᐅᕝᕙᓘᓐᓃᑦ 

ᐃᒡᓗᓕᕆᔨᕐᔪᐊᒃᑯᑎᒍᑦ? ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᐱᓕᕆᐊᖑᔪᓐᓇᖅᑰᖅᑐᖅ 

ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓄᑦ ᐊᓯᖏᑎᒍᑦ. 

ᐃᓄᓕᕆᔨᒃᑯᑦ ᐃᒻᒪᖄ. ᐃᒻᒪᖄ ᑮᓇᐅᔭᓕᕆᔨᒃᑯᑦ. 

ᐃᒻᒪᖄ ᐃᓕᓐᓂᐊᖅᑐᓕᕆᔨᒃᑯᑦ, ᐃᓛᒃ 

ᓇᐅᒃᑰᒐᓗᐊᑭᐊᖅ. ᐅᕙᒍᑦ ᓂᐅᕐᕈᑎᖃᓲᖑᒐᑉᑕ 

ᐅᖅᓱᓂᒃ. ᑕᐃᒃᑯᐊᓕ ᐃᑲᔫᑎᑖᕐᕕᐅᕙᒃᑐᑦ 

ᐃᓄᑐᖃᕐᓄᑦ, ᓴᓇᓐᖏᑦᑐᓄᑦ, ᐃᓕᓐᓂᐊᖅᑐᓄᑦ, 

ᑕᒪᒃᑯᓄᖓ ᑕᐃᒃᑯᓄᖓ ᐃᑲᔪᖅᑎᐅᔪᓄᑦ ᒐᕙᒪᐅᑉ 

ᑎᒥᖏᓐᓂ ᐱᓕᕆᐊᖑᒃᐸᑦ, 

ᐱᓕᕆᐊᖑᔪᓐᓇᕋᔭᑐᒃᓴᐅᔪᖅ ᕿᒥᕐᕈᔭᐅᓗᓂᓘᓐᓃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ.  

 

ᒪᐃᓐ: ᑖᒃᑯᐊ ᐊᓯᖏᑦ ᐱᓕᕆᕕᑦ ᑕᕝᕙᓃᓕᖅᐸᑕ 

ᐊᐱᖅᓲᑎᒋᒃᑲᓐᓂᕈᒫᖅᐸᕋ ᑕᒪᓐᓇ. 

 

ᑭᓯᐊᓂᑦᑕᐅᖅ ᒪᓐᓇ ᓱᐴᔫᖅᓯᐅᑦ, ᐊᑐᒐᐅᒐᔪᒃᑐᑦ 

ᐊᑐᓪᓚᕆᑦᓯᐊᒥᐊᕐᒪᑕ ᐊᖑᓇᓱᒃᑎᓄᑦ. ᐅᕙᓂ 

ᐅᖃᓕᒫᒐᕐᒥᓗ ᐅᖃᖅᓯᒪᓪᓗᓂ ᑕᐃᒃᑯᓂᖓ 

ᓴᕕᓐᓂᒃ ᐴᖅᓯᒪᒃᖢᓂ ᓂᐅᕕᐊᒃᓴᐅᑕᕐᒪᑦ 

ᑭᓯᐊᓂᒎᖅ ᑖᒃᑯᐊ ᐊᑭᑐᔫᖕᒪᑕ ᐊᒻᒪ ᖃᓄᖅ 

ᐱᔪᓐᓇᓐᖏᑦᑐᖅ ᓱᐴᔫᖅᓯᐅᒻᒥᒃ ᓂᐅᕕᕈᐊᕈᕕᑦ 

ᐊᖑᓇᓱᒃᑎᐅᒍᕕᑦ.  

 

ᐱᓕᕆᕕᖃᐃ ᐃᓱᒪᒋᐊᖃᖅᓯᒪᕙᑦ ᑕᒪᑐᒥᖓ 

ᐊᖏᔪᓂᒃ ᓂᐅᕕᕐᓗᑎᑦ ᖃᓄᖅ 

ᖃᑦᑕᐅᔭᕐᒥᒍᐊᓗᖅᓴᖅ ᓱᐴᔫᖅᓯᐅᑦ ᐊᒻᒪ 

ᐅᖅᓴᕐᕕᖕᒥ (ᑐᓵᔨᑎᒍᑦ) ᑖᒃᑯᐊ ᐱᓕᕆᕝᕖᑦ 

ᑕᑯᓇᓚᐅᖅᓯᒪᕗᖅᑲᐃ ᑕᒪᒃᑯᐊ ᐃᒫᒃ 

ᐆᒃᑐᕋᐅᑎᒃᓴᒥᓪᓘᓐᓃᑦ ᐊᕐᕕᐊᓂ ᓄᓇᓕᖕᓂ 

ᐊᓯᖏᓐᓂ ᐃᒪᓐᓇ 

ᐊᖑᓇᓱᒃᑎᖃᓪᓚᕆᒃᑐᓂᒃ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᓄᓇᓖᑦ 25-ᖑᑐᑦ. 

ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᑲᖏᖅᖠᓂᖅ, ᐃᖃᓗᐃᑦ, 

ᐃᖃᓗᒃᑑᑦᑎᐊᕐᒥᓗᖃᐃ. 

 

>>ᐃᓪᓚᖅᑐᑦ 

 

ᑖᓐᓇ ᖁᔭᒋᔭᕋᓗᐊᕋ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ, ᑕᐃᒪ ᐃᓗᐊᓐᖏᓕᐅᕈᑎᖃᕐᒥᒻᒪᑦ 

ᓱᐴᔫᖅᓯᐅᒻᒥ ᐊᖏᔪᓂᒃ ᐴᖅᑲᖅᓯᒪᔪᓂᒃ ᖃᐅᔨᓯᒪ 

ᑕᐃᒪᓕ ᐊᑐᖃᑦᑕᖅᐳᑦ ᑕᐃᒫᒃ ᖃᑦᑕᕐᔪᖏᑦ ᑕᐃᒫᒃ 

ᐃᑭᓴᕋᐃᑦᑑᖕᒪᑕ. ᑕᐃᒪᓕ 

ᐅᖅᓱᖃᐅᑎᐋᓗᖃᕐᓂᕈᑦᑕ ᓱᐴᔫᖅᓯᐅᒻᒥᒃ ᑖᓐᓇ 

ᖄᕈᓐᓇᒻᒪᕆᒻᒪᑕ. ᑕᐃᒪ ᒫᓐᓇ ᖃᐅᔨᓇᓱᒃᑐᒍᑦ 

ᐃᒪᓐᓇ ᐊᕝᕙᖓᓂ ᒑᓚᓐ ᐅᕝᕙᓘᓐᓃᑦ ᒪᕐᕉᒃ 

ᒑᓚᓂᓪᓘᓐᓃᑦ ᐃᒪᓐᓇ ᐊᔾᔨᒌᓐᖏᑦᑐᓂᒃ 

ᐊᖏᓂᖃᐅᕐᓗᑎᑦ. ᐃᒪᓐᓇ 

ᐊᒻᒪᕈᕐᓇᖏᓐᓂᖅᓴᐅᔪᓂᓘᓐᓃᑦ ᒫᓐᓇ 

ᖃᑦᑕᕐᔪᒋᖃᑦᑕᖅᑕᖏᑦ. ᑖᒃᑯᐊ ᓇᓖᕌᕋᓱᒃᑕᕗᑦ 

ᖃᐅᔨᒋᐊᖅᓯᒪᓚᐅᖅᑐᒍᑦ. ᐃᒪᓐᓇ 

ᐊᖏᔪᑕᐅᓈᖅᑎᓪᓗᒍ ᑕᒫᓂᓗ 

ᐅᖃᐅᓯᕆᓚᐅᖅᑐᑎᒍ ᐊᕐᕌᒍᑎᒥᓂ ᑭᓯᐊᓂ 

ᐃᑭᓴᕋᐃᓗᐊᕐᓂᖓᓄᑦ ᐅᖃᐅᔾᔭᐅᓚᐅᕋᑦᑕ 

ᑕᐃᒪᓐᓇ ᐃᒪᓐᓇ ᐊᖏᔪᒥᒃ ᐴᓕᖕᓂᒃ 

ᓂᐅᕕᖁᔭᐅᓚᐅᓐᖏᓐᓇᑦᑕ. ᖁᔭᓐᓇᒦᒃ, 

ᐃᒃᓯᕙᐳᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᓇᖅᓯᑎᐊᕐᓗᒍ. ᐃᓱᒪᔪᖅ ᓲᕐᓗ 

ᖃᑦᑕᐅᔭᕐᔪᐊᓂᒃ ᐃᒪᓐᓇ ᐅᖅᓱᖃᐅᑎᐊᓗᖏᑦᑐᓂᒃ. 

ᒪᑯᓂᖓ 

ᖃᑦᑕᐅᔭᕐᔪᐊᓂ ᑯᕕᔭᐅᓪᓗᒍ ᖃᐅᔨᓯᒪᒐᒃᑯ 

ᓇᖕᒥᓂᖃᖅᑐᓂ ᓄᓇᕗᒻᒥ. 

ᐊᐱᖅᑯᑎᒃᓴᖃᕈᓐᓃᖅᑐᖓ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒡᓗᒋᑦ, ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᑐᐊᕐᒥ 

ᐊᐱᖅᑯᑎᖃᓚᖓᔪᖓ. ᑖᓐᓇ ᓴᓂᑭᓗᐊᕐᒥᐅᑕᐅᑉ 

ᐊᐱᖅᑯᑎᒋᖅᑲᐅᔭᖓᑕ ᐃᓚᖓᓂᒃ. ᑕᐃᒪ ᐅᖅᓱᐊᓗ 

ᒑᓴᓖᒥ ᓂᐅᕕᖅᓯᒪᕙᒌᖅᓯᒪᕐᓂᕋᖅᑐᓂ 

ᐅᖃᖅᑲᐅᒻᒪᑦ ᒥᓂᔅᑕ ᑖᓐᓇᓗ ᐅᖅᓱᕐᓘᑦ ᓱᓕ 

ᓂᐅᕕᓐᖏᒻᒪᒍ. ᓂᐅᕕᓐᖏᒻᒪᔾᔪᒡᒎᖅ ᓱᒐᒥᑭᐊᖅ 

ᓱᓇᒥᒃ ᐱᔾᔪᑎᖃᖅᓱᑎᑦ, ᐃᒃᓯᕙᐅᑖᖅ, ᑕᒪᔅᓱᒥᖓ 

ᒑᓴᓖᑐᐃᓐᓇᕐᒥᒃ ᒫᓐᓇ ᐅᓪᓗᒥᒧᑦ ᓂᐅᕕᖅᓯᒪᕙᑦ? 

(ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. ᑕᐃᒃᑯᐊ 

ᒑᓴᓖᑐᐃᓐᓇᐃᓪᓕ ᓂᐅᕕᖅᓵᓕᖃᑉᑕᕋᑉᑎᒍᑦ 

ᓴᓇᔭᐅᔪᓐᓃᖏᓐᓂᖏᓐᓂ. ᔫᓐ ᐊᑐᓕᕌᖓᑦ 

ᐅᖅᓱᓕᐅᖅᑏᑦ ᒑᓴᓖᓐᓕᐅᖅᑏᑦ ᐅᑭᐅᖅᓯᐅᑎᓂᒃ 

ᐅᖅᓱᓕᐅᕈᓐᓃᓲᖑᖕᒪᑕ ᐊᐅᔭᖅᓯᐅᑏᓐᓇᕐᓂᑦ. 

ᑕᐃᒪᓐᓇᒧᑦ ᐅᑭᐅᖅ ᒫᓂ ᓄᓇᒃᑰᕈᑎᓄᑦ 

ᒑᓴᓖᓐᑖᕆᕙᑦᑕᕗᑦ ᐃᓗᓕᖃᓲᖑᒻᒪᑕ 

ᖁᐊᕇᒃᑯᑎᓂᑦ ᓯᑯᒌᒃᑯᑎᓂᓪᓗ 

ᓴᓐᖏᓂᖅᓴᐅᕙᒃᖢᑎᓪᓗ ᐅᒃᑳᕆᔾᔪᑎᖐᓛᒃ Higher 

Octane-ᖑᓲᖑᖕᒪᑕ ᐅᑭᐅᒃᑯᑦ. ᐅᖅᓱᑦ 

ᐊᑐᖅᑕᐅᓂᐊᖅᑐᑦ ᓴᓇᔭᐅᔪᓐᓃ ᐊᐳᑕᐅᔪᓐᓃᖏᓐᓂ 

ᓂᐅᕕᖅᐸᒌᖃᑦᑕᕋᑦᑎᒍ ᒑᓴᓖᓐ. ᒫᓐᓇᓕ 

ᐅᑕᖅᑭᖅᑲᐅᒐᑉᑎᒍ ᐅᖅᓱ ᖁᒻᒧᓚᐅᖅᖢᓂᓗ 

ᐊᒻᒨᖃᑦᑕᕐᒪᑦ ᒫᓐᓇ ᐊᒻᒧᒃᓯᒪᓂᖓᓂ ᑕᐃᒃᑯᐊ 

ᐅᖅᓱᐊᓗᒃᓴᖅ ᐊᒻᒪ ᑎᖕᒥᓲᖅᓯᐅᑏᑦ ᑕᒪᒃᑯᐊ 

ᓂᐅᕕᕆᐊᕐᓂᐊᓕᕐᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᑐᖅᓴᐅᕗᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑐᑭᓯᑦᑎᐊᑕᐃᓐᓇᕋᒪ ᖃᓄᖅ ᑕᒪᓐᓇ 

ᐱᓕᕆᐊᖑᓯᒪᖕᒪᖔᑕ. ᑖᓐᓇᑐᐊᖅ ᑕᕝᕙ 

ᐅᖃᐅᓯᒃᓴᑐᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ. 

ᐅᖅᓱᐊᓗᓕᕆᕝᕕᒃ ᐅᖅᓱᐊᓗᓕᕆᔨᑦ  

ᐊᒻᒪᓗ ᑖᓐᓇ ᐊᖏᖅᑕᐅᖃᑦᑕᖏᒻᒪᑦ J-3-ᒧᑦ 

ᐅᑎᕐᓗᑎ. ᓇᐃᓪᓕᑎᖅᓯᒪᔪᑦ ᐱᓕᕆᕕᖕᒧᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ. 

ᑲᑎᓕᒫᖅᓗᒋᑦ ᐱᓕᕆᕕᒧᑦ $263,403,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᑖᓐᓇ 

ᐱᔭᕇᕋᑦᑎᒃᑯᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᐱᓕᕆᕝᕕᐊ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᒪᑐᓯᔾᔪᑏᑦ,  

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᖁᔭᓐᓇᒦᖅᑳᕈᒪᔪᖓ 

ᒪᓕᒐᓕᐅᖅᑎᐅᖃᑎᓐᓂᒃ ᐊᒃᓱᐊᓗᒃ ᖁᕕᐊᓇᖅᑐᓂᒃ 

ᐅᖃᐅᓯᒃᓴᖃᖅᑲᐅᖕᒪᑕ ᐊᒻᒪᓗ ᖁᕕᐊᒋᓪᓗᒋᑦ 

ᐃᓕᑉᐹᓪᓕᐅᑎᒋᓪᓚᕆᒃᖢᑎᒃᑯᓪᓗ ᐊᒻᒪᓗ 

ᕿᒥᕐᕈᓇᖁᔭᐅᔪᑦ ᑕᒪᒃᑯᐊᖑᖅᑲᐅᑎᓪᓗᑎᑦ 

ᓱᐴᔫᖅᓯᐅᑦ ᐊᓯᖏᓪᓗ ᐊᒻᒪᓗ 

ᕿᒥᕐᕈᓇᖕᓂᐊᖅᐳᒍᑦ. ᑕᐃᒃᑯᐊ 

ᖃᓄᖅᑑᕈᑎᒃᓴᓯᐊᕆᖅᑲᐅᔭᕗᑦ ᓲᕐᓗ ᖃᑦᑕᐅᔭᓂᒃ 

ᐊᑐᖔᕐᓂᖅ ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᓂᐊᖅᐸᕗᑦ.  

 

ᐱᓕᕆᕝᕕᕗᓄᓇ ᐊᖏᔪᓪᓛᓗᖕᒪᑦ ᐃᓛᓐᓂᒃᑯᑦ 

ᐃᓗᓕᑯᓘᔭᖏᑦ ᐃᓘᓐᓈᓗᖏᓐᓂᒃ 

ᑐᑭᓯᓇᑲᑕᐅᑎᒋᖃᑦᑕᖏᒻᒪᑦ ᑐᓴᖅᑕᐅᔪᒪᔪᓂᒃ 

ᑕᐃᒪᐃᓕᐅᕐᓂᕈᑦᑕ ᐃᔾᔪᔪᖁᑎᕗᑦ 

ᐅᓄᖅᑐᑲᓪᓚᐅᓕᕋᔭᖅᑐᑦ ᐊᒻᒪᓗ ᖁᕕᐊᓱᒃᖢᖓ  

ᐅᑕᖅᑭᑦᑎᐊᖃᑦᑕᖅᓯᒪᒐᔅᓯ ᐃᓗᓕᑯᓘᔭᓐᓂᒃ 

ᐱᓂᐊᖅᐳᓰᓚᑎᓪᓗᖓ. ᕿᓂᖅᑕᐅᓂᐊᖅᐳᑦ 

ᐊᑐᐃᓐᓇᕈᓐᓂᐊᕐᓂᕋᖅᓯᒪᒐᑦᑎᒃᑯᑦ 

ᐊᑐᐃᓐᓇᕈᖅᑎᓂᐊᖅᑕᕗᑦ.  

 

ᒪᑐᓯᓕᕐᓗᖓ, 

ᖁᕕᐊᓱᑦᑐᖓ ᒥᓂᔅᑕ ᑐᖏᓕᕋ ᑕᐃᒪᓐᖓᓂᑦ 

ᐱᒋᐊᓚᐅᕋᒪ ᐃᖅᑲᓇᐃᔭᖃᑎᒋᓯᒪᓕᕋᒃᑯ 

ᐃᑲᔪᖅᓯᑎᐊᖅᓯᒪᓪᓗᓂ ᐊᒻᒪᓗ 

ᓯᕗᒃᑲᑕᖅᑎᓪᓚᕆᐅᓪᓗᓂ. ᑖᓐᓇ ᐊᖏᓂᖅᐹᖑᒻᒪᑦ 

ᐱᓕᕆᐊᖅ. ᐊᖏᓂᖅᐹᖑᓪᓗᓂ 

ᐱᑐᐃᓐᓇᐅᖏᓐᓂᖅᐹᖑᓪᓗᓂᓗ ᑖᓐᓇ ᑖᔅᓱᒪ 

ᑐᑭᓯᐅᒪᔭᐃᓐᓇᐸᓗᐊᓗᒋᖃᑦᑕᖅᑕᖏᑦ. 

 

>>ᐸᑦᑕᑐᖅᑐᑦ 

 

ᐊᒃᓱᐋᓗᒃ ᐋᖅᑭᒃᓱᐃᑦᑎᐊᖅᓯᒪᔪᖅ ᐊᒻᒪᓗ 

ᓯᕗᓂᒃᓴᒥ ᖃᓄᐃᓕᐅᕐᓂᐊᕐᓂᖏᓐᓂᒃ 

ᑲᔪᓯᑦᑎᐊᖁᕙᕋ ᐃᕿᐊᓐᖑᕈᓂ ᒪᐅᖓ 

ᐅᑎᒃᑲᓐᓂᕈᓐᓇᕐᓂᐊᖅᑐᖅ. 

 

ᐊᒻᒪᓗ ᓴᐅᒥᓐᓂ ᒪᒃᑯᒃᑐᖅ ᑖᓐᓇ ᐱᓕᕆᕝᕕᑦᑎᓐᓂ 

ᐊᒃᓱᐊᓗᒃ ᐃᑲᔪᖅᑐ ᐃᖅᑲᓇᐃᔭᖅᑎᓕᒫᕗᓪᓗ 

ᐃᓘᓐᓇᖏᑦ ᑖᒃᑯᐊ ᖁᔭᓐᓇᒦᕈᒪᔭᕋ ᐅᓇᓗ 

ᓴᐅᒥᓐᓃᑦᑐᖅ ᐱᓇᓱᒃᑐᓪᓚᕆᐅᓯᒪᖕᒪᑦ 

ᐱᓇᓱᐊᕈᓯᓕᒫᖅ. ᖁᔭᓐᓇᒦᕌᓗᒃ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᓂᔅᑕ. 

ᐊᐱᕆᓚᐅᖅᑳᑎᓐᓇᖓ ᒥᔅ ᑭᒻᐳᓪ, 

ᓯᕗᓂᔅᓴᖃᑦᑎᐊᓂᐊᖅᐳᑎᑦ ᒪ’ᓇᓪᓗᐊᕕᓪᓗ 

ᓄᓇᕗᒻᒥᐅᑕᕐᓂᑦ ᓄᓇᓕᒻᒥ ᒐᕙᒪᓕᕆᓂᕐᒥᒃ 

ᐃᖅᑲᓇᐃᔭᖅᑎᓪᓗᑎᑦ ᐱᔨᑦᓯᕋᓚᐅᕋᕕᑦ 

ᓄᓇᕗᒻᒥᐅᑕᐅᔪᓂᑦ. ᓯᕗᓂᒃᓴᖃᑦᑎᐊᕐᓂᐊᖅᐳᑎᑦ 

ᐊᐅᓪᓛᑦᓯᐊᔅᓯᐊᕐᓂᐊᖅᐳᓯ.  

 

ᑖᒻᓇᐅᑎᓪᓗᒍ, ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ 

ᒪᓕᒐᓕᐅᕐᕕᖕᒥ.  

 

(ᑐᓵᔨᑎᒍᑦ) ᑲᑎᒪᔨᕋᓛᑦ ᖃᓄᐃᓕᐅᕈᒪᓕᖅᐸᑦ? 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐱᖁᔨᕗᖔᓕᐅᕈᒪᓕᖅᑐᒍᑦ  

ᓄᖅᑲᖅᐸᓪᓕᐊᔪᒪᓕᖅᖢᑕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐱᖁᔨᕗᖔᖅᑕᖃᕐᒪᑦ ᓄᖅᑲᐸᓪᓕᐊᔪᒪᓕᖅᑐᒥᒃ 

ᑖᓐᓇᓗ ᐊᐃᕙᐅᑕᐅᔪᓐᓇᖏᖦᖢᓂ. ᑕᐃᒃᑯᐊ 

ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ. ᓇᖏᖅᓯᓂᐊᓕᕋᒪ ᐅᖃᖅᑎ 

ᐃᓂᓐᓄᐊᕐᓂᐊᕐᒪᑦ.      

 

ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. ᒥᔅᑐ 

ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. ᐅᖃᖅᑏ, 

ᑲᑎᒪᔨᓯ ᐅᖃᐅᓯᒃᓴᖃᖅᑲᐅᖕᒪᑕ ᐱᖁᔭᒃᓴᒥ 4 

ᐊᒻᒪᓗ ᐊᑐᕈᒫᖅᑐᖁᑎᖏᓐᓂᒃ ᓄᖅᑲᕈᒪᓕᖅᖢᑎᒡᓗ 

ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ 

ᑲᑎᒪᑐᐃᓐᓇᕐᓂᐅᖅᑲᐅᔪᖅ ᐊᖏᖅᑕᐅᖁᑉᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ. 

ᐊᐃᑉᐱᖅᑕᐅᕙ? ᖁᔭᓐᓇᒦᒃ, ᒥᔅ ᓇᑲᓱᒃ.  

 

>>ᐃᓪᓚᖅᑐᑦ 

 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ 

ᓈᒻᒪᒃᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. ᐱᖁᔨᕗᖔᕈᑦ 

ᑲᔪᓯᔪᖅ.  

 

ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ. 21. ᐱᖓᔪᖓᓐᓂᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᑦ. ᒥᔅᑐ 

ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᖢᖓ 

ᒪᓕᒐᓕᕆᔨᒃᑯᑦ  

ᑲᑎᒪᔨᕋᓛᖏᑦ 9:00-ᒧᐊᖅᐸᑦ ᐅᓪᓛᒃᑯᑦ ᓇᓄᖅ 

ᑲᑎᒪᕕᐊᓂ. 

 

ᒪᐃ 31-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᒃ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 7 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 4 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᒪᓕᒐᒃᓴᖅ 5 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕆᔭᕗᑦ 

ᓄᖅᑲᖓᑲᐃᓐᓇᕐᓂᐊᖅᑐᖅ, 

ᑲᑎᒪᒋᐊᒃᑲᓂᕐᓂᐊᕐᒥᔪᒍᑦ ᕿᑎᖅᑰᒥ, ᒪᐃ 31, 

ᐅᓐᓄᓴᒃᑯᑦ 1:30.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᐳᖅ 17:57-ᒥ



 

 

 


